
ناسر عەلی
رووداو- دهۆک

دوو گەنجی جۆرجی لە بازاڕی ئاڵوگۆڕی دراو لە دهۆک، فێڵ لە خاوەن نووسینگەیەکی ئاڵوگۆڕی دراو دەکەن، 160 
هەزار دۆلاری خاوەن نووسینگەکە دەبەن و کوردستان جێدەهێڵن.

یوسف عەبدولقادر خاوەنی نووسینگەکە بە )رووداو(ی گوت: "ئەو دوو کەسە پێشتریش چەند جارێک هاتبوونە 
لام، دوای نیوەڕۆیەک هاتنەوە نووسینگەکەم ، گوتیان 135 هەزار یورۆمان هێناوە و دەیکەینە دۆلار، چوومە 
لای هەندێک لە برادەرەکانم و پارەکەم ئامادەکرد، پارەکە 160 هەزار دۆلار بوو، ئەوان پارەکەیان هەڵگرت و 

گوتیان دەیخەینە نێو ئۆتۆمبێل و ئێستا دەگەڕێینەوە، رۆیشتن و نەگەڕانەوە".
یوسف دەڵێت: "دواتر پارەکانم چێک کردەوە سەیرم کرد هەموو ساختەن، تەنیا هەزار یورۆی تەواو 

بوو".
وەک ئەو گوتی، ئەو دوو کەسە لەڕێگای کومپانیایەکی هێنانی کرێکار هاتبوونە کوردستان، 

تەنیا دوو هەفتە بوو لە کوردستان بوون.
سەرچاوەیەک لە پۆلیسی دهۆک لەبارەی ئەو رووداوە گوتی کە هێشتا لە 

لێکۆڵینەوەدان و ناتوانن هیچ لێدوانێک بدەن.

دوو گەنجی جۆرجی لە دهۆک
 160 هەزار دۆلار دەدزن

نەوەی خومەینی
لە نەجەف 

نیشتەجێ دەبێ

پارتی بەربژێری بۆ 
پۆستی پارێزگاری 

كەركووك دەبێت

 كچێكی 16 ساڵان
 6 رۆژە بێسەروشوێنە

لە کەرکووک بەناوی 
پۆلیسی عێراقییەوە 

خەڵک دەڕفێنن

2 راپۆرتە هەوڵ

3 راپۆرت

13 کۆمەڵایەتی

17 شرۆڤە

3

ناوەندێکی بەریتانی:

 گرتنەوەی هاوکارییەکانی ئەمریکا 
لە کورد هەڵەیەکی ستراتیژییە

146

هیڤیدار ئەحمەد

سەفقەی سەرۆککۆمار
5

پارتی لەگەڵ یەکێتی، 
گۆڕان، تورکمان و کریستیان 

حکومەت پێکدێنێ

به‌ دوو قۆناغ ئه‌نجوومه‌نی پارێزگاكان 
هه‌ڵده‌وه‌شێنه‌وه‌ 

شاندی باڵای شیعە و سوننەکانی عێراق دەچنە سلێمانیراپۆرتە هەواڵ
رووداو - هەولێر

شاندی باڵای شیعە و سوننەکانی عێراق کە لە دوو هاوپەیمانی چاکسازی و ئاوەدانکردنەوە پێکهاتبوو، رۆژی 2018/10/14 گەیشتنە هەرێمی 
کوردســتان و لەگەڵ هەریەک لە مەســعود بارزانی ســەرۆکی پارتی دیموکراتی کوردســتان و مەکتەبی سیاسی پارتی و دواتریش لەگەڵ نێچیرڤان 

بارزانی، ســەرۆکوەزیرانی هەرێمی کوردســتانیش کۆبوونەوە. شــاندی لایەنە عێراقییەکان کە لە 14 ئەندام و بەرپرســی 6 لایەنی عێراقی پێکهاتووە 
و عەممار حەکیم ســەرۆکایەتی دەکات، بۆ پرســی پێکهێنانی حکومەتی نوێی عێراق هاتوونەتە هەرێمی کوردســتان، بڕیارە ئەمڕۆ 2018/10/15 لە 
سلێمانی لەگەڵ لایەنە کوردستانییەکانی دیکە کۆببنەوە و رای ئەوانیش لەسەر چۆنیەتی بەشداری لە کابینەی داهاتووی حکومەتی عێراق وەربگرن.

کچە مامەکەی خۆی لە ئەڵمانیا لە ئاهەنگێکدا کوشت 

بکوژی کچێکی ئێزدی لە دهۆک دەدۆزرێتەوە

داوامان لێکراوە 
لە چاکسازیی 
وەزارەتی 
پێشمەرگەدا 
رۆڵمان هەبێ

گوشار دەکەین 
بۆ ئەوەی پرسی 
ناوچە کێشە 
لەسەرەکان 
بخرێتە بەرباس

ناسر عەلی
رووداو - دهۆک

بکوژی ئەو کچە کوردە ئێزدییەی ســاڵێک و 
حەوت مانگ لەمەوبەر لە ئاهەنگێکدا لە ئەڵمانیا 
کوژرا، لە گوندێکی نزیک دێرەبوون لە پارێزگای 

دهۆک دەستگیرکرا.
 باوکــی کچەکــە لە بەغدا ســکاڵای لەســەر 
بکوژەکە تۆمار کردبوو. ئەو دەڵێت: " نەمدەویست 
کوڕێکی وا خراپ لە زیندانەکانی کوردستاندا بێت، 
بۆیە لە بەغدا سکاڵام لەسەر تۆمارکرد، دەمەوێت 

لە زیندانەکانی بەغدا سزای خۆی وەربگرێت".
شەوی 2016/3/13 لە زەماوەندێکی گەورەی 
کوردانــی ئێزدی و لە هۆڵێکی داخراودا، شــیلان 
غازی پسۆی تەمەن 21 ساڵ، لەلایەن ئامۆزاکەی 
خۆیــەوە درایە بــەر گوللە و کــوژرا. بکوژەکەی 
شــیلان دوای تاوانەکــەی رایکــرد بــۆ ئیتاڵیا و 
دواتریــش خۆی گەیانــدەوە کوردســتان. رۆژی 
هەینی 12ی ئۆکتۆبەری 2018 لە نزیک دێرەبوون 

لە پارێزگای دهۆک دەستگیرکرا.
غازی پســۆ، باوکی شــیلان، ئــەو رۆژەی کە 
کچەکەی کوژرا لە ئاهەنگەکە بووە، بە بەرچاوی 
خۆیەوە تەقە لە کچەکەی کراوە. غازی چیرۆکی 

ئەو کارەساتە بۆ )رووداو( دەگێڕێتەوە و دەڵێت: 
"ئێمە 23 ســاڵە لە ئەڵمانیا دەژین، چوار کچ و 
شــەش کوڕم هەن، لە مانگــی حوزەیرانی 2015 
مــن لە بەغدا بــووم، براکەم و هاوژینی هاتبوونە 
ماڵی ئێمە لە ئەڵمانیا و داوایان کردبوو شیلان بۆ 
)س(ی کوڕیان بخــوازن، هاوژینەکەم رازی بوو، 
کە گەڕامەوە کچەکەم رەوشی خراپ بوو، هاتە لام 
و گوتی باوکە منیان بە زۆر داوەتە ئەو کوڕە، من 

)س(م خۆشناوێت، ناتوانم شوو بەو بکەم، ئەگەر 
زۆرم لێبکــەن خۆم دەکــوژم، زۆر هەوڵم دا رازی 
بکەم، بەڵام سوودی نەبوو، ناچاربووم بە براکەم 
گوت، وەرن نیشانییەکەی ببەنەوە کچەکەم رازی 

نییە".
دوای ســێ مانگ ماڵی براکــەی غازی دەچن 
و ئەڵقە و نیشــانییەکە دەبەنەوە، باوکی شیلان 
دەڵێــت: "جارجــار دەمانزانی کوڕەکە هەڕەشــە 

دەکات و قســەی ناشیرین لەسەر کچەم دەکات، 
بــەڵام هەرگیز نەماندەزانی ئــەو کارە دەکات، لە 
رۆژی زەماوەندەکەیــدا هەموومان خۆمان ئامادە 
کرد و چووینە ناو زەماوەند، کاتێک زانیم دەنگی 
تەقە هات، بیننیم کچەکەم لەنێو خوێندا کەوتووە، 
سەرەتا نەمدەزانی کێ وایکردووە، دواتر پۆلیسی 
ئەڵمانیا بە ئێمەیان گوت کە ئۆتۆمبێلێک لەنێو 
زەماوەند دەرچووە، ئینجا زانیمان )س( بووە".

دوای چەند رۆژێک )س( دێتەوە کوردســتان، 
لــە فەرماندەیــی پێشــمەرگەی شــنگال دەبێتە 
پێشــمەرگە، باوکی شیلان دەڵێت: "من هاتمەوە 
کوردستان و چوومە شنگال لەلای پۆلیس سکاڵام 
تۆمارکرد، بەڵام ئەوان هاوکارنەبوون لێکۆڵینەوە 
بکــەن، دوو مانگ پێش ئێســتا چوومە بەغدا و 
سکاڵام لەسەر ئەو و باوکی و برایەکی تۆمارکرد، 

چونکە ئەوانیش هاوکاری بوون".
دەربارەی ئەگــەری رەوانەکردنەوەی بکوژەکە 
بــۆ ئەڵمانیا، باوکی شــیلان دەڵێــت: "دادگای 
ئەڵمانیا بەڵگەی تــەواوی نەبوو، بەڵام لە بەغدا 
بەڵگــەی تەواو لەبەربەردەســتە و لەوێ دادگایی 
دەکرێت، ئەگەر پێویستی کرد ئەوان بڕیار دەدەن 

رەوانەی ئەڵمانیای دەکەنەوە یاخود نا".
باوکی شیلان دەڵێت: " حکومەتی کوردستان 

هاوکاربوون لە دەستگیرکردنی بکوژەکە، هیوادارم 
بگاتە سزای خۆی".

)س. نەعمــان(، بکوژی شــیلان تەمەنی 24 
ســاڵە و خێزانەکەی لە ســاڵی 2000 چوونەتە 
ئامۆزاکــەی  کوشــتنی  دوای  )س(  ئەڵمانیــا. 

هاتبووەوە هەرێمی کوردستان.
رائید عەبدولخاق سەعید دەروێش، فەرماندەی 
پێشــمەرگە کــە سەرپەرشــتی ئۆپەراســیۆنی 
دەســتگیرکردنی )س(ی کردووە، بــە )رووداو(
ی گــوت، بڕیاری دەســتگیرکرنی ئەو لە دادگای 
سێمێلی ســەر پارێزگای دهۆک دەرچووە، ئەوان 
وەکو هەواڵگــری فەرماندەیی دهۆک دەســتیان 
بــە لێکۆڵینــەوە کــردووە، لەمــاوەی دوو رۆژدا 

شوێنەکەیان ئاشکرا کردووە.
ئــەو فەرماندەیــەی پێشــمەرگە دەشــڵێت: 
"بەهاوکاریی پۆلیسی نەهێشتنی تاوانی سێمێل 
چووینە گوندەکە. تاوانبارەکە لە قاوەخانەیەکی 

گوندەکە بوو، یەکسەر دەستگیرمان کرد". 
سەرچاوەیەک لە پۆلیسی دهۆک بە )رووداو(
ی راگەیانــد، ئــەو گەنجــە لــە پۆلیســی دهۆک 
گیــراوە، دوای لێکۆڵینــەوە رادەســتی بەغــدای 
دەکەیــن، چونکــە لەســەر داوای دادگای بەغدا 

دەستگیرکراوە.

تریسکە شێرزاد
رووداو - شێخان

نەجــا جــەلال، کچێکــی تەمەن 16 ســاڵانە و 
کوردی ئێزدییە، ماوەی 6 رۆژە دیار نەماوە و هیچ 

سۆراخێکی نییە.
نەجلا دەچێتە ماڵی مامی لە کەمپی ئیسیان لە 
قەزای شــێخان. دوای چەند کاژێرێک لە گەیشتنی 
بە ماڵی مامی، بەبێ ئاگادارکردنەوەی ماڵباتەکەی 
چووەتە دەرەوەی کەمپەکە و هێشتا نەگەڕاوەتەوە.
نەجــا کە خوێنــدکاری پۆلــی 10ی ئامادەیی 
بــوو، شــەوی 9-10-2018 لــە كەمپی ئیســیانی 
ســەر بە قەزای شێخان ناســنامە و کەلوپەلەکانی 
خــۆی پێچاوەتــەوە و رۆیشــتووە، ئــەوە 6 رۆژە 
کەسوکارەکەی بەدوایدا دەگەڕێن و نەیاندۆزیوەتەوە. 

جــەلال دەخیــل، باوكــی نەجلا، کاتێــک ناوی 
کچەکــەی دێت دەســت دەکات بەگریــان و بە دڵی 
پــڕەوە باســی کچەکــەی دەکات و دەڵێت: " ئێمە 
لە نێوان كەمپی ئیســیان و شنگال دەژیاین، بەڵام 
چووینــەوە بۆ شــنگال بــۆ ئــەوەی منداڵەكانمان 
خوێندنەكەیــان تــەواو بكەن. دوای ئــەوەی نەجلا 
بووە پۆلی 10ی ئامادەیی، گوتی دەچمە ماڵی مامم 
بۆ ئەوەی درێژە بە خوێندنەکەی بدات. ئەو دەڵێت: 
"كچەكەم تاقانەی 6 برایە و زۆرمان خۆشــدەوێت، 
بــە ژیانــی دڵمــان نەشــكاندووە، یان قســەیەكی 
ناشــیرینمان پێنەگوتووە، نازمان هەڵگرتووە، كە 

گوتیشی دەچم بۆ ماڵی مامم رێگەم دا بچێت".
باوکــی دەڵێت: "نەجلا کێشــەی نەبــوو، نازانم 
چۆن ئەمە روویداوە، نازانم چۆن کاژێر 12ی شــەو 
بەبێ ئەوەی کەس بزانێت و ئاگاداربێت رۆیشتووە، 

ئەوە نزیکەی یەک هەفتەیە ئێمە بەدوایدا دەگەڕێین، 
دایکی لە خەفەتی ئەو تەندروستی تێکچووە".

هەر لەوبارەوە فەیســەڵ دەخیل، مامی نەجلا، 
کــە ئەو كچە شــەو لە ماڵــی ئەوان رۆیشــتووە و 
نەگەڕاوەتەوە، بە )رووداو(ی گوت: "نەجلا هات بۆ 
لامان گوتی ئەمســاڵ لای ئێوە خوێندنەكەم تەواو 
دەكەم، ئێمەش دڵمان پێخۆشــبوو، چونكە نەجلا 
كچێكــی ژیرو زیــرەك بوو، ئەو شــەوە هەموومان 
بەیەكــەوە نانــی ئێوارەمــان خــوارد، بەیەكــەوە 
كۆبووینــەوە، نەجلا زۆر ئاســایی بوو، هەســتمان 
نەكــرد كە بەتەمای شــتێكە، وەك هەموو جارێك 

ئاسایی بوو".
نەجــا دوای خەوتنی هەموو ئەندامانی خێزانی 
مامی، نیوەشەو شتەکانی پێچاونەتەوە و کەمپەکەی 
جێهێشــتووە، بەبێ ئەوەی هیچ کەسێک بزانێت بۆ 

کوێ رۆیشــتووە و چی بەسەر هاتووە، رۆیشتنێک 
کە بۆ کەسوکارەکەی شپرزەیی و خەمێکی قووڵی 
دروستکردووە و ماڵەکەی پڕکردووە لە چاوەڕوانی.

کەســوکاری نەجــا هەمــان رۆژ کــە زانیویانە 
رۆیشــتووە، هەواڵیــان داوەتــە پۆلیــس، بەڵام تا 
ئێســتا پۆلیس هیــچ زانیارییەکی لەبــارەی نەجلا 
دەســتنەکەوتووە و لێکۆڵینــەوە لــە کەیســەکەی 

بەردەوامە. 
هێمــن ســلێمان، گوتەبێــژی پۆلیســی دهۆک 
ســەبارەت بــە ونبونــی ئــەو کچــە بــە )رووداو(
ی راگەیانــد: " لە نووســینگەی بەرەنگاربوونەوەی 
توندوتیژیی دژی ژنان لە قەزای شێخان کەسوکاری 
ئــەو کچە ســکاڵایان تۆمار کــردووە و داوا دەکەن 
کچەکەیان بدۆزینەوە، ئێستا لە لێکۆڵینەوەداین بۆ 

ئەوەی لە چارەنووسی دڵنیابینەوە". 

رووداو ـ هەولێر

ســوید یەکێکە لــەو وڵاتانەی کە لــە قۆناغی 
هەرێمــی  و  عێــراق  هاوکاریــی  داعشــدا  دوای 
کوردســتان دەکات، باڵیــۆزی ئەو وڵاتە لە عێراق 
پێیوایە تێکشــکاندنی یەکجاریی داعش پێویستی 
بە ســتراتیژێکی هەمەلایەنەی حکومەت هەیە کە 
بەشــێکی ســەرەکیی هەوڵەکانی ئاوەدانکردنەوە 
و ئاشــتەوایی نیشــتمانیی لەخۆدەگرێ، جەختی 
لەوەش کردەوە کە پێکهاتەی حکومەتی داهاتووی 
ســوید هەرچۆنێــک بــێ، پەیوەندییەکانی نێوان 

ستۆکهۆڵم و هەولێر بە بەهێزی دەمێننەوە. 
پۆنتوس مێلاندەر، باڵیۆزی ســوید لە عێراق، 
لــە هەڤپەیڤینێکــدا لەگــەڵ )رووداو( رایگەیاند: 
“حکومەتــی ســوید یەکێکــە لــەو وڵاتانــەی کە 
بەشــدارییەکی سەرەکی لە هاریکاریکردنی دارایی 
پرۆگرامــی پەرەپێدانــی نەتــەوە یەکگرتووەکان 
)UNDP(دا هەیــە”، کــە ئامانــج لــە پڕۆژەکانی 

گەڕاندنەوەی سەقامگیرییە بۆ عێراق”. 
حکومەتی ســوید لە ســاڵی 2016 وە ژمارەی 
هێزەکانی لە هەرێمی کوردستان دوو بەرامبەر کرد 
و ژمارەکــەی بــۆ 70 راوێژکار و راهێنەر زیاد کرد 
کە لە ناوەندی هاوئاهەنگی راهێنانی کوردســتان 
)KTTC( جێگیرکــراون. مێلانــدەر ئامــاژەی بۆ 
ئــەوە کرد کــە ژمــارەی هێزەکانیــان دەکرێ لە 
داهاتوودا بەپێی پێویســتی زیاد بکرێت، جەختی 
لــەوەش کردەوە کە “هێزەکانمان لە داهاتووشــدا 
لە عێراق دەمێننــەوە، گرنگیش نییە کێ لەدوای 

حوکــم،  ســەر  دێتــە  ســوید  هەڵبژاردنەکانــی 
هاوکارییەکانی ئێمە بۆ عێراق بەردەوام دەبن”. 

لە چەند هەفتەی داهاتوودا پەرلەمانی ســوید 
بڕیار لەســەر ژمارە و چۆنێتی بەشداری سوید لە 

عێراق لە 2019 دەدات.
 هەفتــەی رابــردوو، پێــر میکایــل بیــدن، 
فەرماندەی باڵای هێزەکانی ســوید، لەگەڵ کەریم 
شنگالی وەزیری پێشمەرگەی هەرێمی کوردستان 
کۆبووەوە. باڵیۆزی ســوید لە عێراق بە )رووداو(
ی راگەیاند: “وەزیری پێشــمەرگە داوای لە لایەنی 
ســویدی و راوێژکارە سەربازییەکانی کرد، رۆڵیان 
هەبێ لە پڕۆژەی چاکسازیی وەزارەتی پێشمەرگەدا 

کە بە هاوکاریی هاوپەیمانان قۆناغی باشی بڕیوە 
 .”

هــەزاران چەکــدار و خێزانــی بیانیــی داعش 
لەلایەن هێزەکانی پێشمەرگە، هێزە ئەمنییەکانی 
کوردســتان  رۆژئاڤــای  هێزەکانــی  و  عێــراق 
دەستبەســەرکراون. زۆر لە وڵاتانی رۆژئاوا ئامادە 
نین ئەو چەکدارانە وەربگرنەوە، حکومەتی عێراق 
بڕیاری لەسەر ژمارەیەکی زۆریان داوە و هێزەکانی 
رۆژئاڤــای کوردســتانیش داوا لە وڵاتــان دەکەن 
هاووڵاتییەکانــی خۆیــان وەربگرنــەوە. باڵیۆزی 
سوید لەوبارەوە گوتی: “ئەوەندەی زانیاریم هەبێ 
ئێمە هیچ چەکدارێکی بیانیمان لە عێراق نییە کە 
دەســتگیرکرابێ. بەڵام ئەوەنــدەی بزانم دەزگای 
دادوەریی عێراق سزایان بۆ دیاری دەکات و ئێمەش 
داوای هیچ چەکدارێکی بیانیمان نەکردووەتەوە”. 

ســەبارەت بــە چارەنووســی ناوچــە کێشــە 
لەسەرەکانیش وێڕای دەربرینی ئاگاداری خۆی لە 
ماددەی 140ی دەستوور گوتی “ئێمە هیوادارین و 
گوشاریش دەکەین بۆ ئەوەی ئەم پرسە لە نێوان 
بەغــدا و هەولێر )لە چوارچێوەی ئەو ماددەیەدا( 

باسبکرێ”. 
زیاتــر لــە 100 هەزار کورد لە ســوید دەژین، 
لە هەڵبژاردنەکانی ئەمســاڵی پەرلەمانی سویددا، 
کــورد 30 بەربژێــری هەبوو. پۆنتــوس مێلاندەر 
جەخــت لــەوە دەکاتــەوە کــە “کــورد زۆر باش 
تێکــەڵ بــە کۆمەڵگای ســوید بــوون، وابزانم لە 
هەڵبژاردنــی ئەمجــارەدا شــەش پەرلەمانتــاری 
کورد هاتوونەتە ناو پەرلەمانەوە”، ســەبارەت بە 

هۆکاری نەکردنەوەی کۆنســوڵخانە لە هەولێریش 
گوتی: “راستە ئێمە کونسوڵخانەمان لە کوردستان 
نییــە، بــەڵام ئۆفیســێکمان هەیــە، جێگرەکەی 
منیــش بەلایەنی کەم مانگــی جارێک لێرە دەبێ، 
ئێمــە وڵاتێکی بچووکیــن و هەر بە شــێوەیەکی 
نەریتــی زۆر کەم کونســوڵخانە دەکەینەوە. بەڵام 
هیوادارین پەیوەندی نێوان کۆمەڵگەی کوردستان 
و کۆمەڵگەی ســوید بــەردەوام بێ و وەکو جاران 
گەشــتی رۆژانەی راستەوخۆی نێوان ستۆکهۆڵم و 

هەولێر دەستپێبکاتەوە”. 
هێرشەکانی داعش و تێکچوونی دۆخی ئەمنی 
ژمارەیەکــی زۆر وەبەرهێنەری بیانییان لە عێراق 

دوورخستەوە، باڵیۆزی سوید لە عێراق ئاماژە بۆ 
ئەوە دەکات کە ئاسان نییە بازرگانە سویدییەکان 
رازی بکەن بگەڕێنەوە عێراق، نەک هەر لەبەرئەوەی 
دۆخــە ئەمنییەکە بــاش نییە، بەڵکــو “نەبوونی 

چاکسازی ئابووری لە عێراق هۆکارێکی دیکەیە کە 
بازرگانەکان سارد دەکاتەوە لەوەی بێنە عێراق”، 
بۆ ئەمەش عێراق پێویســتی بە یاسای نوێیە، کە 

گەرەنتی قازانجی وەربەهێنەرەکان بکات. 

 كچێكی 16 ساڵان 6 رۆژە 
بێسەروشوێنە

باڵیۆزی سوید لە عێراق بۆ )رووداو(:

هیوادارین دەست بە گەشتی رۆژانەی نێوان 
هەولێر و ستۆکهۆڵم بکرێتەوە

)س.ن( پاش تاوانەکەی گەڕابووەوە کوردستان و لە 
شنگال بووبوو بە پێشمەرگە

شیلان غازی لە زەماوەندی خۆیدا کوژرا

پۆنتوس مێلاندەر

نەجلا جەلال

مانگی داهاتوو مووچە بەسیستەمی بایۆمەتری دابەش دەکرێتراپۆرت
رووداو -هەولێر

لیژنەی باڵای تۆماری بایۆمەتری هەرێمی کوردســتان راگەیێندراوێکی لەبارەی دابەشــکردنی مووچەی مانگی تشــرینی دووەم بڵاوکردەوە و رایدەگەیێنێت، دابەشکردنی 
مووچەی کەسوکاری شەهیدان، ئەنفالکراوان و زیندانیانی سیاسی لەسەر بنەمای بایۆمەتری دەبێت.

لە بەشێکی راگەیێندراوەکەدا لەبارەی چۆنیەتی دابەشکردنی مووچەی ئەم توێژانە هاتووە: "داوا دەکەین، بارکۆدەکانیان بەزووترین کات بگەیێنە بەڕێوەبەرایەتییەکانی سەر 
بــە وەزارەتیــان، بــە پێچەوانەوە بەپێی بڕیــاری 111ـی ئەنجوومەنی وەزیران کە لە 12-6-2017 دەرچووە، مووچەکانیان لە مانگــی داهاتوو رادەگیرێت". لیژنەی باڵای تۆماری 

بایۆمەتری هەرێمی کوردستان ئاماژە بەوەش دەکات، بۆ ئەم مەبەستە وەزارەتی کاروباری شەهیدان و ئەنفالکراوان راسپێردراوە کە هاوکاربێت لە جێبەجێکردنی ئەم بڕیارە.

 )فۆتۆ: رووداو(

پارتی لەگەڵ یەکێتی، گۆڕان، تورکمان و 
مەسیحییەکان حکومەت پێکدێنێ

سیروان عەباس و نەوزاد مەحموود
رووداو - هەولێر - سلێمانی

هێشتا کۆمیسیۆنی باڵای سەربەخۆی هەڵبژاردن 
و راپرســی هەرێمی کوردســتان، ئەنجامی کۆتایی 
هەڵبژاردنی پەرلەمانی کوردستانی رانەگەیاندووە، 
بــەڵام لێدوانــی دژبەیــەک لەنێــوان لایەنــەکان و 
دوو حیزبــی یەکــەم و دووەم )پارتــی ویەکێتی( 
دەســتیپێکردووە وهەریەکەیــان بیرۆکــە وپلانــی 
جیاوازیان بۆ پێکهێنانی کابینەی نۆیەمی حکومەت 
هەیە، پێدەچێت ئەم جیاوازییەش سەرەتایەک بێت 
بۆ دروســتبوونی گرێکوێرە لەبــەردەم پێکهێنانی 
حکومــەت. به‌ڵام به‌پێی ئه‌و زانیارییانه‌ی ده‌ســت 
)رووداو( كه‌وتوون، دەســت بە گفتوگۆی نافه‌رمی 
كــراوه‌ بۆ دیاریكردنی شــکڵی كابینــه‌ نوێیه‌كه‌ی 

حكومه‌ت.
به‌پێــی ئه‌و ئه‌نجامــه‌ به‌راییانه‌ی كۆمیســیۆن 
رایگه‌یانــدوون، یەکێتــی 22 کورســی پەرلەمانی 
بەدەســتهێناون، ئەمەش دەکاتە نیــوەی ژمارەی 
کورســییەکانی پارتــی کــە 44 کورســین. ئــه‌و 
په‌یامانه‌ی ســه‌ركرده‌كانی پارتی له‌ باره‌ی فۆڕمی 
حكومه‌تــه‌وه‌ وه‌ك نامه‌ی هۆشــداریدان دەبینرێن، 
ترســی ئــه‌وه‌ی لای یه‌كێتــی دروســتكردووه‌ کــە 
هاوشێوەی پەرلەمان، یەکێتی لەنێو حکومەتیشدا 
نیــوەی پارتی بێت. ســەرکردەیەکی ئــەو حیزبە 
دەڵێــت: " لە کابینەی نۆیه‌مدا، یەکێتی بەگوێرەی 
خەبات و تێکۆشــان بەشــداردەبێ، نــەک ژمارەی 

کورسی پەرلەمان".
عەدنــان موفتی، ئەندامی مەکتەبی سیاســیی 
یەکێتی نیشــتمانی کوردســتان دەڵێــت: " دەبێ 
بــە هاوکاریــی هەموولایەنــەکان لەســەر بنەمای 
رێکخســتنی نێوماڵی کورد بێ و، دەبێ پێکهێنانی 
حکومــەت لەســەر بنەمای لێکتێگەیشــتن بێت ، 
بە راشــکاوانە قســە بکرێ، ئەوەی بەشدار دەبێ، 

بەجدی پشتگیری لە حکومەت بکات."
عەدنــان موفتی، حکومەتی زۆرینەی سیاســی 
بەواقعــی نازانێــت و پێیوایــە، ئەگەر کوردســتان 
وڵاتێکی ســەقامگیر و یاســا ســەروەر بێــت، زۆر 
ئاســاییە ژمارەی کورسی پێوەربێ ، بەڵام ئەوە لە 

کوردستان بەدی ناکات.
ئەندامێکی سەرکردایەتی یەکێتی روونترله‌باره‌ی 
خواستی حیزبه‌كه‌ی بۆ پێكهێنانی حكومه‌تی نوێ 
قســە دەکات و دەڵێت: " یەکێتی لە کوردســتان 
بەگشتی و سنووری سلێمانی وهەڵەبجە بەتایبەتی 
دەســەڵاتی هەیە، بۆیە ناکرێ بە ژمارەی کورســی 

حساب بۆ یەکێتی بکرێت". بارزان ئەحمەد کوردە، 
هەروەهــا دەڵێــت، داوامان کــردووە لە حکومەتی 
داهاتوودا "بە گوێرەی خەبات و تێکۆشــان حساب 
بۆ یەکێتی بکرێ، نەک بەپێوەری ژمارەی کورسیی 
پەرلەمان، ئەمەشــمان بە پارتــی گوتووە و ئەگەر 
رەچاوی نەکەن، سەرکردایەتی یەکێتی کۆدەبێتەوە 

و بڕیاری خۆی دەدات."
هەر لەوبارەوە قادر حه‌مه‌جان، ئه‌ندامی ده‌سته‌ی 
كارگێڕیی مه‌كته‌بی سیاسی یه‌كێتی گوتی کە‌ داوای 
گفتوگۆ ده‌كه‌ن له‌ پارتی بۆ ئه‌وه‌ی قســه‌ له‌باره‌ی 
حكومه‌تــی نوێ بكه‌ن "ئێمــه‌ و پارتی دیموكراتی 
كوردســتان، وه‌ك دوو هێزی سیاسی گه‌وره‌ ده‌بێ 
دانوستاندنی جدی بكه‌ین بۆ پێكهێنانی حكومه‌ت." 
پارتی دیموکراتی کوردستان، بە گوێرەی 85%ی 
ئەنجامی بەرایی هەڵبژاردنی پەرلەمانی کوردستان 
44 کورسی پەرلەمانی بەدەستهێناون، نایەوێ خۆی 
تووشــی حكومه‌تێك بكاته‌وه‌ كه‌ چه‌ند لایه‌نێك به‌ 

ناسازیی پێكیانهێنابێ. کەمال کەرکووکی، ئەندامی 
مەکتەبی سیاسی ئەو حیزبە، بڕیاری كۆتایی پارتی 
له‌وباره‌یه‌وه‌ هه‌ڵده‌گرێ بۆ دوای راگەیاندنی ئەنجامی 
کۆتایــی هەڵبــژاردن، بــەڵام نــووری حەمەعەلی، 
ئەندامــی ســەرکردایەتی پارتی، نەیشــاردەوە کە 
پارتــی دەیەوێ لە کابینــەی داهاتووی حکومەتدا 
هەموو حیزبە به‌شــداربووه‌كان بە گوێرەی کورسی 

پەرلەمان پۆست وەرگرن.
ئه‌ندامێكی سه‌ركردایه‌تی یه‌كێتی کە نه‌یویست 
ناوی بڵاوبكرێتــه‌وه‌، پێیوایه‌ له‌ كۆتاییدا هه‌رده‌بێ 
پارتی و یه‌كێتی كاراكته‌ری سه‌ره‌كی نێو كابینه‌ی 
نۆیــه‌م بــن، به‌ڵام یه‌كێتی هێــزی دووه‌مه‌ و هێزی 
دووه‌میش واته‌ به‌شداریكردنی راسته‌قینه‌ "لانیكه‌م 
ده‌بێ جێگری سه‌رۆكی حكومه‌ت و چه‌ند وه‌زاره‌تێك 
بدرێته‌وه‌ به‌ یه‌كێتی و نابێ پارتی بیر له‌وه‌ بكاته‌وه‌ 
وه‌ك كۆمه‌ڵ و یه‌كگرتوو و گۆڕان، هاوبه‌شی له‌گه‌ڵ 

یه‌كێتی بكات."

به‌ڵام نووری حەمە عەلی، ئه‌ندامی سه‌ركردایه‌تی 
پارتی دەڵێت: "لە کابینەی هەشتدا پارتی و یەکێتی 
بە یەکسانی پۆستیان وەرگرتبوو، لە کاتێکدا پارتی 
38 کورســی و یەکێتی تەنها 18 کورســی هەبوو، 
بزووتنەوەی گۆڕانیش کە 24 کورســی هەبوو، دوو 

وەزارەتی سیادی پێدرابوو."
ئــەو ســەرکردەیەی پارتــی، داوا ده‌كات رێــگا 
ته‌قلیدییه‌كانــی پێكهێنانی حكومــه‌ت دابخرێن "با 
وابکەیــن هەر حیزبە و بەگوێــرەی قەبارەی خۆی 
خزمــەت بکات، ئێســتا یەکێتی هێــزی دووەمە و 
با بەپێی قورســایی خۆی پۆستی پێبدرێ،چونكه‌ 
ئێرە بەغدا نییە، نە شــیعە ونە عەرەبی شــۆڤێنی 
بڕیار بدات، با گفتوگۆ بکەین و لێکتێبگەین، پارتی 

هەمیشە قوربانی بووە و دڵیشمان گەورەیە."
به‌پێــی ئەو زانیاریانەی كــه‌ )رووداو( له‌ چه‌ند 
ســه‌رچاوه‌یه‌كی پارتــی وه‌ریگرتــوون، یه‌كێك له‌ 
بیرۆكەکانــی پارتــی بچووككردنــه‌وه‌ی قه‌بــاره‌ی 

حكومه‌ته‌، واته‌ كه‌مكردنه‌وه‌ی ژماره‌ی وه‌زاره‌ته‌كان 
و بەشــدارکردنی‌ توركمــان و مه‌ســیحییه‌كان " 
پێده‌چێــت له‌كاتــی دانوســتاندنه‌كاندا گۆڕانكاری 
ئەندامێکــی  بێــت"،  بیرۆكانــه‌دا  ئــه‌و  به‌ســه‌ر 
سەرکردایەتی پارتی دەڵێت " بۆیه‌ خه‌ڵك به‌قه‌ده‌ر 
45 كورسی ده‌نگی به‌ پارتی داوه‌، بۆ ئه‌وه‌ی به‌پێی 
ئه‌و ژماره‌یه‌ پۆســتی به‌ده‌ســته‌وه‌ بێــت، تاوه‌كو 

خزمه‌تیان بكات". 
بزووتنەوەی گۆڕان کە لەهێزی دووەمەوە بووەتە 
هێزی سێیەم و بە گوێرەی 85%ی ئەنجامی بەرایی 
هەڵبــژاردن نیوەی کورســییەکانی لە دەســتداوە، 
پێیوایــە " ئەگــەر نەتوانــرا بــە هاوپەیمانێتــی 
حکومەت پێکبهێنرێت ، با لەســەر بنەمای زۆرینە 

پێکبهێنرێت".
ئیســماعیل نامیــق، رێكخه‌ری ژووری یاســایی 
و ئەندامی جڤاتی نیشــتمانی بزووتنــه‌وه‌ی گۆڕان 
لەوبارەوە دەڵێت کەی ئەنجامی کۆتایی راگەیێندرا 

ئەوکاتــە بەرچاویــان روون دەبــێ بــۆ پێکهێنانی 
حکومــەت "کام حیزب زیاترخزمــەت بکات با ئەو 
بەرپرسیارێتییەکە بگرێتە ئەستۆ، حکومەت دەبێ 
بــۆ خزمەت بــێ، پەرە بە ئەزموونی دیموکراســی 
بدا، پشکپشــکێنە نەبێت، ئەگەر بەهاوپەیمانیش 
بێ با بە بەشــداری راســتەقینە بێت وهەر حیزبە 
و بە گوێرەی قورســایی خۆی، ئەگەر واشنەبوو با 

زۆرینە بێ."
ئیســماعیل نامیــق پێیوایــە ئەگــەر حیزبێک 
بیــەوێ بەتەنیــا حکومــەت پێکبهێنێــت )پارتی 
و چەنــد حیزبێــک بەبێ یەکێتی، یــان یەکێتی و 
چەند حیزبێک بەبێ پارتی( مەترسی دروستبوونی 

دووئیدارەیی دێتە ئاراوە.
بەپێــی هەنــدێ زانیــاری لــە ســەرچاوەیەکی 
باڵای نێــو بزووتنــەوەی گٶڕانەوە ، دانوســتاندن 
و بیروڕاگۆڕینــەوە لــه ‌نێــوان پارتــی و یه‌كێتی و 
گۆڕان هه‌یه‌ بۆ كابینه‌ی نۆیه‌م ، تاوه‌كو ئێســتاش 
ئامــاژه‌كان وا ده‌رده‌كه‌ون کــە حكومه‌ت له‌ نێوان 
پارتــی و یه‌كێتــی و گــۆڕان دروســتده‌كرێ بــه‌ 

به‌شداریی توركمان و مه‌سیحییه‌كان.
ئه‌و سەرچاوەیە گوتیشی: " پێشنیازێک هەیە، 
پارتی ئه‌وجاره‌ پۆستی جێگری سه‌رۆكی حكومه‌ت 
بكاته‌ دووان و جێگرێك و وه‌زاره‌تێكی ســیادی بۆ 
گــۆڕان و جێگرێك بــۆ توركمان ده‌بــێ، هه‌روه‌ها 
ســه‌رۆكی په‌رله‌مــان و ســێ وه‌زاره‌ت ده‌درێنــه‌ 
یه‌كێتی، به‌ڵام له‌ دابه‌شكردنی پۆسته‌كاندا به‌ پله‌ی 

یه‌كه‌م مامه‌ڵه‌ له‌گه‌ڵ یه‌كێتی ده‌كات."

شكار ئەحمەد
رووداو - هەولێر

ئەندامێكــی ســەركردایەتی پارتــی دەڵێــت 
بەربژێریــان بــۆ پۆســتی پارێــزگاری كەركووك 
دەبێت و پێیوایە ئەو پۆستە ئیستیحقاقی كوردە. 
د.محەممەد خورشــید، بەرپرســی لقی پارتی لە 
كەركووك دەڵێت: "یەكێتی لە كەركووك تاكلایەنە 
بڕیــار دەدات و خەریكە هەڵەیەكی دیكەی وەك 

16ی ئۆكتۆبەر دووبارە دەكاتەوە".
لەبــارەی كاری ئەو لیژنە هاوبەشــەی پارتی 
و یەكێتی بۆ ئاســاییكردنەوەی دۆخی كەركووك 
دایاننابوو، بەرپرســی لقی پارتــی لە کەرکووک 
ئاماژە بۆ ئەوە دەکات کە بە بڕیاری كۆبوونەوەی 
هاوبەشــی هــەردوو مەكتەبی سیاســی پارتی و 
یەكێتی لیژنەیەكی چوار كەســی، )دوو پارتی و 
دوو یەكێتی( پێكهێنراوە، بۆ ئامادەكردنی چەند 
پێشنیازێك بۆ ئاساییكردنەوەی دۆخی كەركووك 
كە لــە شــەش خاڵــی ســەرەكی پێكهاتــووە، 
هەردوولایان تەنیا لەســەر سێ خاڵ كۆك بوونە 
کــە بریتین لــە بەردەوامبوونــی كۆبوونەوەكان، 
هەوڵدان بۆ ئاســاییكردنەوەی دۆخی فراکسیۆنی 
برایەتی و رێكخســتنی دانیشتنی فراکسیۆنەکە، 
سێیەمیشــیان هاوكاری یەکتر بکــەن بۆ ئەوەی 
بارودۆخــی كەركووك ئاســایی بكەنــەوە. بەڵام 
ســێ خاڵەكەی دیكە كە پێویستی بە گفتوگۆی 
زیاتربــوو، بریتی بوون لە: چۆن بتوانن پۆســتی 
پارێــزگاری كەركــووك بــۆ كــورد وەربگرنەوە؟ 
دەستنیشانكردنی شوێنی كۆبوونەوەكانی تایبەت 
بە كاراكردنەوەی ئەنجوومەنی پارێزگای كەركووك 
و خاڵــی ســێیەمیش، كــێ بكرێتــە پارێزگاری 

كەركووك.
لەبارەی ململانێکان لەسەر پۆستی پارێزگاری 
کەرکووک، محەمەد خورشید دەڵێت: "یەكێتی بەبێ 
گەڕانەوە بۆ حیزبە كوردســتانییەكان، یەکلایەنە 
لەگەڵ عــەرەب و توركمانــەكان لە ئەنجوومەنی 
پارێــزگای كەركــووك و دەرەوەی ئەنجوومەنیش 
كار بۆ ئەوە دەكات پۆستی پارێزگاری كەركووك 
وەربگرێتــەوە، لــە كۆبوونــەوەی 2018/8/9ـی 
ئەنجوومەنی پارێزگای كەركووكیش جارێكی دیكە 
یەكێتی ویســتی نیســاب تەواو بكات، بێئەوەی 
بزانێت تووشــی تەڵەیەک دەبێت، چونكە ئێستا 
لــە ئەنجوومەنی پارێزگای كەركــووك عەرەب 6 
ئەنــدام و توركمان 9 ئەندامیان هەن، یەكێتیش 
ئێستا تەنیا 5 ئەندامی هەیە، بە دوو ئەندامەكەی 
یەكگرتــووەوە دەكاتــە 22 و دەتوانــن نیســاب 
تــەواو بكەن، بــەڵام ئەوكات كورد یەك لەســەر 
ســێ و عەرەب و توركمانیش دوو لەســەر ســێ 

دەبــن، لەوانەیە ئەمەش تەڵەیــەک بێت و دوای 
ئەوەی یەكێتی نیساب تەواو دەكات و شەرعیەت 
بــە كۆبوونەوەكــە دەدات، عــەرەب و توركمــان 
دەنگ بۆ كەســێكی دیكە بدەن، چونكە ئێســتا 
عەرەبەكانیــش خۆیان دوو بەشــن، بەشــێكیان 
لەگــەڵ مانــەوەی راكان ســەعید، پارێــزگاری 
ســەپێندراوی ســەر كەركووكن، لەكاتێكدا راكان 
ســەعید هێشتا لە ئەنجوومەنی نوێنەرانی عێراق 
ســوێندی نەخواردووە و لە كەركووك ماوەتەوە، 
هەروەهــا لەوانەیە توركمانەكانیــش هەوڵبدەن، 
چونكــە ئێســتا ئەوان نــۆ ئەندامــن و زۆرینەن، 
بۆیە ئێمە پێشــنیازمان بۆ یەكێتــی كردووە كە 
بگەڕێنــەوە بۆ لای حیزبە كوردســتانییەكان بۆ 
یەكلاكردنەوەی ئەم پۆســتە، نەك تاكلایەنە بە 
پێنج كورســییەوە بچنە ناوەوە و كورد تووشــی 
كارەساتێكی دیكە بكەن، وەكو ئەوەی لە 16ـی 

ئۆكتۆبەر تووشی بوو".
 دەربــارەی ســووربوونی یەکێتیــش لەســەر 
وەرگرتنی پۆستی پارێزگاری کەرکووک، محەممەد 
خورشید گوتی: "ئێمە هەست دەكەین یەكێتی زۆر 
جدی بێت لەســەرئەوەی كە لەپێناوی وەرگرتنی 
پۆستێك، هەموو شتەكانی دیكە بكاتە قوربانی". 
 گوتیشــی: " پارتیش دەیەوێت لە پۆســتی 
پارێزگاری كەركووكدا خۆی تاقی بكاتەوە، ئەوەمان 
لە گفتوگۆكانی رابردووشــدا نەشاردووەتەوە و لە 
كۆبوونــەوەی رابردوودا دوو پێشــنیازمان داوەتە 
یەكێتی و داوامان لێكردوون دوو ســتوون ئامادە 
بكەن، ئەگــەر پارێزگار لە یەكێتی بێت و ئەگەر 
پارێزگار لــە پارتی بێت ئەوان چ داواكارییەكیان 
هەیە، بۆیە ئاســاییە ئێستا پۆســتی پارێزگاری 
كەركــووك لای پارتــی بێــت، لەگەڵ ئەوەشــدا 

گوتوومانە ئەم پۆستە ئیستیحقاقی كوردە و لەناو 
كوردیش دەبێت لایەنە سیاسییەكان رێككەوتنی 
لەسەر بكەن. هەر كەسێكیان دەستنیشان كرد، 

پارتی لەگەڵیەتی".
لەبــارەی بەربژێــری پارتی بۆ ئەو پۆســتە، 
محەممــەد خورشــید دەڵێــت: " دیاریكردنــی 

بەربژێری پارتی بۆ پۆستی پارێزگاری كەركووك 
کاری مەكتەبی سیاسی پارتی و سەرۆك بارزانییە 

و ئەوان بڕیاری لەسەر دەدەن".
 ســەبارەت بــە بۆچوونــی پارتیش لەســەر 
بەربژێرەکانــی یەکێتــی بۆ پۆســتی پارێزگاری 
کەرکووک، محەممەد خورشــید ئاماژەی بۆ ئەوە 

کــرد کە یەكێتــی زیاتر لە كەســێكی بۆ پارتی 
پێشــنیازكردووە، پێشــتریش ســێ پاڵێوراویان 
هەبوون، پارتی هەســتیار نییە بە هیچ كەسێك، 
دەشــڵێت: " لە گفتوگۆكان داوامان كردووە ئەو 
كەســەی دەبێتە پارێــزگاری كەركــووك، نابێت 

بەشێك بووبێت لە خیانەتی 16ی ئۆكتۆبەر".

پارتی بەربژێری بۆ پۆستی پارێزگاری 
كەركووك دەبێت

بەرپرسێکی یەکێتی

دەبێ بە گوێرەی 
خەبات و تێکۆشان 
حساب بۆ یەکێتی 
بکرێ، نەک 
بەپێوەری ژمارەی 
کورسیی پەرلەمان

 یەكێتی خەریکە 
هەڵەیەكی دیكەی 
وەك 16ی ئۆكتۆبەر 
دووبارە دەكاتەوە

ئەندامێکی سەرکردایەتی پارتی

کۆمیسیۆن دەستی بە کردنەوەی سندووقە قردێلە سوورەكان کرد

رووداو- هەولێر
گوتەبێژی ئەنجوومەنی كۆمیســیارانی كۆمیســیۆنی ســەربەخۆی هەڵبژاردن و راپرســی هەرێمی كوردستان رایگەیاند، دەســتیان کردووە بە كردنەوەی ئەو 

سندووقانەی قردێلەی سووریان لێدراوە. شێروان زرار، گوتەبێژی ئەنجوومەنی كۆمیسیاران بە )رووداو(ی راگەیاند، لە رۆژی یەكشەممە 2018/10/14 وە لیژنەیەكی 
تایبەت خەریکی کردنەوە و جیاکردنەوەی دەنگەکانی ناو ئەو سندووقانەن کە قردێلەی سووریان لێدراوە". گوتەبێژی ئەنجوومەنی كۆمیسیاران دەشڵێت: "ژمارەی 

ئەو سندووقانەی قردێلەی سووریان پێوەیە، 228 سندووقن، نزیكەی دەنگی چوار كورسییان تێدایە، بەڵام مەرج نییە دەنگی ئەو سندووقانە هەمووی بسووتێ‌، چونكە 
سندووق هەیە كێشەیەكی بچووكی هەیە، بەڵام قردێلەی سووری لێدراوە، لەدوای لێكۆڵینەوە لەو سندووقانە ئەنجوومەنی كۆمیسیاران بڕیار لەبارەیانەوە دەدات".

راپۆرت

شکار ئەحمەد
رووداو – هەولێر

بڕیــاری داخســتنی پاڵاوگــە نایاســاییەكان 
ئەگەرچی ســێ مانگە دەرچووە، بەڵام تا ئێستا 
جگــە لــە هەولێر، لــە هیــچ پارێزگایەكی دیكە 
جێبەجێ نەکــراوە. ئەنجوومەنی پارێزگاكانیش 
پێیانوایــە كــە دەبێــت حكومەتــی هەرێمــی 
كوردســتان لەڕێگەی وەزارەتی ناوخۆوە بەجدی 
كار لەســەر دۆسیەكە بكات و ئاسەواری پاڵاوگە 

نایاساییەكان نەهێڵێت.
غالب محەممەد، سەرۆكی لیژنەی نەوت ‌و وزە 
لە ئەنجوومەنی پارێزگای ســلێمانی بە )رووداو(
ی راگەیاند "تاوەكو ئێســتا هیچ پاڵاوگەیەك لە 
سنووری پارێزگای سلێمانی تێكنەدراوە، چونكە 
ئەو پاڵاوگانە هی بەرپرسەكانن، بۆیە سەد ساڵی 

دیكەش ئەو پاڵاوگە نایاساییانە تێكنادرێن".

شوفێران ساڵانە 15 ملیار 
دینار زەرەر دەکەن

غالب محەممەد گوتیشــی: "ساڵانە بایی 15 
ملیــار دینــار فیول پەمپــی ئۆتۆمبێــل بەهۆی 
ســووتەمەنی خراپــەوە لــە هەرســێ پارێزگاكە 
تێکدەچــن، ئەمــە بەرەڵڵاییــە، خەڵــك دەبێت 
بزانێت دەسەڵاتدارەكان بازرگانی بە خوێنیانەوە 
دەكەن، 100% رێژەی شێرپەنجە زیادی كردووە، 
عێــراق بتوانێت ئیــدارەی 15 پارێــزگا بدات لە 
ســووتەمەنی بەنزیــن بە كوالێتی بــاش و هیچ 
كێشــەیەكی نەبێت، بۆچــی حكومەتی هەرێمی 
کوردستان نەتوانێت ئیدارەی سێ پارێزگا بدات و 
هەركەسێك بیەوێت پاڵاوگەی نایاسایی دابنێت و 

نرخی سووتەمەنی گران بكات؟".
ئەو گوتیشی کە حكومەت خۆی 3 پاڵاوگەی 
هەیە "با گرنگی بەوانە بدات و ئەوانەی دیكە كە 

نایاسایین هەموویان دابخرێن و تێكبدرێن".
سەرۆكی لیژنەی نەوت ‌و وزە لە ئەنجوومەنی 
پارێزگای سلێمانی خاوەنی پاڵاوگە نایاساییەكان 
بــە مافیــا ناودەبــات و دەڵێــت: "لە ســنووری 
پارێزگای ســلێمانی 41 پاڵاوگە هەن، هەموویان 
بــە ئەمبارەكانیشــیانەوە نایاســایین، خاوەنی 
پاڵاوگەكان مافیان و چەكداریان هەیە، دوو لیوای 
نەوت و غاز هەیە، ئەگەر دەســەڵاتی داخستن و 
تێكدانی ئەو پاڵاوگە نایاساییانەیان نەبێت ئەی بۆ 
هەن و ئیشیان چییە؟ پێویستە وەزارەتی ناوخۆ 
و ئاســایش كە دونیایەك پارەیان لەبەردەستە، 

لەسەر ئاستی باڵا ئەو پاڵاوگانە تێكبدەن".
داوای  کوردســتان  هەرێمــی  حکومەتــی 

داخســتن و تێکدانی پاڵاوگە نایاســاییەکانی لە 
ئەنجوومەنی پارێزگای هەولێر کردووە، بەڵام بە 
گوتەی ئەندامانی، ئەنجوومەنی پارێزگای هەولێر 
بڕیارەکەی نەگشتاندووە و جێبەجێکردنیشی لە 
داخستن و ســزای داراییدا هێشتووەتەوە و هیچ 

پاڵاوگەیەک بەتەواوی تێکنەدراوە.

مۆڵەتیان بەناوی كارگە وەرگرتووە

رزگار ســدقی، ئەندامــی لیژنــەی ســامانە 
سرووشتییەکان لە ئەنجوومەنی پارێزگای دهۆک 
دەڵێــت: "نزیكەی 100 پاڵاوگەی نایاســایی لە 
سنووری پارێزگای دهۆك هەن، كە بەسەر نزیكەی 
40 پارچــە زەویدا دابەشــبوونە، ئــەو پاڵاوگانە 
بەناوی كارگە مۆڵەتیان وەرگرتووە، بەڵام دواتر 
كراون بە پاڵاوگەی نایاسایی، هەموو پاڵاوگەكان 
نایاســایین و كوالێتی بەرهەمەكانیان باش نییە 
و تێبینیی زۆریان لەســەرە، ســەرەڕای ئەوەش 
دانەخــراون، بــە كەمی هەر كاردەكــەن، بڕیاری 
داخســتن و تێكدانیان کــە لەلایەن ئەنجوومەنی 

وەزیران دەرچووە جێبەجێ نەكراوە".

زۆرترینیان لە سنووری هەولێرن

پارێــزگای هەولێــر زۆرترین چاوی لەســەرە، 

چونكــە زۆرترین پاڵاوگەی نایاســایی لێن، بۆیە 
زۆرترین رەخنە لە بەرپرســانی هەولێر دەگیرێت 
كــە بڕیارەكانــی داخســتن و تێكدانــی پاڵاوگە 

نایاساییەكان جێبەجێ ناكەن. کەنعان خەیلانی، 
ســەرۆکی فراکســیۆنی پارتی لــە ئەنجوومەنی 
پارێــزگای هەولێر لەبــارەی بڕیارەكەوە دەڵێت: 
"بڕیارێكــی زۆرباشــە، پارێــزگار و قایمقامیەتی 
قەزای ناوەندیی هەولێر لیژنەیەكیان دروســتكرد 

و بەدواداچوونیان بۆ پاڵاوگە نایاساییەكان كرد، 
هەندێکیان سزای ماددی دراون و هەندێكیشیان 
داخراون، بەڵام بە داخستن كێشەی ئەو پاڵاوگە 

نایاســاییانە چارەســەر نابێــت، بەڵكــو دەبێت 
هەڵبگیرێــن و ئاســەواریان نەهێڵدرێت، چونكە 

كاریگەری زۆر خراپیان لەسەر ژینگە هەیە".
ســەرۆكی لیســتی پارتــی لــە ئەنجوومەنی 
پارێــزگای هەولێر پێیوایــە کە دەبێت حكومەت 
لیژنەیەكی باڵا و خاوەن دەسەڵات بۆ داخستنی 
پاڵاوگە نایاساییەكان دروستبکات "ئەو لیژنانەی 
بەدواداچــوون بۆ پاڵاوگە نایاســاییەكان دەكەن 
رێگــری زۆریــان لێدەكرێــت لەلایــەن خەڵكــی 
دەســەڵاتدارەوە، چونكــە ئــەو كەســانەی ئەو 
پاڵاوگانەیــان هەیە كەســانی باڵادەســتن، بۆیە 
رووبەڕووی كێشــە دەبنەوە، ئەگــەر لیژنەیەكی 
باڵا لەسەر ئاستی حكومەتی هەرێمی كوردستان 
درووســت نەكرێت و وەزیری ناوخۆ بە بەردەوام 
لەســەر هێڵ نەبێت بــۆ رووبەڕووبوونەوەی ئەو 
كەســانە، ناتوانرێت بڕیارەكە جێبەجێ بكرێت، 
كێشەكە تەنیا لە سنووری ناوەندی هەولێر نییە، 
بەڵكو لە ســنووری قەزای مەخموور و خەبات و 
كۆیەش هەیە و پاڵاوگەی نایاســایی زۆری تێدان 
كە زیاتر لە 300 پاڵاوگەی نایاسایی دەبێت، بۆیە 

پێویســتە حكومەتی هەرێمی كوردستان لەسەر 
ئاســتی وەزارەتــی ناوخۆ كار لەســەر بڕیارەكە 

بكات".

لە هەولێر 23 پاڵاوگە تێكدراون 

نەبەز عەبدولحەمید، قایمقامی قەزای ناوەندی 
هەولێــر رەتیدەكاتــەوە بڕیارەكــە لــە هەولێــر 
جێبەجێ نەكرابێت و دەڵێت: "ماوەیەكە بڕیارەكە 
دەرچــووە و ئێمــە پێشــتریش كارمان لەســەر 
داخستنی پاڵاوگە نایاساییەكان كردووە و چەند 
پاڵاوگەیەكمان داخستوون و مامەڵەی یاساییمان 
لەگــەڵ كردوون، هەروەها پێشــتر 23 پاڵاوگەی 
نایاساییمان تێكداون كە لە سنووری دەسەڵاتی 
ئێمە بووە و ناتوانن دووبارە كاربكەنەوە، تاوەكو 
ئێستا تەنیا لە هەولێر بڕیارەكە جێبەجێ كراوە".
نەبــەز عەبدولحەمیــد گوتیشــی: "لیژنەیەك 
لــە وەزارەتــی ناوخۆ كار لەســەر ئــەو بڕیارەی 
ئەنجوومەنی وەزیران دەكات و رۆژی 2018/10/9 
لیژنەیەكیان پێكهێناوە بۆ ئەوەی بەشــێوەیەكی 
باشتر و رێكخراوتر كار لەسەر داخستن و تێكدانی 

پاڵاوگە نایاساییەكان بكرێت".

داخستنی پاڵاوگەی نایاسایی لە دهۆک و 
سلێمانی بەرەوڕووی ئاستەنگ دەبێتەوە

جه‌مال ئه‌حمه‌د جه‌میل
رووداو  - سلێمانی

عوســمان خه‌لیفــه‌، مــاوه‌ی چاره‌كــه‌ 
ســه‌ده‌یه‌كه‌ به‌هۆی هه‌ڵگرتنه‌وه‌ی مینه‌وه‌ 
بینایی چاوه‌كانی له‌ده‌ستداوه‌، ئه‌و تاوه‌كو 
ئێستا ئه‌و رۆژه‌ی بیرنه‌چووه‌ته‌وه‌ كه‌ دوای 
هه‌ڵگرتنه‌وه‌ی زیاتر له‌ 7 هه‌زار و 500 مین، 
چاوه‌كانی له‌ده‌ســتدا و هاوڕێكه‌شی گیانی 
له‌ده‌ســتدا. عوســمان دوای ئــەو رووداوە 
بیر لــه‌وه‌ دەكاته‌وه‌ کە چۆن بتوانێ ببێته‌ 
فریادڕه‌س و هاوكارێكی باش بۆ نابینایان و 
ئازاره‌كانیان كه‌م بكاته‌وه‌، "من هیچ شتێك 
نابینم، به‌ڵام ده‌توانم ترووسكاییه‌ك بخه‌مه‌ 

ژیانی ئه‌وانه‌وه."‌
ئه‌و ســه‌ره‌تا ســه‌نته‌رێكی دروســتكرد 
و نــاوی لێنــا "رۆشــنایی". هه‌موو چالاكی 
و پرۆژه‌كانــی ئه‌و ســه‌نته‌ره‌ بــه‌ ئامانجی 
خزمه‌تكردنــی نابینایانــه‌ و بیــری لــه‌وه‌ 
كردووه‌تــه‌وه‌ كارێــك بــكات،‌ لــه‌ مــاوه‌ی 

په‌رله‌مانتارانــی  داهاتــوودا  چوارســاڵی 
خولــی پێنجه‌م نابینایانیــان له‌بیرنه‌چێت. 
ئــه‌و، ئاماده‌كاریــی تــه‌واوی كــردووه‌ بــۆ 
جێبه‌جێكردنــی پرۆژه‌كــه‌ی و چاوه‌ڕوانــه‌ 
یه‌كه‌م كۆبوونــه‌وه‌ی خولی نوێی په‌رله‌مان 

بەڕێوەبچێ.
لــه‌ رۆژی جیهانیــی گۆچانــی ســپیدا، 
سه‌نته‌ری رۆشنایی چه‌ند چالاكییه‌ك به‌ڕێوه‌ 
ده‌به‌ن به‌ ئامانجی هۆشیاركردنه‌وه‌ی كۆمه‌ڵگه‌ 
به‌رامبه‌ر نابینایان و هاوكاریكردنیان له‌لایه‌ن 
كۆمه‌ڵگــه‌ و حكومــه‌ت و داووده‌زگاكانه‌وه‌ 
"كاتێك ده‌ته‌وێ به‌ كه‌سێك بڵێی نابینایان 
ژیانیــان قورســه‌، خه‌ڵــك به‌باشــی له‌وه‌ 
تێناگــه‌ن و ده‌بێ به‌ كــردار تێیانبگه‌یەنی 
کــە نابینایه‌ك چــۆن ده‌ژی و چۆن و به ‌چ 

دژوارییه‌ك هه‌ڵسوكه‌وت ده‌كات." 
یه‌كێتــی نابینایانــی جیهان له ‌ســاڵی 
1948 دامــه‌زراوه‌ و هه‌مــوو ســاڵێك لــه‌ 
15ی ئۆكتۆبــه‌ردا یــادی گۆچانــی ســپی 
ده‌كه‌نــه‌وه‌ بۆئــه‌وه‌ی مافه‌كانــی نابینایان 

بچه‌ســپێندرێت. هــاوكات ئــه‌وه‌ دووپــات 
ده‌كه‌نــه‌وه‌ كه‌ وه‌ك نابینایان دابڕاو نین له‌ 
پێشــكه‌وتنه‌كانی كۆمه‌ڵگه‌. له‌و رۆژه‌دا له‌ 
سه‌رتاسه‌ری جیهانه‌وه‌ دروشمی جیاواز له‌ 
باره‌ی کەمکردنەوەی نه‌هامه‌تییه‌كانی ژیانی 

نابینایان به‌رز ده‌كرێنه‌وه‌.
رۆژه‌دا،  لــه‌و  رۆشــنایی  ســه‌نته‌ری 
به‌جۆرێكــی دیكــه‌ یــادی گۆچانی ســپی 
ده‌كاته‌وه‌ و 111 گۆچان و 111 چاویلكه‌ی 
ره‌شــیان ئاماده ‌كــردووه‌. چاویلكه‌كان به‌ 
جۆرێكــن ئه‌وكه‌ســانه‌ی له‌چــاوی ده‌كه‌ن 
ده‌ره‌وه‌ نابینــن و ژیان له‌به‌رچاویان تاریك 
ده‌بێت. گۆچان و چاویلكه‌كان ده‌درێنه‌ ئه‌و 
كه‌سانه‌ی بوونه‌ته‌ ئه‌ندامی خولی پێنجه‌می 
په‌رله‌مان و له‌ هه‌ڵبژاردنه‌ په‌رله‌مانییه‌كه‌ی 
30 ئه‌یلول ســه‌ركه‌وتنیان به‌ده‌ستهێناوه‌، 
به‌ڵام به‌ڕێوه‌به‌ری سه‌نته‌ری رۆشنایی ده‌ڵێ 
به‌هۆی ئه‌وه‌ی كه‌ كۆمیسیۆن تاوه‌كو ئێستا 
به‌تــه‌واوی به‌ربژێره‌ ده‌رچووه‌كانی یه‌كلایی 
نه‌كردووه‌تــه‌وه‌، "بڕیارمــان داوه‌ گۆچان و 

چاویلكــه‌كان هه‌ڵبگرین بۆ ئــه‌و رۆژه‌ی كه‌ 
په‌له‌مانتــاران ســوێندی یاســایی ده‌خۆن، 
ده‌مانــه‌وێ له‌پــاڵ ئــه‌و ســوێندخواردنه‌دا 
په‌له‌مانتاران به‌ڵێنمان پێبده‌ن کە داواكانی 
نابینایان له‌ پرۆژه‌ یاساكاندا جێگه‌ بكه‌نه‌وه‌ 
بۆ ئه‌وه‌ی بتوانن له‌و رێگه‌یه‌وه‌ خه‌مه‌كانیان 

بگه‌یه‌ننه‌ حكومه‌ت."
هێڤیدار ئه‌حمه‌د، له‌ســه‌ر لیستی پارتی 
دیموكراتــی كوردســتان بووه‌تــه‌ ئه‌ندامی 
په‌رله‌مانــی كوردســتان، ئــه‌و ده‌ڵێ خۆم 
ده‌بینم، كه‌ ده‌شبینم به‌دڵنیاییه‌وه‌ هه‌ست 
بــه‌ خــه‌م و ئازاره‌كانــی نابینایــان ده‌كه‌م 
"خه‌ڵكــی هه‌یه‌ چــاوی هه‌یه‌، بــه‌ڵام وه‌ك 
ئه‌وان بیرناكاته‌وه‌، ئێمه‌ ئه‌ركمانه‌ له‌رێگه‌ی 
حكومه‌تــه‌وه‌ هه‌موو كارێكیــان بۆ بكه‌ین، 
به‌ڵام ده‌بێت له‌پاڵ ئه‌وه‌دا ئه‌و هه‌ڵوێســته‌ 
مه‌ده‌نیانه‌ی ئه‌وان به‌هه‌ند وه‌ربگرین، كه‌ له‌و 
رێگه‌یه‌وه‌ داواكانیان ده‌خه‌نه‌ڕوو". هه‌روه‌ها 
گوتیشی: "ئه‌وان ده‌یانه‌وێت له‌و رێگه‌یه‌وه‌ 
به‌بیرمان بهێننه‌وه‌ کە خۆشگوزه‌رانییان بۆ 

ده‌ســته‌به‌ربكه‌ین، بــه‌ڵام ئێمه‌ پێش ئه‌وان 
خه‌مه‌كانــی ئه‌وانمان له‌بیره‌ كــه‌ له‌بیریان 

ناكه‌ین."
په‌رله‌مانتاران به‌رله‌وه‌ی چاویلكه‌ ره‌ش و 
گۆچانه‌ سپییه‌كانیان پێبگات، به‌ڵێن ده‌ده‌ن 
ئــه‌وان له‌ بیــر نه‌كــه‌ن و نوێنه‌رایه‌تییه‌كی 

دڵسۆزانه‌ی ئه‌وان بكه‌ن له‌ په‌رله‌ماندا.
شــێركۆ حه‌مه‌ئه‌مین، وه‌ك به‌ربژێرێكی 
بزووتنــه‌وه‌ی گــۆڕان ئــه‌وه‌ی بــۆ یه‌كلایی 
بووه‌تــه‌وه‌ كه‌ بۆ دووه‌م خول له‌ســه‌ریه‌ك 
وه‌ك  پێــده‌دات  به‌ڵێنیــان  په‌له‌مانتــاره‌، 
په‌رله‌مانتار ئــه‌وه‌ی بتوانێت بۆ نابینایانی 
بكات "من له‌ ئێســتاوه‌ خۆم ئاماده دە‌كه‌م 
له‌بــه‌رده‌رگای په‌رله‌مانــه‌وه‌ پێشــوازی له‌ 
نابینایــان ده‌كــه‌م، به‌چاویلكــه ‌و گۆچانی 

سپییه‌وه‌ ده‌چمه‌ باڵه‌خانه‌ی په‌رله‌مان." 
لــه‌ هه‌رێمی كوردســتان، به‌پێی ئاماری 
یه‌كێتــی نابینایانــی كوردســتان، نزیکەی 
7 هــەزار نابینــا و کەمبینا هــەن. له‌ دوو 
ســاڵی رابــردوودا لــە دوای مامۆســتایان، 

خاوه‌ن پێداویســتییه‌ تایبه‌ته‌كان زۆرترین 
خۆپیشــاندانیان کردووە. ئــه‌وه‌ش به‌هۆی 

كه‌مكردنه‌وه‌ی مووچه‌كانیان. 
نابینــاكان ده‌ڵێــن لــه‌ چالاكییه‌كانیاندا 
په‌یامی هاوكاری و هۆشــیاری بۆ كۆمه‌ڵگه‌ 
ده‌نێرن، له‌و رۆژه‌دا گۆچانی ســپی دابه‌ش 
ده‌كــه‌ن به‌ســه‌ر نابینایاندا كــه‌ به‌گۆچانی 
زیــره‌ك نێــوی ده‌بــه‌ن و له‌لایــه‌ن چه‌نــد 
شاره‌زایه‌كی نابیناوه‌ چۆنێتی به‌كارهێنانی 

گۆچانه‌كه‌ بۆ نابیناكان شیده‌كه‌نه‌وه‌.
هه‌روه‌هــا نمایشــی چه‌نــد ئامێرێكــی 
زیــره‌ك ده‌خه‌نه‌ڕوو كــه‌ له‌لایه‌ن نابینایانی 
كوردســتانه‌وه‌ دروســتكراون و ده‌نــگ و 
ره‌نگه‌كانیــان بۆ جیاده‌كاته‌وه‌ و له‌ رێگه‌ی 
لــه‌و  ئاگاداریــان ده‌كاتــه‌وه‌  له‌رینــه‌وه‌وه‌ 
به‌ربه‌ستانەی دێنە ‌به‌رده‌میان. جگه‌ له‌وه‌ش 
ئامێرێكی دروستكراوی ئاڵا هه‌ڵكردن نمایش 
ده‌كــه‌ن و تابلۆی چه‌نــد نابینایه‌ك نمایش 
ده‌كــه‌ن كــه ‌به‌هــۆی شــه‌ڕی چه‌كدارانــی 

داعشه‌وه‌ نابینا بوون.

پەرلەمانتارانی خولی نوێ گۆچانێک و 
چاویلکەیەکی رەش وەردەگرن

زیاتر لە 450 
پاڵاوگەی نایاسایی 
لە هەرێمی 
كوردستان هەن

لە هەولێر 23 
پاڵاوگە تێكدراون

تاوەكو ئێستا هیچ پاڵاوگەیەك لە 
سنووری پارێزگای سلێمانی تێكنەدراوە

سەرۆكی لیژنەی نەوت ‌و وزە لە ئەنجوومەنی پارێزگای سلێمانی

بڕیارەکە سێ مانگە دەرچووە

سەرۆكی لیژنەی نەوت ‌و وزە لە ئەنجوومەنی پارێزگای سلێمانی خاوەنی پاڵاوگە نایاساییەكان بە مافیا ناودەبات

 نه‌وزاد مه‌حموود
رووداو - سلێمانی 

چاره‌نووســیانه‌وه‌،  ناڕوونیــی  به‌هــۆی 
ئه‌نجوومه‌نی پارێزگاكانی هه‌ولێر، سلێمانی و 
دهۆك، زیاد له‌ جارێك نووسراویان ئاراسته‌ی 
په‌رله‌مــان و ئه‌نجوومه‌نــی وه‌زیــران كردووه‌ 
بــۆ ئــه‌وه‌ی بڕیارێــك له‌باره‌یانــه‌وه‌ بدرێت، 
به‌پێــی ئه‌و زانیارییانــه‌ی )رووداو( له‌ ده‌زگا 
پەیوەندیداره‌كان و به‌شــێك له‌ حیزبه‌كانه‌وه‌ 
ده‌ســتیكه‌وتووه‌، وه‌ڵامه‌كانــی په‌رله‌مــان و 
حكومــه‌ت بــه‌ دڵی ئــه‌وان نابن. ســكرتێری 
په‌رله‌مانی كوردســتان ده‌ڵێت: "ئه‌م خوله‌ی 
په‌رله‌مــان ده‌رفه‌تــی ئــه‌وه‌ی نه‌ماوه‌ باســی 
ئه‌نجوومه‌نی پارێزگاكان بكات، خولی پێنجه‌م 

بڕیار له‌ چاره‌نووسیان ده‌دات".
جێگری ســه‌رۆكی ئه‌نجوومه‌نــی پارێزگای 
سلێمانی، ئه‌نجامدانی هه‌ڵبژاردنی په‌رله‌مانی 
كوردســتان به‌بــێ ئەنجوومەنــی پارێزگاکان 
به‌هۆكاری دروستبوونی ئه‌و بۆشاییه‌ یاساییه‌ 
ده‌زانێــت كــه‌ رووبه‌ڕوویــان بووه‌تــه‌وه. ئەو 
دەڵێت: "ئێســتا ئێمه‌ به‌هۆی به‌ســه‌رچوونی 
یاســای كاركردنمانه‌وه‌، ته‌نیا ده‌وامی خۆمان 
ده‌كه‌ین و ئه‌و یاسایه‌ی پاڵپشتی ده‌كردین بۆ 

بڕیاره‌كانمان، ته‌مه‌نی به‌سه‌رچووه‌". 
ته‌مه‌نــی   2017 ئــاداری  24ی  رۆژی 
یاســایی ئه‌نجوومه‌نــی پارێــزگاكان كۆتایــی 
هات، به‌ڵام یاســای ئه‌نجوومه‌نه‌كه‌ هیوایه‌كی 
بــۆ چارەســەرکردنی ئــه‌و جــۆره‌ بارودۆخه‌ 
هه‌ڵگرتبــوو كــه‌ ئه‌ویش درێژكردنــه‌وه‌ی 90 
رۆژی دیكه ‌بوو بۆ‌ ته‌مه‌نی كاركردنیان. رۆژی 

23ی ئه‌یلولــی رابردوو ئه‌و واده‌ زیادكراوه‌ش 
كۆتایی هات.

عه‌لــی ره‌شــید، ســه‌رۆكی ئه‌نجوومه‌نــی 
بەســەرچوونی  دەڵێــت  هه‌ولێــر  پارێــزگای 
ماوەی یاســاییان ده‌ســتی به‌ســتوون له‌ زۆر 
كار و چالاكــی "ناتوانیــن كۆبوونه‌وه‌ بكه‌ین، 
بڕیــار بده‌یــن، چاودێــری بكه‌یــن، ته‌نیا بۆ 
ئاســووده‌كردنی ویژدانــی خۆمــان ده‌چینــه‌ 
ده‌وام، یان بۆ پێشوازی له‌ میوان و كونسوڵی 

وڵاتان". 
كاروبــاری  لــه‌  ئــاگادار  ســه‌رچاوه‌یه‌كی 
)رووداو( بــه‌  پارێــزگاكان  ئه‌نجوومه‌نــی 
ی گــوت، دیارینه‌كردنــی واده‌ی هه‌ڵبژاردنی 
ئه‌نجوومه‌نــی پارێــزگاكان وه‌ك ده‌رفه‌تێكی 
لێهاتــووه‌ بۆ ئــه‌وه‌ی حكومــه‌ت و په‌رله‌مان 
پێكه‌وه‌ له‌ ماوه‌ی داهاتوو چاره‌نووســی ئه‌و 
ئه‌نجوومه‌نانــه‌ یه‌كلایــی بكەنــه‌وه‌ "چونكــه‌ 
ئێســتا بۆچوونێــك هه‌یــه‌ کــە پێیوایە ئه‌و 
و  هه‌ڵبوه‌شــێندرێنه‌وه‌  ئه‌نجوومه‌نانــه‌ 
ئه‌نجوومه‌نــی  ده‌ســه‌ڵاتی  به‌رامبــه‌ردا  لــه‌ 

شاره‌وانییه‌كان فراوان بكرێ". 
ئــه‌و ســه‌رچاوه‌یه‌ کــە نه‌یویســت نــاوی 
دوا  له‌وباره‌یــه‌وە  زۆرتــر  بڵاوبكرێتــه‌وه،‌ 
و گوتــی: "بۆچوونێكــی دیكــه‌ش ئه‌وه‌یــه‌ 
بمێننه‌وه‌، بــه‌ڵام ده‌ســه‌ڵاته‌كانیان زۆر كه‌م 
بكرێته‌وه‌، بــه‌ جۆرێك پارێزگار له‌ ده‌ره‌وه‌ی 
ئه‌نجوومه‌نــه‌كان دیــاری بكــرێ و پارێــزگار 
لــه‌ ژێر چاودێریی ئه‌نجوومه‌نــی پارێزگاكاندا 

نه‌بن".
هه‌ڵبژاردنــی  دوو  ئێســتا  تاوه‌كــو   
ئه‌نجوومه‌نی پارێزگاكانی هه‌رێمی كوردستان 

بەڕێوەچــوون‌، یه‌كــه‌م لــه‌ 31ی کانوونــی 
دووەمــی 2005 و دووه‌میش له‌ 30 نیســانی 
2014 كــه‌ هه‌ڵبژاردنــی دووه‌میــان زیاتــر 
لــه‌ مانگێكــی خایانــد، تاوه‌كو كۆمیســیۆن 

ئه‌نجامی كۆتایی هه‌ڵبژاردنه‌كه‌ی راگه‌یاند. 
رێكــه‌وت زه‌كــی، ئه‌ندامــی فراكســیۆنی 
یه‌كێتــی له‌ ئه‌نجوومه‌نی پارێزگای ســلێمانی 
ده‌ڵێــت: "ئــاگاداری ئه‌وه‌یه‌ كــه‌ بۆچوونێك 
دروستبووه‌ بۆ ئه‌وه‌ی ده‌سه‌ڵاتی ئه‌نجوومه‌نی 
پارێــزگاكان كه‌مبكرێتــه‌وه‌ و پارێــزگاره‌كان 
لــه‌ ده‌ره‌وه‌ی ئه‌نجوومــه‌ن دیــاری بكرێــن و 
لــه‌ به‌رامبه‌ردا شــاره‌وانییه‌كان ده‌ســه‌ڵاتیان 
فراونتــر بكرێــت " بــه‌ڵام پێموانییــه‌ لــه‌م 
قۆناغــه‌ی ئێســتا ئه‌نجوومه‌نــی پارێزگاكان 
نه‌مێنێ، چونکە شاره‌وانییه‌كان ناتوانن رۆڵی 

ئه‌نجوومه‌نی پارێزگا ببینن".
حوســێن،  ســامی  د.  لەوبــارەوە  هــەر 
به‌ڕێوه‌به‌ری گشتیی دیوانی وه‌زاره‌تی ناوخۆی 
ده‌ڵێــت:  كوردســتان  هه‌رێمــی  حكومه‌تــی 
"ته‌نیــا خولی نوێــی په‌رله‌مانی كوردســتان 
ده‌توانێ ئه‌و كاره‌ بکات "یان یاســاكه‌یان بۆ 
هه‌موارده‌كه‌نــه‌وه‌، یــان بڕیارێكیان له‌باره‌وه‌ 
ده‌ده‌ن، چونكــه‌ ئه‌نجوومه‌نــی پارێــزگاكان 
بــه‌ یاســا كارده‌كــه‌ن، بــه‌ڵام ئه‌نجوومه‌نــی 
شــاره‌وانییه‌كان رێنمایــی كاركردنیــان بــۆ 
ده‌رچــووه‌، بۆیــه‌ شــاره‌وانییه‌كان ناتوانــن 
جێگای ئه‌نجوومه‌نی پارێزگاكان بگرنه‌وه‌ به‌و 

شێوه‌یه‌ی ئێستا".
به‌پێی ئه‌و زانیارییانه‌ی )رووداو( له‌ چه‌ند 
به‌رپرسێكی ئاگادار له‌ كاروباری ئه‌نجوومه‌نی 
پارێزگاكانــه‌وه‌ ده‌ســتیكه‌وتوون، لــه‌م خوله‌ 

نوێیه‌ی په‌رله‌ماندا بڕیاری هه‌ڵوه‌شــاندنه‌وه‌ی 
بــه‌ڵام  نادرێــت،  پارێــزگاكان  ئه‌نجوومه‌نــی 
ده‌ســه‌ڵاته‌كانیان كه‌مده‌كرێنــه‌وه‌ و له‌ خولی 
داهاتــووی په‌رله‌ماندا هه‌ڵده‌وه‌شــێندرێنه‌وه‌. 
جێگــری ســه‌رۆكی ئه‌نجوومه‌نــی پارێــزگای 
سلێمانی ده‌ڵێت: "به‌شــێك له‌ ئه‌ندامه‌كانمان 
لــه‌ هیچ فه‌رمانگه‌یه‌كی حكومه‌تدا نین، ئه‌گه‌ر 

بڕیاری هه‌ڵوه‌شــاندنه‌وه‌ی ئێمه‌ درا، پێویسته‌ 
بڕیارێــك ده‌ربچێ كه‌ ئه‌م فه‌رمانبه‌رانه‌ی ئێمه‌ 

خانه‌نشین ده‌كرێن یان چیان بەسەردێت".
ســكرتێری په‌رله‌مانــی كوردســتان، ده‌ڵێ 
مشــتومڕی داهاتووی ئه‌نجوومه‌نی پارێزگاكان 
هــه‌روا به‌ ناڕوونــی ماوه‌ته‌وه‌ و ئــه‌م خوله‌ی 
ئێســتای په‌رله‌مــان ته‌نیــا یــه‌ك كۆبوونه‌وه‌ 

ئەنجامدەدات " له‌و كۆبوونه‌وه‌یه‌ش باسی ئه‌و 
پرســه‌ ناكرێت". بێگه‌رد تاڵه‌بانی گوتیشــی: 
" بۆچوونێكــی دیكــه‌ ئه‌وه‌یــه‌ هه‌ڵبژاردنــی 
شــاره‌وانییه‌كان ئه‌نجامبــدرێ و بۆچوونه‌كان 
زۆرن، بــه‌ڵام ده‌بێــت پێــش هه‌مــوو شــتێك 
بۆچوونه‌ جیاوازه‌كان یه‌كبخرێن و خولی نوێی 
په‌رله‌مان بڕیاری كۆتایی له‌سه‌ر ئەوە بدات".

به‌ دوو قۆناغ ئه‌نجوومه‌نی پارێزگاكان 
هه‌ڵده‌وه‌شێنه‌وه‌ 

نه‌وزاد مه‌حموود
رووداو - سلێمانی 

ئه‌ندامێكــی پێشــووی مه‌كته‌بی سیاســی 
یه‌كگرتووی ئیسلامی كه‌مبوونه‌وه‌ی ده‌نگه‌كانی 
یەکگرتــوو به‌ وێســتگه‌یه‌كی گرنگ ده‌زانێ بۆ 
ئــه‌وه‌ی ئه‌و حیزبــه‌ به‌خۆداچوونــه‌وه‌ی جدی 
بکات، پێیوایه‌ کەمبوونەوەی دەنگەکانی ئەوان 
زیاتــر له‌ هۆكارێكیان له‌ پشــته‌وه‌یه‌ و ئاماژه‌ 
به‌هه‌ڵبژاردنــی په‌رله‌مانی عێراق ده‌كات، وه‌ك 
سەرەتای دەرکەوتنی نائومێدی لای ده‌نگده‌رانی 
ئه‌و حیزبه‌ "ئه‌و هه‌ڵبژاردنه‌ ســاخته‌كارییه‌كی 

گــه‌وره‌ی تێــدا کــرا و به‌وهۆیــه‌وه‌ ده‌نگــده‌ر 
به‌ته‌واوی ســارد بوونــه‌وه‌ له‌ هه‌ڵبژاردن و ئه‌و 
تێگه‌یشتنه‌یان لا دروســتبوو كه‌ هه‌ڵبژاردن و 

ده‌نگدان گۆڕانكاری دروستناکەن".
ئه‌بوبه‌كــر عه‌لی، زیاتر لــه‌ هۆكارێك باس 
دەکات بــۆ ئه‌و شكســته‌ قورســه‌ی یەکگرتوو 
تێیكه‌وت، شكستێك كه‌ تاوه‌كو ئێستاش نێو 
بــاره‌گا و ئۆرگانــه‌ فه‌رمییه‌كانی ئه‌و حیزبه‌ی 
پڕكــردووه‌ لــه‌ قسه‌وباســی گــه‌رم له‌بــاره‌ی 
وه‌ڵامدانــه‌وه‌ی پرســیار‌ی ئــەوەی کــە بۆچی 

كه‌وتنه‌ ئه‌و دۆخه‌ ناهه‌مواره‌وه‌؟ 
ئه‌و شــێوازی‌ كاركردنه‌ی ئێســتا یه‌كگرتوو 

پێــڕه‌وی ده‌كات، بــه‌لای ئه‌بوبه‌كرعه‌لییــه‌وه‌ 
بۆ ئه‌وه‌ ناشــێت هیوای ســه‌ركه‌وتنی گه‌وره‌ی 
له‌ســه‌ر بونیاد بنرێت و ده‌ڵێ، پێكه‌وه‌گرێدانی 
كاری سیاســی و بانگخوازی له‌ مێژه‌ قســه‌ی 
له‌سه‌ر ده‌كرێ "ده‌بێت یه‌كگرتوو ببێته‌ هێزێكی 
سیاسی رۆشن و ببێته‌ چه‌ترێكی به‌رفراوانتر و 
ته‌نیــا رووی ده‌می له‌ ئیســامییه‌كان نه‌بێت، 
رووبه‌رێكــی  و  بخوێنێتــه‌وه‌  واقیــع  به‌ڵكــو 

فراوانتری هه‌بێت بۆ كاركردن".
ئەبوبەکر عەلی لەبارەی پەیامی بانگه‌شه‌ی 
هه‌ڵبژاردنــی یەکگرتووی ئیســامیش دەڵێت: 
"یه‌كگرتــووی ئیســامی، گوتارێكــی روونــی 
نه‌بوو. ده‌نگده‌ر به‌باشــی تێنه‌ده‌گه‌یشــت كه‌ 
یه‌كگرتــووی ئیســامی ده‌یــه‌وێ چــی بكات 
و چــۆن رووبــه‌ڕووی دۆخــه‌كان ده‌بێتــه‌وه‌". 
ئــەو به‌رپرســیارێتییه‌كە ده‌خاتــە ئه‌ســتۆی 
لــه‌  "چونكــه‌  یه‌كگرتــوو  ســه‌ركردایه‌تی 
و  به‌رپرســیارێتییه‌كان  رووبه‌ڕووبوونــه‌وه‌ی 
ئیداره‌دانی كێشــه‌كان و دۆزینه‌وه‌ی ده‌رفه‌تی 

باشتر بۆ كاركردن، سه‌ركه‌وتوو نه‌بوون". 
لەبــارەی تێکەڵکردنــی کاری بانگخــوازی 
ئیســامی  یەکگرتــووی  لای  سیاســەت  و 
کوردســتان، ئەبوبەکر عەلی دەڵێت: " هێشتا 
له‌نێو یه‌كگرتووی ئیســامی كه‌ســانێك هه‌ن 
وای ده‌بینــن گه‌ڕانــه‌وه‌ بــۆ كاری بانگخوازی 
و په‌روه‌رده‌یــی رێگایه‌كــی باشــه‌ بــۆ ئه‌وه‌ی 
یه‌كگرتــوو به‌هێــز ببێتــه‌وه‌، بــه‌ڵام ئــه‌وه‌ش 
بۆچوونــه‌ و ده‌كرێ ئه‌وانــه‌ی له‌ناو یه‌كگرتوو 
ئــه‌وه‌ ده‌خــوازن، بۆخۆیــان چوارچێوه‌یه‌كــی 
دیاریكراو بۆ خۆیان دیاری بكه‌ن و به‌وشێوه‌یه‌ 
كاربكــه‌ن، به‌ڵام من هه‌میشــه‌ له‌وانه‌ بووم كه‌ 
پێموابووه‌ یه‌كگرتوو پێویســته‌ له‌سه‌ر ئاسته‌ 

فراوانه‌كه‌ی سیاسه‌ت كاربكات". 
هه‌میشــه‌ یه‌كگرتــوو وه‌ك دۆســتی نزیكی 
پارتــی داد و گه‌شــه‌پێدانی توركیا )ئاكه‌په‌( 
سه‌یر ده‌كرێ.ئه‌و حیزبه‌ی له‌ ماوه‌ی ساڵانێكی 
كه‌مدا هه‌موو جومگه‌كانی ده‌سه‌ڵاتی توركیای 
گرتــه ‌ده‌ســت و هه‌موو حیزبه‌كانــی توركیای 
خســته‌ په‌راوێزه‌وه‌. لەبارەی ئەو پرســیارەی 
بۆچی یه‌كگرتوو نەیتوانیوە له‌ كوردستان وەک 
ئاکەپە بکات؟ ئه‌بوبه‌كر عه‌لی دیســان ره‌خنه‌ 
له‌ ســه‌ركردایه‌تی یه‌كگرتوو دەگرێ و دەڵێت: 

"یەکگرتــوو ئه‌و ســه‌ركردایه‌تییه‌ی نه‌بووه‌ كه‌ 
بتوانێ وای لێبكات، دیدگای خۆی بۆ شته‌كان 
بگۆڕێــت و لــه‌ چوارچێوه‌یه‌كــی دیاریكــراودا 
و  گۆڕانكارییــه‌كان  به‌پێــی  و  نه‌مێنێتــه‌وه‌ 
رووداوه‌كان خــۆی ئه‌بده‌یــت بكاتــه‌وه‌. ئه‌وه‌ 
ســه‌ركردایه‌تی یه‌كگكرتوو بووه‌ كه‌ نه‌یتوانیوه‌ 

زه‌مینه‌ی به‌رفراوانی كاركردن بڕه‌خسێنێ". 
یه‌كگرتووی ئیســامی كوردستان، هه‌میشه‌‌ 
سیاسه‌تێكی هاوسه‌نگی له‌ نێوان ململانێكانی 
پارتــی و یه‌كێتی ره‌چاو کــردووە. ئه‌وه‌ی كه‌ 
وایكردووه‌ یه‌كگرتوو ئه‌و سرووشته‌ وه‌ربگرێ، 
بوونی رێكخستنه‌كانیه‌تی له‌ ته‌واوی ناوچه‌كانی 
كوردســتان. ئه‌بوبه‌كر عه‌لی ده‌ڵێت: " ناكرێ 
لــه‌ بیــری بكه‌ین كــه‌ یه‌كگرتووی ئیســامی 
كێشــه‌ی ئیداره‌دانــی جیاوازییه‌كانــی نێــوان 
بادینان و ســۆرانی هه‌یه،‌ ده‌توانم بڵێم له‌ دوو 
سێ ساڵی رابردوودا، سه‌ركردایه‌تی یه‌كگرتوو 
زۆرتر به‌پێی بیركردنه‌وه‌ و خواستی به‌شه‌كه‌ی 
ئه‌ندامــه‌  بادینــان‌ هەڵســوڕاوە، هه‌رچه‌نــده‌ 
ســاده‌كانی یه‌كگرتــوو له‌ بادینان بــن یان له‌ 
سلێمانی، وه‌ك یه‌ك بیرده‌كه‌نه‌وه‌، به‌ڵام قسه‌ 
و رای ســه‌ركردایه‌تی یه‌كگرتــوو لــه‌ بادینان، 
له‌و دووســاڵه‌ی رابردوودا بووه‌ته‌ سیاســه‌ت و 
هه‌ڵوێســتی یه‌كگرتوو بۆ مامه‌ڵه‌كردن له‌گه‌ڵ 

رووداوه‌كان و پێشهاته‌كان". 
هه‌روه‌هــا ده‌ڵێت: " یه‌كگرتووی ئیســامی 
له‌مــاوه‌ی چه‌نــد ســاڵی رابردوودا، هه‌میشــه‌ 

دۆخی هه‌رێمی كوردستانی له‌به‌رچاو گرتووه‌، 
ئه‌وه‌نــده‌ له‌خه‌می خۆی و نێوخۆی حیزبه‌كه‌دا 
نه‌بــووه‌ و ئه‌وه‌ش وایكــردووه‌ ئه‌و جیاوازییانه‌ 

له‌نێوان بادینان و سلێمانی زه‌ق ببنه‌وه‌". 
هەڵبژاردنــی  ژووری  ئامارەکانــی  بەپێــی 
یەکگرتــوو، ئەو حیزبە لــە هەڵبژاردنی خولی 
چوارەمــی پەرلەمانی کوردســتان 186 هەزار 
و 642 دەنگی هێناوە، بەڵام ئەمســاڵ بەپێی 
ئەنجامە بەراییــەکان 69 هەزار و 477 دەنگی 
هێنــاوە و ئەمەش بە خراپتریــن ئەدای خۆی 

دەژمێرێت، لە ماوەی 15 ساڵی رابردوودا.
بنکــەی جەماوەریــی یەکگرتــوو پێشــتر 
دابەزینــی ئاســتی جەماوەریــی حیزبەکەیان 
فــەرەج،  محەممــەد  ئەســتۆی  دەخســتە 
ئەمینداری پێشــووی یەکگرتووی ئیســامی، 
بۆیــە لــە کۆنگــرەی رابــردووی حیزبەکــەدا 
ســەڵاحەدین محەممەد بەهائەدین، ئەمینداری 
پێشــووتری حیزبەکەیــان وەکــو فریــادڕەس 

کردەوە بە واجیهە، بێ ئەوەی ئەم جێگۆڕکێیە 
کاریگەرییەکــی ئەوتۆی لەســەر راگرتنی ئەو 

هەڵوەرینە هەبێ.

ئه‌بوبهك‌ر عه‌لی، ئه‌ندامی پێشووی مهك‌ته‌بی سیاسیی یهك‌گرتوو:

نابێت یه‌كگرتوو ته‌نیا رووی ده‌می 
له‌ ئیسلامییه‌كان بێت

یهك‌گرتوو پێویسته‌ 
له‌سه‌ر ئاسته‌ 
فراوانهك‌ه‌ی 
سیاسه‌ت كاربكات

لە کوردستان 
دەنگدەر بە 
سیاسەتی نەرم 
پێشوازیت لێناکات

سیاسه‌تی 
یهك‌گرتوو له‌ 
دووساڵی رابردوودا 
شوێنده‌ستی 
بادینانی 
به‌سه‌ره‌وه‌ بووه‌

تا ئێستا لە هەرێمی کوردستان تەنیا دووجار هەڵبژاردنی ئەنجوومەنی پارێزگاکان بەڕێوەچووە

پێدانی کارەبای نیشتمانی زیاد دەکاتراپۆرت
رووداو - هەولێر

ئومێد ئەحمەد، بەڕێوەبەری کۆنترۆڵی کارەبای هەرێمی کوردستان رایگەیاند "بەهۆی گۆڕانی کەشوهەواوە، لۆد لەسەر کارەبای نیشتمانی کەمبووەتەوە و 
بەوهۆیەشەوە دوو کاژێر کارەبای نیشتمانی زیاد دەکات، واتە تاوەکو وەرزی زستان لە 24 کاژێردا 20 بۆ 22 کاژێر کارەبای نیشتمانی دەدرێتە هاونیشتمانییان.

ساڵانە لە وەرزەکانی هاوین و زستاندا و بەهۆی زۆر بەکارهێنانی کارەباوە، کارەبای نیشتمانی کەمدەکات، ئێستا لە 24 کاژێردا رۆژانە 18بۆ 20 کاژێر کارەبای 
نیشتمانی دەدرێت. هەرێمی کوردستان نزیکەی ملیۆنێک و 500 هەزار هاوبەشی کارەبای هەیە، حکومەتی هەرێمی کوردستان دەیەوێ لە رێگەی سیستەمی 

زیرەکەوە، کۆنترۆڵی بەفیڕۆچوونی کارەبا بکات و ئێستا کار بۆ دەستپێکردنی ئەو سیستەمە دەکرێت.

کورد پاش خەلافەتەکەی داعشیش هاوبەشێکی ستراتیژیی رۆژئاوایە

 گرتنەوەی هاوکارییەکانی ئەمریکا لە کورد 
هەڵەیەکی ستراتیژییە

رووداو - هەولێر

لــە ناوەڕاســتی 2014 وە کۆمەڵێک رووداو و 
گۆڕانکاری کاریگەرییان لەسەر پێگەی باشووری 
کوردستان و رۆژئاڤای کوردستان داناوە، لەوانەش 
هێرشەکانی داعش لە عێراق و سووریا، پێشڕەویی 
هێزەکانی پێشمەرگە بۆ ناوچە کێشە لەسەرەکان، 
کۆنتڕۆڵکردنەوەی ناوچەکانی رۆژهەڵاتی سووریا 
لەلایەن هێزەکانی رۆژئاڤا، شکانی داعش لە عێراق 
و سووریا، گشتپرسییەکەی 25ی ئەیلولی پارساڵ 
و رووداوەکانی ئۆکتۆبــەر. ناوەندی نێودەوڵەتی 
)ICSR( لێکۆڵینەوە لە بارەی رادیکاڵیزاســیۆن
ی بەریتانی لە راپۆرتێکدا کۆی رووداوەکانی چوار 
ســاڵی رابردووی ئەو دوو پارچەیەی کوردســتان 
و پەیوەندییــان بــە داهاتووی هــەردوو ناوچەکە 

دەخاتەڕوو. 

داعش و دەرکەوتنەوەی کورد 

هەواڵگریــی  ئاژانســی  فاکتبوکــی  بەپێــی 
ناوەنــدی ئەمریــکا )CIA( ، کــورد ناوچەیەکی 
جیۆســتراتیجی گرنگی لە رۆژهەڵاتی نێوەڕاست 
گرتــووە، کــە تێیــدا 14.5 ملیــۆن کــورد لــە 
تورکیــا )٪19ی دانیشــتووان(، شــەش ملیۆن 
کــورد لە ئێران )٪10ی دانیشــتووان(، پێنج بۆ 
شــەش ملیۆن کــورد لە عێــراق )15 بۆ ٪20ی 
دانیشــتووان( و دوو ملیــۆن کــورد لە ســووریا 
)٪9.7ی دانیشــتووان( دەژین، بەو حاڵەشــەوە 
لــە پەراوێــزی رووداوە مێژووییەکانی رۆژهەڵاتی 

نێوەڕاستدا سەیر دەکران. 
راپۆرتەکــەی )ICSR( ئاماژە بۆ ئەوە دەکات 
کە “کورد، بەتایبەتیش کوردی عێراق و سووریا، 
پاش ئەوەی راســتەوخۆ لە شــەڕی دژی داعشدا 
بەشــدارییان کرد، لــە گۆڕەپانــی نێودەوڵەتیدا 
دەرکەوتــن”. لــە ســاڵی 2014 ئیــدارەی باراک 
ئۆباما، سەرۆکی پێشــووی ئەمریکا، سیاسەتی 
بــۆ  خۆجێییەکانــی  ئەکتــەرە  بەهێزکردنــی 
بەرەنگاربوونەوەی داعش راگەیاند و ئامادەکاری 
راپۆرتەکــە پێیوایــە “قازانجــی ســەرەکیی ئەو 
سیاسەتە بەر کورد کەوت”، لە کاتێکدا هێزەکانی 
پێشمەرگە و شەڕڤانانی یەپەگە لە نێو “هاوبەشە 
بنەڕەتییەکانی هاوپەیمانێتــی نێودەوڵەتی دژی 

داعشدا بوون”. 
هێرشــی 2014ی داعــش لەســەر ئاســتی 
نێوخۆش دەرفەتێکی زێڕینی بە کورد بەخشــی، 
کاتێک هێزە عێراقییەکان لە ترسی هێرشی داعش 
لە ناوچە کێشەلەسەرەکان کشانەوە و هێزەکانی 
پێشــمەرگە بە خێرایــی کۆنترۆڵــی ٪90ی ئەو 
ناوچانەیان گرتەدەســت. بە گوێرەی راپۆرتەکە، 
بەغدا لە ســەرەتاوە ترســی ئەوەی لێنیشــتبوو 
کە “ســەرکردە کوردەکان بەنیاز بن ئەو ناوچانە 
بخەنــە ناو ئــەو دەوڵەتــە کوردییــەی دەکرا لە 
داهاتــوودا دروســت ببــێ”. ئــەوکات مەســعود 
بارزانی، ســەرۆکی پێشووی هەرێمی کوردستان، 
لــە دیمانەیەکــی تەلەفزیۆنی )بی بی ســی( دا 
جەختی لــەوە کردەوە کە گشتپرســی لە چەند 

مانگی دواتردا بەڕێوەدەچێ.

خولیای سەربەخۆیی 

بە گوێرەی راپۆرتەکە، حکومەتی بەغدا “وەکو 
کاردانەوەیەک لە ساڵانی دواتردا هەوڵی لاوازکردن 
و گۆشەگیرکردنی حکومەتی هەرێمی کوردستانی 
دا”، لەوانەش “خاوکردنەوەی پرۆسەی گەیاندنی 
چەک و هاریکارییە داراییەکانی رۆژئاوا بۆ هەولێر” 
و دروستکردنی “بەربەست بۆ پەرەپێدانی توانای 

پێشمەرگە بۆ شەڕی دژی داعش”. 
ساڵی 2014 حکومەتی عێراق ناردنی مووچەی 
فەرمانبەرانــی حکومەتــی هەرێمی کوردســتانی 
راگــرت، حکومەتــی هەرێمی کوردســتانیش لە 
بەرامبــەردا هەوڵەکانــی بــۆ رێککەوتــن لەگەڵ 
کۆمپانیــا بیانییەکان چڕکردەوە و بۆڕییە نەوتی 
نێوان بەندەری جەیهان و کوردستانی دامەزراند. 
ئێما سکای، شارەزای کاروباری عێراق، لە کتێبی 
“هەڵوەشــانەوە: هیوایەکــی بــەرز و دەرفەتــی 
لەدەستچوو لە عێراق” جەخت لەوە دەکاتەوە کە 
هەنگاوەکانــی حکومەتی هەرێــم بەڵگە بوون بۆ 
ئەوەی دوائامانجی هەولێر ئەوەیە چیدی بۆ داهات 

و دەسەڵات چاویان لەدەستی بەغدا نەبێ. 
بە گوێــرەی راپۆرتەکــە، لەگــەڵ لاوازبوونی 
داعش رۆڵی کوردیش لە شــەڕەکەدا کەمبووەوە، 
لایەنە کوردییەکانیش دەشێ نیگەرانی ئەوە بووبن 
کە ئەو بەرچاوییەی جارانیان نەماوە و پشتگیرییە 
نێودەوڵەتییەکــەش کــەم بووەتــەوە، ئەمــەش 

ناوەندێکی بەریتانی:

"هەرێمی کوردستان 
تاوەکو ئێستاش دەتوانێ 

خزمەتی بەرژەوەندییە 
ئەمنییە نیشتمانییەکانی 

واشنتن بکات"

”مەترســی لەسەر هیوای ئەوان بۆ سەرخۆبوونی 
زیاتر دروســتدەکات”. لە دۆخێکی ئاوادا و پێش 
تەواوبوونــی ئۆپەراســیۆنی کۆنتڕۆڵکردنــەوەی 
مووسڵ، سەرکردایەتی سیاسیی کورد لە هەفتەی 
یەکەمی مانگی حوزەیراندا، رۆژی 25ی ئەیلوولی 
2017 یان بۆ ســازدانی گشتپرسی دەستنیشان 

کرد. 
بڕیاری گشتپرســی ناڕەزاییەکی نێودەوڵەتی 
گــەورەی لێکەوتەوە. ناڕەزاییــەکان چەند لایەنە 
بوون، هەندێک لە لایەنەکان، لەوانەش وەزارەتی 
دەرەوەی بەریتانیا، گشتپرسییان بە هەڕەشەیەک 
بۆ سەر “ســەقامگیری ناوچەکە دەزانی”. بەڵام 
ئەمریکییەکان، لەوانەش جەیمس ماتیس، وەزیری 
دەرەوەی ئەمریــکا و برێت مەکگــۆرک، نێردەی 
تایبەتی کۆشــکی سپی بۆ هاوپەیمانێتی شەڕی 
دژی داعــش، داوایان دەکرد گشتپرســییەکە بۆ 
قۆناغی دوای تەواوبوونی شەڕی داعش دوابخرێ. 
سەرەڕای گوشارە ناوچەیی و نێودەوڵەتییەکان، 
کورد گشتپرسییەکەی لە وادەی دیاریکراوی خۆیدا 
کرد، کە تێیدا ٪92ی دەنگدەران پشتگیرییان لە 
جیابوونەوەی کوردســتان لە عێــراق کرد. بەڵام 
کاردانــەوە ناوچەیی و نێودەوڵەتییەکانیش خێرا 
بــوون. ئێــران و تورکیــا وێڕای عێــراق ئیدانەی 
گشتپرسییەکەیان کرد، ئەنجامەکەیان رەتکردەوە، 
هەڕەشــەی سەپاندنی سزای قورســی ئابووری، 
سیاسی و ئەمنییان کرد. ئەمریکا پشتگیری خۆی 
بۆ “عێراقێکی یەکپارچە” راگەیاند و “گشتپرسی 

تاکلایەنە”ی رەتکردەوە. 
ئامــادەکاری راپۆرتەکــە پێیوایــە “ئیدانــە 
ناوچەیی و نێودەڵەتییەکەی گشتپرسی جورئەتی 
ئەوەی بە بەغدا دا” دەست بە هەڵمەتێک لە دژی 
هەرێمی کوردستان بکات، لەوانەش دانانی گەمارۆ 
لەسەر گەشتە نێودەوڵەتییەکانی فڕۆکەخانەکانی 
هەرێمــی کوردســتان و داخســتنی ســنووری 
نێوان هەرێمی کوردســتان و ئێران و دواجاریش 
رێکخستنی هەڵمەتێکی سەربازی بۆ سەر ناوچە 

کێشە لەسەرەکان لە رۆژی 16ی ئۆکتۆبەردا. 
هەفتەیــەک پێــش 16ی ئۆکتۆبــەر، هێــزە 
عێراقییــەکان توانیبوویان لــە ماوەیەکی کورتدا 
شــاری حەویجــە لــە پارێــزگای کەرکــووک لە 

دەست داعش دەربکەن. راپۆرتەکە جەخت لەوە 
دەکاتــەوە کە ئۆپەراســیۆنی حەویجە و خێرایی 
کۆنترۆڵکردنەوەی شــارەکە دەرفەتی ئەوەی بە 
ســوپای عێراق دا “هێزی ئامادەی شەڕ لە نزیک 
شــاری کەرکــووک جێگیر بکات”، لــە ئەنجامی 
هێرشەکانیشــدا حکومەتی هەرێمی کوردســتان 
٪20 ی ناوچەکانی ژێر دەســەڵاتی خۆی لەدوای 
2014ی لەدەستدا. دوو هەفتە دوای هێرشەکانی 
ئۆکتۆبەریش، مەسعود بارزانی دەستی لە پۆستی 
سەرۆکایەتی هەرێم هەڵگرت و داوای لە پەرلەمان 

کرد ماوەکەی درێژ نەکەنەوە. 
هەڵگەڕانــەوەی  دەڵێــت،  راپۆرتەکــە  وەک 
خێرای دەســتکەوتەکانی پێشمەرگە لە بەرامبەر 
هێزە عێراقییەکان لە مانگی ئۆکتۆبەری پارساڵ، 
“ناکۆکــی قــووڵ و بەردەوامــی نێــوان پارتی و 
یەکێتــی، زەقکــردەوە”، تــاران و بەغداش “ئەم 
ناکۆکییە نێوخۆییەیان قۆستەوە بۆ ئەوەی بتوانن 
کەرکووک کۆنتڕۆڵ بکەن”، بۆ ئەم مەبەســتەش 
“دانوستاندنیان لەگەڵ یەکێتی نیشتمانی کرد بۆ 
ئەوەی بەر لە پێشڕەوی هێزە ئەمنییەکانی عێراق 
هێزەکانیــان لە پێگەکانی خۆیــان لە کەرکووک 

بکێشننەوە”. 
ســەرکردایەتی  لــە  بەشــێک  راپۆرتەکــە 
بــە  تاڵەبانــی،  پاڤــڵ  لەوانــەش  یەکێتــی، 
بەرپرسیاری رێککەوتنەکە ناودەبات، هەرچەندە 
سەرکردەکانی یەکێتی هەوڵی ناوەختی پارتی بۆ 
سەربەخۆیی و رێکنەکەوتن لەسەر چارەنووسی 
بنکــە ســەربازییەکانی کەرکووک بــە هۆکاری 
لەدەســتدانی کەرکــووک دەزانن. ئامــادەکاری 
راپۆرتەکــە جەخــت لەوە دەکاتــەوە کە ئەگەر 
ئەوە بەلاوە بنێین کێ شایانی سەرزەنشتە، ئەوە 
“رکابەریی نێوان پارتی و یەکێتی زیانی گەورەی 
بە یەکڕیزیی کورد گەیاند، لە کاتێکدا کورد زیاتر 
لە هەموو وەختێک پێویستی بە یەکڕیزی بوو”.

 
داهاتوویەکی روونتر

لە دوای هێرشەکانی ئۆکتۆبەر سەرکردایەتی 
کــورد گلەیــی لــە ئەمریکییــەکان دەکــرد کە 
نەیانتوانی لە کاتی هێرشــەکەدا ئەوان بپارێزن، 

بەڵام کردنــەوەی کەمپی نوێی کونســوڵخانەی 
گشــتیی ئەمریــکا لــە هەولێــر و کۆبوونەوەی 
بەرپرسانی باڵای ئەوروپا لەگەڵ کاربەدەستانی 
ئــەوەی  بــۆ  ئامــاژەن  کوردســتان  هەرێمــی 

پەیوەندییەکان گەرمبوونەتەوە. 
راپۆرتەکــە ئامــاژە بــۆ ئــەوە دەکات کــە 
“هەرچەنــدە کوردی عێراق بــۆ ماوەیەکی درێژ 
ئەوەیــان لەیادەوەریــدا دەمێنــێ کــە رۆژئــاوا 
نەیتوانی رێ لە هێرشــەکانی ئۆکتۆبەری بەغدا 
)بۆ سەر ناوچە کێشە لەسەرەکان( بگرێ، بەڵام 
رەنگە هەرێمی کوردســتان کە هیچ سنوورێکی 
دەریایــی نییــە و لەڕووی ئابووریشــەوە لاوازە، 
لە داهاتووشــدا پشت بە پشتیوانی نێودەوڵەتی 
ببەستێ تاوەکو بۆ ماوەیەک لەڕووی ئابوورییەوە 

خۆی رابگرێ”. 

 رۆژاڤا؛ سەرکەوتنی کۆبانێ و 
دەرکەوتنی کورد

بــە درێژایــی چوار ســاڵی یەکەمی شــەڕی 
نێوخۆی سووریا، هێزەکانی رۆژئاڤا و هێزەکانی 
رژێمی دەسەڵاتدار رووبەڕووی یەکدی نەبوونەوە، 
ئەمــە لەلایەکەوە دەرفەتی ئەوەی بە هێزەکانی 
رژێم دا فۆکەسیان لەسەر شەڕی ئۆپۆزیسیۆنی 
عەرەبی ســوننە بێ، لەلایەکی دیکەشەوە هەلی 
دروســتکردنی ناوچەیەکــی کــوردی بــۆ پارتی 
یەکێتیــی دیموکراتیــک )پەیــەدە( رەخســاند 
و مەجالــی ئەوەشــی بــۆ کردنەوە کــە هەموو 

فۆکەسیان لەسەر شەڕی دژی داعش بێ. 
 ئــەم تایبەتمەندییــە وای لــە ئەمریکا کرد 
هێــزە کوردییەکانی رۆژئاوا وەکو هاوبەشــێکی 
ســەرەکی لە شــەڕی دژی داعشــدا ببینێ، بێ 
ئــەوەی ئەمریــکا ناچــار بێت خۆی لە شــەڕی 
ئاڵۆزی ســووریا وەربدات. بــەڵام وەکو مێژووی 
حەوت ســاڵەی شەڕی سووریا سەلماندوویەتی، 
هەرچەشــنە بەشــدارییەک لەو شەڕەدا کێشەی 
دیکەشــی بەدواوەیە، وەکو چۆن لە چوار ساڵی 
رابــردوودا هاوکارییەکانــی ئەمریــکا بــۆ هێزە 
کوردییەکانی رۆژئاڤا کاریگەری گەورەی لەسەر 

پەیوەندییەکانی ئەنقەرە و واشنتن داناوە. 

ئەمریکا و کوردی رۆژاڤا؛ 
داهاتوویەکی نادیار

لــە ماوەی چوار ســاڵی رابــردوودا هێزەکانی 
رۆژئاڤای کوردســتان لە ژێــر چەتری هێزەکانی 
ســووریای دیموکرات )هەســەدە( هێزی پیادەی 
ئەمریکا و هاوپەیمانان بوون لە سووریا. بەرهەمی 
ئەم پەیوەندییە رزگارکردنی زۆرینەی ناوچەکانی 
ژێر دەسەڵاتی داعش بووە لە رۆژهەڵاتی سووریا 
کــە گرنگترینیان پارێزگای رەققــە و رۆژهەڵاتی 
پارێــزگای دێرەزوور بووە. بەڵام پەیوەندییەکانی 
واشنتن و هێزە کوردییەکانی رۆژئاڤا بێ کێشەش 
نەبووە، دژایەتی تورکیاش هۆکاری سەرەکی ئەو 

کێشانە بووە. 
تورکیــا، بە پێچەوانەی ئەمریکا، یەکینەکانی 
پاراستنی گەل )یەپەگە( بە باڵی سووریای پارتی 
کرێکارانی کوردستان )پەکەکە( دەزانێ، بۆیەش 
فراوانبوونی ســنووری دەســەڵاتی ئەو هێزانە لە 
رۆژئاڤای کوردســتان و ســووریا بە مەترسییەک 
لەســەر ئاسایشــی خۆی دەزانێ، بــە بۆچوونی 
تورکیا رۆژئاڤای کوردســتان لــە داهاتوودا دەبێ 
بە قووڵاییەکی ســتراتیژیک بەدەست هێزەکانی 

پەکەکەوە. 
تورکیــا بــەردەوام هەوڵــی شکســتهێنان بە 
دەســەڵاتی خۆســەریی رۆژئاڤــای کوردســتانی 
داوە، جــاری یەکــەم بە ئۆپەراســیۆنی قەڵغانی 
فوڕات بۆ ســەر جەرابلوس و ئەلباب لە باکووری 
ســووریا. بەهــۆی ئەم ئۆپەراســیۆنەوە ئەگەری 
یەکگرتنــی کۆبانێ و عەفرین لاواز کرا. هەنگاوی 
دووەمــی تورکیا لە چوارچێوەی ئۆپەراســیۆنی 
چڵە زەیتووندا لە ســەرەتای ئەمساڵەوە بۆسەر 
ناوچەی عەفرین بوو کە بە رەزامەندیی رووســیا 
و بێدەنگیی ئەمریکا ئەنجامدرا و دوای دوو مانگ 

کەوتنی عەفرینی لێکەوتەوە. 
بــە گوێرەی راپۆرتەکــە، بێ مەیلیی ئەمریکا 
لە پشتگیریکردنی یەپەگە لە عەفرین “ئاماژەدار” 
بــوو، بەتایبەتیــش کە ئــەوەی پیشــانی هێزە 
کوردییــەکان دا ســنووری تواناکانی ئەمریکا بۆ 
پاراســتنی ئەوان سنووردارە. لە گەرمەی شەڕی 

عەفرینــدا ئیــدارەی ئەمریکــی جەختیــان لەوە 
دەکــردەوە کــە عەفرین زۆنی دەســەڵاتی ئەوان 
نییە. ئامــادەکاری راپۆرتەکە دەڵێت بەوپێیەی 
بارودۆخی سووریا بە خێرایی بەرەو گۆڕان دەچێ، 
دیار نییە “پشتیوانییە سیاسی و سەربازییەکانی 

ئەمریکا بۆ هەسەدە” هەتا کەی بەردەوام بێ. 
لــە چەند مانگی رابــردوودا تورکیا هەوڵیداوە 
ئەمریــکا رازی بکات بەوەی هێزە کوردییەکان و 
ئەندامانی ئەنجوومەنی سەربازی لە شاری مەنبج 
بکشێنەوە، لەبری ئەوە ئەمریکا و تورکیا پێکەوە 
ئەنجوومەنێکی ئیداری بۆ شارەکە دروستبکەن و 
بە هاوبەشی ئاسایشی شارەکە بپارێزن. واشنتن 
و ئەنقەرە رێککەوتنێکیشیان لەبارەی چارەنووسی 

شارەکەوە کردووە. 
راپۆرتەکەی )ISCR( دەڵێت گرنگ نییە ئاخۆ 
ئەو رێککەوتنە دەکەوێتە بواری جێبەجێکردنەوە 
یــان نا، بەڵکــو گرنــگ ئەوەیە تورکیــا هەموو 
هەلێک بۆ لاوازکردنی دەسەڵاتی کورد لە سووریا 
بەکاردەهێنــێ، بــەڵام ئەگــەر رێککەوتنەکە “بە 
شێوەیەکی قایلکەرانە جێبەجێ بکرێ، نیگەرانیی 

تورکیا دەڕەوێنێتەوە”.
ناوەنــدە  راپۆرتــەی  ئــەو  کۆتایــی  لــە   
بەریتانییەکەدا باســی ئــەوە دەکرێ کە هەرێمی 
کوردستان تاوەکو ئێســتاش دەتوانێ “خزمەتی 
بەرژەوەندییە ئەمنییە نیشــتمانییەکانی واشنتن 
بکات”، لە کاتێکدا داعش هاوشــێوەی ئەلقاعیدە 
دەکــرێ جارێکــی دیکــە ســەرهەڵبداتەوە. جیا 
لەمەش لە ناوچەیەکی پڕکێشەی وەکو رۆژهەڵاتی 
نێوەڕاســتدا “بوونی هاوبەشــێک کــە هی ئەوە 
بێت پشتی پێ ببەسترێ، سامانێکی ستراتیژیی 
بەنرخە، هەرچەندە ئێســتا هاوبەشەکە لاوازیش 

کرابێ”. 
ناوەندە بەریتانییەکە گرتنەوەی هاوکارییەکانی 
و  رۆژاڤــا  بەشــەکەی  هــەردوو  لــە  ئەمریــکا 
هەرێمی کوردســتان بە “هەڵەیەکی ســتراتیژی" 
دەزانــێ، لەبــەر ئــەوەی ئەگــەر لــە داهاتوودا 
داعش ســەرهەڵبداتەوە، بەدەنگەوەهاتنی هێزە 
لۆکاڵییەکان بۆ بانگەوازی کۆمەڵگای نێودەوڵەتی 
رێکخراوەکــە  بەرەنگاربوونــەوەی  لەپێنــاوی 

“بەستراوە بە چارەنووسی کوردەوە".

 )فۆتۆ: رووداو(

عوسمان ئۆجەلان، ئەندامی پێشووی کۆنسەی سەرۆکایەتی پەکەکە بۆ )رووداو(:

 لەگەڵ سەرۆک 
بارزانی لە 
گفتوگۆدا بووم کە 
پەکەکە هێرشی 
کردە سەر پارتی

بەشی سێیەم 

رووداو: لە ئەڵقەی پێشوو باسی دەستپێکردنی 
خەباتــی چەکداریی 15ی ئابمان کــرد لە باکووری 
کوردســتان، لەماوەی ســاڵی 1984 تاوەکو 1990 
شــەڕی زۆر قورس لەنێوان ئێوە و تورکیا روویاندا، 
ئــەو ئاســتەنگانە چی بــوون کە هاتنــە پێش لەو 

قۆناغەدا؟ 
عوســمان ئۆجــەلان: دەســتپێکردنی شــەڕی 
بــوو،  پێویســت  زۆرتــری  کاتێکــی  چەکــداری 
ئەویــش بەهۆی تورکیا لە هەموو شــوێنێک خۆی 
ئامادەکردبوو، واتە کۆمەڵگە ئامادەیی ئەوەی تێدا 
نەبوو بەهەموو شــێوەیەک لــەدژی کۆماری تورکیا 
بوەستێتەوە و تێکۆشان بکات. ئەوەش پێویستی بە 
ئامادەسازی هەبوو. بۆیە یەک فیشەک لە 15ی ئابی 
1984 تەقێندرا. ئەوەش بۆ خەڵكی کورد زۆر گرنگ 
بوو، دەستپێکردنی ژیانێکی تازە بوو. شەڕ بەزۆری 
لەلایــەن گەریلاوە دەکــرا، خەڵک زۆر دەترســان، 
تەقاندنــی یەکەم فیشــەکی خەباتــی چەکداری لە 
15ی ئابــی 1984 زۆر گرنگ بوو، ســەرەتا خەڵک 
پشــتیوانی شۆڕشــی نەکــرد، بۆیــە جاشــایەتی 
بەشــێوەیەکی خێرا تەشــەنەی کرد و کار گەیشتە 
ئەوەی هەندێکجار گەریلا نەیدەتوانی خواردنی خۆی 

لەناو گەل پەیدا بکات.
رووداو: دەگوترێــت لــە شۆڕشــەکەدا پەکەکــە 
سەرەتا تاکتیکی هەڵەی هەبوو، دەڵێن کچ و کوڕی 
کوردیان دەبردن و بەزۆر دەیانکردنە گەریلا، نازانم 

ئەمە تا چەند راستە؟
عوســمان ئۆجەلان: ســاڵی 1985 دەســتپێکی 
شــٶڕش نەبوو، بەڵکو سەرەتای خەباتی چەکداری 
بــوو، ســەرەتا خەڵک بە ئــارەزووی خۆی خەباتی 
شۆڕشــگێڕی و چەکــداری هەڵدەبــژارد، تەنانــەت 
هەندێــک خەڵــک دژی پەکەکە بــوون. ئەوەبوو لە 
کۆنگــرەی ســێیەمەوە بڕیاری ســەربازیی ناچاری 
دەرچوو، لە شرنەخ و هەندێک ناوچەی دیکە خەڵکی 
دەبــوو بەناچــاری بچنە ریزی گەریلاوە. لە ســاڵی 
1987 و 1988 و تاوەکو 1989 ئەو بڕیارە هەبوو، 
بــەڵام لەدوای ســاڵی 1989 پێویســتی بەوە نەما 
خەڵکی بەزۆر بکرێت بە گەریلا، بەڵکو بەشداربوونی 
گەنجانی کورد لە ریزەکانی گەریلادا دەســتیپێکرد 
و بەدڵی خۆیان دەبوونە گەریلا، بەشــی زۆریشیان 

گەنجانی زانکۆ بوون.
رووداو: خەباتــی ناچاری لــە تورکیا کاریگەری 

هەبوو لەسەر هاتنی گەنجان بۆ نێو پەکەکە؟
عوســمان ئۆجەلان: لــەدوای ســاڵی 1990ەوە 
گەنجانی کورد ئیتر نەیاندەویست بچن لەنێو سوپای 
تورکیادا ســەربازیی ناچاری بکەن، لەجیاتی ئەوە 
دەبوونە گەریلا، ساڵانی 1991 – 1993 سێ ساڵی 
زۆر گرنگ بوون، بە هەزاران کەس هاتنە ریزەکانی 
گەریــاوە، دەرگا کراوە بوو بــۆ کچان و کوڕان کە 
بەشــداری خەباتــی گەریلایــی بکــەن، بەتایبەتی 
گەنجانی خوێندکار. ئەوکات بوونە گەریلا بەجۆرێک 
زیادی کردبوو، لە چەندین هەرێم وەرگرتنی گەنجان 
وەســتێندرا. چونکە پێویســتی بە چەک و مەشق 
و راهێنان هەبوو. لە ســاڵی 1993 ژمارەی گەریلا 

گەیشتە 13 هەزار کەس.
رووداو: لە ساڵی 1984 تاوەکو 1990 پەکەکە و 
حکومەت هیچ نزیکبوونەوەیەک لەنێوانیاندا هەبوو، 

ئەگەر لۆکاڵیش بووبێت؟
عوسمان ئۆجەلان: لەنێوان حکومەت و پەکەکەدا 
هیــچ نزیکبوونەوەیەک نەبوو، هەمیشــە حکومەت 
لــە هەوڵی لەنێوبردنــی پەکەکەدا بــوو، بە بڕوای 
حکومەت ئەوانەی لە چیا بوون کەســانی سیاســی 
نەبوون، بۆیە حکومەت دەیگوت لە ماوەی 72 کاژێر 
لەناویان دەبەیــن، یان دەیانگوت لەماوەی مانگێک 

بۆ دوو مانگ تەواودەبن و کۆتاییان دێت. ســاڵێک 
دوای خەباتی چەکداری شەڕی چەکداری رووبەڕووی 
شکست بووەوە، ئەوەی شەڕەکەشی بەڕێوەدەبرد، 
دۆران کاڵــکان بوو، لەڕاستیشــدا گەورەترین هەڵە 
هی دۆران کاڵکانە. شــەڕی حیزبی شــیوعی دوران 

کاڵکان کردی، دەتوانم بڵێم لە مێردین شەڕی کوک 
و پەکەکە لەلایەن دوران کەڵکانەوە دەســتیپێکرد، 
لە ساڵێ 1985 دا لە باشووری کوردستان بەهەمان 
شــێوە شــەڕی حیزبی شــیوعی و پەکەکــە دوران 

کاڵکان هەڵیگیرساند.
رووداو: بــەڵام تاوەکو ئێســتاش دوران کاڵکان 
لەنــاو پەکەکەدایــە و خــۆی راگرتــووە، ئەندام و 

هەواداریشی هەن؟
عوســمان ئۆجــەلان: بەڵــێ، ئەوکاتیــش لــە 
زســتان و لەکاتێکدا بەفر بەڕادەیەکــی زۆر دوو بۆ 
ســێ مەتر باریبوو، کاڵــکان کادیرەکانی پەکەکەی 
ناردبوونە هەموو شــارەکانی کوردستان، لە رێگەدا 
زۆریان تیاچوون، ئەوەی دەســتگیرکرابوو، ئەوەی 
بریندارببوو، ئەوەشی کوژرابوو، ژمارەیەکی کەمیان 
دەرباز بوون. بۆیە بە کاڵکانیان دەگوت ســەفەری 
ساریقامیشــی کــردووە، ســاریقامیش لــە مێژووی 
تورکیادا 70 هەزار سەربازی خۆی لەدەست دابوو، 
بەهۆی ئەوەی لە زستاندا جوڵەیان بە سەربازەکان 
کردبوو، بەهۆی بەفر و سەرماوە 70 هەزار سەرباز 
تیاچووبــوون. دەیانگــوت هەڤــاڵ عەباســیش بەو 
شــێوەیە رەفتاری کردووە و زیانی لە شۆڕش داوە، 
لە 1985 دوران کاڵکان زیانی لە شۆڕشــدا بەهۆی 

دوو بڕیارەوە.
رووداو: ســاڵی 1991 تــۆ یەکەمجــار لەڕێگەی 
ئێرانــەوە هاتی بۆ خواکــوڕک و ئەمجارە لەڕێگەی 
عێراقــەوە دەچیت بۆ ســووریا، واتە بــە ئاگاداریی 

عێراق دەچیتە سووریا، چۆن چوویت؟
عوســمان ئۆجەلان: من لە ســاڵی 1986 هاتمە 

سێگۆشــەی کوردســتان، واتــە هەرێمــی ئارێی و 
خواکوڕک و بەرەکەشــکێ. سەرەتا بەڕێز ئۆجەلان 
دەیویســت نوێنــەری پەکەکە بم لە ئێــران، بەڵام 
لەوێ جەمال ناوێکی بەرپرسی پەکەکە هەبوو، کە 
ناوە ڕاســتەکەی خەلیل کایایە، ئەو کە بیروباوەڕی 
تێکشــکابوو، بۆ ئەوەی نەچێتە شاخ هەڵسا خۆی 
کردە نوێنەری پەکەکە لە ئێران و منیشی رەوانەی 
چیا کرد. منیش هاتم لە چیا لە سێگۆشەی ئێران، 
عێراق، تورکیا دەســتم بە خەبات کرد. لەڕاســتیدا 
هەموو کادیرەکانی پەکەکە بێهیوا ببوون لەکاتێکدا 
زۆربــەی برادەرەکانیــان شــەهید ببــوون، بــەڵام 
دەیانگوت دەســتبەردان لە چەک دەســتهەڵگرتنە 
لــە نامــووس، بۆیــە بەوشــێوەیە نەیاندەویســت 
دەستبەرداری چەک ببن. ساڵێک دوو ساڵ دۆخێکی 
تایبەتــی بــوو، بۆ ئــەوەی باوەڕیان لەلا دروســت 
بکەین پێویست بوو خەباتێکی تایبەت بەڕێوەببەین. 

بۆئەوەش خەباتێکی زۆر و سەختمان کرد.
رووداو: لە ساڵی 1991 تۆ لە کوێوە چوویتەوە 

بۆ سووریا؟
عوسمان ئۆجەلان: من ســاڵی 1986 بۆ 1987 
لــە خواکوڕک مامەوە، برادەرانــی ئێران بەگوێرەی 
نۆرمەکانی ئێران خەباتیان نەدەکرد و دەچوونە نێو 
خەڵکی، بۆیە ئەوان لەلایەن ئێرانەوە دەستگیرکران، 
هەمــوو خەباتێکی پەکەکەش لــەوێ قەدەغە کرا. 
گوتیــان تاوەکو نوێنەرێکی دیکەی پەکەکە نەیەت 
ئازادیــان ناکەین، بۆیە ناچاربووم لە ســاڵی 1988 
چوومــە ئێــران بۆ ئــەوەی کار لەســەر پەیوەندی 
پەکەکــە و ئێران بکەم. لــە ورمێ و تاران هەندێک 
دیــدارم ئەنجامــدان و برادەرەکانمــان ئازادکــران و 
رەوانــەی شــاخمان کردن. منیــش بوومە نوێنەری 

پەکەکە لە ئێران بۆ ماوەی چەند ساڵێک. 
رووداو: ئێوە دەســتتان بە شۆڕشــی چەکداری 
کردبــوو، کــێ هــاوکاری ئێــوەی دەکــرد و چۆن 

دەتانتوانی خۆتان بژیێنن؟
عوســمان ئۆجــەلان: دوای شــکانی شۆڕشــی 
باشــووری کوردســتان، پرســی کورد لــە جیهاندا 
نەبوو، نە سیستەمی سۆسیالیست و نە سیستەمی 
ســەرمایەداری پشــتگیریی کوردیــان نەدەکرد. لە 
هەردوو سیستەمدا گرنگییان بە پرسی کورد نەدەدا، 
بەڵام لەدوای ساڵانی نەوەتەکان جارێکی دیکە کورد 
وردە وردە کەوتــەوە بەرباس و خواســی جیهانی، 
سۆسیالیزم لە سەردەمی لینینەوە تاوەکو رووخاش 
هیچ کات پشگیری کوردی نەکردووە و پرسی کورد 
لــە ئەجێندای سۆسیالیســتەکاندا نەبوو، دەتوانین 
بڵێین سۆسیالیزم هاوکاریی هەموو گەلانی کردووە 

هی کورد نەبێت.
رووداو: پەیوەندیتــان لەگەڵ ئێران هەبوو، بەڵام 
ئایا هیچ پەیوەندییەکتان لەگەڵ حیزبی دیموکراتی 

کوردستانی ئێران هەبوو؟

عوسمان ئۆجەلان: سەرەتا پەکەکە دەیگوت لە 
کوردســتاندا هێزی سەرەکی منم و هێزەکانی دیکە 
هەموویان هەڵەن. رەخنەی لە هەموو مێژووی کورد 
دەگرت، لەلای پەکەکە لە چینێکی نیشتمانپەروەر 
بترازێت، ئەوەی دیکە هەمووی هەڵەبوون و هەڵەیان 
کــردووە. بۆیــە هیچ هێزێکــی دیکــەی نەدەبینی 
و هەمــوو هێزەکانــی رەتدەکردنــەوە. پەکەکــە لە 
مێژووی کۆن و تازەدا جگە لەخۆی هێزێکی باشتری 

نەدەبینی.
رووداو: ساڵی 1992 قەرارگەی رەمەزان سەردانی 
ئێوە دەکات و داواتان لێدەکات شەڕ بکەن، یان هەر 
هیچ نەبێت هاوکاریی ئەوان بکەن؟ ئەوە لەکوێ بوو، 

وەڵامی ئێوە بۆ ئێران چی بوو؟
عوســمان ئۆجــەلان: ســاڵی 1992 دۆخێکــی 
تەنگەتاوی بوو بۆ پەکەکە، شــەڕ لەنێوان پەکەکە 
و بــەرەی کوردســتانی لە سەرتاســەری باشــوور 
بەڕێوەدەچوو، لەو شــەڕەدا هەردوولا زیانی زۆریان 
بەرکەوت، پێویســت بوو لەگەڵ حکومەتی هەرێمی 
کوردستان رێکبکەوێت و هێزەکانی بۆ سەر سنووری 
تورکیا بکێشێتەوە. ئەوکاتیش ئێران بە پێویستی 
زانیبوو کــەوا لەگەڵ پەکەکــە پەیوەندییەکی نوێ 
دروســتبکات و پەکەکــە لــەو دۆخــەی تێیدابوو، 
بکەوێتە ژێر کاریگەریی ئێرانەوە، ســەرەتای ساڵی 
1993 شــاندێکی گــەورەی ئێــران هاتنــە زەڵێ و 
مــن لەگەڵیــان کۆبوومــەوە، جەنــەڕاڵ و نوێنەری 
ئیتلاعاتیشیان لەگەڵدابوو. ئەوان یەک داواکارییان 
هەبوو، ئەویــش ئەوەبوو کە گوتیان دەمانەوێت لە 

دژی حیزبی دیموکراتی کوردستانی ئێران هاوکاریی 
ئێمــە بکــەن. وەڵامی ئێمــە بۆ شــاندەکەی ئێران 
ئەوەبــوو کە لە تاکتیک و ســتراتیژیەتی پەکەکەدا 
هاوکاریکردنــی دەوڵەتێــک دژی هێزێکــی کوردی 
نییە. بۆیەش ئێمە ئامادەنین هاوکاری ئێوە بکەین 
لەدژی حیزبی دیموکراتی کوردستانی ئێران. ئەوان 
دووبارەیان کردەوە کە هاوکارییان بکەین و گوتیان 

ئێمە ناڵێین شەڕیان لەگەڵ بکەن، بەڵام تەنیا دوو 
کەســی خۆتانمان لەگەڵ بنێــرن رێنوێنیمان بکەن 
و کەمپەکانی حیزبی دیموکراتی کوردســتانمان پێ 
بناســێنن. لەراســتیدا ئێران دەیتوانــی خۆی ئەو 
شــتە بکات، بەڵام دەیانویســت لەڕێگــەی ئێمەوە 
بیکەن. من جارێکی دیکە هەمان قســەی پێشووم 
پێگوتنەوە. گوتم ناتوانین هاوکاریتان بکەین. ئەگەر 
زۆریش بە پێویســتی دەبینن، تاوەکو ئێستا ئەگەر 
هــاوکاری ئێمەتان کــردووە سوپاســتان دەکەم و 

دەتوانن پەیوەندی خۆتان لێرە کۆتایی بێنن.
رووداو: ســاڵی 1992 پەرلەمانــی کوردســتان 
بڕیاری دا لە دژی پەکەکە شــەڕ بکەن. بۆچی ئەو 

بڕیارەیان دا، هۆکارەکەی چی بوو؟
عوســمان ئۆجــەلان: لــە کوردســتان دۆخێکی 
تایبــەت هەبوو، هێڵــی 36 دروســتببوو، هەرێمی 
کورســتان بەرەو سەربەخۆیی هەنگاوی دەنا، بۆیە 
دوژمنانــی کورد دەیانویســت ئەو دەســتکەوتانەی 
هەرێمی کوردستان تێکدەن. لە باکووری کوردستان 
هێزێکــی تازە پێشــدەکەوت. مام جــەلال دەیگوت 
لە تورکیا هێزێکی نوێ دروســت بکەین کە چالاک 
بێت بۆ ئەوەی زەمینەی پەیوەندیی ئێمە و تورکیا 
بڕەخسێنێ، هێزێک بێت دژی تورکیا چالاکی بکات. 
پێشکەوتنی خەباتی چەکداریی پەکەکە زەمینەیەکی 
تازەی دروستکرد کەوا باشووری کوردستان لەگەڵ 
تورکیــا پەیوەندییەکانی بەرەوپێــش ببات. لەبری 
ئــەوەی پەیوەنــدی لەگەڵ ئەندامێکــی هەواڵگریی 
تورکیــا )میــت( دابنێــت، پەیوەندییــان لەگــەڵ 
سەرۆککۆماری تورکیا دانا، گەیشتە ئەو قۆناغە. بۆ 
ئەوەش داگیرکەرانی کوردستان دەیانویست شەڕێک 
لەنێوان هێزە کوردییەکان دروست ببێت، شەڕێکی 
ناوخۆییان بە پێویست دەبینی. بۆیە دەڵێم شەڕی 
1992 شەڕی داگیرکەران بوو، نەک شەڕێکی کورد، 

هەردوو لایەنیش هەڵە بوون.
رووداو: تۆ ئەو رێککەوتنەت بە دەستپێشخەری 
خۆت کرد نەک پەکەکە، هەم بەڕێز ئۆجەلان ناڕازی 
بوو، هەم موراد قەرەیڵان و چەند کەسی دیکەش؟

عوســمان ئۆجــەلان: کاتێک شــەڕ بەرپــا بوو 
دانوستاندنێک لەگەڵ پەکەکە دروستبوو، لە راستیدا 
مام جەلال نەیدەویســت شەڕێکی جدی بێت، واتە 
گورگ رفاندن بێت. بەپێی قسەی ئەو بێت هەردوولا 
هەندێک هێرش بکەینە ســەر یــەک، بەڵام ئازار بە 
یەکتری نەگەیەنین. ماوەیەک شەڕ بکرێت و پاشان 
داگیرکــەران رازی بکرێن و بەو شــێوەیە شــەڕەکە 
کۆتایی بێت. مام جەلال لەوکاتەدا پلانێکی وەهای 
هەبوو، ئەوکات شــاندێکی خۆی نــاردە خواکوڕک، 
لەنێویانــدا محەممەد ئەمین پێنجوێنــی هەبوو کە 
لەنیوەی رێگەدا گەڕابووەوە، هەروەها نەوشــیروان 
مستەفا هەبوو، شاندەکەی بەڕێز مام جەلال هاتنە 
لای من و منیش گوتم باشە، پێویستە شەڕ نەکەین 
و شــەڕ لــە بەرژەوەندی کورد نییــە، بەڵام مخابن 
هێشتان شاندەکە بەڕێگاوەبوو هەندێک تەقە روویدا، 
هێزی پێشمەرگە تەقەیان لە گەریلاکانی ئێمە کرد 
و بەوهۆیەشــەوە شــەڕێک روویدا، کاری شــاندەکە 
مایەپووچ کرا. رەنگە پیاوی دەوڵەتی تورکیا لەناو 
خەڵک و پێشــمەرگەدا هەبووبن کە بۆ ئەوەی شەڕ 
هەڵگیرسێ تەقەیان کردبوو. شەڕ نائارەزوومەندانە 
دەستیپێکرد. هەموو کات لە هەوڵدابووین بۆ ئەوەی 
ئەو شەڕە لە زووترین کاتدا بوەستێنرێت. لەڕێگەی 
عەلی درێژ کە خەڵکی رۆژئاوای کوردستانە و یەكێک 
بوو لە سەرکردەکانی خەباتی خواکوڕک، لەڕێگەی 
عەلــی درێــژەوە بــە جیهــاز پەیوەندیمــان لەگەڵ 
یەکێتی کرد و پاشان یەکتریمان بینی و بەوشێوەیە 

شەڕەکەمان وەستاند.
رووداو: شــەڕەکە تەنیا لەگەڵ یەکێتی بوو یان 

لەگەڵ پارتی و یەکێتی؟
عوســمان ئۆجەلان: بەرەی خواکــوڕک بەزۆری 
لەگــەڵ یەکێتی بوو، لەبەرەی هەفتانین شــەڕەکە 
بەزۆری لەگەڵ پێشــمەرگەی پارتی بوو. بەرپرسی 
بــەرەی شــەڕی خواکــوڕک لــە یەکێتی مســتەفا 
چاوڕەش بوو، دوای ئەویش کاک کۆسرەت، لەگەڵ 
هەردووکیــان دانوســتاندنمان کــرد و بەوشــێوەیە 
شەڕەکەمان وەستاند. ئەوان ئامادە نەبوون شەڕەکە 
بوەســتێنن، دەیانگوت دەبێت بەبــێ مەرج بێت و 
پەکەکــە ئەوە قبووڵ بکات کەوا ئەو بەرپرســیاری 
شەڕەکە بووە. منیش گوتم بەرپرسیاری یەکلایەنە 
دروســت نییــە. چوومە لای مام جــەلال و ئەویش 

نووســراوێکی بــۆ بەڕێــز کاک کۆســرەت رەســوڵ 
نــارد. مــام جــەلال شــەڕی رەتدەکــردەوە. مــن 
چوومە ســەڵاحەددین، کۆنگــرەی نەتەوەیی عێراق 
بەڕێوەدەچوو، ئەو شــەوە لە سەڵاحەددین مامەوە 
و پاشــان هاتمــە هەولێــر و لەگــەڵ مــام جــەلال 
دانوســتاندنم کرد و لەگەڵ حکومەت پەیمانێکمان 
واژۆ کرد و بەوشێوەیە لە بەرەی خواکوڕک شەڕمان 
وەســتاند. ماوەی هەفتەیەکیش لەبەرەی هەفتانین 

لەهەوڵدابووین و شەڕمان وەستاند.
رووداو: بۆچی پەکەکە تۆیان گرت، هۆکارەکەی 
ئەوەبوو شەڕەکەت تاکلایەنە وەستاند؟ بەڵام پێش 
ئەوە ئێوە چوونە زەڵێ، شتێک هەیە لە ئەدەبیاتی 
پەکەکە پێــی دەڵێن پراکتیکی زەڵــێ، پراکتیکی 

زەڵێ چییە؟
عوسمان ئۆجەلان: شەڕی ناوخۆم بەدڵ نەبوو. 
هاتمە زەڵێ ویستم بیکەمە دەستکەوتێک بۆ هەموو 
کورد. بۆ ئەوەی شتێکی تازە بکەم لەگەڵ سەرۆک 
مام جەلال و کاک مەسعود و لەگەڵ حیزبی دیموکراتی 
کوردستانی ئێران و لەگەڵ گەورە و بچووکی پارت 
و بەرپرسەکان دیدار و کۆبوونەوەم کرد. بۆ ئەوەی 
میساقێکی میللی دروستبکەم، شتێک بکەم هێزەکان 
پەیمان بدەن جارێکی دیکە رێگە بەشــەڕی ناوخۆ 
نەدەن و رێگە لە شەڕ بگرن. من بەناوی پەکەکەوە 
دانوستاندن و هەڵسوکەوتم دەکرد، هەر شتێکم پێ 
باشــبووایە دەمکرد، بەڵام پەکەکە ئەو کارەی منی 
پێناخۆش بوو. من لەگەڵ هەموو گرووپ و هێزەکان 
دیدارم ئەنجامدابوو، دوایینجار چوومە لای سەرۆک 
بارزانی بۆئەوەی لەگەڵ ئەویش دانیشتنێک بکەم بۆ 
پەیمانێکی نەتەوەیی، دانیشتنەکەمان دوو سەعات 
زیاتر بەردەوام بوو. دەتوانم بڵێم ســەرۆک بارزانی 
ئەوەی زۆر پێخۆشبوو، هاتم ماڵێکمان لە عەنکاوە 
هەبــوو ئــەو شــەوە لــەوێ خەوتــم. بەیانییەکەی 
بینیــم تەلەفۆنیان بــۆ من کــرد، عەبدوڵڵا ئاگرین 
بوو کە ئــەوکات ئەندامی کۆمیتەی ناوەندی پارتی 

دیموکراتــی کوردســتان بوو. گوتــی: "بۆچی ئێوە 
ئەو شــتانە دەکەن؟" گوتم: چ شــتێکمان کردووە، 
ئــاگاداری هیچ نیم. گوتی: "هێزی ئێوە هێرشــیان 
کردووەتە سەر بارەگایەکی پارتی لە زاخۆ"، منیش 
گوتم ئــاگاداری ئــەوە نیم، لێکۆڵینــەوە دەکەم و 
بەپێی ئەوە وەڵامتان دەدەمەوە. لێکۆڵینەوەم کرد، 
کاتێــک کەوا من لەگەڵ ســەرۆک بارزانی هەڤدیتنم 
هەبــووە، پەکەکە بۆ ئەوەی ئەو پەیامە بدات کەوا 
ئەو دیدارانەی عوســمان دەیانکات بەناوی پەکەکە 
نییە و ئێمە رەتیدەکەینەوە، خێرا هێرشی کردووەتە 
ســەر بارەگایەکی پارتی. پارتیش بۆ ئەوەی شــەڕ 
دروست نەبێت بارەگاکەی خۆی جێهێشتووە، بەڵام 
کوژراو و بریندارنەبوون. کە لێکۆڵینەوەم کرد بینیم 
ئــەوە هەنگاوێکە لەدژی من. جەمیل بایک رێنمایی 
دابوو، لەگەڵ ئۆجەلان بوو، جەمیل بایک سەربەخۆ 
رێنماییەکی وا نادات. بۆیە هاتم بەرپرســانی زەڵێم 
کۆکردنەوە و دەستلەکارکێشانەوەی خۆم پێشکەش 
بــە پەکەکە کــرد. گوتم لێرە بــەدواوە لە خەباتی 
پەکەکەدا بەشــدارنابم. ئەوە کۆتایی کاری من بوو 

لەناو پەکەکە.
رووداو: پەکەکە دەستلەکارکێشــانەوەکەی تۆی 

قبوو‌ڵ کرد؟
عوســمان ئۆجەلان: پەکەکە قبووڵی کرد، بەڵام 
بۆ ئەوەی مەحکومم بکات وەکو دەستبەسەرێک منی 
هێشتەوە. لەکاتێکدا نە ئەندام و نە بەرپرسیارێتیم 
لەناو پەکەکەدا نەمابوو، ماوەی ســێ ســاڵ لەلای 

پەکەکە بەندکراوێکی دەستبەسەر بووم.
رووداو: دوایی دادگایی کرایت و سزا درایت؟

عوسمان ئۆجەلان: پەکەکە کۆنگرەی پێنجەمی 
بەســت و چەپەکانی نــاو پەکەکە گرووپی ئەنقەرە 
بوون، وەک: جەمیل بایک، دوران کاڵکان، مستەفا 
کۆنگرەیــان  ئەوانــە  ئاڵتــوون.  رەزا  قەرەســوو، 
بەڕێوەدەبــرد. لە 1994 بۆ مــاوەی 52 رۆژ منیان 
لەژێــر بەردێکدا زیندانی کرد، نیمچە ئەشــکەوتێک 
بــوو، نایلۆنیــان لەدەوروبەری دابوو، لەژێریشــمان 

تەنیا یەک بەتانی هەبوو.

ماوەی سێ ساڵ لەلای پەکەکە 
دەستبەسەر بووم

عوسمان ئۆجەلان، ئەندامی 
پێشووی کۆنسەی سەرۆکایەتی 

پەکەکە و برای رێبەری بەندکراوی 
ئەو حیزبە، لە بەشی سێیەمی ئەم 

هەڤپەیڤینەدا کە پوختەیەکە لە 
بەرنامەی )پەنجەمۆر(ی تەلەڤزیۆنی 

رووداو، باسی هۆکارەکانی 
هەڵگیرسانی شەڕی نێوان پەکەکە 

و حکومەتی هەرێمی کوردستان 
دەکات لە ساڵی 1992. هەروەها 
باسی هۆکارەکانی وازهێنانی لە 

پەکەکە و دەستبەسەرکردنی 
دەکات لەپاش ئەو بڕیارە. 

هەڤپەیڤین: کاوە ئەمین

ساڵی 1993 
ژمارەی گەریلاکانی 
پەکەکە گەیشتنە 
13 هەزار کەس

سۆسیالیزم 
هاوکاریی هەموو 
گەلانی کردووە 
هی کورد نەبێت

پەکەکە ماوەی 
52 رۆژ منیان 
لەژێر بەردێکدا 
زیندانی کرد

رەوا عەبدوڵڵا
رووداو – هەولێر

رووپێوییــەك دەریدەخــات کــە لە 19 ســاڵی 
رابــردوودا بەهــۆی ســووتان و بڕینــەوەی دار و 
دابیننەكردنــی بودجەی پێویســت بۆ پاراســتن و 
پەرەپێدانــی دارســتانەكان، رووبەری زیاتر لە دوو 
ملیــۆن و 222 هەزار دۆنم دارســتانی سرووشــتی 
و دەســتكرد لەهەرێمــی كوردســتان لەنێوچوونە، 
زۆرترینی ئەم لەنێوچوونەش لە 5 ساڵی رابردوودا 

روویداوە.
بــە ئامانجــی دەســتكەوتنی داتــا و زانیاری، 
وەزارەتی كشتوكاڵ بەسەرپەرشتی سەنتەری جی 
ئای ئێس لە زانكۆی زاخۆ و هاوكاریی پســپۆڕانی 
بوارەكــە لــە زانكۆكانی ســەلاحەددین و گەرمیان 
، هەروەهــا بــە ســوودوەرگرتن لە وێنــەی مانگی 
 Remote sensing سیســتەمی   و  دەســتكرد 
و GIS ، رووپێوییەكــی بــۆ رێــژەی ســەوزایی و 
رووبەری دارســتانی دەستكرد و سرووشتی لە هەر 
چــوار پارێزگاكەی هەرێمی كوردســتان و ئیدارەی 

گەرمیان کردووە.
لــە ئەنجامدا دەركەوتووە بــەراورد بە رووپێوی 
رێكخــراوی فــاو كــە لە ســاڵی 1999 بــۆ هەمان 
مەبەســت کراوە، رووبەری زیاتــر لە دوو ملیۆن و 
222 هەزار دۆنم دارســتان لە هەرێمی كوردســتان 
لەنێوچووە، بەم هۆیەشــەوە رێژەی ســەوزایی لە 
هەرێمــی كوردســتان لــە 23.46% بــۆ %12.44 

دابەزیوە.
دڵدار عەبدوڵڵا مەلازادە، بەڕێوەبەری دارستان، 
لــە وەزارەتــی كشــتوكاڵ و ســەرچاوەكانی ئــاو، 
دەڵێــت: "لــە ئەنجامــی رووپێوییەكــەدا بۆمــان 
دەركــەوت بەهۆی ســووتان و داربڕین و زێدەڕۆیی 
دارســتانەكان و گۆڕانــی كەشــوهەوا و  لەســەر 
دابیننەكردنــی بودجەی پێویســت بۆ پاراســتن و 
پەرەپێدانی دارســتانەکان لە 19 ســاڵی رابردوودا 
رووبــەری زیاتر لە دوو ملیــۆن و 222 هەزار دۆنم 
دارســتان لــە هەرێمی كوردســتان لەنێوچوون كە 
دەكاتــە 47%ی كــۆی ئــەو رووبەری دارســتانەی 

پێشتر هەمانبوو".
بەپێــی رووپێوییەكــە، بــەراورد بــە رووبەری 
خاكی هەرێمی كوردســتان، رێژەی سەوزایی تەنیا 

رەوا عەبدوڵڵا
رووداو – هەولێر

بەرپرســێكی بانكی ناوەندیی عێراق رایگەیاند 
کــە حكومەتی عێــراق بەنیــازە لقەكانــی بانكی 
كشــتوكاڵی و پیشەسازی و بانكە بازرگانییەكانی 
لە هەرێمی كوردســتان بکاتەوە، یان لقەكانی ئەم 
بانكانــە كە لە هەرێمی كوردســتان هــەن دەبنە 
فەرمی و سەر بە بەغدا، یان لقی تازە دەكرێنەوە 

و قەرز دەبەخشن بە هاونیشتمانیان.
بۆ بوژاندنەوە و گەشەپێدانی ئابووریی عێراق، 
ساڵی 2015 بانكی ناوەندیی عێراق بۆ بەخشینی 
قــەرز بە هاووڵاتیان 6 تریلیۆن دیناری وەك قەرز 
بەخشــییە بانكەكان، لەنێویاندا بانكی كشتوكاڵی 
کــە ترلیۆنێــك و 660 ملیار دینــاری بەركەوت، 

ماوەی چەند ســاڵێكە ئەم قــەرزە بەپێی هەندێ 
مەرج و رێنمایی دەبەخشرێتە جووتیارانی عێراق، 
بەڵام بەهۆی نەبوونی لقی ئەم بانكە لە شارەكانی 
هەرێمی كوردستان، تا ئێستا جووتیارانی هەرێمی 

كوردستان سوودمەند نەبوونە .
بۆ سوودمەندبوونی ئەوان، سەرۆكی رێكخراوی 
جووتیارانی ســەردەم بۆ گەشــەپێدانی كشتوكاڵ 
لــە 16ی ئابــی 2018 نووســراوێكی ئاراســتەی 
كشــتوكاڵی  بانكــی  گشــتیی  بەڕێوەبەرایەتــی 
و هاریكاریــی عێــراق كــردووە، بانکەکــە دوای 
لێكۆڵینــەوە بە واژۆی د.حوســێن عەلی، جێگری 
بەڕێوەبەری گشتی لە 2018/9/26 بە نووسراوی 
نووســراوەكەی  وەڵامــی   9861/1/8 ژمــارە 
رێكخراوی جووتیارانی سەردەمی داوەتەوە، تێیدا 
باس لەوە دەکات كە توانای کردنەوەی لقەكانیان 

لە هەرێمی کوردستان هەیە. 
رێكخــراوی  ســەرۆكی  حەســەن،  فــارس 
جووتیارانی ســەردەم بۆ گەشــەپێدانی كشتوكاڵ 
دەڵێــت بەرپرســانی بانكــی كشــتوكاڵی عێــراق 
بانكــی  لقــی  ئامــادەن  کــە  پێیانڕاگەیانــدووە 
كشــتوكاڵی لــە شــارەكانی هەرێمی كوردســتان 
بكەنــەوە و قــەرز بدەنە جووتیــاران، بەمەرجێك 
وەزارەتــی دارایــی هەرێمی کوردســتان لە لایەنی 
كارگێــڕی و دابینكردنــی فەرمانبــەر و باڵەخانە 

هاوكارییان بكات.
دوای دانوســتاندن و رێكکەوتن لە نێوان بەغدا 
و هەولێر، لە سەرەتای حوزەیرانی ساڵی رابردوو، 
بانكــی ناوەندیی هەرێم لە هەولێر کرا بە لقێك لە 
بانكی ناوەندیی عێراق ، ئێستا ئەم بانكە لەڕووی 
كارگێڕی و ژمێریاری و داراییەوە سەر بە بەغدایە. 

 عابد ســاڵح محەممەد، بەڕێوەبەری گشــتیی 
لقــی هەولێــری بانكــی ناوەندیی عێــراق دەڵێت: 
"حكومەتی عێراق هاوشێوەی لقی بانكی ناوەندی، 
نیــازی كردنــەوەی لقەكانی بانكی كشــتوكاڵی و 
پیشەســازی و بانكــە بازرگانییەكانی لە هەرێمی 

كوردستان هەیە".
 عابد ســاڵح ئامــاژەی بۆ ئــەوەش کرد کە " 
لــە داهاتــوودا یان لقەكانــی ئەم بانكانــە كە لە 
هەرێمی كوردســتان هەن دەبنە فەرمی و سەر بە 
بەغدا، یان لقی تازە دەكرێنەوە و هاونیشتمانیانی 
هەرێمــی كوردســتانیش لــە قەرزی ئــەم بانكانە 

سوودمەند دەبن ".
ســوودمەندبوونی  "بــۆ  گوتــی:  هەروەهــا 
هاونیشتمانیانی هەرێمی كوردستان لەو قەرزانەی 

بانكی كشــتوكاڵ و پیشەسازی و بانكەكانی دیكە 
دەیبەخشن، پێویستە هەردوو حكومەتی عێراق و 
هەرێمی كوردستان رێکكەوتنێك لەسەر كردنەوەی 
لقــی ئەم بانكانە لە هەرێمی كوردســتان بكەن و 
رێوشــوێنێك بــۆ دڵنیایی گەڕانــەوەی قەرزەكان 
دابنێــن، چونكــە ئەگــەر جۆرێك لــە دڵنیایی بۆ 
گێڕانەوەی قــەرزەكان نەبێت بانكەكان ئامادەنین 

ئەو قەرزانە ببەخشن".

نەجیبە نەجیب، ئەندامی پێشــووی پەلەمانی 
عێراق كە بەدواداچوونی بۆ بەخشینی ئەم قەرزانە 
بە هاونیشــتمانیانی هەرێمی كوردستان كردووە، 
دەڵێــت: "حكومەتــی عێراق و وەزارەتــی دارایی 
جدییــن لە كردنەوەی لقی ئەم بانكانە لە هەرێمی 
كوردستان و بەخشینی قەرز ، بە مەرجێك بەغدا 
و هەولێر رێكبکەون لەسەر میكانیزمی كردنەوەی 
بانكــەكان و جێبەجێكردنی مەرج ورێنماییەكان و 

دڵنیایی بۆ گەڕانەوەی قەرزەكان بدرێ".
ســەرەتا بڕیــار بــوو ئــەم قەرزە بە ســوودی 
كەمتر لە %1 بە جووتیاران بدرێت، بەڵام دوایی 
بانكی كشــتوكاڵ بەپێی بڕ و مــاوەی گەڕانەوەی 
قەرزەکە ســوودەکەی كردە 3 تاوەكو %4، بڕی 
قەرزەكــەش بەگوێــرەی جۆری پڕۆژەكــە دەدرا، 
بۆگەڕانــەوەی قەرزەكــە موڵكێــك وەك بارمتــە 
دادەنرا، بەڵام بەهۆی زۆریی مەرجەكان تا ســاڵی 
2017 قەرزێكی زۆركەم بەخشرا، ئەمەش وای لە 
بانكی كشتوكاڵی كرد جارێكی دیكە پێداچوونەوە 
بە مەرج و رێنماییەكانی بكات، ئێســتا وەرگرتنی 

قەرز ئاسانتربووە.
نەجیبــە نەجیــب دەڵێــت: "بەغــدا جدیــە لە 
بەخشــینی ئەم قەرزە بە جووتیارانی كوردستان، 
بــە نووســراوی فەرمیــش ئامادەییــان دەربڕیوە 
بۆ كردنــەوەی لقی بانكەكانیان لە كوردســتان و 
بەخشینی ئەو قەرزە ، بەڵام لە هەرێمی كوردستان 

وەك پێویست هەنگاو بۆ ئەمە نەنراوە". 
هەروەها گوتی کە بەهۆی كرانەوەی لقی بانكی 
ناوەنــدی لە هەرێمی كوردســتان ئێســتا گرفتی 

نــاردن و گەڕانەوەی پارەكە چارەســەر بووە، بۆ 
دڵنیایی گێڕانەوەی قەرزەكەش سەردانی وەزیری 
داوای  كــردووە،  دارایــی هەرێمــی کوردســتانی 
لێكردووە لیژنەیەك بــۆ كردنەوەی لقی بانكەكان 
پێكبهێنــن، بەڵام تا ئێســتا وەك پێویســت ئەم 

هەنگاوە نەنراوە. 
 ســەرچاوەیەك لە وەزارەتی دارایی حكومەتی 
)رووداو( بــە  لەوبــارەوە  كوردســتان  هەرێمــی 
ی راگەیانــد: "زانیاریمان لەســەر نووســراوەكەی 
بانكی كشتوكاڵی عێراق بۆ رێكخراوی جووتیارانی 
ســەردەم هەیە، بەڵام تا ئێستا لەلایەن وەزارەتی 
دارایی عێراقەوە بەفەرمی هیچ نووســراوێكمان بۆ 
كردنەوەی لقی بانكی كشتوكاڵی یان پیشەسازی 

پێنەگەیشتووە".
لــە ســاڵی 2009 تاوەكــو 2013 بــڕی 179 
ملیــار و 482 میلۆن و 742 هــەزار دینار قەرزی 
كشــتوكاڵی لە ڕێگــەی بانكەكانی كشــتوكاڵ لە 
شارەكانی هەرێمی كوردستان دراوەتە جووتیاران. 
بەهۆیــەوە 6 هــەزار و 825 پــڕۆژەی جۆراوجۆر 
)3552 پــڕۆژە لــە هەولێــر، 1084 پــڕۆژە لــە 
ســلێمانی ، 1896 پڕۆژە لە دهۆك ، 293 پڕۆژە 
لــە گەرمیــان ( جێبەجــێ کراون، بــەڵام بەهۆی 
قەیرانــی دارایــی ماوەی پێنج ســاڵە بەخشــینی 
ئەم قەرزە وەســتاوە، بــە لەبەرچاوگرتنی خراپی 
بارودۆخی دارایی جووتیارانیش ماوەی سێ ساڵە 

حكومەت گەڕانەوەی قەرزەكانی راگرتووە.
 ئەمســاڵ دەســت بە وەرگرتنەوەی قەرزەكان 
كراوە ، بەشــێك لە جووتیاران دەترســێن لەوەی 
حكومەت ســوودی دواكەوتنی ئەم ســێ ساڵەیان 
لێ وەربگرێتەوە، بەڵام سەرچاوەیەك لە وەزارەتی 
دارایــی بــە )رووداو(ی گــوت: "هیــچ زیادەیەك 
بەهۆی دواكەوتنی ئەم ســێ ســاڵە لە جووتیاران 
وەرناگیرێــت بــە مەرجێــك جووتیــاران بەپێــی 

رێنماییەكان پارەی ساڵانی پێشوویان دابێت".

رووداو - هەولێر
سەرۆکی فراکسیۆنی کۆمەڵی ئیسلامی کوردستان لە پەرلەمانی عێراق رایگەیاند، پرۆژە یاسای بودجەی گشتی عێراق بۆ ساڵی 2019 فەرمی نییە.

ئەحمەد رەشید، سەرۆکی فراکسیۆنی کۆمەڵی ئیسلامی لە پەرلەمانی عێراق بە )رووداو(ی گوت: "پرۆژەیاسای بودجەی گشتی عێراق بۆ ساڵی 2019 فەرمی 
نییە و تاوەکو ئێستا لە حکومەتەوە نەنێردراوە بۆ پەرلەمان، ئەوەشی بەدەست هەندێ لە پەرلەمانتارەکان کەوتووە وێنەیەکی ئەو پرۆژەیە کە وەزارەتی دارایی بە 

حکومەتی داوە". ئەحمەد رەشید گوتیشی: "بودجەی هەرێمی کوردستان بەگوێرەی ژمارەی دانیشتووان دیاریکراوە، نامەیەکمان بۆ دەزگای ئاماری عێراق ئامادەکردووە 
بۆ ئەوەی ژمارەی دانیشتووانی هەرێمی کوردستانمان پێبدەن، چونکە ئێستا 15% بۆ کوردستان دیاریکراوە و ئەو رێژەیەش جێگەی گومانە".

ئابووری

رێژەی سەوزایی لە هەرێمی كوردستان 
لە 23% وە بۆ 12% دابەزیوە

دوو ملیۆن و 222 هەزار دۆنم دارستان لە هەرێمی كوردستان لەنێوچوون

لقەكانی بانكی كشتوكاڵی و پیشەسازی لە هەرێمی كوردستان دەکرێنەوە

‎ئەحمەد رەشید: پرۆژە یاسای بودجەی 2019 فەرمی نییە

بانكی ناوەندیی عێراق لە ساڵی 2015 وە بە مەبەستی بەخشینی قەرز 6 تریلیۆن دیناری داوەتە بانكەكان، لەوانە بانكی كشتوكاڵی کە ترلیۆنێك و 660 ملیار دیناری بەركەوتووە )فۆتۆ: رووداو(

 )فۆتۆ: رووداو(

1 - دهۆك: ) %27.58(
2 - هەڵەبجە: )%10.04(

3 - سلێمانی: )%9.1(
4 - هەولێر: )9.05 % ( 

5 - گەرمیان: )%4.4(

12.44% پێکدێنێ، لەسەر ئاستی پارێزگاكانیش، 
دهــۆك بەرزتریــن رێــژەی ســەوزایی تێدایــە ) 
27.58%( و دوای ئەویــش پارێزگای هەڵەبجە بە 
)10.04%( لــە پلەی دووەم دێت و ســلێمانی بە 
رێــژەی )9.1%( لــە پلەی ســێیەم و هەولێر بە 
)9.05 % ( لە پلەی چوارەم و ئینجا گەرمیان بە 

رێژەی )4.4%( لە پلەی پێنجەم دێت.
لەسەر ئاســتی رووبەری قەزاكانیش بەرزترین 
رێژەی ســەوزایی لە قەزای ئامێدییە لە پارێزگای 
قەزاكــە  رووبــەری  )59.8%(ی  كــە  دهــۆك، 
ســەوزاییە و نزمترین رێژەی سەوزاییش لە قەزای 
ســێمێلە كە )1.75%( زیاتر نییە. لەسەر ئاستی 
رووبەری قەزاكانی پارێزگای هەولێریش بەرزترین 
رێژەی ســەوزایی لە قەزای چۆمانە )13.17%( و 
نزمترینیــش لە قەزای مەخمــوورە )2.49%(، لە 
پارێزگای ســلێمانیش بەرزترین رێژەی ســەوزایی 
لــە قەزای پێنجوێنە )18.53% ( و نزمترینیشــی 
لــە قەزای چەمچەماڵــە )4.82%( ، لە پارێزگای 
هەڵەبجەش بەرزترین رێژەی سەوزایی لە هەڵەبجە 
خۆیەتــی )10.04%(،  لــە گەرمیــان بەرزتریــن 
رێژەی سەوزایی لە قەزای كەلارە كە )5.50%( ی 
قەزاكە ســەوزاییە، نزمترینیشی لە قەزای كفرییە 

كە )4.07%(ی رووبەری قەزاكە سەوزاییە.
دڵــدار عەبدوڵڵا لەوبــارەوە دەڵێــت: "بەپێی 
رووپێوی ســاڵی 1957 كە پســپۆڕێكی بەریتانی 
بەنــاوی )W.G CHAPMAN( ئەنجامیــداوە، لە 
خاكی هەرێمی كوردستانی ئێستا رێژەی سەوزایی 
30% بــووە، لە رووپێوییەكەی فاودا بۆ %23.46 
دابەزیــوە، ئێســتاش رێژەكە بــۆ 12.44% كەمی 

كردووە".
لەنێوچوونــی  "بەهــۆی  دەڵێــت:  مــەلازادە 
ملیۆنــان  دارســتانەكان  زۆرەی  رووبــەرە  ئــەم 
دۆلار زیــان بــەر ئابووریــی هەرێمی كوردســتان 
كەوتــووە کــە قەرەبووكردنەوەی ئاســان نییە و 
كاتــی زۆری دەوێــت، جگە لەوە لــەڕووی ژینگە 
و تەندروستیشــەوە زیانــی گــەورە بــەر هەرێمی 
كوردســتان كەوتــووە و هاوســەنگیی ژینگەکەی 

تێكچووە ".
بەپێــی ئامــاری وەزارەتــی كشــتوكاڵ، لە 8 
ســاڵی رابردوودا بەهــۆی ئاگركەوتنەوە رووبەری 
ملیۆنێــك و 31 هــەزار و 290 دۆنم دارســتان و 

پاوان لە هەرێمی كوردستان سووتاون،  زۆرترین 
رووبەری ســووتاویش لە ســێ ســاڵی رابردوودا 
تۆماركــراوە كــە 559 هــەزار و 469 دۆنم بووە، 
ئەوەش دەكاتە نزیكەی 57%ی تێكڕای رووبەری 

سووتاو.
دڵدارعەبدولــا مــەلازادە ئامــاژە بــۆ ئەوەش 
دەکات کــە "قەیرانــی دارایــی و شــەڕی داعــش 
لــەم چەنــد ســاڵەی دوایــی زۆرتریــن زیانی بە 
دارســتانەكان گەیانــد، چونكە بەهــۆی قەیرانی 
دارایی لە چوار ساڵی رابردوودا بودجەی پێویست 
بۆ پەرەپێدان و پاراســتنی دارســتانە سرووشتی 

و دەســتكردەكان دابین نەكراوە، بەهۆی شــەڕی 
داعشیشــەوە و پۆلیســی دارســتانەكان ئەركــی 
پاراســتنی دامودەزگا حكومییەكانیان پێسپێردرا 
و دارستانەكان بێ سەرپەرشت مانەوە ، نزیكەی 
40%ی ئــەو رووبــەرەی كەمبووەتــەوە لــە پێنج 

ساڵی رابردوودا بووە".
رووپێوییەكەی وەزارەتی كشتوكاڵ سێ ساڵی 
خایانــدووە، ســەرەتا لــە رێگەی وێنــەی مانگی 
دەســتكردەوە رووپێــوی بــۆ رێــژەی ســەوزایی 
و رووبــەری داســتانی دەســتكرد و سرووشــتی 
لــە هەرێمی كوردســتان كردووە، دواتــر بۆ هەر 

چوار پارێزگاكەی هەرێمی كوردســتان و ئیدارەی 
گەرمیان وێنەی دیكەی مانگی دەستكرد گیراوە، 
لــە راســتیی رووپێوییەكــەش  بــۆ دڵنیابــوون 
تیمەكانی  وەزارەتی كشتوكاڵ بەشێوەی مەیدانی 

بەدواچوونیان كردووە.
عەبدولــا حوســێن ، بەڕێوەبەری دارســتانی 
هەولێر دەڵێــت: " بۆردومانی فڕۆكەكانی توركیا 
و تۆپبارانی تۆپخانەكانی ئێران رێژەی ســووتانی 
كــردووە،  زیــاد  لەنێوچوونــی  و  دارســتانەكان 
رووبــەری  زیادبوونــی  كاریگــەری  هۆكارێكــی 
ســووتاویش لــە چەند ســاڵی رابــردوودا كەمیی 

بودجەی حكومەت بووە بۆ دروســتكردنی ئاگربڕ 
و لاوازیــی ئامرازەكانــی ئاگركوژاندنــەوە و بــێ 

سەرپەرشت مانەوەی دارستانەكان".
فــاڕووق یوســف، بەڕێوەبــەری دارســتان لە 
دهــۆك، دەڵێــت: "هۆكارەكانــی كەمبوونــەوەی 
رووبەری دارستانەكان زۆرن، بەتایبەت زیادبوونی 
ژمــارەی دانیشــتووان و فراوانبوونی شــارەکان، 
جگە لەوەش گەڕانــی كۆمپانیاكان بەدوای نەوت 
و سووتاندنی دارســتانەكان بەدەستی ئەنقەست 
و بۆردومانــی فڕۆكەكانــی توركیا و تۆپخانەکانی 

ئێران". 

بەرزترین و نزمترین رێژەی سەوزایی 
لە هەر پارێزگایەک

دهــۆك: بەرزترین رێژەی ســەوزایی لە قــەزای ئامێدییــە )%59.8( و 
نزمترینیش لە قەزای سێمێلە )1.75%(.

هەولێــر: بەرزترین رێژەی ســەوزایی لــە قەزای چۆمانــە )%13.17( و 
نزمترینیش لە مەخموورە )2.49%(.

ســلێمانی: بەرزترین رێژەی سەوزایی لە قەزای پێنجوێنە )%18.53( و 
نزمترینیشی لە قەزای چەمچەماڵە )4.82%(.

هەڵەبجە: بەرزترین رێژەی سەوزایی لە هەڵەبجە خۆیەتی )10.04%(.
 گەرمیــان: بەرزتریــن رێژەی ســەوزایی لە قەزای كــەلارە )%5.50( و 

نزمترینیشی لە كفرییە )4.07%(.

بەرزترین رێژەی سەوزایی لەسەر 
ئاستی پارێزگاکان

بەغدا ئامادەیە قەرز بداتە جووتیاران

رووداو ـ هەولێر

وڵاتانــی  رێکخــراوی  گشــتیی  ئەمینــداری 
هەنــاردەکاری نــەوت )ئۆپێک( ئامــاژە بۆ ئەوە 
پێویســت  بەپێــی  نــەوت  بازاڕەکانــی  دەکات، 
نەوتیــان بــۆ دابینکراوە و نیگەرانی خۆیشــی لە 
دەربــڕی   2014 ئەزموونــی  دووبارەبوونــەوەی 
کە تێیــدا بەهــۆی کەڵەکەبوونی نەوتــی زۆر لە 
ئەمبــارەکان، نرخی نەوت بــە رێژەیەکی بەرچاو 
دابەزی. لێدوانەکانی ئەمینداری گشــتیی ئۆپێک 
لــە کاتێکدایە کە لە هەفتەی رابــردوودا بە هۆی 
دابەزینی بازاڕەکانی بۆرسە نرخی نەوت دابەزی. 
محەممەد بارکیندۆ، ئەمینداری گشتیی ئۆپێک، 
لــە گوتارێکــدا لە کۆنفرانســی )نــەوت و پارە( 
لــە لەنــدەن ئاماژەی بــۆ ئەوە کرد، کــە هەموو 
هۆکارەکانی دابەزیــن و بەرزبوونەوەی نرخەکانی 
نــەوت پەیوەندییان بە وڵاتانــی بەرهەمهێنەرەوە 
نییە، بەڵکو هۆکاری دیکەش هەن کە لە دەرەوەی 

دەسەڵاتی بەرهەمهێنەرانن.
بارکینــدۆ لەوبــارەوە گوتی: "لــە بازاڕەکانی 
نەوتدا هەســتێک دروســتبووە کە پێیــان دەڵێ 
دابینکردنــی نەوت تووشــی کەموکــووڕی دەبێ، 
لە کاتێکدا نەوت بەپێی پێویســت لە بازاڕەکاندا 
هەیــە. پێشــبینییەکانی ئێمە بــۆ 2019 پێمان 
دەڵــێ بۆرســەکانی نەوت لــە ســاڵی داهاتوودا 

دەبووژێنەوە”. 
هەمان ئەو رۆژەی بارکیندۆ لە لەندەن گوتاری 
پێشــکەش دەکــرد، رێکخراوی ئۆپێــک راپۆرتی 
مانگانەی بڵاوکردەوە کە تێیدا پێشبینییەکان بۆ 
دۆخــی بازاڕەکانی نەوت لە 2019 نوێکراوەتەوە. 
لــەم راپۆرتەدا کۆمەڵێک گۆڕانکاری لە باڵانســی 
نێوان خســتنەڕوو و داخوازی لەسەر نەوت بەدی 
دەکرێت. بە گوێرەی راپۆرتەکەی ئۆپێک، ئاستی 
داوا لە ساڵی 2019 دا کەمتر دەبێ لەوەی پێشتر 
پێشــبینی دەکــرا، هــۆکاری ئەمــەش ململانێی 

بازرگانیی ئەمریکا لەگەڵ چین و ئەوروپا، دابەزینی 
ئاستی گەشەی ئابووریی جیهان و بەرزبوونەوەی 
ئاستی بەرهەمهێنانە لە وڵاتانی دەرەوەی ئۆپێک. 
دەکات  پێشــبینی  ئۆپێــک  راپۆرتەکــەی 
گەشــەی ئابووریی جیهــان بە رێــژەی ٪0.1 لە 
چــاو پێشــبینییەکەی مانگــی ئەیلــول دابەزێ، 
هۆکاری ســەرەکیی ئەمەش بۆ دابەزینی ئاســتی 
گەشــەی ئابووریی تورکیا، بەرازیل و ئەرجەنتین 
دەگەڕێتەوە، کە گومان دەکرێ بۆ ساڵی 2019ش 
درێژ ببێتەوە، بەو پێیەش رێکخراوەکە پێشبینی 
دەکات ئاســتی داوای ســەر نەوتیــش لە ســاڵی 

داهاتوودا دابەزێ. 
ئۆپێک، کە خاوەنی گەورەترین یەدەکی نەوتی 
جیهانــە، مەزەنــدەی ئەوەش دەکات کە ئاســتی 
گەشــەی بەرهەمهێنانی نەوتی وڵاتانی دەرەوەی 
ئۆپێک بەرزتر بــێ لەوەی لە راپۆرتەکەی مانگی 
پێشوودا پێشبینییان کردبوو، چاوەڕێش دەکرێ 
ئەمریکا، کەنەدا، کازاخســتان و بەرازیل هۆکاری 
ســەرەکی بەرزبوونەوەی بەرهەمی نەوتی وڵاتانی 
دەرەوەی ئۆپێــک بن. راپۆرتەکە مەزەندەی ئەوە 
دەکات کە لە ســاڵی داهاتوودا وڵاتانی دەرەوەی 
ئۆپێــک 61.89 ملیۆن بەرمیــل نەوت لە رۆژێکدا 
بخەنە بازاڕەکانەوە، لە کاتێکدا بەرهەمی رۆژانەی 
ئەمساڵیان نزیکەی 59.77 ملیۆن بەرمیل بووە. 

لــە چەند مانگی رابــردوودا، چاودێــران وایان 
پێشبینی دەکرد کە گەڕانەوەی سزا ئەتۆمییەکانی 
ئێــران بــۆ ســەر کەرتــی نــەوت و وزەی ئێران 
فاکتەرێکــی ســەرەکیی کەمبوونــەوەی نەوت لە 

بازاڕەکان و بەرزبوونەوەی نرخەکان دەبێ. 
بەڵام ئیدارەی کۆشــکی ســپی دەیەوێ پێش 
کۆنگرێســی  هەڵبژاردنەکانــی  دەســتپێکردنی 
ئەمریــکا لە مانگــی تشــرینی دووەم نرخەکانی 
نــەوت و گازوایل دابــەزن، بۆیەش دۆناڵد ترەمپ 
لە چەندین بۆنەدا داوای لە ئۆپێک کردووە ئاستی 
بەرهەمهێنــان بەرز بکەنەوە. ئیدارەی واشــنتن و 

کۆمارییەکان نیگەرانن لەوەی نرخی سووتەمەنی 
کاریگەری لەسەر دەنگی ئەمریکییەکان دابنێ. 

بارکینــدۆ لــە وەڵامــی پرســیارێکدا کە ئاخۆ 
هەڵوێســتی ســەرۆکی ئەمریکا بەرامبەر ئۆپێک 
رەوایــە، گوتی: "ئێســتا بازاڕەکانی نەوت لە ژێر 
کاریگەریــی کۆمەڵێک بڕیاردان کــە لە دەرەوەی 

وڵاتانی بەرهەمهێنەری ئۆپێک و دەرەوەی ئۆپێک 
دەدرێن". 

پێشــتریش بەرپرسێکی ئەمریکی بە ئاژانسی 
)رۆیتەرز(ی راگەیاندبوو، ئیدارەی ترەمپ خەریکی 
تاوتوێکردنی ئەوەن هەندێک لە وڵاتان کە نەوت لە 
ئێران دەکڕن، وەکو حاڵەتی ریزپەڕ ســەیر بکەن 

و داوایان لێنەکرێ لە مانگی تشــرینی دووەمەوە 
یەکســەر هاوردەی نەوتی ئێران بوەستێنن. ئەمە 
گۆڕانگارییەکی گەورەیە لە هەڵوێســتی ئیدارەی 
ئەمریکیدا کە کات بە وڵاتانی کڕیاری نەوتی ئێران 
دەدرێ قۆناغ بە قۆناغ هاوردەی نەوتی ئەو وڵاتە 

کەمبکەنەوە. 

یەکێــک لەو وڵاتانەی ئەم حاڵەتە دەیگرێتەوە 
هیندستانە کە پاش چین دووەم گەورەترین کڕیاری 
نەوتــی ئێرانە. بە گوێــرەی راپۆرتێکی رۆیتەرز، 
بڕیارە لە مانگی داهاتوودا، هیندســتان 9 ملیۆن 
بەرمیل نەوت لە ئێران بکڕێ، ئەمەش ئاماژەیەکە 
بــۆ ئــەوەی نیودلهی ئامــادە نییە دەمودەســت 

سزاکانی ئەمریکا لەسەر ئێران جێبەجێ بکات. 
ئەم گۆڕانکارییە لە هەڵوێستی ئەمریکییەکان 
زەنگێکی مەترســییە بۆ وڵاتانی ئەندامی ئۆپێک 
کە لــە مانگــی حوزەیرانی ئەمســاڵ بڕیاریان دا 
بەرهەمهێنانــی رۆژانەی نەوت بە بڕی 700 هەزار 
تاوەکــو 1 ملیۆن بەرمیل بەرزبکەنەوە. پێشــتر 
بەرپرســانی کۆمپانیــا و رێکخــراوە نەوتییەکان 
ئاماژەیان بۆ ئەوە کردبوو کە ســزاکانی ئەمریکا 
1.5 ملیــۆن بەرمیل لە هەنــاردەی نەوتی ئێران 
کەمدەکاتــەوە و بەرهەمی نەوتی ئەو وڵاتەش بۆ 

خوار 2.5 ملیۆن بەرمیل لە رۆژێکدا دادەبەزێ. 
بــە گوێــرەی راپۆرتەکەی ئۆپێــک، ئێران لە 
مانگی ئەیلولدا رۆژانە 3.45 ملیۆن بەرمیل نەوتی 
بەرهەمهێناوە، بەو پێیەش بەرهەمی رۆژانەی ئەو 
وڵاتــە لەچاو مانگی پێشــتر 150 هــەزار بەرمیل 
دابەزیــوە، هەرچەند هاوردەی نەوتی هیندســتان 
لــە ئێــران لە چــاو مانگی ئــاب بە رێــژەی %1 

بەرزبووەتەوە. 
بڕیــارە ئۆپێــک و 10 وڵاتــە هاوپەیمانەکەی 
لە مانگــی کانوونی یەکەمی ئەمســاڵ کۆببنەوە 
و سیاســەتی هاوبەشــی خۆیان بۆ ساڵی 2019 
بخەنــەڕوو. ئەمینــداری گشــتیی رێکخراوەکەش 
هیواخــوازە هەندێک لەو فاکتەرانــەی کاریگەری 
نێگەتیــڤ لەســەر باڵانســی نــەوت و نرخەکانی 
نــەوت دادەنێن تاوەکــو ئەوکات نەمێنــن، بەڵام 
بەدووری زانی ئۆپێک و هاوپەیمانەکانی ئاســتی 
بەرهەمهێنان لەو بڕە بەرزتر بکەنەوە کە لە مانگی 

حوزەیراندا لەسەری رێککەوتبوون. 

نرخی نەوت لەبەردەم هەڕەشەی 
سەرەولێژبوونەوەدایە

بەگوێرەی راپۆرتی ئۆپێک، ئاستی داوا لەسەر 
نەوت لە ســاڵی 2019 دا کەمتر دەبێ لەوەی 

پێشتر پێشبینی دەکرا

نەوت بزوێنــەری ئابووریی جیهانە، رۆڵێكی 
كارا و كاریگــەری لەســەر ژیانــی مرۆڤ هەیە. 
ئەمڕۆ لە ئەنجامی پاشەكشــەی بەرهەمهێنانی 
وادەی  نزیكبوونــەوەی  و  ڤەنزوێــا  نەوتــی 
گەڕانــەوەی قۆناغــی دووەمی ســزاكانی ســەر 
ئێــران، كــەم توانایــی وڵاتانــی بەرهەمهێنــی 
نەوت لە بەرزكردنــەوەی بڕی بەرهەمهێنانیان، 
دووبــارە نرخی نەوت بۆ ئاســتەكانی 86 دۆلار 
بەرزبووەتــەوە. ئەمــەش نیگەرانیــی وڵاتانــی 
بەكاربــەری نەوتــی لێكەوتووەتــەوە. هەنوكە 
ســەرباری ئەوەی بازاڕی پشــكەكانی ئەمریكا 
لە بەرزترین ئاســتی مێژوویــی خۆیدایە، لەژێر 
فشــاری بەردەوام بەرزكردنەوەی رێژەی سووی 
بانكی لەلایــەن گەنجینەی فیدراڵیی ئەمریكا و 
بەرزبوونەوەی دەسهاتی قەواڵەكانی ئەو وڵاتە، 
بەتایبەت قەواڵە 10 ساڵەییەكان كە بۆ بەرزترین 
ئاســتی حەوت ســاڵی رابردوو بەرزبوونەتەوە، 
بەرزیی نرخی نەوتیش بووەتە فشارێكی دیكە. 

بۆیە ئەگەری روودانی قەیرانێكی مەترســیداری 
هاوشــێوەی قەیرانی ســاڵی 2008 ی ئەمریكا 
كــە لەگــەڵ دابەزینی بازاڕی پشــكەكان نرخی 
نەوتیشی بۆ خوار 30 دۆلار دابەزاند، ئەگەرێكی 

بەهێزە.
دیاریكردنــی پەیوەندی نێــوان نرخی نەوت 
و بــازاڕی پشــكەكان، ســانا نییــە. لەمــاوەی 
دەیــان ســاڵی رابــردوودا خاڵێكــی ناكۆكیــی 
نێوان بازرگانــان و ئەكادیمییەكان بووە، بەڵام 
ئــەم ناكۆكیە چەنــد توێژینەوەیەكــی لەلایەن 
چەنــد دامەزراوەی دارایــی جیهانییەوە بەدوای 
خۆیــدا هێنــاوە. دەســەڵاتدارانی گەنجینــەی 
فیدراڵی ئەمریكا، ســندوقی نێودەوڵەتیی دراو، 
بەڕێوەبەرایەتی زانیاریی وزەی ئەمریكا و، چەند 
دامەزراوەی تری جیهانی توێژینەوەیان لەســەر 
كــردووە، ئەنجامەكانیش جیاواز بوونە لەبارەی 

بوون و نەبوونی پەیوەندی.
 دامەزراوەی بروكینگز لە شرۆڤەیەكدا تێبینی 
پەیوەندییەكــی تاڕادەیەك ئەرێنــی كردووە لە 
نێوان ئێس ئاند پی 500 كە پێنوێنی پشــكی 
500 گــەورە دامەزراوەی دارایــی و كۆمپانیا و 
بانكــی ئەمریكییــە لەگەڵ نرخی نــەوت. بەڵام 
شــرۆڤەكە بۆ دوای داكشــانی نرخــی نەوت لە 
ماوەی چەند ساڵی رابردوو جیاوازە، ئەگەرچی 
نرخــی نەوت توانیویەتی دووبــارە بەرزبێتەوە، 
بــەڵام پێنوێنەكــە زیاتــر بەرزبووەتــەوە، لــە 
ســەرەتای 2016 كە 1850 خــاڵ بوو، تاوەكو 
ســەرەتای ئەم مانگە خــۆی گەیاندە بەرزترین 
ئاستی مێژوویی خۆی ) 2940 خاڵ(. ئەمە ئەو 
پرســیارە دەوروژێنێ كە بۆچی پەیوەندییەكی 
بەهێز لە نێوان نرخی نەوت و بازاڕی پشكەكان 
نییە، بۆچی ناتوانێ بازاڕی پشــكەكان ئاراستە 
بكات لەكاتێكدا هۆیەكی گرینگی بەرهەمهێنانە، 
بۆچــی پەیوەندییەكــی بەردەوام لــە نێوانیاندا 
نییە؟ ئاشكرایە، وزە بەتەنها بەشداری ناكات لە 
بەرهەمهێنانی كاڵا و خزمەتگوزارییەكان، چەند 

هۆكارێكی تری ئابووری هەن كاریگەری لەسەر 
كۆمپانیــاكان دروســت دەكەن، لەوانــە رێژەی 
ســووی بانكی، كرێی كار، كەرەســتە خاوەكان 
بــۆ پیشەســازی هۆیەكانــی تر كە بەشــداری 
دەكــەن لە بەرهەمهێنانی كاڵا و خزمەتگوزاری، 
دابەزاندنی باجی سەر كۆمپانیاكان فاكتەرێكی 
تر بوون لە بەرزبوونەوەی بازاڕی پشكەكان كە 
بــووە هۆی گەورەبوونــی داهاتی كۆمپانیاكان، 
لەگەڵ ئەوەشدا ئەو كۆمپانیایانە بەشێوەیەكی 
وا بەهێــز بــوون كــە دەتوانــن پێشــبینی بۆ 
نرخی هۆیەكانی بەرهەمهێنــان و بازاڕ بكەن و 
دەتوانن پرۆســەی بەرهەمهێنان بگۆڕن تاوەكو 
قەرەبووی بەرزبوونەوەی نرخی نەوت بكەنەوە. 
بــەڵام لەلایەكــی تــرەوە، كاتێك نرخــی نەوت 
بەرز دەبێتەوە، كاریگەرییەكی ئەرێنی لەســەر 
دەســهاتی قەواڵــە 10 ســاڵەییەكانی ئەمریكا 
دروست دەكات، لەماوەی رابردوودا هەر كاتێك 
دەسهاتەكانی گەیشتووەتە ئاستێكی نوێ، خێرا 
فرۆشتنی بازاڕی پشــكەكانی لێكەوتووەتەوە، 
چونكــە بەرزبوونــەوەی رێژەی ســووی بانكی 
بۆ بازاڕی پشــكەكان نەرێنییــە. دواتر بەهۆی 
سســتبوونی بــازاڕەكان دابەزینی نرخی نەوتی 

بەدوادادێت.
بەشێوەیەكی گشتی جیاوازیی ئاراستەكردنی 
نرخــی نەوت و بازاڕی پشــكەكان، خواســت و 
خســتنەڕووی نەوت كاریگەرییەكی سەرەكییان 
هەیــە لەســەر نرخی نــەوت، كاتێــك ئابووری 
جیهــان روو لــە بوژانەوەیــە لــە ئەنجامی زیاد 
بەكاربردنــی نەوتی خــاو، بەرزبوونەوەی نرخی 
نەوتی لێدەكەوێتەوە، بە پێچەوانەشەوە كاتێك 
خستنەڕووی نەوتی خاو بەرز دەبێتەوە و ئابووری 
پاشەكشە دەكات، نرخی نەوت دادەبەزێ. بەڵام 
هەڵبــەز و دابــەزی نرخی پشــكەكان لەســەر 
بنەمای راپۆرتی دارایــی كۆمپانیاكان و رێژەی 
بــاج و هۆیەكانی ترە كە بەشــداری دەكەن لە 

پرۆسەی بەرهەمهێناندا.
كاتێــك نرخــی نــەوت بــەرز دەبێتــەوە، 
بەرزبوونــەوەی تێچــووی بەرهەمهێنانی كاڵا و 
خزمەتگوزارییەكانــی لێدەكەوێتــەوە، ئەمەش 
قازانجــی كۆمپانیاكان كەم دەكاتــەوە. لەگەڵ 
ئەوەشــدا، چەنــد كاریگەرییەكی ناڕاســتەوخۆ 
لەســەر بــازاڕی پشــكەكان دروســت دەكات، 
هەرچەندە ئەمریكا نەوتی لە دیاریكردنی رێژەی 
هەڵئاوســان بەهــۆی ناجێگیری لــە نرخەكەی 

دوورخستووەتەوە، بەڵام چونكە نەوت دەتوانێت 
خەرجی هەر بەشــداربوویەك لــە ئابووری بەرز 
بكاتــەوە، كاریگەرییەكی درێژخایەن دروســت 
دەكات، لەگــەڵ ئەوەشــدا گرینگــی وزە كە لە 
بەرهەمهێنانــی كاڵا و گواســتنەوەیدا دەتوانێت 
كاریگەری لەســەر هەڵئاوســان دروست بكات، 
بەرزبوونــەوەی خەرجیەكانــی لێدەكەوێتــەوە. 
گەنجینــەی فیدراڵــی ئەمریــكا، كــە ئامانجی 
مانــەوەی رێژەی هەڵئاوســانە لەئاســتی %2، 
بەرزبوونەوەی رێژەكە بۆ سەرووی ئامانجەكەی 
هانی بەرزكردنەوەی رێژەی سووی بانكی دەدات 
و ئەمــەش بە شــێوەیەكی گشــتی بــۆ بازاڕی 
پشــكەكان نەرێنییە. بە گوێرەی شــرۆڤەیەكی 
گەنجینەی فیدراڵی كە لە ســاڵی 2017 كراوە، 
نرخــی نــەوت كاریگەرییەكی ســنووردار بەڵام 
درێژخایەنی لەسەر رێژەی بنەڕەتی هەڵئاوسان 
هەیــە، رێــژەی هەڵئاوســان بــەرز دەكاتەوە و 
ئەمەش هانی گەنجینەی فیدراڵی دەدات تاوەكو 
رێژەی سوو بەرز بكاتەوە. فشار لەسەر بازاڕی 
پشكەكان دروست دەكات، دواتر دابەزینی نرخی 

نەوت.
هەرچەندە جروم پاوڵ، سەرۆكی گەنجینەكە 

لە 3ی ئەم مانگە رایگەیاند كە "ئێمە هیچ جۆرە 
مەترسییەك نابینین لەسەر بازاڕە داراییەكان و 
سیستەمی بانككاری، دەشڵێت چیتر پێویستمان 
بە نزمیی رێژەی ســووی بانكــی نییە، گونجاو 
نییە لەگەڵ ئابووریمان. قســەكانی دەســهاتی 
سەر قەواڵە 10 ساڵەییەكانی ئەمریكای گەیاندە 
بەرزترین ئاســتی حەوت ســاڵی رابردوو. پاوڵ 
ئامــاژەی بــە بەرزكردنــەوەی رێــژەی زیاتری 
ســووی بانكی كرد، بە نەرێنی لەســەر بازاڕی 
پشكەكان شــكایەوە. یەك رۆژ دوای قسەكانی 
پاوڵ پێنوێنی داوجۆنسی پیشەسازیی ئەمریكا 
پاشەكشــەی كرد. نرخی نەوتیش لە دوای ئەو 
قســانە لە ئاستەكانی ســەروو 86 دۆلار بۆ 84 
دۆلار پاشەكشەی كرد. بەڵام متمانەی وەبەرهێن 
و بازرگانــەكان بــە ئابووریی ئەمریــكا بەراورد 
بــە پاوڵ جیــاوازە. هەریەكە لــە بیل گەیتس، 
دامەزرێنــەری مایكرۆســۆفت و وارن بافیت كە 
وەبەرهێن و بزنســمانێكی گەورەی ئەمریكایە، 
هۆشــداری دەدەن ســەبارەت بە ســەرهەڵدانی 
قەیرانێكی هاوشێوەی ساڵی 2008 ی ئەمریكا. 
ئــەوان دەڵێن قەیرانێكی تری دارایی حەتمیە و 
روودەدات. بێگومان لە ئەگەری روودانیدا، نرخی 

نەوت بە شێوەیەكی كتوپڕ دادەبەزێ.
لە ئەنجامدا، بەردەوامیدان بە بەرزكردنەوەی 
رێــژەی ســووی بانكــی، سســتیی بازاڕەكانی 
لێدەكەوێتەوە و خواســتی كۆمپانیاكان لەسەر 
نــەوت دادەبەزێنێ، چونكــە ئابووریی ئەمریكا 
ئەو گەشــە خێرایەی لە ئەنجامی نزمیی رێژەی 
ســوو كردووە، بەرزكردنــەوەی رێژەكە دووبارە 
بڵقێكــی هاوشــێوەی یانزە ســاڵی رابــردووی 
كەرتی خانووبەرەی ئەمریكا دروســت دەكات و 
بازاڕی پشــكەكان دادەبەزێنــێ و نزمبوونەوەی 
نرخــی نەوتی بەدوادا دێت، پێویســتە وڵاتانی 
بەرهەمهێنــی نــەوت چاوەڕوانــی قەیرانێكــی 
مەترسیدارتر لەوەی 2008 بكەن و ئامادەكاری 

بكەن.

وڵاتانی بەرهەمهێنی نەوت دەبێ ئامادەكاری بكەن

یادگار سدیق

قەیرانێكی جیهانیی دیكەی 
ئابووری بەڕێوەیە

زوبەیدە بەڵوودی بۆ رووداو: 

فیلمی دەرهێنەرێکی کورد کاندیدی فێستیڤاڵی وایلد سکرینە
رووداو - هەولێر

فیلمێکی دیکۆمێنتاریی فەتحوڵڵا ئەمیری دەرهێنەری کوردی ئیلام، لە فێستیڤاڵی نێودەوڵەتیی ژینگەی وایڵد سکرین-ی بەریتانیا بەشداریی کردووە و 
یەکێکە لە سێ کاندیدی خەڵاتی فیلمی دکیۆمێنتاریی فیستیڤاڵەکە.

فیلمی دیکۆمێنتاریی )ئەفعیی کلک جاڵجاڵۆکەیی( سەبارەت بە مارێکی دەگمەنە، کە تەنیا لە ژینگەی کێویی ئیلامدا دەژی و لەم دواییانەدا دۆزراوەتەوە 
و لەڕێگای فیلمەکەوە جیهان ناسیویەتی، سەری کلکی مارەکە لە شێوەی جاڵجاڵۆکەیەکە و بە مەترسیدارترین ماری جیهان ئەژمار دەکرێت. مانگی رابردووش 

فیلمێکی ئەو دەرهێنەرە کوردە بەناوی ژینگەپارێز و پڵنگ، لە فێستیڤاڵی فیلمی دکیۆمێنتاریی گرین سکرین-ی ئەڵمانیا خەڵاتی یەکەمی بەدەست هێنا.

هونەری

ئەمیر غولامی، دەرهێنەری لاوی رۆژهەڵاتی کوردستان:

ئەو خەڵاتانەی ئێمە وەریاندەگرین 
هیچ نرخیان نییە

لیزا محەممەد
رووداو - سلێمانی

ئەمیر غولامی، دەرهێنەری ناســراوی رۆژهەڵاتی 
کوردستان و ئێران، بە فیلمی "زەریا شەپۆل شەپۆل 
دەهــەژێ " بەشــداریی فێســتیڤاڵی نێودەوڵەتیی 
فیلمــی ســلیمانی کرد. فیلمەکــەی ئەمیر چەندین 
خەڵاتی بردووەتەوە، فیلمەکەی باسی جەنگ دەکات 
و تێیدا رەئووف محەممەدی رۆڵی کەسێک دەبینێ 
کە لەســەر دەریــا دەژی و بــۆ مردووەکانی جەنگ 
تابووت دروســتدەکات، ئەم فیلمە پێشــتر خەڵاتی 

باشترین سیناریۆی لە ئێران وەرگرتووە.
ئەمیــر غوڵامــی لــە پەراوێزی فێســتیڤاڵەکەی 
ســلێمانیدا لەبــارەی "ســینەمای کوردی" قســەی 
بــۆ )رووداو( کــرد و گوتی کە لە کورســتان "وەک 
پرۆسەیەکی هونەری بیر لە سینەما نەکراوەتەوە.. 
ئێمە تەنیا بەشــی رۆژێک و ساڵێک بیردەکەینەوە، 
بیر لە 30 ساڵی دیکە ناکەینەوە، هۆکاری ئەمەش 
دروســتنەبوونی زەمینەیەکی سینەماییە کە هەموو 
لایەنە پەیوەندیدارەکانی سینەما بێنە ناوی، لەوانە 
دەسەڵات، زانکۆ، میدیا، نمایش و نواندن، من هەر 
خۆم بەتەنیا فیلم دروست دەکەم و بەرهەمی دەهێنم 
لە کاتێکدا ئەمە پێویســتی بــە زەمینەیە، ئەرکی 
دەوڵەتە کە پێداویســتیی ســینەما دروست بکات، 
تەنیا دروستکردنیشی بەس نییە، پێویستە فیلمی 
تێدا نمایش بکرێت، فیلمت نییە پێویستە دروستی 

بکەی، پێویســتە دەرهێنەر هانبدەیت بۆ بەرهەمی 
زیاتــر، پێموایە تا ئەو زەمینەیە دروســت نەبێت، 
سینەمای کوردی هەر بەمجۆرە بەردەوام دەبێت ". 

غوڵامــی دڵخۆش نییــە بەو خەڵاتانــەی فیلمە 
کوردییەکان لە فێستیڤاڵەکاندا وەریدەگرن "سەیری 
ئــەوە مەکەن کە ســاڵانە ئێمە خــەڵات دەکرێین. 
هیچیەک لــەو خەڵاتانە نرخیان نییــە، بۆ نرخیان 
نییــە؟ چونکە هەرخۆی ئــەو خەڵاتانە گەورە نین، 
رەنگــە لە تەواوی مێژووی ســینەمای کوردی ئێمە 
خاوەنــی چەند خەڵاتێکی دیار نەبیــن، هەرچەندە 
سوپاســی بەهمەن قوبادی و یەڵماز گۆنەی دەکەم 
بۆ خەڵاتەکانیان، بەڵام دەرهێنەر هەیە لە نیکاراگوا 
خەڵاتی بەدەســتهێناوە، ئەمە شتێکی مەزن نییە، 
بۆیــە خەڵاتەکان بێ نرخــن، چونکە ئێمە بینەری 
کوردمان دروستنەکردووە، بینەری کورد پێی خۆشە 

ســەیری فیلمێکی ژێرنووسی ئینگلیزی بکات وەک 
لەوەی سەیری فیلمێکی کوردی بکات، لەبەرئەوەی 
تۆ بینەرێکت دروستنەکردووە بینەری فیلمی کوردی 
بێــت، لەبەر ئــەوەی من نەهاتــووم بانگتان بکەم، 
نمایش بکــەم ، فیلمتان پێشــکەش بکەم، بەڵکو 
چوومەتــە فەرەنســا و داوام لە خەڵکی فەرەنســا 
کــردووە بێن فیلمەکەم ببینــن و خەڵاتێکم بدەنێ 
و بێمەوە بڵێم من خەڵاتم بەدەســتهێنا و کەسێکی 

گەورەم". 
غوڵامی بۆ سەرپێخستنی سینەمایەکی راستەقینە 
ڕای وایە کە دەبێ پلان بۆ 30 ساڵی دیکە دابنرێ 
"ئێمە دێین لە فێســتیڤاڵەکاندا بەشــداری دەکەین 
و پارەیەکــی زۆر خــەرج دەکەیــن و دواتر دێینەوە 
خاڵی ســەرەتا، وەک ئەوەیە هێڵێکی شەمەندەفەر 
دروستبکەیت، بەڵام شەمەندەفەرت نەبێ بەسەریدا 
بــڕوات، بزمارداکوتینی ســاڵانە شــەمەندەفەرەکە 
ناخاتەڕێ. لە کۆریا تا ســاڵی 1995 نزیکەی %60 
ی ئــەو فیلمانەی دەبینران و نمایشــدەکران فیلمی 
دەرەکــی بــوون، بــەڵام کۆریا بریــاری دا لەماوەی 
بیست ساڵدا ئەو کێشــەیە چارەسەر بکات، ساڵی 
2010 کارێکــی کرد 60% ی بەرهەمەکانی ئاســیا 

کۆری بوون". 
غوڵامــی رەخنەی لــە چیرۆکــی چەندبارەبووی 
فیلمە کوردییەکانیش هەیە و دەڵێت ئەوانەی کاری 
فیلم دەکەن بازنەیەکیان بۆ خۆیان کێشاوە، لەنێو 
ئەم بازنە دەخولێنەوە و دەترسن لێی بێنە دەرەوە، 

بۆنموونــە وا بیردەکەنــەوە کە مادام فێســتیڤاڵی 
کان خەڵاتــی بەخشــیوە بــە فیلمەکــەی بەهمەن 
قوبادی، گەر منیش فیلمێکی وەک ئەوەی بەهمەن 
بەرهەمبێنــم رەنگــە خەڵات ببەمــەوە، ئەمە خۆی 
نییە، تەنیا لەبەرگرەوەیە، ئەمە لە بازنەکەدا دیلە، 
دووەم هۆکار ئەو کەســانەی کە کاری سپۆنسەری 
دەکــەن بەهەمان جۆر بیردەکەنەوە، سپۆنســەری 
فیلمێک دەکەن هاوشــێوەی ئــەو فیلمانە بێت کە 
خەڵات دەبەنەوە، بەدوای شتی نوێدا ناگەڕێن، بەمە 
دەگوترێت یەک دەنگی، لە سەرەتای هەر فیلمێکەوە 
ئێمە هەموو رووداوەکان دەزانین و دەزانین لەکۆتاییدا 
چی دەگوزەرێت، تا کاتێک کە فرەدەنگی نەیەتە نێو 

سینەمای کوردی ئەو دووبارەییە چارەسەر نابێت".
ئەو ســەبارەت بە نێوەڕۆکــی فیلمەکانی خۆی 
دەڵێت: "من خۆشــحاڵم کە هــەردوو فیلمەکەم بە 
ســتایلێکی تایبەت و جیــاواز بوون لە ســینەمای 

کوردی، من جەنگم نەفی کردووە، 
جەنگ دەتوانێت هەم کەرکووک 
بێت، هەم شنگال و هەم کۆبانێ 
بێــت، کێشــەیەکی دیکەمان 
ئەوەیــە بیر لە جەنگی ســی 
ساڵی دیکە ناکەینەوە، تەنیا 
بیر لە یەک جەنگی تایبەت 
دەکەینەوە، بۆنموونە فیلم 
هەیە بودجەیەکی زۆری بۆ 
تەرخانکراوە سەبارەت بە 
شەڕی کەرکووک، بەڵام 
ســبەی جەنگی شنگال 
روودەدات، فیلمەکــەی 

ئەو سوودی نابێت بۆ دۆخی 
لەبەرئــەوەی  شــنگال، 
تایبەتــی کــردووە بــە 
نین،  شارێک، گشتگیر 
فیلمــی کــوردی تام و 
دۆکیومێنتــاری  بۆنــی 
هەیــە، چیــرۆک نییــە، 

دۆکیومێنتارە و شــێوەی 
چیرۆکی پێ بەخشیوە".

- ساڵی 1984 لە بۆکان لەدایکبووە
- ماستەری هەیە لە سینەما

- لە دووەمین فێستیڤاڵی فیلمی 
سلێمانی خەڵاتی باشترین دەرهێنەری 

وەرگرت
- ئەمساڵ بە فیلمی "زەریا شەپۆل 

شەپۆل دەهەژێ" بەشداری
فێستڤاڵەکەی کرد.

ئەمیر غوڵامی

ئێمە تا ئێستا بینەری 
کوردمان دروستنەکردووە 

بینەری کورد پێی 
خۆشە سەیری 
فیلمێکی ژێرنووسی 
ئینگلیزی بکات

فیلمی کوردی 
تام و بۆنی 
دۆکیومێنتاری هەیە

دەرباز یونس
رووداو – سلێمانی

شــکۆمەندیی  خەڵاتــی  بەخشــینی  دوای 
نێودەوڵەتــی لەلایــەن مەســتی فیلمــەوە، لە 
چوارچێــوەی چالاکییەکانی ســێیەمین خولی 
فێستیڤاڵی فیلمی سلێمانی بە جەعفەر پەناهی، 
ســینەماکار و دەرهێنــەری نــاوداری ئێرانــی، 
تاهیــرە ســەعیدی، هاوژینی ئــەو دەرهێنەرە 
کە ئێســتا لە ســلێمانیە بە )رووداو(ی گوت: 
"جەعفەر پەناهی چەند رۆژێک بەر لەئێستا لە 
ئەنتالیا خەڵاتێکی بردەوە، رۆژێک پێشــتریش 
لــە هامبۆرگ خەڵاتی بەدەســتهێنا، هەرکام لە 
خەڵاتەکان بۆنەیەکــی تایبەت بەخۆیان هەیە، 
خەڵاتەکەی هامبۆرگ بەبۆنەی شتێکی دیکەوە 
بوو، لە ئەنتالیاش فیلمەکەی خەڵاتی پرتەقاڵی 
زێڕینــی بردەوە، ئەم خەڵاتەشــیان تاڕادەیەک 
خەڵاتێکی سیاسییە، هەروەک پێیانگوتم ئەمە 
خەڵاتی شکۆمەندییە و بەو کەسانە دەبەخشرێ 

کــە ســەرباری هەمــوو کێشــە و گرفتەکانیان 
فیلم دروســتدەکەن، هەروەها بەرگری لەڕاستی 

دەکەن".
تاهیرە ســەعیدی هەروەها گوتی: "جەعفەر 
چەندین ســاڵە رێگــەی کارکردنــی پێنادرێت، 
بــەڵام ئــەو هــەر بەنهێنــی کار دەکات، بــۆ 
نموونە کاتێک دەســت بەکارێک دەکات پێشتر 
مۆبایلەکان دەکوژێنینەوە و ئەو کاستەی کاریان 
لەگەڵ دەکات ســنووردارن و ئەو کەسانەن کە 
دەیانناســێت، ئیتر هەر بەمجۆرە بەنهێنی کار 
دەکات تاوەکو کارەکە تەواو دەبێت، کاتێکیش 
تــەواو دەبێــت چەنــد کۆپییەک لــە فیلمەکە 
لەشــوێنی جیــاواز دادەنێت، بۆئــەوەی ئەگەر 
یەکێک لە کۆپییەکان دەســتی بەسەردا گیرا، 

ئەوانی دیکە بمێننەوە". 
تاهیرە سەعیدی دەڵێت "خەڵاتی شکۆمەندی 
باشترین خەڵاتە تائێستا بە پەناهی بەخشرابێت. 
چونکە ئەو ماوەی بیست ساڵ ناتوانێت سیناریۆ 
بنووسێت، بیســت ساڵ ناتوانێ سەفەر بکات، 

کاری دەرهێنــان بکات، بیســت ســاڵ رێگەی 
چاوپێکەوتنی پێنادرێت بۆ میدیاکان".

جەعفەر پەناهی، ســینەماکاری بەناوبانگی 
ئێرانــی- جیهانــی لە پەیامێکــی ڤیدیۆییدا بۆ 
فێستیڤاڵەکە باسی کاریگەریی سینەمای لەسەر 
کولتوور و فەرهەنگسازی کرد و گوتی: "چەندە 
فێستیڤاڵ لەم ناوچانەدا هەبن ئەوەندە یارمەتی 
پرســە کولتوورییــەکان دەدەن، ناوچەیەک کە 
بــەردەوام گیــرۆدەی توندوتیژی بــووە، ئەگەر 
هەرئێســتا رێگەم پێبدرابایە لە وڵاتەکەم بێمە 
دەرەوە و چەندیــن فێســتیڤاڵ بانگهێشــتیان 

کردبام، بێگومان سلێمانیم هەڵدەبژارد".
هەروەها دەڵێت: "ئێمە لەڕێگەی سینەماوە 
دەتوانین کاری گەورە بکەین، دەتوانین بەماف 
و ئازادییەکانمان بگەین، مژارە جۆراوجۆرەکان 
چارەســەر بکەیــن، زۆر بەداخم کــە نەمتوانی 
بەشــداری فێستیڤالەکە بکەم، بەڵام خۆشحاڵم 
کە هاوژینەکەم لەوێیە و بەنوێنەرایەتی من ئەو 

خەڵاتە وەردەگرێت".

دەرباز یونس
رووداو – سلێمانی

فێســتیڤاڵی  خولــی  ســێیەمین  بــۆ 
نێودەوڵەتــی فیلمی ســلێمانی 600 فیلمی 
دۆکیومێنتاری نێــردراون، بەڵام لەو ژمارەیە 

تەنیا 41 فیلم نمایش دەکرێن.
ســتافی  ئەندامــی  عەبدولــا،  تاهیــر 
)رووداو(ی  بــە  فیلمــەکان  هەڵبژاردنــی 

راگەیانــد، هەڵبژاردنــی فیلمــەکان بەســێ 
قۆناغــدا تێپەڕیــوە، بەپێــی رێنماییەکانی 
مەســتی فیلم ئەو فیلمانە مافی بەشــداریی 
فێســتیڤاڵیان هەبوو کە بەهەرمی ســاڵانی 
2017-2018 بــن، بۆیە لەکــۆی 600 فیلم 
لیژنەی تایبەتی مەســتی فیلــم تەنیا 250 
فیلمیان خستە بەردەستمان، لەو ژمارەیەش 
74 فیلممان دەستنیشــان کردن کە شیاوی 
نمایشکردنن، بەڵام بەپێی رێنماییەکان دەبوو 

ئەو فیلمانە ماوەکەیان لە 15 خولەک کەمتر 
نەبێــت و لــە 60 خولەکیــش زیاتر نەبێت، 
هەروەها ژێرنووســی کــوردی یان ئینگلیزی 
کرابن، بۆیە لەکۆتاییدا 41 فیلم دەستنیشان 
کران، کە بچنە فێستیڤاڵەوە، لەو ژمارەیەش 
13 فیلمیان کوردین، ئەوانی دیکە بەرهەمی 

وڵاتانــی ئەوروپــا و وڵاتــە عەرەبییەکان و 
وڵاتانی دراوسێی کوردستانن".

دەرباز یونس
رووداو – سلێمانی

خانمــە ســینەماکاری بەناوبانگــی بــە 
ڕەچەڵەک کورد زوبەیدە بەڵوودی کە رۆڵی 
ســەرەکی لــە فیلی کچانی خۆر هاوشــانی 
گوڵشــیفتە فاراهانــی دەبینێــت، دەڵێــت 
فێســتیڤاڵی سلێمانی چێژی زیاتری بۆ ئەو 

هەبووە وەک لە فێستیڤاڵی کان.

زوبەیدەی تەمەن 32 ساڵ کە لەتەمەنی 
ســێ ســاڵییەوە لــە ئەڵمانیــا دەژیێــت، 
خوێندنی شــانۆی لەو وڵاتە تەواو کردووە، 
یەکەمجاریەتــی لــە فیلمێکی ســینەماییدا 
بەشــداری دەکات. ئەو دەڵێت: "من قژزەرد 
و چاوشــین نیم، هەربۆیــە کارکردن بۆ من 
بەکوردی زۆر پیرۆزترە لە ئەڵمانی، چونکە 
من کوردم و کوردبوون لەخوێنمدایە، دەتوانم 
لــە فیلمێکی کوردیــدا ئاســانتر کار بکەم 
وەک لــە ئەڵمانی، لەبەرئەوەی ئەڵمانییەک 
ناتوانێت لەکێشەکانی ژنێکی کورد تێبگات".
دەربارەی فێستیڤاڵی فیلمی نێودەوڵەتی 
ســلێمانی زوبەیدە گوتــی: "فیلمی کچانی 
خۆر لە فێستیڤاڵی )کان(یش هەبوو، بەڵام 
فێستیڤاڵی سلێمانی بۆ من بەچێژتر بوو تا 
فێستیڤاڵی کان، چونکە لەوێ خەڵکەکەی 
ئینتەرناشــناڵن و هەســت بەکێشــەی تــۆ 
ناکــەن، بەڵام لێرە کورد لەناو کێشــەکاندا 
دەژیــن، بۆیــە لــە فیلمەکــە تێدەگــەن و 
پێشوازی گەرمی لێدەکەن. ئەمە هەستێکی 

خۆشە بۆ ئێمە".

نمایش بکرێ

دەرهێنەری فیلمی 
محەممەد:

رووداو – سلێمانی

مەجیــد مەجیدی، دەرهێنــەری فیلمی محەممەد 
پێغەمبەری ئیسلام کە بەناوبانگترین فیلمی سینەمایی 
ئێرانــە و زۆرترین بودجەی لەو وڵاتە بۆ تەرخان کرا 
)40 ملیۆن دۆلار(، گوتی کە شانازی دەکات بەوەی 
لە فێســتیڤاڵی فیلمی ســلێمانی بەشــدارە، داواش 
دەکات فیلمەکــەی کە لە هەموو وڵاتە عەرەبییەکان 

قەدەغەکراوە، لە هەرێمی کوردستان پیشانبدرێت.
مەجیــد مەجیــدی لەســەر فەرشــی ســووری 
فێستیڤاڵی سلێمانی بە )رووداو(ی راگەیاند، شانازی 
دەکەم کە لە سلێمانیم، داوادەکەم فیلمی محەممەد 
کە لە تــەواوی وڵاتە عەرەبییەکان قەدەغەکراوە، لە 

سلێمانی و تەواوی کوردستان پیشانبدرێت.
مەجیــدی گوتیشــی؛ "بە فیلمێک بەشــداری لە 
فێســتیڤاڵی فیلمی سلێمانی دەکەم، هەست دەکەم 
ئەمە ئەزموونێکی نوێ دەبێت بۆ من، بەردەوامی ئەم 
فێســتیڤاڵە گرنگی تایبەتی هەیە، هیوادارم هەموو 
شتێک بەباشی بەڕێوەبچێت و فێستیڤاڵەکە بەردەوام 

بێت".

خەڵاتی شکۆمەندی 
باشترین خەڵاتە بە 

جەعفەر پەناهی 
بەخشرابێت

لەکۆی 600 فیلمی دۆکیومێنتاری
41 فیلم نمایش دەکرێن

هاوژینی جەعفەر پەناهی
بۆ رووداو: 

لە گوندێكی سەنگاو ژنێك کوژراژنان
رووداو - سەنگاو

بەڕێوەبەری ناحیەی ســەنگاو رایگەیاند، لە گوندێكی ســنوورەكەیان ژنێكی تەمەن 24 ســاڵ بە گوللە كوژراوە، گوتیشــی ”بەپێی قســەی پیاوەكەی، ئەو ژنە خۆی 
كوشتووە".

مەمەند رەشید ئەحمەد، بەڕێوەبەری ناحیەی سەنگاو بە )رووداو(ی راگەیاند، شەوی 2018/10/13 لە گوندی دەروێشانی ناحیەی سەنگاو، ژنێكی تەمەن 24 ساڵ بەناوی 
)خەڵات ئەبوبەكر( بە گوللە كوژراوە. گوتیشــی: "بە گوتەی پیاوەكەی بەهۆی دەمەقاڵییەكەوە كە لەســەر منداڵەكانیان دروســت بووە، ژنەكە خۆی كوشتووە". بەڕێوەبەری 

ناحیەی سەنگاو ئەوەشی گوت کە "ئێستا هاوژینی ژنە كوژراوەكە بەناوی )حەسەن قادر( بەبڕیاری دادوەر دەستگیركراوە‌ و لێكۆڵینەوە لەگەڵیدا دەستیپێكردووە".

شکار ئەحمەد
رووداو - هەولێر

تاوەکو ئێستا 10 ژن بەبێ سیستەمی کۆتای 
ژنان بۆ خولی پێنجەمی پەرلەمانی کوردســتان 
ســەرکەوتوون، هەندێکیــان دەڵێن جیــاواز لە 
هەڵبژاردنەکانــی دیکــە، زۆرتر دەنگــدەری ژن 
دەنگیان پێداون. بەربژێرێکی ژنیش سیستەمی 
کۆتای ژنان بە خواردنی مافی پیاوان دەزانێت و 

دەڵێت ئەگەر بە کۆتا دەربچم، ناچمە پەرلەمان.
شــیرین ئەمیــن، بەربژێری لیســتی گۆڕان، 
یەکێکــە لــەو ژنانــەی بەبــێ کۆتــا دەچێتــە 
پەرلەمــان، ئەو بــە )رووداو(ی گــوت: "بەپێی 
زانیارییەکانم من لەدوای سەرۆکی لیستی گۆڕان 
دووەم زۆرترین دەنگم هێناوە، لەگەڵ د. شایان 
عەسکەری بەبێ کۆتای ژنان دەچینە پەرلەمان، 
چەند بەربژێرێکی دیکــەش هەن دەنگی زۆریان 
هێنــاوە، بەڵام ‌هێشــتا دڵنیانین لــەوەی بەبێ 

کۆتای ژنان دەچنە پەرلەمان".
شــیرین کە هاوژینــی رۆژنامەڤانی تێرۆرکراو 
کاوە گەرمیانییە، هۆکاری بەدەســتهێنانی ئەو 
ژمــارە زۆرەی دەنگ بۆ خەباتــی خانەوادەکەی 
و کەیسی هاوژینەکەی دەگەڕێنێتەوە و دەڵێت: 
"هــۆکاری دەرچوونی من رەنگە جیاواز بێت لەو 
بەربژێرە ژنانەی دیکە کە بەبێ کۆتا دەرچوون، 
چونکە من هاوژینی کاوە گەرمیانیم کە قەڵەمێکی 
ناسراو بووە و داکۆکی لە قووتی خەڵک کردووە 
و هــەر لەســەر داکۆکیکــردن لە خەڵــک تیرۆر 

کراوە، بۆیــە بەدڵنیاییەوە ئەوانەی دەنگیان بە 
ئێمە داوە وەکو خۆمان دڵنیان لەوەی لەپێناوی 
بەرژەوەندیی خەڵک خۆمان بەربژێر کردووە و لە 
پەرلەمانیشــدا نوێنەرایەتی خەڵک و داواکانیان 

دەکەین".
بەربژێرەکــەی گــۆڕان پێیوایــە دەبێــت لەم 
خولەی پەرلەماندا پرســەکانی ژنکوژی و کێشە 
کۆمەڵایەتییــەکان بەهەند وەربگیرێن، شــیرین 
ئەمین دەڵێــت: "دەبێت پەرلەمانتــارە ژنەکان 
کار لەســەر ئەو یاسایانە بکەن کە پەیوەندییان 
بــە کێشــە کۆمەڵایەتییــەکان و حاڵەتەکانــی 
ژنکوشــتن هەیــە، ئەمانــە لــەدوای راپەڕینەوە 
نەک هــەر کەم نەبوونەتەوە، بەڵکــو زۆر زیاتر 
بوون و لەلایەن دەســەڵاتدارانەوە ئاسانکاری بۆ 
بکوژانی ژن کراوە، بەشێک لەو پیاوانە تەنانەت 
رادەســت نەکراون، یان هەر رووبەڕووی یاساش 

نەکراونەتەوە".
مامەڵە و رێگریی حیزبەکان لە ژنان بەبڕوای 

شــیرین هۆکاری سیســتەمی کۆتایــە و دەڵێت 
"کاتێک ئافرەتێکی بەهێز دەردەکەوێت، هەمیشە 
لەمپەری بۆ درووستکراوە و لێیدراوە، حیزبەکان 

متمانەیــان بــە ژن نەکــردووە کــە پۆســتێکی 
بــاڵای پێبدەن، پێموایە ئەمانە جۆرێکی دیکەن 
لــە توندوتیــژی بەرامبــەر ئافرەتــان، هەمــوو 
حیزبەکان رێکخراویان بەناوی ژنان هەیە، بەڵام 
نەیانتوانیوە لەژێر دەستی حیزب بێنە دەرەوە و 
کار بۆ پرســی ئافرەتان بکەن، حیزبێک نابینی 
ئافرەتێک رابەرایەتی بکات، یان بەرپرسیارێتی 
دامودەزگایەکــی گرنگی جێبەجێکاری پێبدرێت 
کە جێدەستی دیار بێت، بۆیە هەمیشە ژن وەک 

پلە دوو مامەڵەی لەگەڵ دەکرێت".
 خەدیجــە عومەر، بەربژێری لیســتی پارتی 
کــە وەک خــۆی دەڵێت لــە ســنووری هەولێر 
دووەم زۆرتریــن دەنگی لەنێو بەربژێرە ژنەکانی 
لیستەکەی هێناوە، بە )رووداو(ی گوت: "6945 
دەنگم هێناوە و هێشــتاش 15%ی سندووقەکان 
یەکلانەکراونەتــەوە، هێنانی ئەو دەنگە زۆرە بۆ 
هاوکاریی کەســوکار و هاوڕێکانم و ماندووبوونی 
خۆم لەکاتی بانگەشــەدا دەگەڕێتــەوە، چوومە 

شــار و گوندەکان و لە دەرگای هەموو کەسێکم 
دا و توانیمان بڕوا بە دەنگدەرەکانمان بهێنین کە 

دەنگمان پێبدەن".
ئــەو بەربژێــرەی پارتی کە کچە شــەهیدە و 
پێشتر مامۆســتا و فەرمانبەریش بووە، دەنگی 
زۆربــەی مامۆســتا و فەرمانبــەرە ژنەکانی لەو 
رێگەیــەوە بەدەســتهێناوە. خەدیجــە دەڵێت: 
"لەکاتــی بانگەشــەدا جگــە لــە پیــاوان، زۆر 
ئافرەتیشــم بینیــن، مــن پێشــتر فەرمانبەر و 
مامۆستاش بووم، بۆم شیکردنەوە کە کێشەکانی 
ژنانی فەرمانبەر و مامۆســتام بینیوە و دەتوانم 
لــە پەرلەمــان لەڕێگــەی یاســاکانەوە داکۆکی 
لــەوان و هەمــوو ئافرەتانــی دیکــەش بکەم و 
کار بۆ چارەســەرکردنی ئــەو گرفتانە بکەم کە 
رووبەڕوویــان دەبێتەوە، بۆیــە پێموایە زۆربەی 

دەنگدەرانی من ئافرەت بوون".
ژنــە بەربژێرێک کــە دەنگێکــی زۆری لەنێو 
لیســتەکەیدا بەدەســتهێناوە، پێیوایــە بەهۆی 

سیستەمی کۆتای ژنانەوە مافی پیاو دەخورێ، 
ئــەو بەربژێرە کــە لەبــەر دڵنیانەبوونی لەوەی 
بەبێ کۆتای ژنان دەچێتە پەرلەمان نەیویســت 
نــاوی بهێنریت، بە )رووداو(ی گوت: "من پێش 
بانگەشــە و لە کاتی بانگەشــەش شەڕی ئەوەم 
دەکــرد کە نامەوێت بەهۆی سیســتەمی کۆتای 
ژنانەوە مافی پیاوێک بخۆم دەنگی لە من زۆرتر 
هێنابێت، شەڕی ئەوەم بوو کە نابێت ژن بە کۆتا 
بڕواتە پەرلەمان، بەڵکو پێویستە ژن هەوڵبدەن 
و خۆیان بسەلمێنن و هەر خۆیان کۆتا نەهێڵن، 
بەڵام ئەم سیســتەمە دانراوە و بەدەستی ئێمە 
نییە، پەیوەندی بە هۆشــیاریی کۆمەڵگاشــەوە 

هەیە". 
ئەو ژنە بەربژێرە دەشــڵێت: "ئەگەر بە کۆتا 
دەربچــم ناچمــە پەرلەمــان، چونکــە نامەوێت 
ماندووبوونی پیاوێک ببەم و بچمە سەر حازری، 
پێموایە بەهۆی کۆتــای ژنانەوە پیاو دەبێت بە 
قوربانــی، ئەمەش تاوانی سیســتەمەکەیە نەک 
ئێمــە، بەڵام تاوانــی ئێمە ئەوەیــە کە خۆمان 

ناسەلمێنین".
هێشتا کۆمیسیۆنی باڵای هەڵبژاردن و راپرسی 
هەرێمی کوردســتان ئەنجامی کۆتایی دەنگدانی 
رانەگەیاندووە، بەڵام بەپێی زانیارییەکان، ئەگەر 
گۆڕانکاریی گەورە لە ئەنجامەکاندا روونەدات، لە 
لیســتی پارتی د. ڤاڵا فەرید، خەدیجە عومەر، 
جوان رۆژبەیانــی، لەیلا عەبدولجەبــار، نەجات 
ئامێدی و رۆژان ئیبراهیم، لە لیســتی گۆڕانیش 
شــیرین ئەمین و د. شایان عەسکەری. بێگەرد 
تاڵەبانی لە یەکێتی و مژدە مەحموود لە نەوەی 
نوێ بەبێ سیستەمی کۆتای ژنان دەبنە ئەندامی 

خولی پێنجەمی پەرلەمانی کوردستان.

نیوەیان لە لیستی پارتین

ژن بەبێ کۆتا دەچنە پەرلەمان

بەربژێرێکی ژن

 ئەگەر بە کۆتا 
دەرچم ناچمە 
پەرلەمان

ژنە بەربژێرێک

بەربژێرە پیاوەکان 
قوربانی کۆتای 
ژنانن

خەدیجە عومەر

زۆرترین 
دەنگدەرەکانم ژن 
بوون

عومەر چاوشین
رووداو - رانیە

تەمەنی 48 ساڵە و پێشتر 5 جار هەوڵیداوە 
کۆتایی بە ژیانی بهێنێت، هاوژینەکەی دەڵێت: 
"هاوژینەکەم نەخۆشیی دەروونی هەبوو، هەم 
بەهۆی نەخۆشییەکەی و هەمیش بەهۆی ئەو 
سەختییانەی لە ژیانیدا رووبەڕووی بوونەتەوە 

خۆی خنکاند".
 شــعریە عەبــاس باپیــر، ژنێکــی تەمەن 
48 ســاڵان، دانیشــتووی گەڕەكی سەردەمی 
شــارۆچکەی حاجیاوا، لە نیوەڕۆیەکی رۆژی 

10/11/ 2018 خۆی خنکاند.

 خدر پیــرۆت، هاوژینی شــعریە لەبارەی 
هاوژینەکەیــەوە دەڵێــت: " كۆتایــی ســاڵی 
2006 خێزانمان پێکهێنا، کوڕێک و کچێکمان 
بوون، ســاڵی 2008 هەستمكرد هاوژینەکەم 
تووشــی نەخۆشــیی دەروونــی بــووە و زۆر 
شــوێنمان کرد بــۆ چارەســەركردنی، بەڵام 
چارەسەر نەبوو. ئەو رۆژەی کۆتایی بەژیانی 
خۆی هێنا لە بەیانییەوە هەستمكرد كە باری 
دەروونی خراپە،  خــۆم ماڵەوەم پاککردەوە 
بۆ ئەوەی ئەو پشــوو بدات و ئارام ببێتەوە، 
بــە بیانــووی فڕێدانی زبــڵ چــووە دەرەوە، 
راســتەوخۆ چووبــووە ماڵی دایکــی و لەوێ 
خــۆی هەڵواســیبوو، دەســتبەجێش گیانی 

دەرچووبوو".
خــدر دەڵێــت: "دڵنیــام تاکــە هــۆکاری 
خۆخنکاندنی شعریە نەخۆشییەکەی بوو. 
پێشــتریش پێنــج جار 

هەوڵی خۆکوشــتنی داوە، بــەڵام زوو فریای 
دەکەوتین".

 هاوژینەکەی شــعریە باســی ئەو رووداوە 
نەخۆشانە دەکات کە لەماوەی چەند ساڵێکی 
کــەم بەســەر ماڵباتەکەیــان هاتــوون، ئەو 
لەبارەی هاوژینکەی دەڵێت: "لەماوەی هەشت 
ساڵی ڕابردوودا دایكی خۆی سووتاند و مرد، 
لەدوای ئەو خوشــكێكی تەزووی كارەبا لێیدا 
و مــرد. ئەوەندەی نەبرد كچە خاڵێكی خۆی 
ســووتاند، كوڕێكی دیکەم كە هی هاوژینێکی 
دیکــەم بوو، بەنەخۆشــیی شــێرپەنجە مرد، 
دووســاڵ لەمەوبەر كوڕێكی دیکەم لە دووكان 
لــە رووداوێکدا مرد، ئەم رووداوانە بوونە هۆی 

ئەوەی باری دەروونی تێکبچێت. 
رائیــد شــۆڕش ئیســماعیل، گوتەبێــژی 
بەڕێوەبەرایەتی پۆلیســی راپەڕیــن لەبارەی 
ئــەو رووداوەوە گوتــی: "بەڵگەی پزیشــكی 
دەســتكەوتووە كە ئەو ژنــە بەهۆی خراپیی 
بــاری دەروونــی بەبێ ئەوەی هیچ مەترســی 
و كێشــەی هەبێــت، رایكــردووە بــۆ ماڵــی 
باوكــی و خــۆی خنکانــدووە، دوای ئــەوەی 
لەبەشی پزیشكی دادوەری لە نەخۆشخانەی 
گشــتی رانیە توێكاری بــۆ تەرمەكەی كرا، 
بەمەبەســتی زانینــی هــۆكارو چۆنیەتــی 
رووداوەكە، دەركەوت كە خۆی هەڵواسیوە، 
هۆكارەكەشــی هــەر نەخۆشــیی دەروونی 
پزیشــكییەكان  بەڵگــە  هەمــوو  بــووە، 
دەریدەخەن كە ماوەیەكی زۆر نەخۆش بووە 
و ســاڵ بەساڵ باری دەروونیی ئەو ژنە بەرەو 

خراپی رۆیشتووە".

    جاری دیکە هەوڵی خۆکوشتنی دابوو

ژنێک لە حاجیئاوا 
خۆی دەخنکێنێ

5

تریسکە شێرزاد
رووداو - دهۆک

لە پارێزگای دهــۆک پیاوێک هاوژینەکەی 
و کەســێکی دیکە دەکوژێت و پاشــان خۆی 

رادەستی پۆلیس دەکات.
)تشــرینی  مانگــە  ئــەم  10ی  شــەوی 
یەکەم( پێشــکەفت فایەق، تەمەن 32 ســاڵ 
و دانیشــتووی شــاری دهۆك کە باوكی سێ 
منــداڵ بــوو، لەلایــەن )م، م( تەمــەن 38 
ســاڵان دەكوژرێت. دوای كوشتنی ئەو، )م، 
م( لــە ئامێدی هــەر هەمان رۆژ هاوژینەكەی 
خۆیشــی بەنــاوی )دوین( كــە تەمەنی 30 

ساڵ بوو، دەكوژێت.
هــەردوو  ئەنجامدانــی  دوای  )م،م( 
تاوانەكــە، خۆی رادەســتی پۆلیســی دهۆك 
كــردووە و دانــی بــە تاوانەكەیــدا نــاوە كە 
هەردووكیانــی كوشــتوون، بەڵام تا ئێســتا 
هۆکاری کوشــتنەکەیان بۆ میدیاکان ئاشکرا 

نەبووە.
دهــۆك  پۆلیســی  رووداوەکــە،  دوای   
پــەڕاوی لێكۆڵینەوەی كــردەوە، رائید هێمن 
ســلێمان، گوتەبێــژی پۆلیســی دهــۆك بــە 
)رووداو(ی راگەیانــد: "رۆژی 10 ی مانــگ 
ئاگاداركراینەوە لە رووداوێكی كوشتن، ئێمە 
گەیشــتینە شــوێنی رووداوەكە، تاوانبارەكە 
پــاش كوشــتنی پێشــکەفت بــە ماوەیەکی 
کەم، لە شاری ئامێدی هاوژینەكەی خۆیشی 
کوشــتبوو، دواتر خــۆی رادەســتی پۆلیس 

کرد".
 رائیــد هێمــن گوتیشــی: "دوای ئــەوەی 
تۆمەتبارەکــە خۆی رادەســتی پۆلیس كرد، 
دەســتمان بە لێكۆڵینەوە كردووە و هێشــتا 

بەردەوامین".

زیــرەك فایەق، برای پێشــکەفت باســی 
گوتــی:  و  کــرد  بــۆ)رووداو(  برایەكــەی 
"برایەكەم خاوەن ئیشــی خۆی بوو، كێشەی 
لەگەڵ كەس نەبوو، باوکی ســێ منداڵ بوو، 

مــن لــە ماڵــەوە دانیشــتبووم پەیوەندییان 
نەخۆشــخانە  وەرە  گوتیــان  و  پێوەكــردم 
برایەكەت لێرەیە، كە چووم بینیم کوژرابوو".
زیــرەك بــە سەرســوڕمانەوە دەڵێــت: " 
ئــەو پیاوەی براكەمی كوشــتووە نایناســم، 
ژنەكەشــی كە كــوژراوە ئەویش ناناســین، 
نازانیــن بۆچی براكەمی كوشــتووە و دواتر 
ژنەكەی خۆی، ئێمەش چاوەڕێی دەرکەوتنی 
چاوەڕوانــی  و  پرســیارەین  ئــەو  وەڵامــی 
لێكۆڵێنەوەی پۆلیســین تا دەگەینە راستی 
رووداوەكــە، چونكە برایەكەم تاوانی نەبووە 

کە كوژراوە".
بــاری  کــە  گوتــی  هەروەهــا  زیــرەك   
ئــەو  لــەدوای  براژنەکــەی  تەندروســتیی 
رووداوە تێكچــووە "دەڵێــت چۆن من ئەو 3 
منداڵــە گەورە بكــەم، منداڵەكانم بێ باوك 
مانەوە، بەوهۆیەوە ئێســتا بــاری دەروونی 

باش نییە".
 كەســێكی نزیــك لــە كەســوكاری ژنــە 
کوژراوەکــە كــە نەیویســت )رووداو( ناوی 
بڵاوبكاتــەوە، باســی ژیانــی دوینــی كرد و 
گوتــی: "مــن لە نزیكەوە ئەو ژنە دەناســم، 
ئافرەتێكــی زۆر باش و هێمن بوو، كێشــەی 
لەگــەڵ هیچ كەســێك نەبوو، خاوەنی ســێ 
منــداڵ بــوو، ژنی ماڵەوە بوو، چەند ســاڵە 
شــووی بە )م( كردووە، تا ئێستا لە قسەی 
دەرنەچووبــوو، تا ئێســتا باوەڕناكەم چۆن 

مێردەكەی دڵی هات بیكوژێت؟".
 ئــەو کەســە نزیکــەی دویــن هەروەهــا 
گوتی: " بە گوێرەی ئەو قسانەی زانیومانە، 
گوایە مێردەكەی لەســەر ئەوە كوشتوویەتی 
کــە دوین خیانەتی لێكــردووە و لەگەڵ ئەو 
پیاوە پەیوەندی هەبووە، بەڵام دڵنیام شتی 

وا رووینەداوە".

هاوژینەکەی خۆی و پیاوێکی 
دیکەش دەکوژێت

پێشکەفت فایەق



13
ژمارە ) 525 ( - دووشەممە 2018/10/15

ئەمڕۆ تەرمی خنکاوەکانی دەریای ئیجە دەگەڕێندرێنەوەكۆمەڵایەتی
رووداو -هەولێر

بڕیــارە ئەمــڕۆ تەرمــی بەشــێک لەو کۆچبەرانــەی کۆتایی هەفتەی رابــردوو لە دەریای ئیجەدا خنکان، بگەڕێندرێتەوە هەرێمی کوردســتان. ســەرۆکی فیدراســیۆنی 
پەنابەرانیش دەڵێت: " 15 کورد لە رووداوەکەدا خنکاون، تاکو ئێستا تەنیا تەرمی چوار کەسیان دۆزراونەتەوە".

رۆژی 2018/10/10 یەختێــک لــە دەریــای ئیجــەدا نوقمبوو کە 35 کەســی تێدابووە و بەشــێکیان خەڵکی هەرێمی کوردســتان بوون، بڕیارە ئەمــڕۆ تەرمی خنکاوەکان 
بگەڕێندرێنەوە هەرێمی کوردستان. ئاری جەلال، سەرۆکی فیدراسیۆنی پەنابەرانی هەرێمی کوردستان و عێراق و بە )رووداو(ی گوت "لەو 16 کوردەی لەنێو یەختەکەدا بوون، 

15ـیان خنکاون و ژنێکی خەڵکی زاخۆ بەناوی مهاباد ئیســماعیل رزگاری بووە، ئەوانەی دیکە کە خنکاون کەســوکاری مهابادن". ئاری جەلال گوتیشــی: "تاوەکو ئێســتا چوار 
تەرمیان دۆزراونەتەوە، ئێمە چاوەڕێ دەکەین ئەگەر هیچ تەرمێکی دیکە نەدۆزرایەوە، رۆژی دووشەممە ئەو چوار تەرمە دەگەڕێنینەوە هەرێمی کوردستان".

تریسکە شێرزاد
رووداو - هەولێر

بەرگــەی  کــە  راهاتــوون  وا  منداڵییــەوە  لــە 
ئەشکەنجەدان و توندوتیژیی برایەکەیان بگرن، ئەوان 
سەختترین رۆژەکانی ژیانیان تێپەڕاند، ئیتر توانایان 
نەما و ناچار پەنایان بۆ یەکێک لە براکانی دیکەیان 

برد بۆ ئەوەی لەو دۆزەخی ژیانە رزگاریان بکات.
کارزان و کامەران جمکێکی تەمەن 35 ســاڵانن، 
دانیشــتووی گەڕەکی ئازادین لە شــاری ســلێمانی، 
دوای مردنی دایک و باوکیان رۆژە سەختەکانی ژیانی 
ئەوان دەســتپێدەکەن، ئەوان لە منداڵییەوە لەلایەن 
برایەکیانــەوە بەنــاوی )س( ئــازار و ئەشــکەنجەی 
زۆردەدرێــن، ســەرباری ئــەوەی بــاری دەروونیــان 
تەواونییە، بــەڵام برایەکەیان بێباکانە و بێ گوێدانە 

باری دەروونییان ئازاریان دەدات.
ئەشكەنجەدانی كارزان و كامەران دەستەی مافی 
مرۆڤی کوردستانی هێنایە دەنگ. گوتەبێژی دەستەی 
مافی مرۆڤ، محەممەد گۆمەشینی لەوبارەوە گوتی: 
" دوای زانینــی هەواڵــی ئازاردانــی ئــەو دوو برایە، 
وەک دەســتەی مافی مرۆڤ بۆ پاراســتنی گیانیان 
بەدواداچوونمان کــرد و بۆمان دەركەوت كە لەلایەن 

برایەكیانەوە بە خراپترین شێوە ئازار دراون ".
 گوتەبێژی دەستەی مافی مرۆڤ دەشڵێت: "ئێمە 
واز لەو كەیسە ناهێنین تاوەكو تاوانبار بە قورسترین 

شێوە سزا نەدرێت".
ئــەوان هەمــوو جەســتەیان شــوێنی بریــن و 
ئەشکەنجەدانە، ئەگەرچی بەشێک لە کەسوکارەکەی 
زووتریــش زانیویانــە ئــەو دوانەیــە لــە ژیانێکــی 
ئەوەی کەســوکارەکەیان ســکاڵا لەســەر برایەکەی ســەختدان، بەڵام درەنگ ســکاڵایان کــردووە، دوای 

کارزان و کامەران تۆماردەکەن، پۆلیسی سلێمانی 
دەستگیری دەکات.

رائید سەركەوت ئەحمەد، گوتەبێژی پۆلیسی 
ســلێمانی بــە )رووداو(ی گــوت: "دوای ئــەوەی 
كەســوكاری ئەو دوو پیاوە ســكاڵایان تۆماركرد، 
دواتریــش  دەســتگیركرا،  )س،ع(  تۆمەتبــار 

كەیسەكەمان رەوانەی توندوتیژیی خێزانی كرد".
)ك،ع( كە برا گەورەی کارزان و کامەرانە، باسی 
ژیانــی دوو برایەكــەی دەکات و دەڵێــت: "ئــەو دوو 
برایەم كە دایك و باكم مردن تووشی نەخۆشی بوون، 
چونكە دوانەن بەیەكەوە تووشبوون، بەهۆیەوە وازیان 
لــە قوتابخانەش هێنا و نەیانتوانــی خوێندنەكەیان 

تەواو بكەن".

)ك( گوتی: "برایەكانمان بردن بۆ شاری هەولێر 
و لە نەخۆشــخانەی دەروونی چەند ساڵێك مانەوە، 
بەهۆی ئەوەی نەخۆشــخانەكە بچووك بوو، چەندین 
جار دكتۆرەكان بەدوایاندا ناردین و داوایان لیدەكردین 
بیانبەینــەوە، ئێمەش دەمانگوت شــوێنمان نییە و 
كەس نییە لای ئەوان دابنیشێت، دواجار ناچاربووین 

لە نەخۆشخانە دەریانبهێنین". 

ئەوانمان بردەوە بۆ ماڵی باوكم و لەگەڵ برایەكەم 
دەژیــان، ئــاگاداری ئــەوە نەبوویــن كــە برایەكەم 
بەو شــێوەیە ئــازارو ئەشــكەنجەی داون، شــوێنی 
ئەشكەنجەدان بە جەستەیانەوە دیارە، بەڵام تاوەكو 
ئێستا نازانین ئەو لێیداون یان كەسێكی دیکە، كارزان 

و كامەران دەڵێن ئەو لە ئێمەی داوە".
 )س،ع( دانــی بەوەدا ناوە کە ئەو لە برایەكانی 

داوە، بەڵام گوتوویەتی من بەو شێوەیە ئازارم نەداون 
كە ئەوان باسی دەکەن.

هــەر لەوبــارەوە رائید هیــوا كەریــم، گوتەبێژی 
پۆلیســی بەرەنگاربوونــەوەی توندوتیــژی خێزانــی 
لە ســلێمانی دەڵێت: "دوای ئــەوەی تاوانبارەكەمان 
دەســتگیركرد، پشــكنینی پزیشــكیمان بۆ هەردوو 
نەخۆشەكە کرد، لە پشكنینەكە دەركەوت ئازارێكی 
زۆر دراون، شــوێنی ئەشكەنجەدان بە جەستەیانەوە 

دیارە".
رائید هیوا گوتیشی: "كەسوكارەکەیان لە ئیفادەی 
خۆیاندا گوتیــان ئەو کوڕە لە منداڵییــەوە لەوانەی 
داوە و بەهۆی لێدان و ئەشــكەنجەدانی ئەو تووشی 
نەخۆشیی دەروونی بوونە، كارزان و كامەران دەڵێن 
برایەكەمان ئەوە یەكەم جارنییە لێمان بدات، چەندین 
جــاری دیکەش ئازار و ئەشــكەنجەی داوین، هەموو 

شەوێك كە گەڕاوەتە ماڵەوە لێیداوین". 

دوو برای خۆی ئەشکەنجە دەدات

پۆلیس

لە پشكنین 
دەركەوت کە 
ئازارێكی زۆر دراون و 
شوێنی ئەشكەنجە 
بە جەستەیانەوە 
دیار بوو

عومەر چاوشین
رووداو - قەڵادزێ

دوو ســاڵ لەمەوبــەر دەمەوبەیانێکــی زوو 
لەماڵ دەردەچێت و تا ئێســتا نەگەڕاوەتەوە، 
ئــەو ویســتوویەتی ســەردانی دادگای بەرایی 
پشــدەر بــکات، بــەڵام وەک کەســوکارەکەی 
دەڵێن، ئاراســتەکەی گۆڕیــوە و مۆبایلەکەی 

فرۆشتووە و چووەتە سلێمانی و ونبووە.
ئەرســەلان عەبدوڵــا برایــم، تەمەنی 33 
ســاڵە و دانیشــتووی شــاری قەڵادزێیە، دوو 
ساڵە بێ ئەوەی ســۆراخێکیان دەستبکەوێت 

کەســوکارەکەی بەدوایــدا دەگەڕێــن، پۆلیســی 
راپەڕینیش دەڵێت بەردەوامین لە بەدواداچوون و 

دۆسیەی لای ئێمە هەیە.
دڵشاد عەبدوڵڵا، برای ئەرسەلان لەبارەی ژیانی 
ماڵباتەکەیان و ونبوونــی براکەی دەڵێت: "ئێمە 
پێنج برا و دوو خوشــکین، باوکمان بە کرێکاری 
گــەورەی کردیــن، ئەرســەلان لە ســاڵی 1985 
لەدایکببــوو، تا پۆلی 12ی ئامادەیی خوێندووە، 
مامەڵەی ئاسن و فافۆنی دەکرد، ژمارەیەک ئێرانی 
نزیکەی هەشــتا هــەزار دۆلاریان لێخــوارد، دوای 
ئــەو رووداوە ئەرســەلان زۆر قەرزاربوو، خانوو و 
ئۆتۆمبێلی فرۆشتن و قەرزەکانی دانەوە، کێشەی 

لەگەڵ هیچ کەسێکدا نەمابوو".
دڵشــاد لەبــارەی ئــەو رۆژەی برایەکەی تێدا 
بێسەروشــوێن بووە، دەڵێت: "برایەکەم دوو ساڵ 
بوو تووشی نەخۆشیی شێرپەنجە ببوو، گرێیەک 
لە قورگی هات و دواتر گواسترایەوە قاچەکانیشی، 

دوو نەشــتەرگەری بــۆ مــل و قاچــی کــرا و 
تەندروســتی باشبوو، چونکە شــێرپەنجەکە زۆر 
بڵاونەببووەوە، ئەو رۆژەش کە ماڵی جێهێشتبوو، 
لای دایکم و خوشــک و براکانــم گوتبووی دەچم 
بــۆ دادگەی قــەڵادزێ و کارێکــی تایبەتم هەیە، 
دواتر مۆبایلەکەی فرۆشتبوو چووبووە سلێمانی، 
ئەگەرچی بەدواداچوونمان کردووە، بەڵام نەمانزانی 
لەگەڵ کێ چووەتە ســلێمانی و بۆچی چووە، تا 

ئێستاش هیچ سۆراخێکی نازانین".
دڵشاد دەڵێت" ساڵی رابردوو پۆلیسی سلێمانی 
لــە دۆزینەوەی تەرمێک ئاگاداریان کردینەوە، کە 
جلوبــەرگ و بــاڵای بە ئەرســەلان دەچوو، بەڵام 
دوای ئەنجامدانی پشــکنین گوتیان تەرمەکە هی 
ئێوە نییە، ئێســتاش هەر کاتێــک تەلەفۆنەکەم 
لێدەدات، یان کەسێک لە دەرگا دەدات وا هەست 

دەکەم یەکێک هەواڵی برایەکەمم بۆ دێنێت".
دڵشــاد دەشــڵێت: "پۆلیس و ئاسایش وەک 

پێویســت بەدواداچوونیــان بــۆ کەیســی براکەم 
نەکــردووە، دەبووایە گرنگی زیاتر بە دۆســیەکە 
بدەن، کوڕەکەمان هیچ کێشــەیەکی کۆمەڵایەتی 
نەبــوو، ئێمــە گومانمان بۆ زۆر کــەس دەچێت، 
بــەڵام لەبــەر ئــەوەی بەڵگەمان نییــە ناتوانین 
کــەس تاوانباربکەیــن، ئێمــە گومــان دەکەیــن 
لەسەر دۆســیەیەکی هەڵە گیرابێت، یان بەهەڵە 
کوژرابێــت، دەمانەوێت تەنیا ئەوە بزانین براکەم 
ماوە یان نا، چونکە بەهۆی ونبوونی ئەرسەلانەوە 

دایکم تووشی نەخۆشیی دەروونی بووە".
لەبارەی کەیســی ونبوونی ئەرســەلان، رائید 
شۆڕش ئیسماعیل، گوتەبێژی پۆلیسی راپەڕین بە 
)رووداو(ی راگەیاند، لەماوەی 19 مانگی رابردوودا 
لە سنووری ئیدارەی راپەڕین 16 کەس ونبوونە، 
هەندێکیان دۆزراونەتەوە هەندێکی دیکەشیان تا 

ئێستا دۆسیەکانیان بەکراوەی ماوەتەوە.
گوتەبێژی پۆلیسی راپەڕین گوتیشی: "تائێستا 

زانیاریمان لەســەر چارەنووسی ئەرسەلان نییە، 
هەرچەنــدە کەســوکارەکەی کێشــەیان لەگــەڵ 
هیــچ کەســێک نەبــووە، بــەڵام تا ئێســتا هیچ 

گۆڕانکارییەک لە دۆسیەکەیدا نەبووە". 

دوو ساڵە لەماڵ دەرچووەو 
نەگەڕاوەتەوە

برایەکەی ئەرســەلان دەڵێت گومانمان بۆ زۆر کەس دەچێت، بەڵام لەبەر ئەوەی بەڵگەمان 
نییە ناتوانین کەس تاوانباربکەین

تریسکە شێرزاد
رووداو - هەولێر

شــەوی 24ی ئەیلولی 2018  رۆژگار یاسین، 
دانیشــتووی گەڕەكی واستی شــاری كەركووك، 
لەگــەڵ یەکێک لە هاوڕێیەکانــی دەچێتە دەرەوە 
بە مەبەستی كڕینی پێداویســتی خواردن، بەڵام 
لە رێــگا ئۆتۆمبێلێكــی جامــڕەش لەبەردەمیان 
دەوەســتێت و داوای ناســنامەیان لێدەكات، هەر 
لەوێــدا رۆژگار دەڕفێنــن و هاوڕێیەكــەی ئــازاد 

دەكەن.
رۆژگار تەمەنــی 23 ســاڵە و قوتابــی بــوو، 
خەونی ئەو سەرکەوتن بوو لە خوێندنەکەی، بەڵام 

بەر لــەوەی خەونەکەی بێتــەدی، لەلایەن چەند 
کەســێکەوە دەڕفێنرێت و ماوەی ســێ هەفتەیە 
بێسەروشوێنە، كەسوكارەكەی دەڵێن "كوڕەكەمان  
لەگەڵ هیچ كەسێك كێشــەی نەبووە، كەسێكی 

زۆر هێمن بوو".
دوای رفاندنی رۆژگار، كەسوكارەکەی سكاڵایان 
تۆماركــردووە، بــۆ ئەوەی ســۆراخی كوڕەكەیان 
بزانن، پۆلیس دەســتی بە لێكۆڵێنــەوە كردووە، 
عەقیــد ئەفراســیاو كامیل، گوتەبێژی پۆلیســی 
كەركووك بە )رووداو(ی راگەیاند: " تاوەكو ئێستا 
لێكۆڵینەوە بەردەوامە بۆ ئەوەی دەستمان بگات 
بەو كەســانەی كە رفاندوویانــە و بەم نزیكانەش 

دەیاندۆزینەوە". 

بــە گوتــەی هاوڕێیەكــەی رۆژگار، ئــەوان لە 
رێگابوونــە بــەرەو ماڵەوە، پێش ئــەوەی بگەنە 
ماڵەوە ئۆتۆمبێلێكی جامڕەش رایگرتووە و داوای 
ناســنامەی لێكردوون، گوتوویانە ئێمە پۆلیســی 

عێراقین. 
هاوڕێیەکــەی دەڵێــت: "ئێمــە زۆر ترســاین، 
هیچ قســەیەكمان نەكرد، ناسنامەکەمان پێدان، 
سەیریان كرد و هی منیان دایەوە و گوتیان بڕۆ، 
بەڵام رۆژگاریان برد، زۆر هەوڵمدا بێســوود بوو، 
زۆر دەترسم شــتێكیان لە هاوڕێیەكەم كردبێت، 

چونکە نزیكەی سێ هەفتەیە دیار نییە."
ســەرباز یاســین، بــرای رۆژگار، بــە دڵێكی 
خەمگینــەوە باســی ژیانــی رۆژگاری بــرای كرد 

و گوتــی: " برایەكــەم كەســێكی زۆر هێمــن و 
لەســەرخۆبوو دوای نەمانی دایكم نازێكی زۆرمان 
بــەودەدا، قوتابــی پۆلــی 12ی ئامادەیــی بوو، 
ئەمســاڵ دەچوو بۆ زانكۆ،  دڵی زۆر خۆش بوو 
كــە خەونەكــەی دێتەدی و دەچێــت زانكۆ تەواو 

دەکات و بە ئاواتی خۆی دەگات".
وەك سەرباز باســی دەکات، رۆژگار لەژیانیدا 
لەگــەڵ هیچ كەســێك كذشــەی نەبووە، شــەڕو 

دەماقاڵێی لەگەڵ كەس نەبووە.
سەرباز لە باســی برایەکەیدا دەڵێت: "رۆژگار 
لەگەڵ كوڕێکی دراوســێمان لە ماڵی ئەوان بوون 
خەریكــی ئامادەکردنــی خــواردن بــوون، تــازە 
هاتبوونەوە و برســییان ببوو، چووبوون هەندێك  

پێداویستی بکڕن، بەڵام رۆیشت و نەگەڕایەوە."
 )م( هاوڕێــی رۆژگار، دوای رفاندنــی رۆژگار 
بەپەلــە رادەكاتــە ماڵــەوە و ســەرباز ئــاگادار 
دەكاتەوە لە رفاندنی برایەكەی، سەرباز لەوبارەوە 
دەڵێت: "لەماڵ بووم کە هەواڵیان پێدام، شــوێن 
نەمــا بــەدوای برایەكەمدا نەگەڕێین، ســكاڵامان 
تۆماركــردووە، بەڵام بێســوودە، ئــەوە نزیکەی 
سێ هەفتەیە برایەكەم سۆراخی نییە، پۆلیسیش 

تاوەكو ئێستا هیچ شتێكی دەستنەكەوتووە" .
ســەرباز یاســین دەڵێت: " دوای رووداوەكانی 
16ی ئۆكتۆبەری ساڵی رابردوو، رووداوی كوشتن 
و رفاندن لە شــاری كەركووك بوونەتە شــتێكی 

ئاسایی و رۆژانە روودەدەن".

لە کەرکووک بەناوی پۆلیسی 
عێراقییەوە خەڵک دەڕفێنن

سێ هەفتەیە گەنجێكی کورد لە كەركووك بێسەروشوێنە

شرۆڤە

خۆشەویستی چۆن دروستدەبێت؟

هۆکارەکانی دواکەوتنی سووڕی مانگانە

کاتێ بیســتم دکتۆر فوئاد حوســێن، کاندیدی 
پارتییە بۆ پۆستی سەرۆککۆمار، یەکسەر تەلەفۆنم 
بۆکرد و گوتم دکتور ئەوە راســتە؟ بەپێکەنینەوە 
گوتی بەڵێ راســتە و چەند رۆژی دیکە بە فەرمی 

رادەگەیێندرێت...
تەلەفۆنــم داخســت، گوتم دەبــێ پارتی چۆن 
لەگەڵ یەکێتی رێکبکەوێت، چونکە تا سەر ئێسقان 

حەزیان لەو پۆستەیە.
دوو رۆژ دوای ئەوە بەرپرســێکی پارتیم بینی، 
گوتم ئەگەر پرۆســەی هەڵبژاردنی ســەرۆککۆمار 
بکەوێتــە نێــو پەرلەمانــی عێــراق لــە یەکێتــی 
نابەینەوە، چونکە یەکێتی ئەوەندە وابەستەیە بە 
عێراق و شیعە و ئێران، هەرگیز یەکێتی بە هێزێکی 
دیکە ناگۆڕنەوە، بەڵام بەرپرسەکەی پارتی رایەکی 

دیکەی هەبوو.
دوایی بەرهەم ســاڵح، کە کــەس هێندەی من 
نازانێت چەند شەیدای ئەو پۆستە بوو، باوەڕبکەن 
ئامادەبوو هەموو شــتێک بکات بۆ بەدەستهێنانی 
ئەو پۆســتە، نەک تەنیــا حیزبەکەی و یەکێتی و 
پارتــی و .... مامەڵــەی پێ بــکات، بگرە ئامادە 
بوو کوردستانیشی لەسەر دابنێ، بەس بۆ ئەوەی 

بگات بەو پۆستە.

لە بەغدا چی روویدا؟

هەڵبژاردنــی  پێــش  و   2018/10/2 لــە 
ســەرۆککۆمار لە بەغدا چی روویدا و چ رێککەوتن 
کراو و چۆن یەکێتی لێی پەشیمان بووەوە، چۆن 
فێڵیان لە پارتی کرد و چۆن یەکێتی لەنێو خۆیدا 
رۆڵیــان دابــەش کرد و هێــرۆ ئیبراهیم رۆڵی چی 
بوو، ئــەوەی لە هەمووی گرنگتر رۆڵی ئەمریکا و 
ئێران لەم مــژارە گەرمەی نێوان پارتی و یەکێتی 

چی بوو؟

لێــرەدا وەڵامــی یــەک بــە یەکی هەمــوو ئەم 
پرســیارانە بــە زانیــاری سەدلەســەد درووســت 

دەدەمەوە. 
پارتی و یەکێتی و ئێران، ئەگەر بە دروســتتر 
بڵێین، بەڕێز نێچیرڤان بارزانی، ســەرۆکی شاندی 
پارتــی بــۆ گفتوگۆ لەســەر ئەو پۆســتە و پاڤڵ 
تاڵەبانــی، ســەرۆکی شــاندی یەکێتــی و قاســم 
ســولەیمانی، فەرمانداری گشتی سوپای قودسی 
ئێران کە کەس لە بەغدا بەبێ ئەو ئاو ناخواتەوە، 
لە کۆبوونەوەدا بوون، برێت مەکگورک لە دوورەوە 
ئــاگای لە کۆبوونەوەکە بوو کــە چۆن رێککەوتن 

بکەن و لەسەر چی رێکبکەون.
پاڤــڵ تاڵەبانی خەمی براکەی بوو )قوباد( کە 
بەو کورسییە کەمە دەسەڵاتی هەرێمی کوردستان 
بگرێتە دەســت. لە کۆبوونەوەکە دەڵێت یەکێتی 
رازییە واز لە بەرهەم ساڵح بهێنێت و رێگە نەدات 
خــۆی کاندید بکات بۆ پۆســتی ســەرۆککۆماری 
عێــراق، دکتور فوئاد حوســێن کاندیدی پارتی و 
یەکێتی بێت، بەرامبەر ئەوەی حکومەتی هەرێمی 
کوردستان دوو ساڵ بە دوو ساڵ بێ لەگەڵ پارتی، 
بــە مەرجێــک پارتــی رازی بێ لەو دوو ســاڵەی 
یەکێتی دەسەڵاتی حکومەتی هەرێمی کوردستان 
دەگرێتە دەســت، قوباد تاڵەبانی ببێتە ســەرۆک 

وەزیران.
نێچیرڤان بارزانی بەو پێشــنیازەی یەکێتی بۆ 
کوڕی مــام جەلال رازی بــوو. هێرۆ ئیبراهیمیش 
بــە تەلەفۆن لەگەڵ ســەرۆک بارزانی و نێچیرڤان 
بارزانــی قســەی کــردووە و گوتوویەتــی بەهیــچ 
شــێوەیەک لەگەڵ ئەوە نیم بەرهەم ساڵح ببێ بە 

سەرۆککۆمار.
پاڤــڵ تاڵەبانــی دوای رێککەوتنەکە یەکســەر 
پیرۆزبایی لە دکتور فوئاد حوسێن دەکات و پێی 
دەڵێت، پیرۆزە و دەمەوێ بزانین گوتاری تۆ چی 
دەبێت؟ ئایا هەر هەمان رۆژ سەرۆک وەزیرانی نوێ 
)عادل عەبدولمەهدی( رادەســپێری. وەک ئەوەی 
هەموو کارێک کۆتایی هاتبێت و د. فوئاد حوسێن 

دەبێتە سەرۆککۆمار.
دوای ئەوە بە ماوەیەکی کەم برێت مەکگۆرکیش 
پیرۆزبایی لە دکتۆر فوئاد دەکات و تەنانەت پێی 
دەڵێت کەی وەزیری دەرەوەی ئەمریکا تەلەفۆنت 

بۆ بکات؟
دکتــۆر فوئــاد ئامــادەکاری دەکات بۆ ئەوەی 
بچێتە نێو هۆڵی پەرلەمان، کەچی لە پشــت ئەو 
هەموو رێککەوتن و گفتوگۆیە، یەکێتی ئامادەکاری 
دەکات بــۆ کاندیدکردنی بەرهەم ســاڵح و لەگەڵ 
لایەنە شیعیەکان و عەرەبە سوننەکان قسە دەکەن 

بۆ ئەوەی دەنگ بە کاندیدی ئەوان بدەن!
بەرهــەم ســاڵح و شــاندی یەکێتــی لەگــەڵ 
شــیعەکان و بەشێک لە سوننەکان کاریان لەسەر 

ئەوە کردبوو کە کاندیدی پارتی مەترسیدارە لەسەر 
یەکپارچەیــی خاکی عێــراق و وایان تێگەیاندبوو، 
ئەگەر ببێ بە ســەرۆک کۆمار، لە یەکەم گوتاری 
خۆیدا لەکوبوونەوەی ســاڵانە لە بــەردەم نەتەوە 
یەکگرتــووەکان داوای جیابوونەوەی کوردســتان 

دەکات لە عێراق!
جا ئەم دەنگۆیە گەیشتبووە تەواوی کەناڵەکانی 
راگەیاندنــی عێراقی و کاتێــک گفتوگۆیان لەگەڵ 
دکتــور فوئاد حوســێن دەکرد، لێیان دەپرســی 
چۆن گەرەنتی ئەوە دەدەی کە چوویت بۆ نەتەوە 
یەکگرتــووەکان داوای جیابوونەوەی کوردســتان 

ناکەی؟
لــە 2018/10/1 نــووری مالیکی و فالح فەیاز 
هاتنــە لای شــاندی پارتــی و بــە دکتــور فوئاد 
حوسێنیان گوت "گومانێک لای ئێمە دروست بووە 
کە بچییە نەتەوە یەکگرتووەکان داوای جیابوونەوە 
دەکەی" تەنانەت مالیکی داوای لە فوئاد حوسێن 
کــردووە "دەبــێ دۆکیۆمێنتێک ئیمــزا بکەی کە 

شــتی وا ناکەی". تەنانەت گوتبووی سبەینێ ئەو 
دۆکیۆمێنتە دێنمە لات و ئیمزای بکە".

پێش ئەوەی مالیکی ســەردانی شاندی پارتی 
بکات، بەرهەم ســاڵح و شاندی یەکێتی چووبوونە 
لای مالیکــی و گوتبوویــان ئاگاتان لێ بێت فوئاد 
حوســێن شــتێکی وەهــا دەکات. ئیــوە چــۆن 

پشتگیری دەکەن ببێتە سەرۆککۆمار؟ 
با بگەڕێینەوە سەر ئەو ساتانەی هەموو شتێک 
یەکلایی بووتەوە و کاتی هەڵبژاردنی سەرۆککۆمارە 
لە نێو پەرلەمان. دکتور فوئاد حوسێن لە دارولزیافە 
دێتــە خوارێ، کۆســرەت رەســول عەلــی لەگەڵ 
نێچیرڤــان بارزانی لــە کۆبوونەوەدایــە. داوای لە 
پارتی کردبوو پۆستی سەرۆک کۆمار دوو ساڵ بە 
دوو ساڵ بێ. پارتیش پێیگوتبوو، ئێرە کوردستان 
نییە، دەبێ لەگەڵ رێکارە دەســتوورییەکانی ئێرە 
بگونجێ، ئەویش گوتبووی کەواتە بەرهەم ســاڵح 

کاندیدی ئێمەیە.
فوئاد حوسێن دەچێتە پەرلەمان و رێگە نادەن 

بچێتە نێو هۆڵی پەرلەمان، کەچی بەرهەم ســاڵح 
لەنێو هۆڵی پەرلەماندا بوو، داوای دەنگی دەکرد، 
یەکێتــی دوو جۆر نامەی دەنــارد بۆ ئەندامەکانی 
پەرلەمان، بۆ شیعەکان نووسیبووی "فوئاد حوسێن 
ئینفیساڵییە چۆن دەنگی پێدەدەن؟ ئاگاتان لێبێ، 
ببێ بە سەرۆککۆمار عێراق پارچە پارچە دەکات". 
بۆ ســوننەکانیش نووســیبوویان "فوئاد حوسێن 
کەسێکی شیعەیە و زۆر مەترسیدارە، چۆن دەبێ 

سەرۆک کۆمار و سەرۆک وەزیران شیعە بن".
ئەمریکییەکان پێش ئــەوەی هەڵبژاردن بکرێ 
بۆ پۆســتی ســەرۆککۆمار، دەســتیان لە بەرهەم 
ســاڵح شووشــتبوو، چونکە زانیبوویــان بەرهەم 
ســاڵح 100% بەیعەتــی بە ئێــران داوە و لەگەڵ 
ئێران رێککەوتنی کردووە. تەنانەت بە یەکێتییان 
گوتبوو نابێ بەهیچ شێوەیەک بەرهەم ساڵح کاندید 

بکرێت.
بــەڵام کاتێ بەرهەم ســاڵح خــۆی کاندیدکرد، 
ماکگورک بە تەلەفۆن لەگەڵ پاڤڵ تاڵەبانی قســە 

دەکات و دەڵێــت ئەمە چییە و چــی روودەدات؟ 
ئەویش دەڵێت: "ئەمە مەکتەبی سیاســی یەکێتی 

کردوویەتی و لەدەسەڵاتی ئێمەدا نییە".
 دابەشکردنی رۆڵ بووە. تەنانەت پاڤڵ تاڵەبانی 
بە ماکگورکی گوتووە: "لەگەڵ مەکتەبی سیاســی 

یەکێتی قسە بکە، بەڵکو رازییان بکەی!".
ئــەوەی دروســت روویــدا، ئەنجوومەنی باڵای 
ئاسایشــی نیشــتیمانی ئێران کە لەلایەن )عەلی 
شەمخانی(یەوە سەرۆکایەتی دەکرێ، بڕیاری دابوو 
کە بەهیچ شــێوەیەک نابێ و ناکرێ دکتور فوئاد 
حوســێن بکرێ بە ســەرۆککۆماری عێراق، دەبێ 
بەرهەم ساڵح سەرۆککۆمار بێ و لەو بارەیەوە نابێ 

هیچ گفتوگۆیەک بکرێ.

یەکێتی و پۆستی سەرۆککۆمار

ئیمتیاز و بودجە و پارەی پۆستی سەرۆککۆمار 
لەنێو یەکێتیدا بەسەر چەند پشکێکدا بەشکراوە، 
80% ی بۆ ماڵی مام جەلالە، 20%ی بۆ لاهوور و 
پاڤڵ و کۆسرەت رەسوڵ عەلی و بەرهەم ساڵحە.

لــەو بیســت لەســەدە کەمتــر لــە 5% ی بۆ 
بەرهەم ســاڵحە. ئەوەی پێشبینی دەکرێ و هەر 
ئێســتا دەرکەوتووە، ئەو پۆستە بەڵایەکی گەورە 
لەنێــو ماڵــی مام جــەلال و ئیبراهیــم ئەحمەد و 
تــەواوی یەکێتــی دەخولقێنێــت. بەرهەم ســاڵح 
دەســەڵاتی ســنووردار دەبــێ لە بەغــدا و هەوڵ 
دەدات لە کوردســتان لەنێو یەکێتی لەبەر ئەوەی 
سەرۆککۆمارە پێگەی بەهێز بکات و لە پێکهێنانی 
حکومەتی کوردستاندا پشــکی باڵەکەی هەبێت، 
بەڵام هەریەک لە قوباد تاڵەبانی و دایکی و شاناز 
ئیبراهیم ئەحمەد و مەلا بەختیار ... دەبنە رێگری 

گەورە لەبەردەم گەورەبوونی بەرهەم ساڵح.
شاندی پارتی لەوێ لەگەڵ هیچ لایەنێکی عێراقی 
رێککەوتنی نەکرد، ئەوان دەیانویســت کاندیدێکی 
کوردســتانی هەبێ. ئەوەی لە بەغدا روویدا پارتی 
پتەوترکرد، بەڵام ئەمە درێژەی دەســتکەوتەکانی 
یەکێتییــە لەدوای رووداوەکانی 16ی ئوکتۆبەر کە 
16ی ئەم مانگە ســاڵێکی بەســەردا تێدەپەڕێ و 
دوور نابینیم یەکێتی پاداشتی دیکەش وەربگرێ!

بــە  بــووە  ئــەوەی  دوای  ســاڵح  بەرهــەم 
سەرۆککۆماری عێراق، بە دەوروبەری خۆی گوتووە، 
هەوڵ دەدەم لەگەڵ ســەرۆک بارزانی ئەو کێشەیە 
چارەسەر بکەم. بەڵام ئەوەی بیستوومە و ئاگادارم 
ســەرۆک بارزانی بەهەموو لایەنێکی راگەیاندووە، 
بەهیچ شێوەیەک ئامادە نییە پێشوازی لەو بکات 
وەک ســەرۆککۆماری عێراق. راستە لە سیاسەتدا 
هیچ شتێک مەحاڵ نییە و دۆست و دوژمن تاسەر 
نییــە، بەڵام ئەوەی من دەیزانم بەرهەم ســاڵح لە 

هەولێر )شخص غیر مرحب به( دەبێت.

سەفقەی سەرۆککۆمار

هیڤیدار ئەحمەد

لە هەر وڵاتێكــدا كە هەڵبژاردن دەكرێ، 
ئــەو لایەنــەی زۆرینەی دەنگــەكان دەبات 
پــێ  حكومەتــی  دروســتكردنی  ئەركــی 
دەســپێردرێت. هــەر بۆیە ئەوانــەی دەبنە 
دەســەڵاتدار یان حكومەت دروست دەكەن، 
تارادەیەكــی زۆر دیــارن. ئەمەش وادەكات 
كەمتــر ئەو پرســیارە بكرێت كە حكومەتی 
نوێ چ لایەنێكی سیاسی لەخۆدەگرێت؟ یان 
بەرنامە و پلانەكانی چی دەبن، یاخود چۆن 
مامەڵە لەگەڵ دەوڵەتانی ناوچەكە دەكات؟ 
تەنانــەت ئەگــەر ناڕوونییەكیــش هەبێــت 
لــە ئاســتێكی زۆر نزمدایــە. لەبەرئــەوەی 
لەمیانەی كەمپینەكانی هەڵبژاردندا، هەموو 
لایەنــەكان بەرنامــە و پلانەكانــی ئایندەی 
خۆیــان ســەبارەت بــە زۆربەی پرســەكان 
لەسەر ئاستی ناوخۆ و دەرەوە دەخەنەڕوو، 
خەڵك تارادەیەكی زۆر بەرنامە و ئەجێندا و 
ئەكتەرەكان دەزانێ و دەناسێ و لەسەر ئەو 

بنەمایەش دەنگ دەدات. 	

بــەڵام ئەمە لە عێــراق پێچەوانەیە، ئەو 
پــارت و لایەنانەی كە لــە دوای هەڵبژاردن 
حكومــەت پێكدێنــن، نەك هــەر دیار نین، 
بەڵكــو لــەلای زۆر كــەس و زۆر چاودێری 
سیاســی پرســیارگەلێك دروست دەبێت بە 
تایبەتی ســەبارەت بە بەرنامــە و ئەجێندا 
سیاســییەكان. چونكە زۆربەی كات ئەوەی 
دەكات  هەڵبــژاردن  كەمپینــی  بەشــداری 
و دەنگــی زۆرینــە دێنێــت شــتێكە و ئەو 
لایــەن و كەســانەی حكومــەت پێكدێنــن 
شــتێكی دیكەیــە. بگرە هەنــدێ كات هیچ 
پەیوەندییەكیــان پێكەوە نییە. بەدبەختیی 
خەڵكــی عێــراق ئەوەیە كە هاوكێشــەكان 
ئــەم  عورفەكانــە.  پێچەوانــەی  رێــك 
دیاردەیە لــە هەڵبژاردنەكانــی عێراقدا زۆر 
دووبارە بووەتــەوە. بەتایبەتی لەم گەڕەی 
هەڵبژاردنــدا، لە كاتێكــدا لایەنە براوەكانی 
هەڵبژاردن دیارن، كەچی كەســێك بووەتە 
 ٦ تەنیــا  خاوەنــی  پەرلەمــان  ســەرۆكی 
كورســییە، ســەرۆكی كۆمــار خاوەنی دوو 
كورســییە و ســەرۆك وەزیران كە زۆربەی 
دەسەڵاتەكانی لایە، كەسێكی سەربەخۆیە و 
هیچ كورسییەكی نییە و تەنانەت بەشداری 

بانگەشەی هەڵبژاردنیشی نەكردووە.

لێــرەدا گرنگە بپرســین بۆچی لە عێراق 
ئەم جۆرە گەمە و بەزمە سیاســییە هەیە؟ 
بۆچی لە بانگەشــەی هەڵبژاردندا كۆمەڵێك 
دەموچاو دەبینین، كەچی لە دروســتكردنی 
حكومەتدا دەموچاوی دیكە دەبینین؟ ئەگەر 
لە بابەتەكە ورد بینەوە، هۆكارگەلێك هەن 

كە وا دەكەن ئەم حاڵەتە لە عێراق رووبدات 
نەریتێكــی سیاســی.  ببێتــە  تەنانــەت  و 
هۆكارەكە ئەوەیە كە ئەو دەسەڵاتەی هەیە، 
یــان ئەو لایــەن و پارتە سیاســییانەی لە 
ســاحەكەدان، زیاتر لەوەی ســەربەخۆ بن، 
یــان رەنگدانەوەی بەرژەوەندیی وڵاتەكەیان 
بــن، رەچــاوی بەرژەوەنــدی و ئەجێنــدای 
ئەكتەرە دەرەكییەكان دەكەن و بەگوێرەی 
لایەنانــە  ئــەو  بەرنامەكانــی  و  ئەجێنــدا 
هەڵســوكەوت دەكەن و كەسەكانیش زیاتر 
لــە ژێر كاریگەریی لایەنە دەرەكییەكاندا بۆ 
پۆستە سیادی و هەستیارەكان دەستنیشان 
دەكریــن نــەك بــە گوێــرەی رەوایەتــی و 

شەرعیەتی گەل و هەڵبژاردن. 
 

لە عێراقدا ئەوەی ئاشكرایە، دوو دەوڵەت 
زیاتر لە ململانێ و كێبڕكێی روون و ئاشكرادان 
لــە پێنــاوی دروســتكردنی حكومەتێك لە 
بەغــدا كە لەژێر كاریگەری و دەســەڵاتیاندا 
بێــت. ئەمریــكا دوای هەڵبژاردنەكانی 12 
ی ئایــار هەمــوو هەوڵێكــی دا بــۆ ئەوەی 
بەغدای لەدەست دەرنەچێت. چونكە عێراق 
پێگەیەكــی گرنگی هەیە لە ئاراســتەكردنی 
سیاســەتەكانی لــە رۆژهەڵاتی ناوەڕاســتدا 
بە گشــتی و گوشارخستنە ســەر ئێران بە 
تایبەتی. بەڵام ئاماژەكان بەو ئاراســتەیەن 
كــە شــێوەی پێكهێنانــی حكومەتی عێراق 
بەدڵی ئەمریكا نییە. بەتایبەتی بەرپرسانی 
ئەمریكا زۆر بە ئاشــكرا پاڵپشــتی حەیدەر 
عەبادییــان دەكرد، هەمــوو هەوڵێكیان بۆ 
ئەوە بوو عەبادی دووبارە پۆســتی سەرۆك 
وەزیــران وەربگرێتــەوە، بــەڵام دیــارە لەم 
ئەركــەدا ســەركەوتوو نەبــوون. تەنانــەت 

لــە دیاریكردنی پۆســتەكانی تریش گومان 
دەكرێــت زیاتــر لە ئێــران نزیــك بن نەك 

ئەمریكا.
 

بەگوێــرەی هەندێ ســەرچاوە، تەنانەت 
لــەوەی  نەبــوو  ســەركەوتوو  ئەمریــكا 
كەســێكی  كوردییەكانیــش  هێــزە  لەنــاو 
متمانەپێكراو و نزیك لە خۆی وەك سەرۆك 
كۆمار دەستنیشان بكات. هەندێك زانیاری 
ئامــاژە بۆ ئەوە دەكەن كــە ئەمریكییەكان 
پاڵپشــتییان لــە فوئاد حوســێن دەكرد بۆ 
پۆستی ســەرۆك كۆمار. مایك پۆمپێیۆ لە 
رێگای تەلەفۆنەوە، داوای لە بەرهەم ساڵح 
كردبوو كە لە بەرژەوەندیی فوئاد حوســێن 
بكشــێتەوە. ئەمــەش لــەو روانگەیەوە كە 
ئەمریكییــەكان پێیانوابــوو كاندیدی پارتی 
زیاتــر دەتوانێــت پەیوەندیی نێــوان هەرێم 
و بەغــدا ئاســایی بكاتــەوە و كەمتر لەژێر 

كاریگەریی سیاسەتەكانی ئێراندا دەبێت.

بــەڵام ئــەوەی بەرهــەم ســاڵحی كردە 
نهێنییەكانــی  هەوڵــە  كۆمــار،  ســەرۆك 
قاســم ســلێمانی بوو كە بەهیچ شێوەیەك 
نەیدەویســت كەســێكی پارتــی یــان نزیك 
لــە پارتی ئەو پۆســتە وەربگرێت. ئێران و 
شــیعەكان بەهیچ شــێوەیەك نەیاندەویست 
كەســێك ببێتە ســەرۆك لە سیاسەتەكانی 
دەربچێــت یان بە قســەیان نــەكات. ئەوان 
كەســێكیان دەویســت كــە لاواز و لەرزۆك 
بێــت و رەوایەتی لە گەلەكەی وەرنەگرتبێ، 
بــۆ ئەوەی بەو شــێوەیە رەفتــار بكات كە 
خۆیــان دەیانەوێــت. بەتایبەت ئێــران لەو 
قوناغــەدا زۆر پێویســتی بە كەســێكی لەو 

شێوەیە هەیە. ئەمە بێجگە لەوەی كە ئێران 
پاڵپشــتی تەواو لە بەرەی 16ی ئۆكتۆبەر 

دەكات. 

لەبەرامبــەردا، ئەگــەر چــی هەوڵەكانی 
ئێران بۆ دروســتكردنی حكومەتێكی ســەر 
بــە تاران لە بەغدا زیاتر بەشــێوەی نهێنی 
بــووە و لــە ترســی ئەمریكا نەیوێــراوە بە 
ئاشــكرا پاڵپشــتی كاندیدێكــی دیاریكــراو 
بــكات، بــەڵام زۆربەی ئامــاژەكان بۆ ئەوە 
دەچــن كــە ئێــران گەمەكەی لــە ئەمریكا 
بردووەتەوە و توانیویەتی هەرســێ پۆستی 
كۆمــار  و  پەرلەمــان  وەزیــران،  ســەرۆك 
بباتــەوە. بەتایبەت ئێــران یەكەم دەوڵەت 
بــوو پیرۆزبایــی لــە حەلبوســی و بەرهەم 
ســاڵح كرد و خۆشــحاڵیی خۆیشی دەربڕی 
لــە راســپاردنی عــادل عەبدولمەهــدی بــۆ 

پێكهێنانی كابینەی نوێی حكومەت. 

تەنانــەت رۆژنامەكانی ئێران بەئاشــكرا 
ئێــران  كــە  دەكــەن  ئــەوە  بــۆ  ئامــاژە 
ئەمجــارەش توانیویەتی لە ئەمریكا بباتەوە 
و ئەوانــەی بۆ هەرســێ پۆســتی ســیادی 
دیاریكــراون زۆر لــە ئێرانــەوە نزیكــن. بە 
هەمان شێوەش كۆنگرێسمانی كۆمارییەكان 
ماركــۆ رۆبیۆ ئامــاژە بۆ ئــەوە دەكات كە 
بــۆ  كەســەكان  دەستنیشــانكردنی  لــە 
پێكهێنانی حكومەتــی نوێی عێراق، لەگەڵ 
ئــەو ئارگیومێنتە یەك ناگرێتەوە كە گوایە 
ســەركەوتنی هیــچ لایەنێك واتــە ئێران و 
ئەمریــكا بەســەر یەكتــردا ناســەلمێنێت. 
پێچەوانــەوە رێككەوتــن لەســەر پۆســتە 
ســیادییەكان ســەركەوتنێكی گەورەیــە بۆ 

ئێــران و پێشــهاتێكی ترســناكە، قاســم 
ســلێمانی رۆڵێكی یەكلاكەرەوەی هەبوو لە 

دەستنیشانكردنی كەسەكاندا. 

بــۆ ئــەوەی زیاتــر روون ببێتــەوە ئــەو 
حكومەتــە كــە لە عێــراق لەدایــك دەبێت 
زیاتــر خۆی لە كام بەرەدا ســاخ دەكاتەوە 
و ئەجێنــدای كام لایــەن پراكتیزە دەكات، 
پێویستمان بە كاتێكی زۆر نییە. لە مانگی 
نۆڤەمبەردا، سزا ئابوورییەكانی سەر ئێران 
توندتــر دەبن و ئیــدارەی ترەمــپ بڕیاری 
داوە هەمــوو ئــەو دەوڵەتانە كــە پابەندی 
ســزاكانی ئەمریكا بۆ ســەر ئێران نابن، بە 
تایبــەت دەوڵەتانی دراوســێی ئێران ســزا 
بــدات. ئــەوكات دەبێت حكومەتــی عێراق 
خــۆی یەكلایــی بكاتــەوە، ئایــا پابەنــدی 
سزاكانی سەر ئێران دەبێت یان نا؟ ئایا لە 
چوارچێوەی ئەجێنداكانی ئێراندا سیاسەت 
دەكات یان بــەرەی ئەمریكا هەڵدەبژێرێت. 
بێگومــان ئەگەر عێراق پابەندی ســزاكانی 
ســەر ئێران نەبێت، ئەمریكا بێدەنگ نابێت 
و تەنانــەت ئەگــەری زۆر هەیــە گەمــارۆی 
بســەپێنرێت.  عێــراق  لەســەر  ئابــووری 
بەهەمان ئاراســتەش ئەمریكا مەبەستیەتی 
میلیشــیا  رووبــەڕووی  تــازە  حكومەتــی 
تایفییەكانی نــاو عێراق ببێتەوە، بەتایبەت 
ئەوانەی سەر بە ئێرانن و ئێستا بەشێكیان 

لە لیستی تێرۆری ئەمریكادان. 

*پسپۆڕی سیاسەتی دەرەوەی ئەمریكا 
لە هەمبەر رۆژهەڵاتی ناوەڕاســت و پرســی 

كورد.

حكومەتی نوێی عێراق سەر بە كێیە؟

د. نەوزاد هێتوتی*

ته‌ندروستی

خۆشەویستی چۆن دروستدەبێت؟

هونەر رێبوار

چی بۆ جنس 
باشە؟

لە یەکێك لە کلینیکە پزیشــكییەکانی 
تایبەت بە هەناو و رژێنەکان کارم دەکرد. 
رۆژانە چەندین نەخۆشی جۆراوجۆرمان بۆ 
دەهات کە هەریەکەیان گرفتی جیاوازیان 
لە رژێنەکان هەبوو، هەندێكیان ئارەزووی 
سێکســیان کــەم و هەندێكیان تووشــی 

گرفتی دیکەی تەندروستی ببوون. 
رۆژێكیان نەخۆشێك هاتە کلینیکەکەمان 
دووەم  جــۆری  شــەکرەی  تووشــبووی 
بــوو، یەکەمجــاری بوو بێتــە لای ئێمە و 
پێشــتر دەرمانــی زۆری بەکارهێنابــوو، 
تەنانــەت وەک خــۆی دەیگــوت، هەرچی 
کــە پێیگوتبوو فڵان دەرمان باشــە، ئەم 

بەکاری هێنابوو.
کــە مامە پیــرە هاتــە ژوورەوە، دوای 
وەرگرتنی زانیاری لەبارەی نەخۆشییەکە 
و سەیرکردنی ئەو پشکنین و دەرمانانەی 
کــە  زانیمــان  وەریگرتــوون،  پێشــتر 
نەخۆشــیی شــەکرەی هەیــە، بــەڵام نە 
هیچ نەخۆشــییەکی دڵ و نە نەخۆشــیی 
بەرزەپەســتانی خوێنی نەبوو. ئەوەی کە 
گرفتی بۆ دروستکردبوو کۆنتڕۆڵنەبوونی 

نەخۆشیی شەکرەکەی بوو.
نەخــۆش کاتێــك ســەردانی پزیشــك 
و  پشــکنین  هەمــوو  دەبێــت  دەکات، 
چارەسەرییەکانی لەلای خۆی هەڵبگرێت 
و بەپێــی رێنمایــی پزیشــک دوای ئــەو 
ماوەیــەی کــە پزیشــكەکە بــۆی دیاری 

دەکات، سەردانی پزیشك بکاتەوە.
بــەڵام گرفتێكــی گەورەی پزیشــکان و 
نەخۆشــانیش ئەوەیە، بەهــۆی نەبوونی 
سیســتمێکی رێــك، کاتێك نەخۆشــێك 
دەچێتە لای پزیشــكێك، کــە دەڕواتەوە 
هەموو پشکنینەکان فڕێدەدات و تەنانەت 
هەندێكیان لەلای پزیشكەکە جێدەهێڵێت، 
پابەندیــش نییــە بــە ســەردانکردنەوەی 
دووبــارەی پزیشــكەکە، بەجۆرێک ئەگەر 
بەرەوباشــبوون بێت، دەڵێــت تازە باش 
ئەگەریــش  ناوێــت،  دکتــۆری  و  بــووە 
باشــتر نەبێت "جــا رەنگــە هۆکارەکەی 
هەڵەبەکارهێنانــی دەرمانەکانــی بێــت"، 
و  خراپــە  دکتۆرەکــەی  دەڵێــت  ئــەوە 
دەچێتە شــوێنێکی دیکــە. بەمەش هەم 
تێکــدەدات  دووەم  دکتــۆری  لــە  ســەر 
و نازانێــت پێشــتر چی وەرگرتــووە و چ 
نەخۆشییەکی هەبووە، هەمیش پزیشكی 
یەکەم تاوانباردەکرێت کە نەخۆشــەکەی 

چاک نەبووەتەوە. 
دەرمانەکانــی  ســەیری  کاتێــك 
شــەکرەم  تووشــبووی  نەخۆشــەکەی 
کــرد، بینیــم دەرمانی شــەکرەی هەیە، 
هەروەها لەگەڵیدا دەرمانێكی رێکخســتن 
و کەمکردنــەوەی لێدانەکانــی دڵــی کــە 
بەپێــی پشــکنینەکانی خــۆی و بەپێــی 
ئەوەی کە پشــکنینی دیکەمان بۆی کرد، 
هیچ نەخۆشــییەکی زەخت و دڵی نەبوو، 
بــەڵام وەکو خۆی گوتــی، ئەو دەرمانەی 
لەسەر هی خزمێكیان کڕیوە، خزمەکەیان 
بــۆ دڵەکوتــە بەکاریدەهێنــێ، ئەویــش 
ویســتوویەتی ســوودی لێوەربگرێت. کە 
پێمگــوت ئەو دەرمانە بۆ تۆ بەکارنایەت، 
گوتــی نــا ئــەو زۆر پێی بــاش دەبێت، 
دانەیەکیشــی  چەنــد  رۆژانــە  تەنانــەت 

لێدەخوات. 
نەخۆشەکەم نارد بۆ پشکنینی شەکرە و 
هەندێك پشكنینە پێویستەکانی دیکەی، 
دوای نزیکــەی کاژێرێک گەڕایەوە لام، کە 
پشکنینەکانیم بینی دەرمانی شەکرەکەیم 

بۆ نووسی.
لەگــەڵ  نەبــوو،  ئــەوە  هــەر  بــەڵام 
پزیشــكەکەی هاوڕێــم کــە لــە کلینیکی 
ئــەو کارم دەکرد، گوتــم: "دەبێت کارێک 
بکەین واز لە دەرمانەکەی دیکەی بهێنێ، 
دکتۆرەکەی هاوڕێم کە هەم مامۆستامە و 
هەمیش هاوڕێم، رووی کردە نەخۆشــەکە 
و گوتــی: "مامە تۆ کە شــەکرەت هەیە، 
بەشێوەیەکی گشــتی لەڕووی سێکسەوە 
چۆنی؟ زۆربەی نەخۆشەکان گرفتیان بۆ 
دروســت دەبێت لە تەمەنــی تۆدا، ئینجا 
دەرمانەکانــت کــە بەکارتهێنــاون، ئــەو 
یەکەیــان کە دەڵێی پێــی باش دەبم، بۆ 
جنس خراپە و ئارەزووی سێکســیت لاواز 

دەکات".
مامە پیرە کە گوێی لەو قسەیە بوو، لە 
نەخۆشییەکەی زیاتر دڵی پێی تەنگ بوو، 
گوتــی: "دکتۆر ئەدی بۆ لە کەنگێوە هەر 
دەڵێی دڵت رادەگرێت، بۆ ناڵێی بۆ جنس 
خراپــە، من ئەوە ئەو دەرمانە فڕێدەدەم، 

بەس پێمبڵێ چی بۆ جنس باشە ؟!

1 - زانیاریی دروست وەربگرە!
کاتێــك نەخــۆش دەکەویــت، هــەوڵ 
بــدە پێشــتر زانیاریــت هەبێــت لەســەر 
بــە  گرنگیــدان  و  نەخۆشــییەکەت 
تەندروســتیت. زانیــاری لە ســەرچاوەی 
راســت وەربگــرە، لــە هەمــوو پەیجێکی 
پزیشکیی فەیسبووك زانیاری وەرمەگرە. 
رەنگە ئەوەی زانیارییەکەی نووسیوە، زۆر 

شارەزا نەبێت!

2 - دکتۆری خۆت مەبە!
بەپێچەوانــەی رای هەمــووان، کاتێك 
نەخۆش دەکەویت، پزیشكی خۆت مەبە، 
دەبێت سەردانی پزیشك بکەیت، بۆ ئەوەی 
پزیشك نەخۆشییەکەت دەستنیشان بکات 
و چارەسەری پێویستت بۆ بکات، جگە لە 
هەندێك نەخۆشیی سووکی وەکو هەڵامەت 
و سەرئێشــەیەکی ســادە کــە دەتوانیت 

دەرمان لەلای دەرمانخانەیەک بکڕیت.

3 - دەرمانی کەس بەکارمەهێنە!
زۆربەی خەڵک کــە نەخۆش دەکەون، 
بێ گوێدانە ئەوەی نەخۆشییەکەی سەختە 
یان نا، دەچێت دەرمانی خزم، هاوڕێ یان 
هاوســێیەکیان دەخوات، ئەمەش کارێكی 
تەواو نادروســتە و رەنگە نەخۆشییەکەی 
ئــەو نیشــانەکانی لــە نەخۆشــییەکەی 

تۆ نزیکبــن، بــەڵام هۆکارەکەیــان تەواو 
جیاوازبن. 

ســاوا،  منداڵــی  چارەســەری   -  4
بەســاڵاچووان و تووشــبووانی نەخۆشییە 
لابردنــی  بــە  تەنیــا  درێژخایەنــەکان 
نیشــانەکانیان نییە، ئەگەر منداڵێك تای 
هەبــوو، مەرج نییە تەنیا تایەکی ئاســان 
بێت، ئەگەر کەسێکی بەتەمەن کۆکەیەکی 
درێژخایەنــی هەبوو، نابێــت وەک کۆکەی 
منداڵێــک ســەیر بکرێت، چونکــە ئەگەر 
لــە منداڵێكدا هۆکاری کۆکە ســەرمابوون 
یان هەوکردنێكی ســنگ بێت، رەنگە هی 

بەساڵاچووەکە شێرپەنجە بێت. 

5 - پزیشكێكی باش دیاری بکە!
زۆر کــەس تەنیــا بە قســەی هاوڕێ و 
بــە دەنگۆی خەڵکی ســەردانی پزیشــك 
دەکەن، ئەمەش نادروستە، سەرەتا دەبێت 
پسپۆڕییەکەی گونجاو بێت، پاشان دەبێت 
بڕوانامەکەی جێگــەی بڕوا بێت. هەروەها 
باشترە سەردانی دکتۆرێك بکەی کە گوێت 
بــۆ بگرێت و کاتت پێ بــدات، نەک تەنیا 
سەردانی دکتۆرێك بکەی کە قەرەباڵغ بێت 
و کاتــی نەبێت گوێــت بۆ بگرێت، چونکە 
قەرەباڵغــی مانــای باشــیی پزیشــكەکە 

ناگەیێنێت. 

6 - یەکسەر مەڕۆ بۆ تورکیا و ئێران!
ئەگەر نەخۆشــیەکی زۆر قورست هەیە 
و پێویستت بە نەشــتەرگەرییەکی گەورە 
هەیە، ســەردانی زیاتر لــە دکتۆرێك بکە 
پێش ئەوەی هیچ چارەسەرێك وەربگریت. 

یەکسەر مەڕۆ بۆ تورکیا و ئێران!

7 - واپیشان مەدە لە دکتۆرەکەت زیاتر 
دەزانیت!

لەسەر نەخۆشیەكەت زانیاری وەربگرە 
لە ئینتەرنێت و پزیشكانی هاوڕێت، بەڵام 
کە ســەردانی پزیشكێك دەکەی، هەرگیز 
مەڵێ بەڵام ئەو پزیشــكەش ئاوای گوت، 
یــان وا پیشــان مــەدە کــە لــەو باشــتر 
دەزانیــت، هیــچ کات مەڵێ لە ئینتەرنێت 
ئاوا نووسراوە، چونکە زۆربەی بابەتەکانی 
ئینتەرنێت بۆ پزیشــك نەنووسراون و بە 

زمانێكی سادە بۆ نەخۆش دیاریکراون. 

8 - پرسیارەکانت ئامادە بکە!
پێش ئەوەی ســەردانی پزیشك بکەی 
و بڕۆیتــە کلینیکــی پزیشــك، هەندێــك 
پرســیار ئامادە بکە، هەمیــش بزانە ئەو 
گرفتەت چییە کە بەهۆیەوە بە دیاریکراوی 

سەردانی پزیشكەکە دەکەی.

چی بکەم کاتێك نەخۆش دەکەوم؟
د. سەڵاح عەبدولواحید

 پسپۆڕی قوڕگ، لووت و گوێ

توێژەرانــی بــواری کیمیــای ژیــان 
هەســتەکانی  لــە  هەریەکــە  دەڵێــن 
بینین، بۆنکردن و ســەرنجدان، هەموو 
پەیوەندییان بــە هۆڕمۆنەکانەوەیە کە 

هەستەکان هاندەدەن. 

لەبــارەی  دەروونیــش  پســپۆڕانی 
خۆشەویســتی دەڵێــن پەیوەنــدی بە 
نائاگاییــەوە هەیــە. کاتێك کەســێك 
لە کەمتــر لە چرکەیەکەدا هەســت بە 
خۆشەویستی و عەشــق دەکات، چوار 
بەشــی مێشــك چــالاک دەکات کــە 
دوویــان زۆر گەشەســەندوون و دوویان 
پەیوەندییان بە ئاڵوودەبوونەوە هەیە. 

ژیانــی،  کیمیــای  پســپۆڕەکانی 
کارلێكەکانی مێشک لەکاتی هەستکردن 

بە عەشــق بــە هاوشــێوەی وەرگرتنی 
دەچوێنــن.  کۆکاییــن  بــڕی  یەکــەم 
ئەوکاتــەی تێیدا هەریەکە لە دۆپامین، 
و  ئەدیرناڵیــن  ئۆکسیتۆســین، 

ڤاسۆپرێسین دەردەدرێن. 
توێژەرەکانی بــواری کیمیای ژیانی 
دەڵێــن لەکاتی ماچکردنــدا، گەیەنەرە 
کیمیاییــەکان دەردەدرێــن، کاتێكیش 
کەســێك دەیەوێت هاوژینەکەی دیاری 
بکات و پلانی زۆربوون دابنێت، مێشكی 
بەگوێرەی سێ بەشی جیاواز کاردەکات. 
سەرنجڕاکێشــانی رۆمانســیانە بــۆ 
کەســی بەرامبەر، ئەمــەش پەیوەندی 
بــە دەردانی بڕێكی زۆر لــە دۆپامینی 

سرووشتی لە مێشكدا هەیە. 

ئــارەزووی سێکســی کــە لەلایــەن 

هۆڕمۆنەکانی پیــاوەوە بەڕێوەدەچێت 
و هــەردوو ژن و پیــاو بەهــۆی رژانــی 
هۆڕمۆنی تێستۆستیڕۆن بەدوای کەسی 

بەرامبەردا دەگەڕێن. 

پەیوەستبوون، ئەوەی وادەکات دوو 
هاوژین بەیەکەوە بمێننەوە، لەئەنجامی 
هۆڕمۆنی خۆشەویســتی دروستدەبێت 

کە هۆڕمۆنی ئۆکسیتۆسینە. 

بەگوێرەی توێژینەوەیەکی زانستی، 
ماچکردن لــە کولتــوورە جیاوازەکاندا 
لەلایەن نزیکەی 90%ی هەموو خەڵکی 
دەکرێت. ئەمەش تەنیا لە مرۆڤدا نییە 
و ئاژەڵەکانیش رێگەی خۆیان هەیە بۆ 

ماچ و هاوشێوەکانی. 

هۆکارەکانی دواکەوتنی سووڕی مانگانە

رووداو - هەولێر

بۆ زۆربەی خانمان دواکەوتنی سووڕی مانگانە 
زۆر هەســتبڕە، بەتایبەت ئەگەر خانمەکە خۆی 
پێشــتر سووڕی مانگانەی رێک بووبێت و ئێستا 

لەناکاو تووشی ئەم حاڵەتە بووبێت. 
هەندێکجــار دواکەوتنی ســووڕی مانگانە بۆ 
ژنان دڵخۆشــکەرە و هۆکارەکەی دووگیانییەکی 
چاوەڕوانکــراو یــان نەکراوە. بــەڵام هەندێكجار 
هۆکارێكــی  رەنگــە  و  جیــاوازە  گرفتەکــەی 

تەندروستی لەدواوە بێت. 

لە بڵاوترین هۆکارەکانی بریتین لە: 

          گوشاری دەروونی:

گوشــاری دەروونــی و دڵەڕاوکێــی رۆژانــەی 
درێژخایــەن، هــۆکارە بــۆ تێکچوونی ســووڕی 
مانگانە، بەجۆرێك رەنگە ببێتە هۆی دواکەوتن، 
پێشخســتن، کەمخایەن و درێژخایەنیی سووری 
مانگانە، هەروەها هەندێکجار دەبێتە هۆی ئازاری 
سووڕی مانگانە، بۆیە باشترین چارەسەر بۆ ئەم 
گرفتــە لەم کاتەدا بریتییە لــە وەرزش و خەوی 
ئــارام، بەمــەش گوشــارەکە کەم دەبێتــەوە و 

سووڕی مانگانە رێکدەکەوێتەوە. 

              پێش دەستپێکردنی تەمەنی نائومێدی

تەمەنــی نائومێدی ئەو کاتە دەســتپێدەکات 
کە خانمان لە تەمەنی 45-50 ســاڵیدا ســووڕی 
مانگانەیان بۆمــاوەی 12 مانگ نامێنێت و پێی 

دەگوترێت تەمەنی نائومێدی. 
بەشێك لە خانمان بۆماوەی 5-15 ساڵ پێش 
تەمەنــی نائومێدی ســووڕی مانگانەیــان ناڕێك 
دەبێــت، هۆکاری ئەمــە کەمبوونــەوەی رێژەی 

ئیسترۆجینە لە جەستەدا. 
            دابەزینی کێش

دابەزینــی کێشــێکی زۆر و وەرزشــی قورس 
مانگانــە،  ســووڕی  نەمانــی  هــۆی  دەبێتــە 

و  زۆر  لاوازبوونــی  چونکــە 
رێــژەی  کەمبوونــەوەی 

لــە  چەورییــەکان 
هۆکارە  جەستە، 

بــۆ گۆڕانــی 
ێــژەی  ر

هۆڕمۆنەکان لە جەســتەدا و هەندێکجار تەنانەت 
سووڕی مانگانە نامێنێت و هێلکە دروستنابێت. 

           قەڵەوی

قەڵەوی هاوشــێوەی دابەزاندنی کێشــی زۆر 
دەبێتــە هۆی نەمانی ســووڕی مانگانە، زۆرکات 
قەڵەوی هۆکارەکەی گرفتێکی تەندروستییە، لە 
بڵاوترینیان فرەکیســی هێلکەدانە کە پێویســتە 

لەلایەن پزیشكی پسپۆڕەوە چارەسەربکرێت. 

            رێگەکانی پێشگیری لە منداڵبوون

هەندێك لە حەبەکانی رێگری لە منداڵبوون 

سووڕی مانگانە ناهێڵن و دوایدەخەن، چونکە 
ئەمانــە هۆڕمۆنیــان تێدایــە و دەبنــە هۆی 
نەهێشتنی هێلکەدان، بۆیە لەم کاتەدا دەبێت 
بە راوێژی پزیشك حەبەکان بەکاربهێندرێن و 

چارەسەرەکەیشی لەدەستی پزیشكە. 

         تێکچوونی هۆڕمۆنەکان

بەرزبوونــەوەی هۆڕمۆنــی پرۆلاکتیــن کە 
هەندێكجار بەهۆی گرێیەکی ژێرمێشــکەرژێن، 
یــان لــەدوای منداڵبــوون دروســتدەبێت و 
دەبێتە هۆی دەردانی شــیر و نەمانی سووری 
مانگانــە، بۆیــە لــەم کاتەدا پزیشــك داوای 
پشکنینەکانی هۆڕمۆن لەرێگەی خوێن دەکات 
و بەپێی حاڵەتەکان پزیشــك بە دەرمان یان 
رێگەچــارەی دیکــە گرفتەکە بۆ باری 

ئاسایی دەگێڕێتەوە. 

        کیسی هێلکەدان

یەکێكە لــە بڵاوتریــن گرفتەکانی خانمان 
بەتایبــەت لــە تەمەنــی زایەنــدی و دەبێتە 
هۆی دواکەوتنی ســووڕی مانگانە و چەندین 
نیشــانەی دیکەشــی هەن وەک دروستبوونی 
زیپکەی روخسار، قەڵەوبوون، مووی زیادەی 
روخســار و قژهەڵوەریــن. ئەمانە حاڵەتێكی 
سەلامەتن ئەگەر چارەسەر بکرێن و کۆنتڕۆڵ 
بکرێــن، بەڵام ئەگەر کەســەکە چارەســەری 
شــێرپەنجەی  مەترســی  ئــەوا  وەرنەگــرت، 

هێلکەدان زیاد دەکەن. 

         دووگیانی

ئەمەیان هەواڵە دڵخۆشکەرەکەی بەشێك 
لــە خانمــان و پیاوانــە، زۆربــەی خانمــان 
دوای بەکارهێنانــی دەرمانەکانــی رێگری لە 
منداڵبوون، گومانیان بــۆ دووگیانی ناچێت، 
بــەڵام دەبێــت ئــەوە بزانن کە ئــەم رێگەیە 
100% کاریگــەری نییــە و هــەر ئەگــەری 
منداڵبوون هەیە، بۆیە پێویســتە پشــکنینی 
پشــکنینی  بــۆ  ئەنجامبدرێــت  ماڵــەوە 
منداڵبــوون لــە تەمەنــی چالاکــی 
سێکسی خانمان، یان سەردانی 
بنکە تەندروستییەکان بکرێت. 

هەفتــەی رابــردوو هێزەکانــی ئۆپۆزیســیۆنی 
ســووریا و حکومەتی تورکیــا رایانگەیاند زۆرینەی 
چەکە قورســەکان لەناوچەی چەکداماڵراوی ئدلیب 
لادراون، ئەم هەنگاوە لە کورتخایەندا دەتوانێ رێگە 
لــە هەڵمەتی ســەربازی هێزەکانــی لایەنگری رژێم 
بگرێ، بەڵام ئەستەمە وەکو سەرەتای چارەسەرێکی 

سیاسی درێژخایەن سەیری بکرێ. 
مانگــی رابــردوو حکومەتــی تورکیا و رووســیا 
رێککەوتن لەســەر ئەوەی ناوچەیەکــی داماڵراو لە 
چەک لە نێوان هێزەکانی ئۆپۆزیسیۆن و هێزەکانی 
ســەر بە رژێم لە پارێزگای ئدلیب دروســتبکەن. بە 
گوێــرەی رێککەوتنەکــە، دەبوو تانــک و تۆپخانە 
لــە رێڕەوەکــەی نێــوان هــەردوو لایەن لابــدرێ و 

کۆریدەرێکی 10 بۆ 12 میلی دروست بکرێ. دوایین 
وادە بۆ لادانی چەکە قورسەکان رۆژی 10ی تشرینی 
یەکەم بوو، لە رۆژی 15ی تشــرینی یەکەمیشــەوە 
ئــەو کۆریدەرە بە فەرمی رادەگەیەنرێ و هێزەکانی 

رووسیا و تورکیا بە هاوبەشی چاودێری دەکەن. 
رێککەوتنەکــەی ئەنقەرە و مۆســکۆ ئەســتەمە 
چارەســەرێکی سیاســیی درێژخایەن بــۆ قەیرانی 
ســووریای لێبکەوێتەوە، لەبەر ئــەوەی حکومەتی 
ســووریا وجــوودی هێزەکانــی تورکیــا لــە ناوچە 
جیاجیاکانــی پارێــزگای ئدلیــب بە پێشــێلکردنی 
بەشــار  دەزانــێ،  ســووریا  خاکــی  ســەروەریی 
ئەسەد، ســەرۆککۆماری ســووریاش جەختی لەوە 
کردووەتــەوە کە ئەو رێککەوتنە کاتییە. حکومەتی 
دیمەشق سوورە لەســەر ئەوەی هەموو گروپەکانی 
ئۆپۆزیســیۆن دەبــێ تا کۆتایــی کانوونی یەکەمی 

ئەمساڵ چەکەکانیان دابنێن.
لەلایەکــی دیکــەوە هەیئــەی تەحریــری شــام 
)بەرەی نوســرەی جــاران( مەترســییەکی دیکەی 
ســەر رێککەوتنەکەیە. هەیئــە بە یەکێک لە گروپە 
توندڕەوەکانی ئۆپۆزیســیۆن لە قەڵــەم دەدرێ کە 
پێشتر لقی سەرەکیی ئەلقاعیدە بووە لە سووریا و 
لەلایەن تورکیا، ئەمریکا و رووسیاوە بە رێکخراوێکی 
تیرۆریســتی لەقەڵەم دەدرێ. تورکیا و رووسیا داوا 
دەکــەن ئەو گروپــە تاوەکو 15ی تشــرینی یەکەم 

ناوچەی لەچەکداماڵڕاو جێبهێڵێ. 
بە گوێرەی راپۆرتێکی روانگەی مافەکانی مرۆڤی 
ســووری، چەکدارانی هەیئەی تەحریری شام بەشی 
هــەرە زۆری چەکــە قورســەکانیان لــەو ناوچەیــە 
کشاندووەتەوە، بەڵام هەندێک لەو چەکانەشیان لەناو 
خەندەقەکاندا هێشــتووەتەوە. تاوەکو ئێســتا دیار 

نییە هەیئە هەموو چەکدارانی خۆی دەکشــێنێتەوە 
یــان نا، لە کاتێکدا پێشــتر دژایەتــی خۆی لەگەڵ 

رێککەوتنەکە راگەیاندبوو.
ســتراتیژی رژێم بۆ داهاتووی سووریا رێگرێکی 
دیکــەی بەردەوامیــی رێککەوتنەکەیــە. حکومەت 
لــە چەندیــن بۆنەدا جەختی لــەوە کردووەتەوە کە 
ئامانجی ئەوان کۆنتڕۆڵکردنەوەی هەموو ناوچەکانی 
سووریایە. بەڵام سەرکردەکانی دیمەشق دەزانن بێ 
هێزی ئاســمانیی رووسیا کۆنتڕۆڵکردنەوەی ئدلیب 
کارێکــی نیمچــە مەحاڵــە، حکومەتی رووســیاش 
بەپێی رێککەوتنەکەی مانگــی رابردوو ناتوانێ لەو 

ئۆپەراسیۆنەدا بەشدار بێ. 
لــە نێوان 3 بۆ 3.5 ملیۆن کــەس لە پارێزگای 
ئدلیــب دەژین کــە زۆرینەیان ئــاوارەی ناوچەکانی 
دیکەی ســووریان، جیا لەمە دەیان هەزار چەکداری 

ئۆپۆزیسیۆنی میانڕەو لەو پارێزگایە نیشتەجێن کە 
تورکیــا بــە هاوپەیمانی خۆیان دەزانن. ســەرباری 
ئــەو گروپانە، نزیکەی 10 هــەزار چەکداری گروپە 
توندڕەوەکانیــش لەو پارێزگایە گیرســاونەتەوە کە 
گومــان دەکــرێ دوو هەزار چەکداریــان بیانی بن و 
حکومەتی ســووریا داوا دەکات لە رێگەی تورکیاوە 

بگەڕێنەوە وڵاتەکانی خۆیان. 
بەڵام چارەســەری ئەو کێشــەیە پێویســتی بە 
هاوئاهەنگیی نزیکی نێــوان تورکیا و وڵاتانی دیکە 
هەیــە. ژمارەیەک ســەرچاوە بە ماڵپــەڕی )دەیلی 
بیســت(ی ئەمریکییــان راگەیانــدووە کــە تورکیا 
ژێربەژێر لەگەڵ رووسیا رێککەوتووە لەسەر ئەوەی 
چەکدارانی هەیئە بۆ ناوچە سنوورییەکانی باکووری 
ســووریا بگوازێتــەوە، بۆ ئــەوەی تــەواو لە هێڵی 
تەماسی نێوان ئۆپۆزیسیۆن و هێزەکانی رژێم دوور 

نزیکەی 10 هەزار چەکداری توندڕەو لەو پارێزگایەن

ئدلیب.. 

سووریا لە دەوڵەتێکی ئەمنییەوە 
بۆ دەوڵەتی میلیشیایی

بکەونەوە. 
لــە مــاوەی ســێ ســاڵی رابــردوودا تورکیــا 
پەیوەندییەکــی ئاڵــۆزی لەگــەڵ گروپــە ســوننە 
میانڕەوەکاندا هەبووە، لە چەندین بۆنەدا )لەوانەش 
لەکاتی هێرشــی ســەر حەلەب لە 2016( ئەنقەرە 
نەیتوانــی فریای هێزەکانی ئۆپۆزیســیۆن بکەوێ. 
تورکیــا ئەو هێزانە و ناوچەکانی ژێر دەســەڵاتیان 
لە باکووری ســووریا وەکو قووڵاییەکی ســتراتیژی 
دەبینــێ، بۆیەش مانگــی رابردوو هەمــوو کەناڵە 
سیاســی و دیپلۆماتیکەکانی خــۆی بەکارهێنا بۆ 
ئەوەی رووسیا قایل بکات بەوەی ئۆپەراسیۆنەکەی 

ئدلیب راگرن. 
کشــاندنەوەی چەکە قورســەکان لەو ناوچەیە 
سەرکەوتنێکە بۆ تورکیا، هەرچەند هیچ ئاماژەیەکی 
کۆنکرێتی نییە کــە ئەنقەرە دڵنیا بکاتەوە لەوەی 
ئــەم رێککەوتنــەش بــە دەردی ئاگربەســتەکانی 
رابردووی نێوان حکومەتی ســووریا و ئۆپۆزیسیۆن 
ناچێ، هەرچەندە نیشانە رواڵەتییەکان لە پارێزگای 
ئدلیــب وای دەردەخەن رێککەوتنەکەی رووســیا و 
تورکیا بە شــێوەیەکی بەرچــاو دۆخی ناوچەکەی 

هێورکردووەتەوە. 
بــەرەی رزگاری  ســەیف رەعــد، گوتەبێــژی 
نیشــتمانی، لەمبارەوە بــە رۆژنامــەی )نیویۆرک 
تایمز(ی ئەمریکی راگەیاند: “زۆر دڵخۆشین، چونکە 
پێشتر چاوەڕێمان دەکرد هێرشی زۆر گەورە بکرێتە 
ســەر ئەم ناوچە بچووکە. گرنگترین شــت ئەوەیە 
فڕۆکــە جەنگییەکانی رژێم ناتوانــن بێنە قووڵایی 

پارێزگای ئدلیبەوە کۆمەڵکوژی بکەن”.
ژمارەیەک بەرپرســی پەیوەندیــداری تورکیا بە 
رۆژنامــە ئەمریکییەکەیان گوتــووە کە دیپلۆمات و 
فەرمانــدە ســەربازییەکانی تورکیا بــە هێزەکانی 
ئۆپۆزیســیۆنیان راگەیاندووە ئەگەر رێککەوتنەکە 
قەبــووڵ نەکەن، تورکیا ناتوانێ رێگە لە هێرشــی 
ســوپای ئەســەد بگــرێ. کاربەدەســتانی تورکیا 
بەڵێنــی زیادکردنــی هاوکارییــە مرۆییــەکان بــۆ 
ئدلیبیــان بە ســەرکردەکانی ئۆپۆزیســیۆن داوە، 
بــەڵام رەتیدەکەنــەوە راســتەوخۆ لەگــەڵ گروپە 
توندڕەوەکانــی وەکــو هەیئــەی تەحریــری شــام 
دانوســتاندنیان کردبێ، دیاریــش نییە ئەنقەرە بە 
چ میکانیزمێکــی دیکــە پەیامی خــۆی بەو گروپە 
گەیانــدووە کە کۆتایی مانگی ئابی رابردوو ناویانی 

خستە لیستی گروپە تیرۆریستییەکانەوە. 

رژێمی بەشار ئەسەد لە سووریا، لە سەرکەوتنە 
ســەربازییەکانی بەســەر گروپەکانی ئۆپۆزیسیۆندا 
بەردەوامە، بەڵام ئەو سەرکەوتنانە نەیانتوانیوە رێ 
لــە لاوازبوون و هەڵوەشــانەوە و داڕزانی ئەو دەزگا 
و دامەزراوانــە بگرن کە لە چەنــد دەیەی رابردوودا 
ئامــرازی چەســپاندنی دەســەڵاتی دەوڵــەت بوون 
لەو وڵاتە. پەیمانگای )چەســم هاوس(ی بەریتانی 
لــە راپۆرتێکدا تیشــک دەخاتە ســەر ئەوەی چۆن 
هەندێک لە دامەزراوەکانی ســووریا لە حەوت ساڵی 
رابردووی شــەڕدا گۆڕاون و دەســت لەسەر هۆکارە 

بنچینەییەکانی ئەو گۆڕانە دادەنێ.
 

دەسەڵاتی ئەمنیی 
دەوڵەتی سێبەر

لە ســاڵی 1971ەوە کە حافز ئەســەد سەرۆکی 
پێشووی ســووریا هاتە ســەر حوکم، بەشی زۆری 
دامەزراوەکانــی پەیوەندیدار بە مومارەســەرکردن و 
چەســپاندنی دەســەڵاتی دەوڵەت لەژێر کۆنتڕۆڵی 
دەزگا ئەمنییەکاندا بوون، لــە کاتێکدا دامەزراوەی 
دادوەری، پۆلیــس و دامەزراوەکانی خزمەتگوزاریی 
گشتی دەسەڵاتێکی ئەوتۆیان نەبوو، دەزگای ئەمنی 

رۆڵی دەوڵەتی سێبەری دەگێڕا. 
بــەڵام لە ســاڵی 2011 بــەدواوە ئــەو دەزگایە 
مەرکەزییەتەکەی جارانی نەمــاوە، وەک راپۆرتەکە 
دەڵێت، ئێســتا کۆمەڵێک “ئەکتەری هەلپەرســت” 
بەرژەوەنــدی  و  پەیوەنــدی  کــە  دەرکەوتــوون 
بازرگانییــان لەگەڵ دەســەڵاتدارانی ئەمنی هەیە و 
“دەسەڵاتی راستەوخۆی دەوڵەتیان بەسەر سووریادا 
کەمکردووەتــەوە”، ئەمــەش ئاماژەیەکە بۆ ئەوەی 
شــەڕی نێوخۆ نــەک هــەر لــەڕووی جوگرافییەوە 
یەکڕیزیــی خاکی ســووریای لاواز کــردووە، بەڵکو 
یەکڕیزیــی  لەســەر  راســتەوخۆی  کاریگەریــی 

دامەزراوەکانی سووریاش داناوە. 
 لە دەوڵەتەکەی ئەســەدی باوکدا چوار ئاژانسی 
ئەمنی هەبوون: بەڕێوەبەرایەتی گشتی هەواڵگری، 

بەڕێوەبەرایەتی ئاسایشی سیاسی، بەڕێوەبەرایەتی 
هەواڵگریی سوپا و بەرێوەبەرایەتی هەواڵگریی هێزی 
ئاســمانی. هەرچوار ئاژانســەکە دەبووایە راپۆرتی 
خۆیان رەوانەی نووســینگەی ئاسایشی نیشتمانیی 
حزبــی بەعس بکــەن. هەر کام لەو چوار ئاژانســە 
لەپاڵ هێزەکانی پۆلیس و ئاسایش لق و باڵیان لە 

ناوچە جیاجیاکانی سووریاشدا هەبوو. 
لە سەردەمی دەسەڵاتی بەشار ئەسەد، سەرۆکی 
ئێستای سووریاشدا ئەو دەوڵەتە سێبەرە بەردەوام 
بــوو کە تێیدا بەهۆی باڵانســی هێزەوە، هەرکام لە 
ئاژانســەکان دەیانتوانی چاودێریــی یەکدی بکەن، 
جیــا لەمــەش ســەرکردایەتیی بەشــی زۆری ئــەو 
دامەزراوانە لە دەســتی کەســانی نزیک لە خێزانی 
ئەسەددا بوون، بەڵام وەکو لە راپۆرتەکەدا هاتووە، 
دوو جیاوازی ســەرەکیی دەســەڵاتی بەشار لەگەڵ 
باوکی هۆکاربوون بۆ ئەوەی تانوپۆی سیستەمەکە 
لاوازتر ببێت، یەکەمیان ئەوە بوو کە خەڵکانی نزیک 
لــە دەســەڵات بۆ ماوەیەکی کەم لە پۆســتەکانیان 
دەمانەوە و دووەمیشــیان پەیڕەوکردنی سیستەمی 

ئابووریی لیبراڵ بوو.

داخورانی دەوڵەتی سێبەر

راپەڕینــی  گۆڕانــی  دا،   2011 کۆتایــی  لــە 
خەڵکی سووریا بۆ شەڕێکی نێوخۆی هەمەلایەنە، 
حکومەتی ناچارکرد پشــت بە دەزگا و میکانیزمی 
جیاواز ببەستێ، باڵانسی نێوان هێز و فەرماندەییە 
جیاجیاکان تێکچوو، فەرماندەیی ناوەندیی هێزەکان 
لاوازبــوون و دواجاریــش قەبارەی هێــزە ئەمنی و 

سەربازییەکانی سووریا بچووک بوونەوە. 
 لاوازبوونی فەرماندەیی ناوەندی و کەمبوونەوەی 
ژمارەی هێزەکان “رێگەی بۆ دروستبوونی کۆمەڵێک 
میلیشیای لایەنگری حکومەت خۆشکرد”، هەروەها 
رێگەی کردەوە بۆ ئەوەی "میلیشــیاکانی سەر بە 
ئێران" بێنە ناو شەڕی نێوخۆوە. لە ساڵی 2013، 
ئێــران بە پشتبەســتن بە مــادەی 10ی یاســای 
هێزە سەربازییەکانی ســووریا هێزەکانی بەرگریی 

نیشتمانیشی دروستکرد. 

لــە نێوان 2013 بــۆ 2015، هێزەکانی رژێم لە 
ژمارەیەکی زۆری شــار و شــارۆچکەکانی سووریا 
کشــانەوە، ئەمــە حکومەتی ناچارکــرد تەکتیکە 
سەربازییەکانی بگۆڕێ و تەنها پشت بە گەمارۆدان 
و بوردومانی شارۆچکەکان ببەستێ، لە ئاکامیشدا 
هێزەکانی پۆلیس و پاراستنی ئاسایشی ناوچەکان 
پەراوێز خــران. ئامادەکارانی راپۆرتەکە پێیانوایە 
ئەمــە "کاریگەریی گەورەی لەســەر تەکتیکەکانی 
کۆنتڕۆڵــی  و  دەســەڵات  مومارەســەکردنی 
حکومــەت دانا"، ئەم کاریگەرییە ئێســتا لە کاتی 
کۆنتڕۆڵکردنەوەی ناوچەکاندا هەســتی پێدەکرێ، 
لەکاتێکــدا بەڕوونی دیارە حکومەت توانای ئەوەی 
نەمــاوە بــە هێــزە فەرمییــەکان ئاسایشــی ئەو 
ناوچانــە بپارێــزێ، بۆیەش دەبێ پشــت بە هێزە 

میلیشیاییەکان ببەستێ. 
بەڵام فەرماندەکانی سوپا و هێزە ئەمنییەکانی 
رژێم، میلیشــیا ســوورییەکان و میلیشــیا شــیعە 
بیانییەکان بەرژەوەندی جیاوازیان هەیە و لەســەر 
پاراستنی دەسەڵاتی خۆیان ململانێیانە. راپۆرتەکە 
ئامــاژە بۆ ئــەوە دەکات کە ململانێــی هێزەکانی 
حکومەت و میلیشــیاکان لەســەر دەسەڵاتدارێتی 
ناوچــەکان بەڵگەیــە بۆ ئەوەی دەوڵەتە ســێبەرە 
ئەمنییەکەی ســووریا ئــەو مەرکەزیەتەی جارانی 
نەمــاوە، ئــەم دیاردەیــە بــە تایبەتی لــە ناوچە 
ســتراتیژییەکانی نزیک سنووری سووریا و لوبنان 
هەســتی پێدەکرێ کە تێیانــدا هێزەکانی نزیک لە 
ئێــران رێگە بە هێزەکانی رژێم نادەن دەســەڵاتی 

تەواویان هەبێ. 
دەسەڵات و نفووزی کەسانی نزیک لە دەسەڵات 
لە ســووریا شــتێکی نوێ نییــە و مێژووەکەی بۆ 
سەرەتای دامەزرانی کۆماری سووریا دەگەڕێتەوە. 
بــەڵام لــە دوای 2011 وە بازنەی دەســەڵاتی ئەو 
کەس و لایەنانە گۆڕانی گەورەیان بەسەردا هاتووە، 
بە جۆرێک ئەگەر لە رابــردوودا بەرژەوەندییەکانی 
حکومــەت و خێزانــی دەســەڵاتداری ئەســەدیان 
پاراســتبێ، ئەوە لە دوای 2011 وە چاویان تەنیا 
لــە دەســەڵاتی خۆیانە و بازنەی دەسەڵاتیشــیان 
وەها گەورە بووە کە راپۆرتەکەی )چەسم هاوس( 

پێیوایــە کۆی سیســتەمی پەیوەندیــی بازنەکانی 
دەسەڵات گۆڕاوە. 

بە گوێرەی راپۆرتەکە، ســێ هۆکاری سەرەکی 
لە پشــت ســەرهەڵدانی ئەو پەیوەندییە نوێیەن: 
یەکەمیــان دەوردانەوەی ســزا نێودەوڵەتییەکان، 
لەبەر ئەوەی ئەم سزایانە رژێمیان ناچار کرد بیر لە 

روخساری نوێ و نەناسراو بکاتەوە.
هــۆکاری دووەمیــان ئەوەیە کــە “ناوچەیەکی 
زۆر کەوتنــە دەرەوەی دەســەڵاتی رژێم”، ئەمەش 
حکومەتی ناچارکرد لەو ناوچانەدا بەدوای هاوبەشی 
نوێــدا بگــەڕێ، بۆ ئــەوەی بازرگانیــی نێوخۆیی 

نەوەستێ. 
ســێیەم هۆکاریش بۆ ئــەوە دەگەڕایەوە کە بە 
هۆی شەڕەوە زۆربەی دامەزراوەکان )لەوانەش باج 
و گومرک، کشتوکاڵ، بەرهەمهێنان، دابینکردنی ئاو 
و دابەشکردنی سووتەمەنی( لەکار کەوتبوون، ئەمە 
حکومەتی ناچارکرد پشــت بە ئەکتەری ناحکومی 

ببەستێ. 
بەڵام لەپاڵ بازرگان و ئەکتەرە ناحکومییەکاندا، 
میلیشیا سووری و بیانییەکانی لایەنگری رژێم هەوڵی 
قۆســتنەوەی دۆخی شــەڕی نێوخۆی سووریایان 
دا. ســەرکردەی هێزەکانی بەرگریی نیشــتمانی لە 
حەوت ســاڵی شــەڕی نێوخۆی ســووریادا داهاتی 
مانگانەی خۆیان بەرزکردووەتەوە، بەشێکی زۆری 
ئــەم داهاتەش لــە رێگەی دروســتکردنی رێکخراو 
و کۆمپانیــای ناحکومی، تــاڵان، وەرگرتنی باج لە 
خەڵــک و وەرگرتنــی بەرتیل بۆ لێخۆشــبوون لە 
خزمەتی سەربازی و ئازادکردنی بەندکراوان بووە. 
بۆیــە ئەگەر رژێمی ســووریا بشــتوانێ هەموو 
وڵاتەکــە کۆنتڕۆڵ بکاتــەوە، دەبێ ئەو راســتییە 
قەبووڵ بکات کە سیستەمی پەیوەندیی بازنەکانی 
دەســەڵات گۆڕانیان بەســەردا هاتــووە و دەوڵەتە 
ســێبەرە ئەمنییەکەی جاران بەهۆی سیســتەمی 
ئاڵــۆزی ئاڵووێــری بەرژەوەنــدی لە نێــوان هێزە 
نوێیەکان و حکومەتدا داخوراوە، ئەمەش هۆکارێکە 
بۆ ئەوەی حکومەتی ســووریا نەتوانێ بەئاســانی 
ئاســایش و ســەقامگیری بــۆ هەمــوو ســووریا 

بگەڕێنێتەوە.  

"لە ناوچەکانی نزیک سنووری 
سووریا و لوبنان هێزەکانی نزیک 

لە ئێران رێ بە هێزەکانی رژێم 
نادەن دەسەڵاتی تەواویان 

هەبێ"

تورکیا ژێربەژێر لەگەڵ 
رووسیا رێککەوتووە 

لەسەر ئەوەی 
چەکدارانی هەیئەی 

تەحریری شام بۆ ناوچە 
سنوورییەکانی باکووری 

سووریا بگوازێتەوە

کۆتایــی مانگی رابردوو، نــەوەی ئایەتوڵڵا 
خومەینــی، رێبــەری پێشــوو و دامەزرێنەری 
کۆمــاری ئیســامیی ئێــران، وڵاتەکەی خۆی 
جێهێشــت و لە شــاری نەجەف گیرســایەوە. 
کەســانی نزیکــی باســی کۆمەڵێــک هــۆکار 
دەکــەن بــۆ ئــەو بڕیــارەی ئــەو، لەوانــەش 
لاوازبوونی خوێندنــی ئایینی لە حەوزەی قوم 
و زیندووکردنەوەی ماڵی باپیری لە نەجەف. 

نەوەی خومەینی کێیە؟
ســەید عەلی خومەینی، تەمەن 33 ســاڵ، 
کــوڕی ئەحمــەد خومەینییــە کــە بــە کوڕی 
ئایەتوڵــا  دەستەڕاســتی  و  خۆشەویســت 
لــە   1995 ســاڵی  و  دەزانــرا  خومەینــی 
هەلومەرجێکــی تەمومژاویــدا مــرد. هاوژینی 
ســەید عەلی نەوەی ئایەتوڵڵا عەلی سیستانی 
عێراقــە،  شــیعەکانی  تەقلیدیــی  مەرجەعــی 
بۆیــەش دوور نییــە یەکێــک لــە هۆکارەکانی 
هەڵبژاردنــی نەجــەف هــەر ئــەم پەیوەندییە 

خێزانییە بێ. 
پێشــتر ســەید حەســەن خومەینــی، بــرا 
و مامۆســتای ســەید عەلــی، ناوێکــی دیاری 
گۆڕەپانی سیاســیی ئێران بــوو، بەتایبەتیش 
لەبــەر ئــەوەی روانگــە و هەڵوێســتەکانی لە 
هــی ریفۆرمخــوازەکان و میانــڕەوەکان نزیک 
بوو. بەڵام هەڵوێســتی سیاســیی سەید عەلی 
هێندە ئاشــکرا نییــە. بەگوێــرەی راپۆرتێکی 
خێزانــی  ئەندامانــی  )شــەرق(،  رۆژنامــەی 
خومەینی پێیانوایە ســەید عەلــی ریفۆرمخواز 
بێت، بەڵام موحافزکارەکان لایەنگرییەکی زۆر 
لــە بۆچوونەکانی دەکەن و بــە درێژەپێدەری 

راستەقینەی رێگەی باپیری دەزانن. 

بۆچی نەجەف؟

روحوڵــا خومەینــی مــاوەی 14 ســاڵ لە 

مەنفــا ژیــا، لەو ماوەیــە نزیکەی 12 ســاڵی 
نەجــەف  لــە   )1978 تاوەکــو   1965 )لــە 
بەســەربردووە. ژمارەیەکــی زۆر لــە وانەکانی 
خومەینی لەبارەی حکومەتی ئیسلامی و بناغە 
تەشــریعی و ئیدارییەکانــی ئــەو حکومەتە لە 
نەجەف پێشکەش کراون. بەو پێیەش خێزانی 
خومەینــی پەیوەندییەکی لەمێژینە و قووڵیان 
لەگەڵ شاری مەزارگەی ئیمامی عەلیدا هەیە. 
بە گوێــرەی راپۆرتەکان، عەلــی بڕیارە لە 
هەمــان ئــەو ماڵــەدا بــژی کە ســەردەمانێک 
شــوێنی مانــەوەی باپیــری بــووە. ناوەنــدی 
کۆکردنــەوە و بڵاوکردنــەوەی بەرهەمەکانــی 
ئایەتوڵــا خومەینیــش شــوێنەکەی نــۆژەن 
کردووەتــەوە و گومــان دەکــرێ ســەید عەلی 

بەنیازی زیندووکردنەوەی ئەو شوێنە بێ. 
بەڵام پرســیارێک کە شــارەزایانی ئایینی و 
لایەنــە پەیوەندیدارەکان بــەدوای وەڵامەکەیدا 
دەگەڕێــن، ئەوەیە ئاخۆ نەوەکــەی خومەینی 
بۆچــی قومــی بــۆ ژیــان و چالاکــی ئایینــی 
هەڵنەبــژاردووە، لەکاتێکدا روانگــەی فیقهی، 
سیاســی و کۆمەڵایەتی نەجــەف زۆر جیاوازە 

لە روانگەی قوم؟ 
نائینــی،  مەنوچێهــری  رەزا  محەممــەد 
مامۆســتای پێشــووی ســەید عەلــی، یەکەم 
کــەس بــوو هەواڵــی رۆیشــتنی ســەید عەلی 
بڵاوکــردەوە و بە کۆچ ناوی برد. لە بەشــێک 
لــە راگەیەندراوەکەی نائینیــدا هاتووە: “کۆچ 
بــۆ هەموو مرۆڤــەکان ماهییەتێکــی هەیە کە 
مرۆڤ دروست دەکات. رەنگە هەر یەکێک لەم 
دوو حەوزەیــە )واتە حەوزەی قوم و حەوزەی 
نەجەف( بەشــێک لە کەســایەتی قوتابییەکە 
شێوەگیر بکەن، بەتایبەتیش ئێستا کە بواری 
وانــە گوتنــەوە لە قوم زۆر ســنووردار کراوە، 
لــە کاتێکــدا ئەمــە یەکێــک لــە کۆڵەکەکانی 

قوتابیبوونە”. 
نائینــی ئاماژەی بۆ ئــەوە نەکرد کە بۆچی 
بــواری وانەگوتنەوە و لێکۆڵینەوە لە حەوزەی 

قوم کەم بووەتەوە، ریفۆرمخوازەکانی ئێران لە 
نزیک 10 ساڵی رابردوودا داوای کەمکردنەوەی 
ســنووری دەســەڵاتی ویلایەتی فەقی لەســەر 
دامەزراوە هزرییە ئایینییەکان دەکەن. بۆیەش 
چــاوەڕێ دەکــرێ “کــۆچ”ی ســەید عەلی بۆ 
نەجەف پردێکی نــوێ لە نێوان ریفۆرمخوازان 

و مەرجەعییەتی نەجەفدا دروست بکات. 
تەنیا سەید عەلی نییە

بەپێــی راپۆرتێکی ماڵپەڕی )ئەلمۆنیتەر(، 
بەیاننامەکــەی نائینی ئاماژەیەکــە بۆ ئەوەی 
رەوتێکــی سیاســی دیاریکــراو باڵی بەســەر 
پەروەردەی ئایینی حەوزەی قومدا کێشــابێ. 
ئــەو رەوتــە سیاســییەش هەوڵی ســەپاندنی 
روانگەی سیاســی ئایەتوڵڵا خامنەیی، رێبەری 
ئێــران، بەســەر حــەوزەی قومــدا دەدەن، لە 
کاتێکــدا لــە حــەوزەی نەجــەف فێربــوون، 
وانەگوتنــەوە و لێکۆڵینــەوەی زانســتی بــە 

شێوەیەکی ئاسایی و باو بەڕێوەدەچێ. 
لــە دوای رووخانی رژێمی بەعس لە 2003، 
ژمارەیەکــی زۆر لــە قوتابیانی حــەوزەی قوم 
روویــان لــە نەجەف کــردووە. نەجــەف جگە 
لە حــەوزە ئاینییەکــەی، شــوێنی مەزارگەی 
ئیمامی عەلی، یەکەم ئیمامی شــیعەکانە، هەر 
بۆیە پێگەیەکی ســیمبۆلی گەورەشــی هەیە. 
بــەڵام وەک لــە راپۆرتەکــەی )ئەلمۆنیتەر(دا 
هاتووە، بەشــێک لە هۆکارەکەی بۆ ئەو ترس 
و تۆقاندنــە دەگەڕێتــەوە کە لەلایــەن رژێمی 
سیاسیی ئێرانەوە بەسەر حەوزەدا سەپێنراوە. 
راپۆرتەکەی )ئەلمۆنیتەر( ئاشکرای دەکات 
کە لە 15 ساڵی رابردوودا 400 قوتابی ئایینی 
لــە حــەوزەی قومــەوە روویــان لە حــەوزەی 
نەجــەف کردووە، لەو ژمارەیە 100 کەســیان 
لــە ســاڵی 2017دا هاتوونەتــە نەجەف، بەو 
پێیەش ژمارەکە بــە خێراییەکی زۆر رووی لە 
بەرزبوونەوەیە، هەرچەندە بارودۆخی دارایی و 

خزمەتگوزاری لە قوم زۆر باشترە. 
هەڵکوتانــە  درێــژی  مێژوویەکــی  ئێــران 

ســەر کەســایەتییە ئایینییــەکان و راگرتنــی 
وانەکانیانــی هەیــە، زەقتریــن نموونــەی ئەو 
حاڵەتەش ئایەتوڵڵا حوسێن عەلی مونتەزرییە 
کــە پێــش شــۆڕش یەکێــک لە کەســە هەرە 
نزیکەکانی ئایەتوڵــا خومەینی بوو، تەنانەت 
لە ســاڵانی ســەرەتای شۆڕشدا بە جێگرەوەی 
رێبەری ئەوکاتی کۆماری ئیســامیش دەزانرا، 
بەڵام دواجار لە ماڵەکەی خۆیدا دەستبەســەر 
کرا و هەتا ســەردەمی سەرۆکایەتی محەممەد 

خاتەمی ئەو سزایەی لەسەر لانەدرا. 
خــوازراوەوە  نــاوی  بــە  کــە  ســەعید، 
وێــڕای  دەکات،  )ئەلمۆنیتــەر(  بــۆ  قســە 
پشتڕاســتکردنەوەی گوشــارەکان دەڵێ: “لە 
نەجــەف ئازادییەکی زیاتــری فێربوونم هەیە، 
لێــرە هیچکــەس ناچــارم نــاکات بۆچوونێکی 
سیاســی دیاریکراوم هەبێ. من بەشــداریم لە 
وانەکانــی ئایەتوڵــا یوســف ســانعی دەکرد 
پەرلەمــان  موحافزکارەکانــی  گروپــە  کــە 
لــە کاتــی دەســتپێکردنی خولــی دووەمــی 
ســەرۆکایەتی ئەحمەدی نەژاد ئۆفیســەکەیان 
داخســت”، بــە گوتــەی ســەعید کۆمەڵــەی 
مامۆســتایانی حەوزەی قوم “هەموو چالاکییە 
پەروەردەییەکانی ســانعییان لە حەوزەی قوم 

قەدەغە کرد”. 
حــەوزەی نەجــەف بــە درێژایــی مێــژوو 
بێلایەنــی سیاســیی خــۆی پاراســتووە، هەر 
ئەمــەش یەکێــک لــە هۆکارەکانــی پێگــەی 
جەماوەریی ئەو حەوزەیە لە سەردەمی بەعس 
و لــەدوای 2003ش بــووە. پرســیارێک کە لە 
ســاڵانی داهاتــوودا وەڵامەکــەی دەردەکەوێ، 
ئەوەیــە ئاخــۆ ئــەم بێلایەنییــە سیاســییەی 
نەجــەف تاوەکو چەنــدە پێگەی لــە جیهانی 
نەجــەف  ئاخــۆ  و  دەکات  بەهێــز  شــیعەدا 
لەســایەی کەســانی وەکو عەلــی خومەینی چ 
رۆڵێکی لە جووڵاندنی بیرکردنەوەی شــیعە و 
جیاکردنــەوەی رێژەیی ئایین لە سیاســەت لە 

ئێران دەبێ؟ 

رووداو - هەولێر

دوای دوو هەفتە، دۆزینەوەی وەڵامێکی دڵنیا بۆ 
چارەنووسی جەمال خاشقچی ئاسان نییە، تاوەکو 
ئێستاش هۆکار و چۆنێتی دیارنەمانی رۆژنامەنووس 
و چالاکڤانە ســعودیەکە روون نییە. ئەوەی روونە، 
تەنیــا ئەوەیــە کە خاشــقچی لــەدوای چوونە ناو 
کۆنســوڵخانەی گشــتیی ســعودیە لە ئیستەنبوڵ 
دیــار نەماوە، ئەوەشــی کە زۆربــەی لێکۆڵەران و 
شارەزایان لەسەری کۆکن، ئەوەیە ئەم کەیسە تەنها 
وەکو کەیســێکی یاســایی نامێنێتەوە و ئاسەواری 
گەورە لەســەر سیاسەت و پەیوەندییەکانی وڵاتانی 

رۆژهەڵاتی نێوەڕاست دادەنێ.
 

پوختەی چیرۆکێکی تەمومژاری

رۆژی 2ی تشــرینی یەکــەم، جەمال خاشــقچی 
بــۆ وەرگرتنــەوەی دۆکۆمێنتێکــی تایبــەت بــە 
هاوسەرگیرییەکەی سەردانی کۆنسوڵخانەی گشتیی 
سعودیەی کرد لە ئیستەنبوڵ، لەو رۆژەوە هیچکەس 
خاشــقچی لە دەرەوە نەبینیوەتەوە. سعوودییەکان 
بــاس لــەوە دەکــەن کــە خاشــقچی باڵەخانــەی 

کۆنسوڵخانەی جێهێشتووە. 
بەرپرسانی تورکیا بەشــێوەی پچڕپچڕ زانیاری 
جیــاواز دەدەن، هەندێکیــان باس لە ئەشــکەنجە، 
کوشتن و پارچەپارچەکردنی خاشقچی لە لایەن 15 
کەسی سعوودی دەکەن کە هەمان رۆژ گەیشتوونەتە 
ئیستەنبووڵ و چەند کاژێرێک دوای چوونی خاشقچی 
بــۆ ناو کۆنســوڵخانەکە، تورکیایان جێهێشــتووە. 
ســەرچاوە ئەمنییەکانی تورکیــا ئاماژە بۆ ئەوەش 
دەکــەن کە کامیراکانی چاودێری لە کۆنســوڵخانە 
لادراون، پاســەوانە تورکەکانــی کونســوڵخانەش 

ئاگادارکراونەتەوە کە دەتوانن پشوو وەربگرن.
 

خاشــقچی کێیە و بۆچی پەنجەی 
تۆمەت بۆ سعودیە درێژ دەکرێ؟

ســاڵ،   60 تەمــەن  خاشــقچی،  جەمــال 
رۆژنامەنووسێکی بەناوبانگی سعوودییە، ساڵانێکی 
زۆر کاری رووماڵی گروپە توندڕەوەکانی وەکو قاعیدە 
و تاڵیبانی کردووە، یەکێک لە یەکەم کەسەکان بووە 
کە لە 1987 چاوی بە ئوسامە بن لادن، سەرکردەی 
کوژراوی ئەلقاعیدە کەوتووە و تەنانەت هەوڵیشــی 
داوە بــن لادن لــە قاعیــدە دووربخاتــەوە. بــەڵام 

خاشــقچی پەیوەندیی نزیکی لەگەڵ سەرکردەکانی 
ئیخوان موسلیمینیش هەبووە کە سعودیە، ئیمارات 
و میسر بە رێکخراوی تیرۆریستی لەقەڵەمی دەدەن. 
خاشــقچی تەنیــا رۆژنامەنووس نەبــوو، بەڵکو 
ماوەیەکــی زۆریــش وەکــو راوێــژکاری میدیایــی 
تورکی بن فەیســەڵ، شازادە و بەرپرسی پێشووی 
هەواڵگریــی ســعودیە کاری کــردووە. وەکو خۆی 
بــۆ هــاوڕێ نزیکەکانــی باســکردووە، ماوەیەکــی 
زۆریش دەمڕاســتی حکومەتی سعودیە بووە، جگە 
لــەوەش ئاگاداری چالاکییە نهێنییەکانی ســعودیە 
بــووە، بەتایبەتیش هەوڵەکانی ریاز بۆ راکێشــانی 
رۆژنامەنووس، میدیاکار و شارەزا بەناوبانگەکان بۆ 
ئەوەی لە قازانجی حکومەتی ســعودیە قسە بکەن، 
جگە لەمەش پەیوەندی زۆری لەگەڵ شــازادە هەرە 
باڵاکانی ئالی سعووددا هەبوو. بۆیە سعودیەکان وەکو 
بانکێکی زانیاریی نهێنی لە خاشقچییان دەڕوانی کە 
لــە یەک ســاڵی رابــردوودا لە ئەمریکا ژیــاوە و لە 
رۆژنامەی )واشــنتن پۆســت(ی ئەمریکی گۆشەی 
دەنووســی و رەخنەی لە سیاسەتەکانی محەممەد 
بن ســەلمان، شــازادەی جێنشــین دەگــرت. ئەم 
تایبەتمەندییانە وادەکەن خاشقچی لە رەخنەگرانی 
دیکەی سعودیە و بن سەلمان جیاواز بێ و قووڵیی 

زانیارییەکانی لەســەر حکومەتی سعودیە دەیتوانی 
کێشەی گەورە بۆ دەسەڵاتدارانی ریاز دروستبکات.

لــە مــاوەی دوو هەفتــەی رابردوودا فۆکەســی 
سەرەکیی میدیاکان لەسەر روونبوونەوەی چۆنێتی 
رووداوەکــە خۆی بووە، بۆیــەش بایەخێکی ئەوتۆ 
بــە ئاکامە ناوچەیی و جیهانییەکانــی ئەو رووداوە 
نــەدراوە، لــە کاتێکدا رووداوەکەی ئیســتەنبوڵ لە 
بارودۆخێکــی ئاڵــۆزی پەیوەندییەکانــی تورکیا و 

سعودیەدا روودەدات. 
 پەیوەندییەکانــی ریــاز و ئەنقەرە لە ســاڵانی 
رابــردوودا قۆناغ بــە قۆناغ خراپ بــووە. لە کاتی 
شۆڕشی میســردا لە 2011، ســعودیە، ئیمارات و 
بەحرەین پشتگیرییان لە مانەوەی حوسنی موبارەک، 
سەرۆککۆماری لەســەرکارلادراوی میسر دەکرد، لە 
کاتێکدا تورکیا لایەنگری هێزەکانی ئۆپۆزیســیۆن 
بوو کە ئــەوکات ئیخوان موســلمین بەهێزترینیان 
بوو. رووخانی دەسەڵاتی موبارەک و هاتنەسەرکاری 
محەممەد مورســی، ترســی گەورەی لــە دڵی ئالی 
ســعووددا دروستکرد. بۆیەش سەیر نییە لە 2012 
وە بۆ 2013 سعودی و ئیماراتییەکان زیاتر لە 20 
ملیار دۆلار پارەیان خەرج کرد بۆ ئەوەی مورســی 
لەسەرکار لابدەن و عەبدولفەتاح سیسی، سەرۆکی 

نەوەی خومەینی
لە نەجەف نیشتەجێ دەبێ

دۆسیەی خاشقچی تورکیا بەرەوڕووی 
دۆخێکی نالەبار دەکاتەوە

سعودیەکان وەکو بانکێکی زانیاریی نهێنی لە خاشقچییان دەڕوانی و قووڵیی زانیارییەکانی لەسەر حکومەتی سعودیە دەیتوانی کێشەی گەورە بنێتەوە

ئێستای میسر بهێننە سەر دەسەڵات. 
شــکانی مورســی و ئیخوان و کودێتای سیسی 
درزی گــەورەی لە پەیوەندییەکانــی هەردوو وڵاتی 
زلهێزی جیهانی سوننە و تەنانەت پەیوەندییەکانی 
کەنداویشدا دروستکرد. رووداوەکانی پێش 2013ی 
میســر فاکتەرێکــی ســەرەکیی لێکنزیکبوونەوەی 
تورکیا و قەتەر و ناکۆکیی نێوان بەرەی ســعودیە 

لەگەڵ تورکیا بوو. 
لە گەرمەی ئابڵوقە بازرگانی و دیپلۆماسییەکانی 
کەنداودا لەســەر قەتەر، حکومەتی تورکیا لەڕووی 
ســەربازی و بازرگانییەوە بەهانای قەتەرەوە هات، 
لەلایەکــەوە قەبارەیەکی گــەورەی کەلوپەلی ژیانی 
رۆژانــەی بۆ قەتــەر رەوانە کرد و ئاســمانی خۆی 
وەکو رێگایەکی بازرگانی خستە خزمەت قەتەرەوە، 
لەلایەکی دیکەشــەوە هێزێکی ســەربازیی رەوانەی 
قەتەر کرد کە ئەوکات هەوڵێکی سعوودی ـ ئیماراتی 

بۆ داگیرکردنی قەتەر لەئارادابوو. 
ســووریا گۆڕەپانێکــی دیکــەی ناکۆکییەکانی 
ســعودیە و تورکیا بووە، لــە کاتێکدا ریاز پێیوایە 
نزیکبوونــەوەی ئەنقەرە لە تاران و مۆســکۆ رۆڵی 
سەرەکی هەبوو لە لاوازبوونی ئۆپۆزیسیۆنی عەرەبی 
ســوننەی ســووریا. لەلایەکی دیکــەوە حکومەتی 
ســعودیە 100 ملیــۆن دۆلاری بــۆ ئاوەدانکردنەوە 
و پشــتگیریکردنی ناوچەکانی باکووری رۆژهەڵاتی 
ســووریا تەرخــان کــردووە، تەنانەت بەرپرســانی 
سعوودی لەگەڵ فەرماندەکانی هێزەکانی سووریای 
دیموکرات )هەســەدە(ش کۆبوونەتەوە، کە تورکیا 

بە باڵی پەکەکەیان دەزانێ. 
هەرچەنــدە رووداوەکــەی خاشــقچی دەکــرێ 
سەرەتای گرژییەکی نوێ لە پەیوەندییەکانی نێوان 
هەردوو وڵات و جیهانی سوننە بە شێوەیەکی گشتی 
بێ، بەڵام کۆمەڵێک ئاماژە لە یەک ساڵی رابردوودا 
هــەن کــە وای دەردەخەن تورکیا بــە وریاییەکی 
زۆرەوە مامەڵــە لەگــەڵ دۆســیەکەدا دەکات. بە 
درێژایــی یەک ســاڵی رابــردوو، تورکیــا هەوڵی 
داوە بەرەنگاری ســعودیە نەبێتــەوە، بە جۆرێک 
لەکاتــی ناردنی هێز بۆ قەتــەر، وڵاتانی کەنداوی 
دڵنیاکردەوە لەوەی ئەو هێزە هیچ هەڕەشــەیەک 
لەسەر ناوچەکە دروست ناکات، ئەنقەرە بەرامبەر 
هاوکارییەکانــی ســعودیە بۆ هەســەدە بێدەنگی 
هەڵبــژاردووە و هیــچ هەڵوێســتێکی ئەوتۆشــی 

بەرامبەر شەڕی یەمەن نییە. 
گۆنــوڵ تــۆڵ، شــارەزای کاروبــاری تورکیــا 

 ،)MEI( لــە پەیمانــگای رۆژهەڵاتی نێوەڕاســت
پێیوایــە هەڵســەنگاندنە ئابوورییــەکان رۆڵێکی 
گەورەیــان هەبــووە لــەوەی تورکیا حــەز نەکات 
گرژییەکان لەگەڵ ســعودیە زیــاد بکەن، چونکە 
“ئەردۆغان وەهای دەبینێ کە ســعودیە دەتوانێ 
ئەکتەرێکــی گرنگ بێ بۆ ئــەوەی تورکیا هێندە 
چاوی لە وەبەرهێنانــی ئەوروپی نەبێ”، ئەمەش 
لەکاتێکدا تورکیا بە قەیرانی ئابووریدا تێدەپەڕێ و 
پێویستییەکی زۆری بە وەبەرهێنانی بیانی هەیە". 
مانگی ئۆکتۆبەر بۆ تورکیا مانگێکی هەستیارە. 
رۆژی هەینیــی رابــردوو دادگای تورکیــا بڕیــاری 
ئازادکردنی ئەندرو برونسن، قەشەی ئەمریکی دا، 
کە حکومەتی تورکیا بە هاوکاریکردنی یەپەگە و 
بڵاوکردنەوەی مەســیحییەت تۆمەتبــاری دەکرد. 
ئازادکردنــی قەشــەکە بــە رێککەوتنێکی نهێنی 
ئەمریکا و تورکیا بووە، کە دەکرێ ئاماژەیەکیش 
بێ بۆ ســعوودییەکان بەوەی لە تورکیا کەیســە 
سیاســی  رێگــەی  بــە  دەکــرێ  یاســاییەکان 
یەکلابکرێنــەوە. رۆژی هەینی هەردوو حکومەتی 
ســعودیە و تورکیا لەســەر ئــەوە رێککەوتن کە 
تیمێکــی لێکۆڵینــەوەی هاوبەش لــە رووداوەکە 
پێکبهێنــن، هیــچ وادەیەکیــش بــۆ تەواوبوونی 

لێکۆڵینەوەکان دیارینەکراوە. 
وادەی  دواییــن  ئۆکتۆبــەر،  15ی  رۆژی 
رێککەوتنەکــەی رووســیا و تورکیایــە بۆ ئەوەی 
چەکدارانــی هەیئــەی تەحریری شــام لــە ناوچە 
لەچەکداماڵراوەکانی ئیدلیب بکشێنەوە، ئەنقەرە 
ئەرکــی ئەوەی گرتووەتە ئەســتۆ کە ئەو هێزانە 
قایــل بــکات لــەو ناوچانــە بکشــێنەوە. ئەگەر 
تورکیــا نەتوانــێ ئەو بەڵێنە بەرێتە ســەر، ئەوە 
پەیوەندییەکانی ئەنقەرە و مۆسکۆش ئاڵۆز دەبن. 
تاوەکــو ئێســتا بەرپرســانی بــاڵای تورکیــا 
و  زانیــاری  داوە،  لێدوانیــان  وریاییــەوە  بــە 
بەڵگەکانیــش لــە کەناڵی نادیارەوە بە شــێوەی 
تورکیــا  ئەگــەر  بڵاودەکرێنــەوە.  پچڕپچــڕ 
بەڵگەکانی “کوژران”ی خاشــقچی ئاشکرا بکات، 
پەیوەندییەکانی لەگەڵ سعودیە دەچێتە ئاستێکی 
قەیراناوییەوە کە ئاساییکردنەوەی کاتێکی زۆری 
دەوێ و تورکیا لە بەرەی کەنداویشــەوە تووشــی 
کێشــەی دیپلۆماتیکــی گەورە دەبێ، ســەرەتای 
قەیرانەکەش دەکرێ داخرانی باڵیۆزخانە و ناوەندە 
دیپلۆماسییەکانی سعودییە و کشانەوەی چەندین 

ملیار دۆلار وەبەرهێنانی ریاز بێت لە تورکیا. 

سەید عەلی خومەینی.. باڵی موحافزکارانی ئێران بە درێژەپێدەری رێگەی ئیمام خومەینی دەزانن

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئاینــی  تایفەیەكــی  وەك  شــیعە 
دروســتكردنی  لــە  ئــەوەی  بەحوكمــی 
دەوڵەتــی عێراقــەوە لــە ســاڵی 1921 تــا 
كەوتنــی ســەدام لــە 2003 لــە پەراوێــزدا 
بــوون و ژێردەســتەی كەمینــەی ســوننەی 
حوكمــڕان بــوون، بۆیــە لــە عێراقــی تازەدا 
كــە دەرفەتــی ئەوەیــان بــۆ رەخســا بگەنــە 
دەســەڵات، بــێ ئەنــدازە كەوتنــە هەڵپــەی 
جڵەوكردنــی ناوەنــدە گرنگــەكان و لــە 
ــی زۆر  ــا ئەندازەیەك ــدا ت ــی كورت ماوەیەك
ــی  ــەواوی جومگەكان ــەر ت ــتیان بەس دەس
حوكمڕانیــی عێراقــدا گــرت. بــەڵام كــە 
ــە  ــدا شــیعییەی هەیان ــەو ئەجێن هێشــتا ئ
ــتووەتە  ــان نەخس ــی هەمووی ــۆ حوكمڕان ب
هۆكارەكــەی  جێبەجێكردنــەوە،  بــواری 
ئــەوە نییــە كــە نایانــەوێ لــەوە زیاتــر 
حكومــەت رەنگــی شــیعە بگرێــت، بەڵكــوو 
ئامانجــی  قۆناغبەندیــی  بــە  پەیوەســتە 
ســتراتیجی حوكمڕانیانــەوە لــە عێــراق. 

بــە  كــە  ئــەوەی  ســەرباری  ئێســتا 
ــە  ــی دەســەڵات لەدەســتی خۆیاندای رەهای
ــە حوكــم  ــر ل ــی ت و بەشــداری پێكهاتەكان
بەشــدارییەكی ناهاوســەنگە، بــەڵام هێشــتا 
ــی  ــەوە و مەیل ــاو ناخوات ــەواو ئ ــان ت دڵی
حكومەتــی زۆرینــە بەســەر بیركردنــەوەی 
ــە  ــەوەن ك ــاری ئ ــە، خوازی ــدا زاڵ زۆربەیان
بتوانــن بــە تەنهــا حوكمــی وڵاتەكــە بگرنــە 
دەســت. لــە چەنــد ســاڵی رابــردوودا چەند 
جارێــك ئــەم خواســتە لــە زاری ســەركردە 
و  كــورد  بەگوێــی  سیاســییەكانیانەوە 
ــەو  ــیعە ئ ــەی ش ــە ئێم ــوننەدا دراوە ك س
ــی  ــۆ بەدیهێنان ــە و كار ب ــان هەی خەونەم
نەگەیشــتوون  جــارێ  بــەڵام  دەكەیــن. 
بــەو قۆناغــەی كــە هاوشــێوەی ئێــران 
شــیعە  بــۆ  دەوڵەتەكــە  ناســنامەی 
ــوننەش  ــورد و س ــەوە و ك ــی بكەن یەكلای
ــران  ــوردی ئێ ــوننە و ك ــدازەی س ــە ئەن ب
ــدا  ــی وڵات ــە بەڕێوەبردن ــان ل رۆڵ و پێگەی

ــت. هەبێ
دوای هاتنــی داعــش و لێكەوتەكانــی 
لــە عێــراق، هەروەهــا دوای قوڵبوونــەوەی 
هەرێمــی  و  بەغــدا  نێــوان  ناكۆكیــی 
كوردســتان تــا گەیشــتنی بــە گشتپرســی 
لێكەوتەكانــی.  و  ئۆكتۆبــەر  16ی  و 
بەتایبەتیــش دوای كشــانەوەی ئەمریــكا 
لەگــەڵ  ئەتۆمــی  رێككەوتنــی  لــە 
لــە  تــازە  دۆخێكــی  ئێســتا  ئێــران، 
ــێ  ــیعە ناتوان ــە ش ــتبووە ك ــراق دروس عێ
زۆرینــە  حكومەتــی  قۆناغەشــدا  لــەم 
دەســتبەرداری  بــەڵام  رابگەیەنێــت، 
ئــەو ئامانجــەش نەبــوون. ئــەوەی كــە 
لــە  ئامانجێكــت  )ئەگــەر  دەگوترێــت 
قۆناغێكــدا بــەدی نەهــات، دەســتبەرداری 
ــی  ــوو ئامرازەكەت ــە، بەڵك ــە مەب ئامانجەك
بــۆ بگــۆڕە(، شــیعە ئەمــە پەیــڕەو دەكات.

ــن،  ــراق دەیبینی ــە عێ ــەوەی ئێســتا ل ئ
گۆڕینــی ئامــرازە بۆ بەدیهێنانــی ئامانجێك 
كــە لــە بنەڕەتــدا هاوشــێوەی حوكمــی 
ــەڵام  ــت، ب ــە كــە شــیعە دەیخوازێ زۆرینەی
ــەڕوو.  ــر دەخرێت بەڕووكــەش وێنەیەكــی ت
لــە  شــیعی  ماڵــی  میكانیزمــەی  ئــەو 
دیاریكردنــی  پشــتەوەی  مەتبەخــی 
كۆمــار  و ســەرۆك  پەرلەمــان  ســەرۆك 
حكومــەت  كابینــەی  پێكهێنانــی  لــە  و 
پەیــڕەوی دەكــەن، بــە ئەنــدازەی حوكمــی 
زۆرینــە زیاتــر خزمــەت بــە ئامانجی شــیعە 
دەكات. چونكــە بــۆ دۆخێكــی وەك ئێســتا 
ــیعە،  ــەی ش ــی زۆرین ــی حكومەت پێكهێنان
كۆمەڵێــك لەمپــەر و گرفــت و نەیاریــی بــۆ 
حوكمــی شــیعە دروســت دەكات، بــەڵام 
پێچەوانــەی  ئێســتا  میكانیزمــەی  ئــەم 
وەلائــی سیاســی  نەیــار،  دروســتبوونی 
ــێ.  ــیعە دەبەخش ــە ش ــورد ب ــوننە و ك س
نەریتێكــی سیاســی دێنێتــە ئــاراوە لەنــاو 

كــورد و ســوننە كــە هێــزی سیاســی و 
ــەری وابەســتە و پاشــكۆی شــیعە  كارەكت
دروســتبن و هێــز و كارەكتــەرە سیاســییە 
رەســەنەكانی نێــو ئــەم دوو پێكهاتەیــەش 

ــزەوە. ــە پەراوێ بكەون
ماڵــی  هەمــوو  بكــەن  تەماشــا 
شــیعی بــە هێــزە سیاســییەكان و بــە 
ــدە دەســتووری  ــە ناوەن ــەت و ب مەرجەعی
ــەو  ــن ل ــێ دەنگ ــیانەوە ب و یاساییەكانیش
میكانیزمــەی بــۆ پێكهێنانــی حكومــەت 
گیراوەتەبــەر. لــە كاتێكــدا بەپێــی عــورف 
دەبێــت  دەســتوورییەكان،  رێــكارە  و 
هەڵبــژاردن،  بــراوەی  یەكەمــی  هێــزی 
ــی  ــەی پەرلەمان ــن كوتل ــود گەورەتری یاخ
ــی حكومــەت،  ــۆ پێكهێنان رابســپێردرێت ب
دەگوزەرێــت  ئێســتا  ئــەوەی  بــەڵام 
ــتوورییەیە،  ــا دەس ــەو بنەم ــەی ئ پێچەوان
نــە هیــچ كوتلەیەكــی گــەورەی پەرلەمانــی 
ــی  ــزی یەكەم ــە هێ ــە ل ــدراوە و ن راگەیێن
بــۆ  هەڵبژاردنیــش كــەس راســپێردراوە 
كەســایەتییەك  حكومــەت،  پێكهێنانــی 
هێنــراوە ئــەو ئەركــەی پــێ ســپێردراوە كە 
ــش  ــە كورســییەكی پەرلەمانی خــاوەن تاك

ــە.  نیی
ئامانــج لــەم پرۆســەیە ئەوەیــە كــە 
ــی  ــای دەرئەنجام ــەر بنەم ــەت لەس حكوم
رێگــەش  و  پێكنەهێنرێــت  هەڵبــژاردن 
ــەری  ــوننە وەك نوێن ــورد و س ــت ك نەدرێ
بەشــدار  قۆناغــە  لــەم  پێكهاتەكانیــان 
ئەوەیــە  پرســیار  حكومــەت،  لــە  بــن 
ئــەی كەواتــا هەڵبــژاردن بۆچییــە؟ لــە 
كوێــی دونیــادا ئــەم مۆدێلــە سیاســییە 
هەیــە كــە هەڵبــژاردن بكرێــت و هێــزە 
براوەكانــی هەڵبــژاردن مافــی دروســتكردن 
حكومەتیــان  بەشــداریكردنی  و 
بــە  مۆدێلێكــە  چ  ئەمــە  نەدرێتــێ؟ 

دووركەوتنــەوە  و  تەكنۆكــرات  پاســاوی 
بدرێتــە  شــەرعیەت  پشكپشــكێنە  لــە 
پێكهاتەیــەك دەســتكراوە بێــت بــە میــزاج 
و دڵخــوازی خــۆی لەنــاو پێكهاتەكانــی 
تــر پشــك و مافەكانیــان بــۆ پڕبكاتــەوە. 
ــەدا  ــەم قۆناغ ــە ل ــەوەی ك ــە ل ــە جگ ئەم
كۆیلــە  كابینەیەكــی  بــە  پێویســتیان 
ــچ  ــە، هی ــی زۆرین ــری حكومەت ــە لەب هەی

هەڵناگرێــت؟  تــر  مانایەكــی 
كەســایەتیەكی  عەبدولمەهــدی  عــادل 
سیاســی هاوسەنگ و رۆشنفكر و كراوەترە 
لــە تــەواوی سیاســیەكانی شــیعەی عێراق، 
لــە زۆربــەی سیاســیەكانی تــر گونجاوتــرە 
كە ســەرۆكوەزیران بێت و هەڵوێســتەكانی 
گەواهــی  رابــردوودا  ســاڵی  پانــزە  لــە 
ئێســتا  نەبــووە.  پاشــكۆ  كــە  دەدەن 
هــەق نەبــوو رێگــە بەخــۆی بــدات بكرێتــە 
ــاوی  ــەفقەیەكی گومان ــی س ــرازی یاری ئام
ــری  ــی ت ــاندنەوەی پێكهاتەكان ــۆ چەوس ب
عێــراق. ئــەوەی ئێســتا لــە مەتبەخــی 
ــەن  ــەدی دەك ــیعی ب ــی ش ــتەوەی ماڵ پش
ئاوكردنــە بــە ئاشــی بەپاشــكۆكردنی كورد 
و ســوننە و كۆیلەكردنی سیاســییەكانیان. 
ئاخــر ئەگــەر هــەر كارەكتەرێكــی ئــەم دوو 
پێكهاتەیــە ســبەی بــەو میكانیزمــە برایــە 
ئەنجوومەنــی وەزیرانــەوە، لای مەعلومــە 
كوتلەیەكــی  هیــچ  پشــكی  و  هێــز  بــە 
ــی  ــچ پابەندێتیەك ــووە و هی ــی نەچ سیاس
نــە بــۆ میللەتەكــەی و نــە بــۆ هیچــكام لــە 
ــا  ــت، تەنه ــییەكانیش دەبێ ــەوارە سیاس ق
ئەوانــەی  دەســتی  رۆبۆتێكــی  دەبێتــە 
ــیان  ــردووە. ئامانجیش ــان ك ــە گوڵبژێری ك
ئەوەیــە لــەم خولــە چــوار ســاڵییەدا بــەو 
ســوننە  بەبارمتەگیراوانــە،  كارەكتــەرە 
ــان  ــەوازە بكــەن و ئەگــەر بۆی ــر پەرت زیات
بكرێــت بــە میكانزمێكــی تــر قــەوارەی 

كوردســتانیش  هەرێمــی  دەســتووریی 
ــن. نەهێڵ

بــا بیهێنینــە پێــش چــاوی خۆمــان 
كوردێــك بەبــێ نوێنەرایەتــی كــورد، بەبــێ 
سیاســی،  هێزێكــی  هیــچ  نوێنەرایەتــی 
ببرێــت  هەڵبــژاردن  ئیســتحقاقی  بەبــێ 
و لەســەر بنەمــای ئــەوەی لــە رێگــەی 
ئیمەیڵێكــەوە شــانامەیەكی جوانــی بــۆ 
ــر، چ  ــە وەزی ــت ب ــیوە، بكرێ ــۆی نووس خ
چاوەڕوانییەكــی لێدەكرێــت وەك كوردێــك 
ــت و خــۆی  ــۆ كوردســتان هەبێ ــی ب وەلائ
بــە بەرپرســیار بزانــێ بەرامبــەر خواســت 
كوردســتان؟  خەڵكــی  مافەكانــی  و 
ئــەو كــە بــە دەنــگ و بەهێــزی كــورد 
نەگەیەندرابێتــە ئــەوێ، ئیتــر بــۆ خــۆی بە 
قــەرزاری كــورد بزانــێ؟ قــەرزاری ئەوانــە 
دەبێــت كــە دەیكــەن بــە وەزیــر یــان 
هــەر پۆســتێكی تــر. ئەمــە بــۆ ســوننەش 
بەبــێ  ئەمــە  پێموانییــە  راســتە.  هــەر 
دراســەكردنێكی ورد و بــێ هەڵســەنگاندنی 
شــیعە،  قازانجــی  بــە  دەرئەنجامەكانــی 

بڕیــاری لەســەر درابێــت.
دەبــێ هێــزە بەشــدارەكانی كوردســتان 
ــەم  ــراق، لانیك ــی عێ ــەی سیاس ــە پرۆس ل
بــۆ پشــك و رێــژەی بەشــداریی هەرێــم 
ــن.  ــە رازی نەب ــەو میكانیزم ــدا ب ــە بەغ ل
ــارەی خــۆی  ــی قەب ــورد بەپێ پێویســتە ك
لــە عێــراق لــە هەمــوو پۆســتەكان پشــكی 
ــەكان  ــزە كوردیی ــت و هێ ــاری بكرێ ــۆ دی ب
ــی  ــە دیاریكردن ــن ل ــك ب ــان سەرپش خۆی
هــەر كارەكتەرێــك بۆ ئــەوەی نوێنەرایەتی 
كــورد بــكات، نــەك ئــەوان سەرپشــك بــن 
لــەوەی خۆیــان لەنــاو كــورد كێیــان بەدڵــە 
ــەوان  ــەت ب ــە خزم ــر ئامادەی ــێ زۆرت و ك
خەڵكــی  نوێنــەری  بــە  بیكــەن  بــكات 

ــتان.  كوردس

1. ئێزیدییــه‌كان و یارســانه‌كان لــه‌و 
گرووپه‌ ئایینیانه‌ی جوگرافیای كوردســتانن 
كــه‌ شــیرازه‌ی ئایینه‌كانیــان، ده‌قی كتێبه‌ 
پیرۆزه‌كانیان به‌ زمانی كوردی نووســراون. 
له‌و ســه‌ده‌ و ســاڵه‌ دوورانــه‌ی مێژوودا كه‌ 
بژارده‌ی ئه‌ده‌بی و ئایینی كوردی ســۆرانی 
و كرمانجی پێیان شــه‌رم و ڕه‌نگه‌ كوفریش 
بووبێ به‌ زمانێك جگه‌ له‌ فارسی و عه‌ره‌بی 
یارســانه‌كان،  و  ئێزیدییــه‌كان  بنووســن، 
ســامانێكی مه‌زنــی ئایینــی- ئه‌ده‌بییان به‌ 
زمانــی كــوردی ئه‌فرانــدووه‌، ئه‌ویــش لــه‌ 
چوارچێــوه‌ی پیرۆزتریــن ده‌قه‌كانی ئۆل و 
ئایینــه‌ ڕه‌ســه‌نه‌كانی خۆیانــدا. ئه‌گه‌ر ئه‌و 
میراته‌ مه‌زنــه‌ ئایینی-ئه‌ده‌بییه‌، به‌تایبه‌تی 
لــه‌  یارســانه‌كان،  شــێعرییه‌كانی  ده‌قــه‌ 
ئه‌ده‌بی كوردی بستێنینه‌وه‌، به‌ژنی كورتی 
مێــژووی ئه‌ده‌بــی ئێمه‌، به‌قه‌ده‌ر ســه‌دان 
ســاڵ له‌ باڵای هه‌ڵكشاوی مێژووی ئه‌ده‌بی 
گه‌لانــی ناوچه‌كه‌مــان كورتتــر ده‌بێتــه‌وه‌. 
یارســانه‌كان،  به‌تایبه‌تــی  و  ئێزیدییــه‌كان 
به‌ســه‌دان ســاڵ به‌رله‌وه‌ی ئه‌ده‌بی كوردی 
بكه‌وێته‌ گاگۆڵكه‌، ئابڕوویان به‌ ''كولتووری 
)مه‌به‌ســت  به‌خشــی  كــوردی  بــاڵا''ی 
لــه‌ كولتــووری بــاڵا به‌رهه‌مــه‌ ئه‌ده‌بــی و 
هونه‌رییه‌كانــی هه‌ناوی ئــه‌و كولتووره‌یه‌(. 
ئه‌وان نه‌ك هه‌ر نۆبه‌ره‌ی به‌رهه‌مه‌ ئه‌ده‌بی و 
زمانه‌وانییه‌كانیان به‌زمانی كوردی ئه‌فراند، 
به‌ڵكــو ئــه‌و به‌رهه‌مانه‌یــان لــه‌ خه‌رمانه‌ی 
پیــرۆزی په‌یامه‌ ئایینییه‌كانیشــیان ئاڵاند؛ 
ئــه‌وان پیرۆزیــی زمانــی كوردییــان، لــه‌ 
پیرۆزییه‌كــی نه‌ته‌وه‌یــی- زه‌مینییه‌وه‌ كرده‌ 

پیرۆزییه‌كی ئایینی - ئاسمانی! 

لێكگرێدراوییه‌كــی  ئیتــر،  لێــره‌وه‌ 

له‌پساننه‌هاتوو پێكهات: له‌لایه‌كه‌وه‌، زمانی 
كوردی بوو به‌ ''ماڵی بوون''ی هه‌تاهه‌تایی 
هه‌موو ئه‌وانه‌ی كه‌ ''مه‌ســحه‌فا ڕه‌ش'' یان 
''ســه‌رنجام'' بــه‌ كتێبــی پیــرۆزی خۆیان 
ده‌زانــن، له‌لایه‌كی تریشــه‌وه‌، هه‌ركه‌ســێ 
خــۆی بــه كوردزمــان بزانێ و شــانازی به‌ 
كولتــووری بــاڵای كوردییــه‌وه‌ بــكا، ئــه‌وا 
بیــه‌وێ یــا نــا، قه‌رزاربــاری تاهه‌تایی ئه‌و 
چاكه‌یه‌ ده‌مێنێ كه‌ ئێزیدی و یارســانه‌كان 
لــه‌ مێژووی دوور و دێریندا، له‌گه‌ڵ كورد و 
زمانه‌ بێنازه‌كه‌ی كردوویانه‌! ده‌مه‌وێ بڵێم؛ 
ئه‌گه‌ر ئه‌و كه‌مینه‌ ئایینیانه‌ به‌جارێكیش له‌ 
ئێمــه‌ی كوردزمانی خۆ بــه‌ نۆڕمزان ته‌وه‌لا 
ببن، هێشتاش ئه‌وان له‌ ئێمه‌ خاوه‌نماڵترن!

2. ئــه‌و شــێوه‌یه‌ی هێندێــك كــه‌س 
نامســوڵمانه‌كانی  ئایینییــه‌  كه‌مینــه‌  لــه‌ 
كوردســتانیان هه‌ڵپێچاوه‌، تاڕاده‌یه‌كی زۆر 
ناشیرین، هه‌ڵسوكه‌وتی شۆڤینیانه‌ی گه‌لانی 
سه‌رده‌ســتی ناوچــه‌ی ئێمــه‌ ده‌رهــه‌ق به‌ 
خه‌ڵكی كوردســتان، ده‌هێنێته‌وه ‌یاد. ئێمه‌ 
هه‌موومــان ئه‌وه‌مان ئه‌زمــوون کردووه‌ كه‌ 
چۆن گه‌لانی دراوسێ، سه‌ره‌ڕای هه‌موو ئه‌و 
خزمه‌تانه‌ی كورد وشیارانه‌ یان ناوشیارانه‌، 
له‌مێــژوودا به‌وانی كــردووه‌، كه‌چی خۆیان 
لــه‌و هه‌مــوو ســته‌مه‌ی ده‌وڵه‌ته‌كانیــان له‌ 
كــوردی ده‌كا، نه‌كردووه‌ به‌ خاوه‌ن. ئه‌وان 
بــه‌ ئه‌ركــی كــوردی ده‌زانــن كــه‌ ڕێــز له‌ 
ســنووره‌ هه‌نووكه‌ییه‌كانــی ده‌وڵه‌ته‌كانیان 
بگــرێ، كه‌چــی هه‌رکــە كوردێــك له‌ســه‌ر 
مافی ڕه‌وای خــۆی هه‌ڵده‌داتێ، ئه‌وان كێچ 
ده‌كه‌وێته‌ كه‌وڵیان! ده‌شــێ به‌ئاســانی ئه‌م 
هاوكێشــه‌ ناڕه‌وایه‌ له‌سه‌ر پێوه‌ندیی نێوان 

كــورد و كه‌مینــه‌ ئایینییه‌كانــی ناوخــۆی 
كوردســتانیش، ته‌تبیــق بده‌یــن: زۆرینه‌ی 
كــورد تائێســتاش نابینایــه‌ به‌رامبــه‌ر به‌و 
چاكــه‌ مێژووییه‌ی كه‌مینــه ‌ئایینییه‌كان له‌ 
ئاســت زمــان و كولتــووری بــاڵای كوردی 
كردوویانه‌. نــه‌ك هه‌رچاكه‌یانمان له‌به‌رچاو 
بــه‌  به‌رامبــه‌ر  نابینایــن  به‌ڵكــو  نییــه‌، 
جێده‌ســته‌ ڕه‌شــه‌كانی باپیــره ‌گه‌وره‌كانی 
مێــژووی  جه‌ســته‌ی  له‌ســه‌ر  خۆشــمان 
برینــدار و، ڕۆحــی زامــداری ئــه‌وان. ئه‌وه‌ 
ڕاســتییه‌كی حاشــاهه‌ڵنه‌گره‌ كــه‌ فرمانــی 
لــه‌  ئێزیدییــه‌كان  كوێرانــه‌ی  كوشــتوبڕی 
مێژوودا، به‌شــێكی گرینگی له‌سه‌رده‌ســتی 
ڕابــردوو  ســه‌ده‌كانی  بیروشــكی  كــوردی 
کــراوه‌. ئایــا ئێمه‌ وه‌ك نه‌تــه‌وه،‌ كه‌مترین 
هه‌ستی هاوبه‌شــی نائاسووده‌یی ویژدانمان 
به‌رامبــه‌ر به‌م غــه‌دره‌ مێژووییه‌ هه‌یه‌؟! با 
گورگانخواردووكردنــی  نه‌ڕۆیــن؛  دوور  زۆر 
ئێزیدییــه‌كان به‌ده‌ســتی داعــش،‌ له‌ســه‌ر 
ده‌ستی هێزی چه‌كداری كوردی ئه‌نجامدرا. 
ئایا به‌رپرسانی ئه‌و تاوانه‌ ده‌رخران؟ سزای 
شــیاو دران؟ داوای لێبوردنێكی ڕاشكاوانه‌ 
له‌ ئێزیدییه‌كان كرا؟ ســه‌ره‌ڕای هه‌موو ئه‌و 
بێدادیــه‌ش زۆركه‌س ســه‌ركۆنه‌یان ده‌كه‌ن 
كــه‌ بۆچــی هێنــده‌ی ئێمه‌یــان ئینتیما بۆ 
كوردبــوون نییه‌! له‌ڕاســتیدا، ئه‌گه‌ر كه‌س 
لــه‌ ئێزیدییــه‌كان تێنه‌گا، هــه‌ق وایه‌ ئێمه‌ 
خۆمــان تێیانبگه‌ین، چونكه‌ ئــه‌وه‌ی ئێمه‌ 
به‌ســه‌ر ئه‌وانمــان هێنــاوه‌، شــتێكه‌ وه‌ك 
ئــه‌وه‌ی داگیركــه‌ران به‌ســه‌ر خۆمانیانــدا 
هێنــاوه‌؛ هــه‌ر دوو كه‌لێنه‌كــه‌ بــه‌ غه‌در و 
قانگــدراوه‌!  خۆلێنه‌بانكــردن  و  خیانــه‌ت 
ئێمــه‌ زۆرجار به‌ گه‌لانی دراوســێ ده‌ڵێین: 
''له‌خۆتــان بپرســن بۆچی ئێمــه‌ به‌ مانه‌وه‌ 
له‌گــه‌ڵ ئێوه‌ ســه‌رودڵ خۆش نیــن''. ئه‌مه‌ 
ڕێك ئه‌و پرســیاره‌ ژیرانه‌یه‌ كه‌ ده‌بێ ئێمه‌ 
له‌ پێوه‌ندی له‌گه‌ڵ ئێزیدییه‌كانیشــدا، نه‌ك 
لــه‌وان به‌ڵكــو له‌خۆمانــی بكه‌یــن: بۆچی 
ئه‌وان له‌ هاوماڵبوون له‌گه‌ڵ ئێمه‌ ســه‌رودڵ 
خــۆش نین‌؟! له‌بیرمان نه‌چێت، ئینتیما له‌ 

به‌ستێنێكی مێژووییدا گه‌ڵاڵه‌ ده‌بێ.

ناسیۆنالیســمی كوردیدا هێندێك به‌ تیۆری 
فێمینیستی، سته‌می نه‌ته‌وایه‌تیی سه‌ركورد 
ڕاڤــه ‌ده‌كه‌ن. له‌م ڕوانگه‌ ڕه‌خنه‌گرانه‌یه‌وه‌، 
و  باڵاده‌ســته‌كان  نه‌تــه‌وه‌  ئــه‌وه‌ی 
ده‌سه‌ڵاته‌كانی نوێنه‌ری به‌رژه‌وه‌ندیی ئه‌وان 
له‌گــه‌ڵ كوردی ده‌كــه‌ن، به‌رهه‌مهێنانه‌وه‌ی 
هه‌مان سته‌مه‌ كه‌ له‌ كولتووری باوكسالاریدا 
وێكچوونێكــی  لێــره‌وه‌  ده‌كــرێ.  په‌یــڕه‌و 
واتادار له‌ نێوان ژنبوون و كوردبووندا دێته‌ 

به‌رچاو: هه‌ردووكیان گرفتاری ئه‌قڵیه‌تێكی 
ئازاره‌كانیــن  هه‌ردووكیــان  باوكســالارن، 
به‌كــه‌م ده‌گیــرێ، هه‌ردووكیــان بــه‌ ناڕه‌وا 
ده‌چه‌وسێندرێنه‌وه‌، هه‌ربۆیه‌‌ دواجار خه‌بات 
و ئامانجــی هه‌ردوولایــان بــۆ یه‌كســانی، 
پێشكه‌وتنخوازانه‌ و ڕه‌وایه‌. پێموایه‌ ده‌كرێ 
هه‌مــان مێتۆد بــۆ خوێندنــه‌وه‌ی مامه‌ڵه‌ی 
ئێمــه‌ له‌گه‌ڵ ئێزیدییه‌كانیش ڕه‌چاو بكرێ. 

له‌سه‌ره‌وه‌ باســی ئه‌وه‌م كرد کە چۆن 
ئێمه‌ له‌شێوه‌ی مامه‌ڵه‌ی خۆئه‌ڤیندارانه‌مان 
ئێزیدییه‌كانــدا،  له‌گــه‌ڵ   )narcissistic(
له‌گــه‌ڵ  داگیركــه‌ران  مامه‌ڵــه‌ی  شــێوه‌ی 
خۆمــان به‌رهــه‌م ده‌هێنینه‌وه‌. له‌شــێوه‌ی 
پێشــوازیی به‌شــێك له‌ كۆمه‌ڵگه‌ی كوردی 
له خه‌ڵاتــی نۆبێله‌كــه‌ی نادیــه ‌مورادیش، 
بــاوی كۆمه‌ڵگــه‌ی پیاوســالاری  ‌شــێوه‌ی 
كــوردی بــۆ مامه‌ڵه‌ی خه‌مســاردانه‌ له‌گه‌ڵ 
ژانــی ژنبــوون خۆی نمایش كــرده‌وه‌: هه‌ر 
له‌ پیرۆزبایینامه‌ باوكســالارانه‌كه‌ی سه‌رۆك 
وه‌زیرانــه‌وه‌ كــه‌ به‌ نادیــه‌ی ڕاگه‌یاند ''ئه‌م 
خه‌ڵاتــه‌ هه‌ر بۆ تۆ نییه‌، بــۆ هه‌موومانه‌!'' 
)له‌كاتێكــدا ڕوون نییه‌ خه‌ڵاتــی نۆبێل بۆ 
هاوســۆزی له‌گه‌ڵ‌ قوربانیانی ''توندوتیژیی 
كۆمه‌ڵگــه‌  بــه‌  پێوه‌نــدی  چ  سێكســواڵ'' 
و حكومه‌تێكه‌وه‌یــه‌ كــه‌ ژنكوشــتن تێیــدا 
لــه‌ ئاوخواردنــه‌وه‌ ئاســانتره‌!( تــا هه‌وڵی 
لێبڕاوانه‌ی كه‌سانێك بۆ ئه‌وه‌ی بیسه‌لمێنن 
''نادیه‌ شــیاوی ئه‌و خه‌ڵاته‌ نییه''‌ )چونكه‌ 
به‌بــڕوای ئــه‌وان نادیه‌ به‌ ڕێژه‌ی پێویســت 
توندوتیژیــی‌ جنســیی له‌گــه‌ڵ نه‌كــراوه‌!(. 
دوایــی،  ئاڕگیومێنتــه‌ی  ئــه‌م  له‌ڕاســتیدا 
شــیاوی له‌سه‌روه‌ســتانی زیاتره: وه‌كچۆن 
پیــاوی باوكســالار خــۆی لــه‌ ئه‌زموونــی 
چه‌وســاوه‌یی ژنان كــه‌ڕده‌كات، كۆمه‌ڵگه‌ی 
كوردیــش ئه‌زموونــی تراژێدیــك و قووڵایی 

تراومای ئێزیدییه‌كان به‌كه‌م ده‌گرێ.

4.  به‌كه‌مگرتنی ''ئه‌زموونی قوربانی'' 
به‌رهه‌مهێنانــه‌وه‌ی  كارای  میكانیزمێكــی 
توندوتیژیی ســاختارییه‌ له‌ كۆمه‌ڵگه‌دا. كار 
گه‌یشــته‌ ئه‌و جێیه‌ی باس له‌وه‌ بكرێ گۆیا 
مــاوه‌ی مانــه‌وه‌ی نادیه ‌مــوراد لای داعش 
ئه‌وه‌نــده‌ زۆر نه‌بووه‌، به‌ڵكو ''ته‌نیا نۆ ڕۆژ 
بووه‌!'' وه‌ك تۆ بڵێی نه‌ك سێ مانگ، نه‌ك 
نــۆ ڕۆژ، به‌ڵكو تاكه یه‌ك ‌شــه‌ویش مانه‌وه‌ 
جنســییه‌كانی  وه‌حشــییه‌  له‌به‌رده‌ســتی 
كــه‌م  بێده‌ســه‌ڵات  كچێكــی  بــۆ  داعشــدا 
بووبێــت! ناشــێ ســه‌رپێیی به‌ســه‌ر ئــه‌م 
جــۆره‌ ده‌ربڕینانه‌دا باز بده‌ین. له‌ڕاســتیدا 
ئه‌زموونــی  به‌كه‌مگرتنانــه‌ی  جــۆره‌  ئــه‌م 
لــه ‌كۆمه‌ڵگــه‌ی  سێكســواڵ  توندوتیژیــی 

ئێمــه‌دا، ئه‌گــه‌ر له‌لایه‌كــه‌وه‌ شــوێنه‌واری 
توندوتیژی''  ''ئاســاییزه‌بوونی  وێرانكــه‌ری 
و خۆشــه‌بوونی گشتیی هه‌موومانه‌ له‌ئاست 
ڕه‌نگاوڕه‌نگه‌كانــی ‌زه‌بروزه‌نگــدا،  فۆڕمــه‌ 
له‌لایه‌كــی تریشــه‌وه‌ هێمای داوه‌شــانێكی 
ئه‌خلاقیی گشتییه‌‌ له‌ فه‌زایه‌كی كولتووریی 
نێرســالاردا، كه‌ وای لێكردووین به‌‌ئاســانی 
له‌ســه‌ر  داوه‌ری  بده‌یــن  به‌خۆمــان  ڕێــگا 
ئه‌زموونــی ســابجێكتیڤی مرۆڤی قوربانی و 
ڕێژه‌ی ئازاردیتوویی ئه‌و بكه‌ین، به‌تایبه‌تی 

ئه‌گه‌ر ئه‌و قوربانییه‌ ژن بێت! 

پاســاوێكی تــر بــۆ گومانكــردن لــه‌ 
ئه‌زموونــی نادیه ‌مــوراد وه‌ك قوربانییه‌كی 
توندوتیژیــی سێكســواڵ، ئــه‌وه‌ بــوو گۆیا‌ 
له‌ یه‌كه‌میــن وتووێــژی ته‌له‌فزیۆنیی دوای 
ده‌ربازبوونیــدا، حاشــای كــردووه‌ له‌لایه‌ن 
داعشــه‌وه‌ لاقه‌كرابــێ! لــه‌ وڵاتێكــی وه‌ك 
فینلاند كه‌ به‌رزترین ڕێژه‌ی هاوسۆزی له‌گه‌ڵ 
ژنــان و مافه‌كانیان هه‌یه‌، به‌گوێره‌ی وته‌ی 
پۆلیــس، ''ته‌نیا ڕێژه‌یه‌كــی یه‌كجاركه‌م له‌ 
قوربانیانی لاقه‌كردن سكاڵای یاسایی تۆمار 
ده‌كــه‌ن''. هۆیه‌كه‌شــی به‌بــڕوای پۆلیس، 
ترســه‌ له‌ ئابڕووچوون. ئه‌گــه‌ر ئه‌مه‌ حاڵی 
ده‌روونیی قوربانیانی توندوتیژیی سێكسواڵ 
ڕۆژاواییــه‌كان  وڵاتــه ‌پێشــكه‌وتووه‌  لــه‌ 
بێــت، ئێمــه‌ ده‌بــێ چ چاوه‌ڕوانییه‌كمان له‌ 
كچێكــی تــازه‌ ده‌ربازبوو له‌ده‌ســت داعش 
هه‌بێت، ئه‌ویش كچێكی‌ خه‌ڵكی نیشــتمانی 
گوته‌نــی؛  په‌شــێو  خه‌ڵكــی  ''دوعــا''، 
''نیشــتمانی بلــۆك و دار''! گه‌لــۆ، كامیان 
بۆ كچێكی لاقه‌كراوی خه‌ڵكی وڵاتی ''پیاوه‌ 
لۆژیكیتــره‌:  و  ژیرانه‌تــر  به‌شــه‌ره‌فه‌كان'' 
هه‌رله ‌یه‌كه‌م چاوپێكه‌وتنی ته‌له‌فزیۆنییه‌وه‌ 
)و  بــكات  خــۆی  لاقه‌كرانــی  لــه‌  بــاس 
له‌ڕوانگــه‌ی كولتووره‌ خۆماڵییه‌كه‌وه‌ جاڕی 
شــه‌رمه‌زاریی خۆی و خانه‌واده‌كه‌ی بدات( 
یان له‌ترســی حه‌یاچوون خۆی سانسۆر بكا 
و ته‌نیا چیرۆكــی لاقه‌كرانی قوربانییه‌كانی 
لــه‌  كــه‌م  ڕێژه‌یه‌كــی  بگێڕێتــه‌وه‌؟!  تــر 
توانایــی هاودڵــی )empathy( به‌ســه‌ بۆ 
وه‌ڵامدانه‌وه‌یه‌كــی دروســت به‌و پرســیاره‌. 
هه‌ڵبــه‌ت لایه‌نــی دڵته‌زێنی باســه‌كه‌ ئه‌مه‌ 

نییه‌. 

نیشــانی داوه‌، ته‌نانه‌ت لــه ‌كۆمه‌ڵگه‌یه‌كی 
پێشكه‌وتووی وه‌ك وڵاته‌ یه‌كگرتووه‌كانیشدا، 
یــه‌ك له‌سه‌رســێی قوربانیانــی لاقه‌كــردن 
بیــر لــه ‌خۆكوشــتن ده‌كه‌نــه‌وه‌ و ســه‌دی 
سیانزده‌یان به‌كرده‌وه‌ هه‌وڵی خۆكوشتنیان 
داوه‌. ئه‌زموونی كۆنگۆ، ئه‌زموونی ڤیێتنام، 
ئه‌زموونــی باڵــكان، ئه‌زموونی زۆربه‌ی ئه‌و 

كۆمه‌ڵگایانه‌ی تێیاندا جه‌سته‌ی ژن ده‌بێته‌ 
شــه‌ڕه‌كان،  یه‌كلاكردنــه‌وه‌ی  گۆڕه‌پانــی 
نیشــانیان داوه‌، ته‌نانه‌ت ســاڵانێكی دوور 
دوای كۆتایــی شــه‌ڕه‌كانیش هێشــتا ژنانی 
قوربانیی توندوتیژیی سێكســواڵ، به‌ده‌ست 
مۆته‌كــه‌ی شــه‌ڕ و ئاســه‌واره‌ ده‌روونــی و 
كۆمه‌ڵایه‌تییه‌كانــی لاقه‌كرانــه‌وه‌ ده‌ناڵێنن. 
ته‌نانــه‌ت قوربانیانــی وه‌ك نادیه‌ مورادیش 
كــه‌ كۆمیتــه‌ی نۆبێــل وه‌ك ده‌ربازبــووی 
و،  سێكســواڵ  توندوتیژیــی   )survivor(
نموونــه‌ی ئازایه‌تــی و هه‌ســتانه‌وه‌ نــاوی 
هێنــاوه‌، مــه‌رج نییــه‌ مۆته‌كــه‌ی داعــش 

هه‌رگیــز ڕۆحی برینداری به‌جێ بهێڵێت. 

ئێســتا ئیدی، جه‌سته‌ی ژنی ئێزیدی 
نوێنگــه‌ی هه‌مــوو مێــژووی پڕتراژیدیــی 
له‌ڕێــی  لاقه‌كردنــه‌كان  ئێزیدییه‌كانــه. 
بــێ  وێرانییه‌كــی  ژنانــه‌وه‌،  جه‌ســته‌ی 
ئێزیدییه‌كانــدا  ده‌روونــی  لــه‌  كۆتایــی 
دروســت كردووه‌. بۆ ئه‌وه‌ی له ‌چۆنیه‌تی 
و  ئێزیدییــه‌كان  له‌مــه‌ودوای  پێوه‌ندیــی 
باقی كــورد تێبگه‌ین، ده‌بێ له‌ شــێوه‌ی 
مامه‌ڵه‌ی كۆمه‌ڵگه‌ی كوردی له‌گه‌ڵ ژنانی 
لاقه‌كــراوی ئێزیدی وردببینه‌وه‌. ده‌مه‌وێ 
بڵێــم، كه‌لێنی نێــوان كۆمه‌ڵگه‌ی كوردی 
و جڤاتــی ئێزیــدی به‌ قســه‌ی خۆش، به‌ 
''پێكهاتنی دیوه‌خان'' و ناسیۆنالیزمێكی 
هــه‌ركات  پڕناكرێتــه‌وه‌.  نێرســالارانه‌ 
كۆده‌كانــی  بــه‌  قانگــدراو  كۆمه‌ڵگــه‌ی 
كولتووری پیاوه‌تییه‌كــی ته‌نگپێهه‌ڵچن و 
كوردایه‌تییه‌كــی ده‌رهاوێژه‌رانــه‌، توانیی 
بڕێك خــۆی له‌و هه‌مــوو كه‌مچیکڵدانه‌یی 
و شــه‌ڕه‌نگێزی و ژننه‌یارییــه‌ی ئێســتای‌ 
داته‌كێنێــت، ئه‌وســا ره‌نگه‌ بشــێ ببێته‌ 
ژنانــی  بــۆ  هێو‌ركــه‌ره‌وه‌  ســه‌یوانێكی 
سێكســواڵیش.  توندوتیــژی  قوربانیــی 
ڕاشــكاوانه‌تر بڵێــم: ئه‌گــه‌ر حكومه‌تــی 
هه‌رێــم و كۆمه‌ڵگه‌ی كوردیی باشــووری 
هه‌ســتی  ده‌یانــه‌وێ  كوردســتان 
كوردبــوون لــه‌ ئێزیدییه‌كانــی ده‌ڤــه‌ری 
شــنگالدا بژیێننه‌وه‌، ده‌بــێ زه‌مینه‌یه‌كی 
درێژخایه‌نــی كولتــووری و دامه‌زراوه‌یــی 
بــۆ وه‌خۆگرتنــی ســه‌راپاداگری ئــه‌وان 
ده‌ســته‌به‌ر بكه‌ن. هه‌نووكه‌ییترین كاریش 
مشــوورخواردنێكی  پێوه‌ندییــه‌دا  لــه‌و 
جــددی و هه‌مه‌لایه‌نه‌یه‌‌ له‌ چاره‌نووســی 
كچــان و ژنانــی ‌لاقه‌كــراو و، گێڕانه‌وه‌ی 
هارمۆنی بۆ ژیانی خێزانییان. پارێزگاری 
لــه‌ كه‌رامه‌تــی ئــه‌و قوربانییانــه‌، ڕه‌نگه‌ 
هه‌توانێكــی هێوركــه‌ره‌وه‌ بێ بۆ غرووری 
گه‌لــی  برینــداری  ڕۆحــی  و  تێكشــكاو 
ئاشــتیی  نۆبێلــی  په‌یامــی  ئێزیــدی. 

ئه‌مساڵیش، شــتێكی له‌مه‌زیاتر نییه‌. 

نادیه‌ ناموراده‌كانی 

شه‌نگال كوردن؟!

رێبوار كەریمی
 rebwar.karimi@hotmail.com

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئازاد وەڵەدبەگی

بە سەرنجدان لە ئاماری فەرمیی کۆمیسیۆنی باڵای 
سەربەخۆی هەڵبژاردن و ڕاپرسی لە هەرێمی کوردستان، 
ڕێژەی بەشداریی خەڵک لە پێنجەمین خولی هەڵبژاردنی 
پەرلەماندا 57.96% بوو )ئەم ئامارە لەلایەن سەرچاوە 
ســەربەخۆکانەوە پشتڕاســت نەکراوەتەوە(. بەم پێیە، 
ڕێژەی بەشــدارینەکردنی هاووڵاتیان دەگاتە %42.04. 
پێشــتر کۆمیســیۆن، ڕێــژەی بەشــداریی هاووڵاتیانی 
هەتا کاتژمێــر )12(ی نیوەڕۆی ڕۆژی 2018/9/30 بە 
15.26% ڕاگەیاندبوو، هەروا ئەم ڕێژەیە بۆ کاتژمێر )3(
ی پــاش نیوەڕۆ گەیشــتە 22.96% و لە کاتژمێر )6(
ی ئێوارە گەیشــتە 57.96%. ئەم بەرزبوونەوە خێرایە 
بــە ڕێــژەی 35% لــە کاتژمێــر )3( بــۆ )6(ی ئێوارە 
گومــان و هەڵوەســتەی زۆر هەڵدەگرێــت. ســەرەڕای 
ئەوەش، چاودێرانی ســەربەخۆ، پێشــوازیی هاووڵاتیان 
لــە هەڵبژاردنی خولی پێنجەم بە کــەم دەزانن. ڕێژەی 
بەشداری لە هەڵبژاردنی پەرلەمانی کوردستان لە ساڵی 
2013 گەیشتە 73.9%، جیاوازیی نێوان ئەم دوو خولە 

دەکاتە 15.94%، ئەمەش ڕێژەیەکی کەم نییە. 
لێرەدا پرسیارێک دێتە ئاراوە: ئایا ڕێژەی بەشداریی 
خەڵک لــە هەڵبژاردنەکاندا، کاریگەری لەســەر ڕەوایی 

سیستەمی سیاسی هەیە؟

ڕەوایــی ڕۆڵێکــی گرنــگ و حەیاتیی هەیــە بۆ هەر 
سیســتەمێکی سیاســی، هەربۆیــە دەبینیــن تەنانەت 
بــە  دەیانەوێــت  نادیموکراتییەکانیــش،  سیســتەمە 
ئەنجامدانی هەڵبژاردنی نمایشی بە جۆرێک لە جۆرەکان 
ئــەوە پیشــان بدەن کــە ڕەوایی خۆیان لــە خەڵکەوە 
وەردەگــرن. لــە جیهانــی ئەمڕۆشــدا، ئەمــە بووەتــە 
بنەمایەکی دەســتووریی چەســپاو کە گەل سەرچاوەی 
دەســەڵات و ڕەواییــە و، لە بەندی )5(ی دەســتووری 
عێراقیشــدا ئەم خاڵە ئاماژەی بۆ کراوە. هەربۆیە، هەر 
دەسەڵاتێکی سیاسی، دەبێ ڕەوایی خۆی لە خەڵکەوە 
وەربگرێت. ڕەوایی یا ناڕەوایی سیســتەمی سیاســیش 
بەوەوە بەســتراوە کــە خەڵک تا چ ڕادەیــەک ئامادەن 
بەشــداری لەو پرۆسەی بەخشــینی ڕەواییەدا بکەن لە 

ڕێگەی هەڵبژاردنەوە. 
هەڵبــژاردن  دیموکراتییەکانــدا،  کۆمەڵگــە  لــە 
ڕەنگدانەوەی کۆی ئیرادە و ویستی تاکەکانی کۆمەڵگەیە 
و بڕیار و ویستی تاکەکان ڕەوایی بە دەسەڵاتی سیاسی 
دەبەخشێت. لەو کۆمەڵگەیانەی، کە فەزا بۆ سەرهەڵدانی 
پێکهاتە دیموکراتییەکان و بەشداریکردنی خەڵک وەکو 
پێویست نییە، فەرهەنگێکی سیاسی پاسیڤ دێتە ئاراوە 
و هاووڵاتیان خۆیان بە دوور دەگرن لە بەشداریکردن لە 

زەنگێکی مەترسی بۆ ئایندەی 
هەرێمی کوردستان

پرۆســەی سیاســی و، هاووڵاتی هەست دەکات هیچ  
ڕۆڵ و پێگەیەکــی نییە لە بەشــداری لــە کاروباری 

سیاسیی وڵاتدا. 
لــە سیســتەمە نادیموکراتی یــا نەریتییەکاندا، 
هەڵبژاردن لای دەسەڵاتی سیاسی دەبێتە یارییەکی 
خۆنمایشــکردنی بێ ڕکابەر و، دەنگدان وەک ئەرکی 
هاووڵاتی ســەیر دەکرێت. هەروا لەم کۆمەڵگەیانەدا، 
دەســەڵاتی سیاســی تاکەکانی کۆمەڵگــە مۆبیلیزە 
دەکات بــۆ بەشــداری لە هەڵبژاردنێکــی ڕواڵەتی و 
نمایشــیدا، بەمجۆرە دەیانەوێــت لەبەرچاوی جیهان 
وای پیشان بدەن کە پاڵپشتیی جەماوەرییان هەیە و 

ڕەوایی سیاسی خۆیان لە خەڵک وەردەگرن.
هەڵبــژاردن، گرنگتریــن ســیما و خەســڵەتی 
بەشــداریی سیاســییە کە لەم ڕێگەیــەوە ڕەوایی بە 
دەسەڵاتی سیاسی دەبەخشێت. هەرچەندە لە ڕووی 
یاســاییەوە، هیچ دەقێک نییە لە دەستووری عێراق 
یــان یاســاکانی هەڵبژاردن لە هەرێمی کوردســتان، 
کە ڕێژەیەکی دیاریکراو لە بەشــداریی خەڵک بکاتە 
مەرجی ڕەوایی دەســەڵاتی سیاسی، بەڵام لە ڕووی 
کۆمەڵناســیی سیاســییەوە، ڕێــژەی بەشــداری یا 
بەشدارینەکردنی خەڵک لە هەڵبژاردنەکاندا، دەتوانێ 
پێوەرێکــی باش بێت بۆ ڕەوایەتیدان بە دەســەڵاتی 

سیاسی حوکمڕان. 
ســەقامگیریی هەر سیســتەمێکی سیاســی، بە 
ڕەوایــی و کارامەیــی ئەو سیســتەمەوە بەندە. هەر 
سیســتەمێکی سیاســی، هەتا ئەو کاتــە دەتوانێ 
کارامەیی و ڕەوایی هەبێت کە بتوانێ ئەو ئەرکانەی 
کۆمەڵگە لێی چــاوەڕوان دەکات بەجێ بگەیەنێت. 
پاڵپشــتیکردنی  سیاســی،  سیســتەمی  ئەرکــی 
هەمەلایەنەی خواســت و داوا ڕەواکانی کۆمەڵگەیە، 
لەوانەش بەشداریی سیاسی. بەڵام ئەگەر سیستەمی 
سیاسی کارامەیی نەبێت و نەتوانێت وەڵامدەرەوەی 
خواستەکانی خەڵک بێت، ئەوا بەرەبەرە پاڵپشتیی 
خەڵک لە دەسەڵات کەم دەبێتەوە، یان هەر نامێنێت 

و بــێ پاڵپشــتی خەڵکیــش، بناغەکانــی ڕەوایــی 
دەســەڵات دەکەوێتە لەرزە، هەربۆیە خەڵک بیر لە 

ڕەواییدان بە دەسەڵاتێکی تر دەکەنەوە.
ئەگەر کارامەیی دەســەڵاتی سیاســی لە ئاست 
خواســتەکانی کۆمەڵگــە کەمتــر بێــت، ئــەوا ئەو 
بیرۆکەیــە لە ناو زەینی خەڵکدا چەکەرە دەکات کە 
وا باشە دەسەڵاتێکی دیکە تاقی بکەنەوە و بیکەنە 
جێگرەوەی ئەم دەســەڵاتەی کارامەیی و لێهاتوویی 
خۆی لەدەستداوە. لە دۆخێکی لەمجۆرەدا، کۆمەڵگە 
لــە نێــوان دوو هــزر و چەمکی جیاواز لــە ڕەواییدا 
گێنگڵ دەخوات. یەکەم: ڕەوایی دەسەڵاتی سیاسیی 
باڵادەســت، بــەڵام بــێ پاڵپشــتیکردنی خەڵک و 
دووەم، ڕەواییەکی نوێ کە لە حاڵی گەشەکردندایە 
و پشتئەســتوورە بــە خەڵک. لەم حاڵەتــەدا، ئەو 
دەسەڵاتە سیاســیەی کە ڕەوایەتی ئامرازە یاسایی 
و مادییەکانــی حوکمڕانــی لەبەردەســتدایە، بەڵام 
لێهاتوویــی و کارامەیی خۆی لەدەســتداوە، لەگەڵ 
ڕەوایەتی لە حاڵی گەشەکردن و پاڵپشت بە خەڵک 
دەکەوێتــە ململانێ و، ئەمــەی دووەم هەوڵ دەدات 

ببێتە جێگرەوەی ئەوەی یەکەمیان.
 لــەو وڵاتانــەی کــە خەڵک ناتوانن بــە ڕێگەی 
ئاشتیانە و ســندووقەکانی دەنگدان جێگۆڕکێ بەم 
دوو جــۆرە لە ڕەوایەتی بکــەن، ئەوا بە ناچار پەنا 
بــۆ توندوتیژی دەبەن بۆ ئاڵوگۆڕی ڕەوایەتییەکان. 
بــەڵام ئەگەر ســتراکچەری سیاســیی کۆمەڵگە بە 
جۆرێک بێت، بتوانێ هەموو تاک و گرووپ و ڕەنگە 
جیــاوازەکان لــە ژێــر چەتری خۆیــدا کۆبکاتەوە و 
هەمووان بتوانن لە چوارچێوەی سیستەمی سیاسیدا 
بەشــداری و ڕکابــەری بکــەن نــەک لــە دەرەوەی 
سیســتەم، ئەوا دەرفەتێکی زۆر کەم بۆ بزووتنەوە 
توندوتیژەکان دەڕەخســێت. لەڕاستیدا، بزووتنەوە 
شۆڕشــگێڕ و توندوتیــژەکان بەرهەمــی لاوازی یان 

قەیرانی بەشداریکردنی هاووڵاتیانن.
هەرچەنــدە لــە وڵاتانــی گەشەســەندوو ڕێژەی 

بەشــداریی خەڵــک بــەرز نییە، کە هــۆی ئەمەش 
بــۆ متمانــەی هاووڵاتی بە سیســتەمی سیاســی و 
ســەروەریی یاســا و بە دامەزراوبوونــی وڵات و هتد 
دەگەڕێتەوە، بەڵام لە وڵاتانی لە حاڵی گەشەکردندا 
کــە لــە قۆناغی گــوزەر بــەرەو دیموکراســیدان و 
بەشداریی سیاسی بۆ خۆی بەشێکە لە مومارەسەی 
دیموکراتی و پێشــکەوتنی کۆمەڵگە، ئــەوا ڕێژەی 
بەرزی بەشدارینەکردن دەتوانێ ئاماژەیەکی نەرێنی 

و ترسناک بێت. 
لــە هەرێمی کوردســتان، بــێ متمانەیی خەڵک 
بــە بێگەردبوونی هەڵبژاردنەکان دەتوانێ یەکێک لە 
هۆکارەکانی دابەزینی ڕێژەی بەشداریی خەڵک بێت. 
بە درێژایی ساڵانی ڕابردوو و لە خولە جۆراوجۆرەکانی 
هەڵبژاردندا، پرۆسەیەکی ساختەکاریی سیستماتیک 
تێکــەڵ بە پرۆســەی هەڵبژاردن بــووە، بە جۆرێک 
کە ئیدی بووەتە بەشــێک لە کولتووری هەڵبژاردن. 
ئەمــەش بەرەبەرە، بووەتە هــۆی نەمانی متمانەی 
خەڵــک بە پرۆســەکە و، نائومێدبوونیان لەوەی کە 
بتوانن بە شــێوازی ئاشتیانە و لە ڕێگەی سندووقی 
دەنگدانــەوە گۆڕانــکاری لە دەســەڵاتی سیاســیدا 
بکــەن، یاخــود دەنگەکانیــان ڕۆڵــی هەبێــت لــە 
بەخشــینی ڕەوایی بە دەسەڵاتی سیاسیی وڵات. لە 
دۆخێکی لەم جۆرەدا، خەڵک لەڕووی سیاســییەوە 
پاســیڤ دەبن و هەڵوێســت وەردەگرن و بەشداری 
لە پرۆســەی هەڵبژاردندا ناکــەن. بەردەوامیی ئەم 
دۆخە، دەتوانێ ڕەوایی دەســەڵاتی سیاســی بباتە 
ژێر پرسیارو کۆمەڵگە بەرەو توندوتیژیی هان بدات. 
بەرزبوونــەوەی ڕێژەی بایکۆت و بەشــدارینەکردنی 
خەڵــک لە هەڵبــژاردن، زەنگێکی مەترســیدارە بۆ 
ئایندەی دەسەڵاتی سیاسی لە هەرێمی کوردستان. 
ئەو کەســانەی کــە بایکۆتی هەڵبــژاردن دەکەن و 
بێدەنگ دەبن، مەرج نییە بۆ هەمیشــە بێدەنگ بن، 
لەوانەیە ڕۆژێک بێت، لەسەر شەقام بە دەنگی بەرز 

قسەی دڵی خۆیان بکەن. 

هێمن عەبدوڵڵا

بەرەو دووئیدارەیی دەڕۆین؟

ئــەوەی لە شــازدەی ئۆكتۆبــەری 2017دا 
روویدا، رەنگبێ لە رۆژانی یەكەمدا تێگەیشتن 
لێی ئاسان نەبووبێت. رووداوەكانی دوای ئەوە 
نیشــانی دا كە ئەوە پڕۆســەیەكی درێژخایەن 
بووە و ســەرەتاكەی بــۆ 2012 دەگەڕێتەوە. 
تا ئەو رۆژەی نەوشــیروان مســتەفا لە ژیاندا 

بوو )سەرباری ئەوەی كە پەیوەندییەكانیشی 
لەگەڵ پارتی تێكچووبوو(، بەڵام هیچ كەسێك 
لەوانــەی كارەكتەری ســەرەكیی ئەو رووداوە 
شوومە بوون، جورئەتی ئەوەیان نەدەكرد ئەو 
كارە بكــەن. بۆیــە هەموو گرەوەكان لەســەر 
ئــەوە بوو كە قــەت پەیوەندییەكانی پارتی و 

بەو زیهنیەتەی ئێستا لە زۆنی رەنگاوڕەنگ 
زاڵــە و، بــەو هەموو خیانەتــەی كە پارتی لە 
متمانەكــردن بە یەكێتی و بنەماڵەی تاڵەبانی 
لێیكراوە، دوو ئیدارەیی رەنگبێ باشترین رێگە 
بێــت. یەكێتــی تەنانەت ئەگــەر ئەنجامەكانی 
هەڵبژاردنیــش قەبــوڵ بــكات رەنگبــێ بــەو 

پشــك و بەشــە رازی نەبێ كە پارتی دایناوە 
لە حكومەتی داهاتووی هەرێمی كوردســتاندا 
و  كەركــووك  مەســەلەی  بۆیــە  بیــدات. 
دروستكردنی هەرێمێكی جیا لەوەی كە ئێستا 
هەیــە، لــە بیركردنەوە و كاركردی سیاســیدا 
دەمێنێتەوە. هەوڵیشــی بۆ دەدات و تەنانەت 

گۆڕان چــاك نەبێتەوە و، ئەوە لای خاوەن 
رەگەزنامە بەریتانییەكان )كە لە 1966ەوە 
هەر كەســێك لــە بارزانــی هەڵگەڕابێتەوە 

لەوێ نیشتەجێ بووە(، هێڵی سوور بوو.
دژایەتــی بارزانی بۆ پڕۆســەی بوون بە 
ســەرۆككۆماریی دكتــۆر بەرهــەم، كاتێك 
دەســتیپێكرد كــە پاڤڵ تاڵەبانــی بە تەنها 
چووە لای ســەرۆك بارزانی و باســی ورد و 
درشــتی خیانەتەكەی 16ی ئۆكتۆبەری بۆ 
كرد. هەر بۆیەش كوڕانی جەنگی ســەرەتا 
هەستیان بە مەترسییەكی گەورە كرد لەسەر 
خۆیان و تەنانەت دەرگای دانوستاندنیشیان 
لەگەڵ پارتی كردەوە، بەڵام دوایی چوونەوە 
ژێــر ســێبەری پاڤڵ تا لەســەر حیســابی 
لاوازكردنی قوباد و بەدناوكردنی كۆســرەت 
رەســوڵ لای پارتی ئاڵقە پچڕاوەكانی 16ی 
ئۆكتۆبەر لێك گرێ بدەنەوە. پیلانی یەكەم 
ئــەوە بــوو وەكو 31ی ئاب كــە یەكێتی لە 
كوردســتان دەركرا، پارتیــش وا لێبكرێت. 
تەنانــەت لــە ژێرنووســی تەلەڤزیۆنەكانــی 
یەكێتیــدا نووســرابوو "بنەماڵــەی بارزانی 

ســەری رەشــیان چــۆڵ كــردووە و بەرەو 
شــوێنێكی نادیــار هەڵاتــوون"! ئامانجــی 
سەرەكی لەو سەودایە پتر لەوەی دەركردنی 
پارتی بێ لە كەركووك، هەڵوەشــاندنەوەی 
قەوارەی دەســتووریی هەرێمی كوردســتان 
بــوو كــە ئێســتا دوای ســاڵێك تەنها یەك 
ئاڵقەی نوقســانە، ئەویش پۆستی جێگری 
ئــەوان  دووەمــی ســەرۆكی پەرلەمانــە و 
وایــان دانابوو بدرێت بە یوســف محەممەد 
و پارتی زیرەكانە و ســەرباری رێگرییەكان 
دوای  ئەگەرنــا  دانــا.  خــۆی  كەســێكی 
ســەرنەگرتنی پیلانی یەكەم، پیلانی دووەم 
بــاش ئیشــی كــردووە. پارێزگارێكی دیكە 
لــە كەركوك لە پشــكی یەكێتی دادەنرێت، 
دابەشــكردنی پۆســتەكان بــە %32 بــۆ 
)توركمان، یەكێتــی و عەرەب( كە خەونی 
لەمێژینــەی جەلال تاڵەبانیش بوو، دەچێتە 
واری جێبەجێكردنــەوە و، ئینجا هەڵەبجە، 
سلێمانی و كەركووك بكەنە هەرێمێكی تازە 
و كۆتایــی بە حوكمی پارتــی، حكومەت و 

هەرێمێك بێنن كە هی ئەوان نییە. 

وەك شــانتاژ لــەدژی پارتــی بەكاریدێنــێ. 
ئەوانەی ئەمڕۆ جڵەوی یەكێتیان بەدەســتە، 
هەر شــتێك پارە بكات دەیفرۆشــن و ســڵ 
ناكەنەوە، هیچ بەدوور نازانرێت كە جارێكی 
دیكــە ناوماڵی كوردســتان لەتوپەت بكەن. 
بەڵام لەڕاســتیدا ئەگەر وا بكەن گەورەترین 
خزمەت بە داهاتووی تاكەكانی كوردســتان 
دەكەن. یەكێتی ناتوانێ ببێتە ئۆپۆزیسیۆن 
و ناشــتوانێ بــەوە رازیبێــت كــە پارتی لە 
حوكمڕانــی بــۆی داناوە، بۆیە سەركێشــیی 
زیاتریش دەكات. هەمــوو تەركیزی یەكێتی 
ئێســتا لەســەر هەڵبژاردنــی ئەنجوومەنــی 
چەقــی  كەركــووك  كــە  پارێزگاكانــە 

مەیدانخوازییەكــە دەبێت. پەیامی پارتی بۆ 
ئــەو شــانۆگەرییانە ئەوەیە كــە پارتی یان 
بــە زەبری چــەك یان بەو شــێوازەی ئەوان 
كەركووكیــان تەســلیمی داگیركــەر كــرد، 

دەیگرێتەوە، یان قەت پێی تێنانێتەوە.
یەكێتــی هیــچ نەمــاوە بەرامبــەر پارتی 
نەیــكات و پارتــی لــەوە خراپتری بەســەر 
نایــەت. بۆیــە دەرگای بــۆ دوو ئیدارەییش 
لەســەر پشــتە بە مەرجێك ئەوانەی ئەمڕۆ 
حوكمی یەكێتی دەكــەن، بەڵێن بە خەڵكی 
ئیدارەكەی خۆیان بدەن كە دەتوانن بیانژێنن 
و ئــەو خەونەیــان بۆ بكەنە راســتی كە 42 

ساڵە دەرخواردی عەقڵی خەڵكی دەدەن.

هاوكاریــی ژێربەژێــری پارتــی و گــۆڕان، 
ئەنجامەكانی لە گۆڕەپانی سیاسیی كوردستاندا 
زۆر روونــن. باری لەنگی گۆڕان كاتێك راســت 
دەبێتەوە كە بڕیار بدات بەڕاستی چۆن دەتوانێ 
كاریگەری لەسەر بڕیاری سیاسی هەبێت. ئەگەر 
23ی حوزەیــران رووی نەدابایــە، گــۆڕان قەت 
تووشی ئەو نشوستییە نەدەبوو كە مەجبور بێت 
لــە جیاتی دەســەڵات خەریكی گۆڕینی كیلۆنی 
دەرگا بێت! ئێســتا دەرفەتێكی دیكە هاتووەتە 
پێــش كــە گــۆڕان بێ ئــەوەی ئیدیعــای ئەوە 
بــكات كە ئەلتەرناتیڤی یەكێتییــە، لە جومگە 
گرنگەكانی دەســەڵاتدا بەشــدار بێت و بتوانێ 
متمانە بە پارتی بكات. چونكە لە 17ی مایسی 
2016 یەكێتــی كڵاوێكی گەورەی لەســەرنان. 
ئەوەی پارتی بەرامبــەر گۆڕان كردی كاردانەوە 

بوو، بەڵام ئەوەی یەكێتی لە خشتەبردن بوو.
ئێســتا عیبرەت لە دروستكردنی حكومەتی 
زۆرینــەدا نییــە، بەقــەدەر ئــەوەی كــە گۆڕان 
دەتوانێ بە بەشداربوون لە حكومەتدا رێگر بێت 
لە پارچە پارچەبوونی كوردستان و تێپەڕاندنی 
ئەو قانوونانەی )بە دەستووریشەوە( كە بتوانن 
زامنی ژیان و ئایندەكی باشتر بۆ تاكی كورد و 
كوردستان بن. گۆڕان دەنگدەرەكەی سزای داوە 
و دەتوانن ئاشــت ببنــەوە. جوڵەیەكی دەوێ و 
پێش ئەوەی تەجاوەزی قۆناغی عومەری سەید 
عەلی بكەن، دەبێ كەســانی وەك حەمەتۆفیق 
رەحیمیــش لەســەر ئــەو رێگەیــە هەڵبگــرن، 
ئەگەرنا بەرەو پووكانەوەی زیاتر دەڕۆن. چونكە 
ئەگــەر پێوەر دژایەتیكردنــی پارتی بێت، ئەوە 
لــە بنەماڵەی برایم ئەحمــەد و جەلال تاڵەبانی 

زیاتریان پێ ناكرێ!

گۆڕان رێگەی
 دیكەی نەماوە

ئەوجارە پارتی 
پۆست شازدەی لوغمی چاندووە

ئۆکتۆبەر
هێزێــک نییە بتوانــێ ئــازاری بیرەوەرییەکی 
یەکساڵە وەک خۆی بخاتە سەر کاخەز. شازدەی 
ئۆکتۆبەر گەورەترە لەوەی بە گۆشــەیەک باسی 
بکرێــت. لە مێــژووی هەر میللەتێکی دیکەشــدا 
بووایە، ئەو رۆژە دەبووە رەشترین رۆژی مێژوو: 
رۆژی فرۆشــتنەوەی دڵ و قودســی کوردســتان 
بــە چەند تەنکەرێک نەوت. بەڵام ســاڵێک دواتر 
و پاش ئەنجامدانــی هەڵبژاردنەکانی پەرلەمانی 
کوردســتان، پێدەچــێ ئــەو پەنجانــەی دوێنێ 
یەکدییان دەشــکاند، گەیشتبنە قۆناخی پۆست 
شــازدەی ئۆکتۆبــەر و جارێکی دیکــە بەگەرمی 

یەکدی بگوشنەوە. 

لەپێش شازدەی ئۆکتۆبەرەوە و بەدروستیش 
دوای مەرگــی نەوشــیروان مســتەفا و بەدوایــدا 
لــە  نــوێ  قۆناخێکــی  تاڵەبانیــش،  مەرگــی 
سیاســەتی باشووری کوردســتاندا دەستیپێکرد 
و دوو بــەرە کەوتنــە بەرامبــەر یــەک. بــەرەی 
پارتــی و کوردســتانخوازەکان و بەرەی یەکێتی 
و عێراقخــوازەکان. بــۆ هێــزی وەکــو گــۆڕان و 
لایەنەکانــی دیکە خۆســاخکردنەوە لەو نێوانەدا 
قورســە. چونکــە ئەگــەر راســتییەکە بڵێــن و 
کوردســتانخواز بــن، دەکرێنــە پارتــی و ئەگەر 
بەپێچەوانەکەی بــن، دەکرێنە یەکێتی. ئەمەش 
دروســت بەپێچەوانەی ئەوەیە کە گۆڕانی لەسەر 

دامەزراوە. 

یەکێتیی نوێ لە رۆژی شــازدەی ئۆکتۆبەر و 
دواترەوە سەری لە ئەهلی سیاسەت لە کوردستان 
شێواند. چونکە زۆر لایەن هەن لەگەڵ یەکێتیش 
و پارتیش نین، بــەڵام ئەوەی یەکێتی دەیکات، 
وایان لێدەکات دروســت ئــەوە بڵێن کە پارتیش 
دەیڵێــت. بەڵام نایانەوێ وا دەرکەون کە هاوڕای 
پارتیــن. بۆیــەش بێدەنگ دەبن و لــەو نێوانەدا 
بێڕەنگیــش دەبن و لەکۆتاییشــدا کە هەڵبژاردن 

کرا، وەک ئەمجارە دەدۆڕێن.

پاش هەڵبژاردنەکانی پەرلەمانی کوردســتان، 
ئــەو دەنگانەی لەنێو پارتیدا داوای ماڵجیایی لە 
یەکێتــی دەکەن و پێیانوایە نابێ چیدیکە لێیان 
قبــوڵ بکرێت، هەروا بەرزتر دەبنەوە. یەکێک لە 
ئارگیومێنتەکانیشــیان ئەوەیە کە یەکێتی چەند 
ساڵە هەم شەریکی پارتی بووە و هەم نەوتیشی 
بەو ئاگــرەی دژایەتیکردنەی پارتــی و بارزانیدا 
کــردووە کــە لە زۆنــی ژێر دەســەڵاتی خۆیەوە 
هەبــووە و پارتییەکان ناویان لێنــاوە "ئیرهابی 
فیکری". راستییەکەی ئیرهابی فیکریش شتێک 
نییــە جگە لە هەوڵێکــی زیرەکانەی یەکێتی بۆ 
لابردنی فۆکەس لەسەر کەموکوڕییەکانی ئیدارەی 
خۆی و سڕینی دەستی چەپەڵی گەندەڵیی زۆنی 
ســەوز بە کراســی پارتــی و بەڕێوەبەرانی زۆنی 

زەرد. 

ئەو پارتییانەی پێیانوایە نابێ چیدیکە پارتی 
شــەریکی یەکێتییە نوێکان، بەســەرکردایەتیی 
ماڵباتــی تاڵەبانــی بێــت، هانــی ئــەوە دەدەن 
شــەریکی جێگرەوەی یەکێتی ببێتە بزووتنەوەی 
گــۆڕان. گوایە بەوهۆیەشــەوە، ئەگــەر گریمان 
دووئیدارەییش پەیدابوو، یەکێتی ناوچەکانی خۆی 
وەک پارتــی پێ بەخێوناکرێ و ئەنجامەکەشــی 
بەهێزبوونــی شــەریکە نوێیەکە )واتــە گۆڕان( 
دەبێــت. بەڵام ئەمە چەندە راســتە و چەندەش 
زۆرتــر لەوەی واقیعبینانە بێــت، لێکدانەوەیەکی 

رۆمانسییە؟ 

بەبــڕوای من زۆرتر ئەوەی دووەمیانە. چونکە 
ئێســتا کە باســی گۆڕان دەکەین، باسی گۆڕانی 
ســەردەمی نەوشیروان مســتەفا ناکەین. بەڵکو 
باســی گۆڕانێک دەکەین کە دۆخی زۆر خراپترە 
لە یەکێتیی پاش مام جەلال و تەنانەت یەکێتیی 
رۆژی شــازدەی ئۆکتۆبــەر و دواتریش. بۆیەش 
مــن بەر لە ئەنجامدانی هەڵبژاردنیش نەخشــەی 
سیاسیی کوردستانم وادەبینی کە جارێکی دیکە 
دەگەڕێینــەوە بۆ ســەردەمی شــەراکەتی پارتی 
و یەکێتــی و هێڵــی نێــوان زۆنەکانیــش تۆختر 

دەبنەوە. 

هەرچەندە لە میدیادا پارتی دڵێکی خۆش بە 
تاڵەبانیزادەکان پیشان نادات، بەڵام وەکچۆن لە 
ســەردەمی بەرەی کوردستانیدا و پاش راپەڕین 
و پاش رێککەوتنی واشــنتنیش کــردی، دواجار 
پارتــی شــەریکێکی بەهێــزی وەک یەکێتیــی 
پێویســتە بۆ ئیدارەدانی ئــەوەی کە ماوە. واتە 
هەرچەنــدە مــەرج نییە ئەمجــارە کێکەکە وەک 
جــاران نیوە بە نیوە بەش بکات، بەڵام دیســان 
پشــکێکی گــەورەی لەســەر قاپێکــی ئاڵتوون 
لەبەردەم رووداوســازەکانی شازدەی ئۆکتۆبەردا 

دادەنێت.

وردە وردە خەریكــە پــرۆژەی دیموكراتیزەكردنــی 
عێراق و هەرێمی كوردســتان كە پرۆژەیەكی ئەمریكی 
بوو - بەو ڤێرژنە كۆنە- شكستی خۆی ڕادەگەیەنێت.

ئەوەی ئەمریكییەكان لەســەردەمی جۆرج بووشدا 
ناویان لێنابوو پرۆژەی رۆژهەڵاتی ناوەڕاستی گەورە و 
خۆی لە دیموكراتیزەكردنی ئەم ناوچەیەدا دەبینییەوە 
و بــە عێــراق و پێشــتریش بــە هەرێمی كوردســتان 
دەستیپێكردبوو، ڕاستە بێ دەستكەوت نەبووە، بەڵام 
لەڕاستیدا بە ئاكامێكیش گەیشتووە كە تاڕادەیەكی زۆر 

پێچەوانەیە لەگەڵ خەونە گەورەكە.
كە تەماشــای دوو هەڵبژاردنی كۆتایی لە هەریەك 
لە عێراق و هەرێمی كوردســتان دەكەیت، دەبینی كە 
پرۆسێســی بەدیموكراســیكردن، هیچ پەیوەندییەكی 
بــە هاووڵاتییەوە نەماوە و خەڵكــی عێراق و هەرێمی 
كوردســتان رۆژ بەڕۆژ لە بەشــداریكردن لە پرۆســەی 

دەنگدان، دوور دەكەونەوە.

رێژەی بەشــداری ســەرەڕای ئەو هەمــوو هاندانە، 
سەرەڕای رشتنی ئەو هەموو پارە بێشومارە بەشەرعی 
و ناشــەرعی، سەرەڕای فەتوا و پشتیوانیی مەرجەعە 
ئاینییــەكان و دامــودەزگا نێودەوڵەتییــە گــەورەكان 
بۆ بەشــداری لە پرۆســەی هەڵبــژاردن و ســەرەڕای 
رووماڵێكی میدیایی گەورە، كەچی خول لەدوای خول 
ئەم بەشدارییە كەم دەكات و خەڵك خۆپارێزی دەكەن 

لە دەنگدان.
لەپاڵ ئەم حاڵەتەدا، بە بەردەوامی بەشــداریكردن 
لە چالاكییەكانی دیكەی وەك خۆپیشاندان و دەربڕینی 
ناڕەزایەتی لەسەر شەقام، لەزیادبووندایە و زۆر كاتیش 
باسوخواســی شــۆڕش و ڕاپەڕینی جەماوەری لێرە و 

لەوێ لە رۆژەڤدایە.

كارەكتەرێك لە دەرەوەی پرۆسەكە

ئەگــەر تەماشــای دوا هەڵبژاردنی عێــراق بكەین، 

عەبدوڵڵا رێشاوی
abdulla.reshawi@gmail.com

كۆتایی پۆڵ برێمەر

جگە لەو رێژە بەشــدارییە نزمە، لەهەمانكاتیشــدا 
پرۆسەكە نابێتە هۆكاری دروستكردنی حكومەتێك 

كە دەنگدەر دەنگی پێدابێت!
 بەڵكو لە دەرەوەی هەموو ئەو پرۆسە زەبەلاحە 
كەسێك بە پێكهێنانی حكومەت رادەسپێردرێت كە 
دوور و نزیك بەشداری پرۆسەكە نەبووە، نە دەنگی 
پێدراوە و نەكوتلەی هەیە و نە لەناو پەرلەماندایە.
عــادل عەبدولمەهــدی كــە یەكێــك نییــە لە 
فیگەرەكانــی ئەم هەڵبژاردنــە و یەكێك نییە لەو 
كەســانەی دەنگی هاووڵاتیانی پێدرابێت، لەلایەن 
هێز و لایەنە دەستڕۆیشتووەكانەوە بۆ پێكهێنانی 
حكومــەت رادەســپێردرێت، كەواتە پرســیارەكە 
ئەوەیە ئەی هەڵبژاردنەكە بۆ چی بوو؟! لەپێناوی 

چیدا بەخەڵك گوترا بچن دەنگ بدەن؟
ئەو شــێوەیەی ئێستا لە بەغدا حكومەتی پێ 
دروست دەكرێت، باش بێت یان خراپ، سەلمێنەری 
ئەو راســتیەیە كە پرۆســەی هەڵبژاردن و ئەوەی 
ناونراوە پرۆسەی دیموكراسی، لە ژێر پرسیارێكی 

گەورەدایە.
ئــەوەی لــە بەغــدا كــرا جۆرێــك بــوو لــە 
هەڵوەشــاندنەوەی دەنگدانــی هاووڵاتیــان كە لە 
12ی ئەیلول دەنگیان دا، خســتنە ژێر پرســیاری 
ئەو پرۆســەیە بوو كە گوایە دەنگدەران ویستیان 

حكومەتی پێ دروستبكەن.
سیاســییەك كــە هیــچ بەشــدارییەكی لــەم 
پرۆسەیەدا نییە، دێت و لەبری هەمووان حكومەت 

دروســتدەكات، نوكتەكــەش لەوەدایــە كە هاتنی 
نەك هەر هیچ ناڕەزایەتیەك دروســتناكات، بەڵكو 
لەنێوان بێدەنگی و پێشوازیدا وەك كارەكتەرێكی 
رزگاركەر دەردەكەوێت و زۆرینە وا هەست دەكەن 
رێیــان لــە رێگەچارەیەك كەوتووە -كــە لەوانەیە 

راستیش بكەن-.
خۆ ئەگەر بەدیوێكی دیكەشدا تەماشای عادل 
عەبدولمەهــدی بكەیــن، دەتوانیــن وەك نوێنەری 
زۆرینە تەماشــای بكەین، چونكە ئەگەر لە رێژەی 
بەشــداریی هەڵبژاردنەوە پرۆســەكە بخوێنینەوە، 
ئەوا دەبینین عادل عەبدولمەهدی دەبێتە نوێنەری 
ئــەو زۆرینەیەی كە بەشــداری هەڵبژاردن ناكات و 
كۆی پرۆســەكە ڕەتدەكاتەوە و تووڕەیە لە هەموو 

دۆخەكە. 
ئێســتا عــادل عەبدولمەهــدی دەكرێــت وەك 
نوێنــەری ئەو زۆرینــە عێراقییە تەماشــا بكرێت 
كــە بایكۆتی كۆی هێــزە عێراقییەكانی كرد و بە 
بایكۆتی دەنگدان رەفزی بە هەموو ئەو هێزانە دا.

پێویســتە  عەبدولمەهدییــەوە  عــادل  لــە 
ئینســایكڵۆپیدیای تەعریفەمان بۆ شــەرعییەتی 
سیاسی لەعێراقدا دەستكاری بكەین و جارێكی تر 

بە پێناسەی شەرعییەتی سیاسیدا بچینەوە.
 هەرچەندە ئەوەی ئێســتا لە عێراق روودەدات 
ناتوانین بە تەواوی وەك شكستی پرۆژەی ئەمریكی 
لە عێراق تەماشای بكەین، بەڵام بێ چەند و چۆن 
دەتوانین وەك شكســتی پلان و نەخشەی حاكمی 

مەدەنیی ئەمریكا لە عێراق )پۆڵ برێمەر( تەماشای 
بكەین.

پۆڵ برێمەر لەســەردەمی رزگاركردنی عێراقدا 
لــە 2003 لەلایــەن حكومەتــی ئەمریــكاوە وەك 
حاكمــی مەدەنیــی عێــراق دەستنیشــان كــرا و 
یەكێكە لــە ئەندازیارانی پێكهێنانی عێراقی نوێی 
دوای رژێمــی ســەددام و لەگــەڵ هێــز و لایەنــە 
عێراقییەكان تێكەڵاوییەكی باشی هەبووە و پێكەوە 
بەهەماهەنگی نەخشــەی عێراقی دوای سەدامیان 

داڕشت.
 بێگومــان كۆتایی برێمەر، بــە مانای كۆتایی 
ئەمریكا نایەت لە عێراق، بەڵام بەمانای شكســتی 
ئــەو بەرنامەیەیە كــە لەســەرەتای رزگاركردنەوە 

ئەمریكا بۆ عێراقی هێنا.
 ئــەم شكســتە لەم قۆناغەدا بەشــێوەیەك لە 
شــێوەكانیش دەتوانین بەســەرەتای رزگاربوونی 
ئەمریــكاش لە عێــراق تەماشــای بكەین، چونكە 
هەموو ئەوەی ئەمریكا ویستی لە عێراقدا جێبەجێی 

بكات، لەدوای 15 ساڵ شكستەكەی دەركەوت.
بۆیە ئێســتا پرسیار ئەوەیە ئاخۆ ئەمریكا لەم 
قۆناغــە نوێیەدا دەتوانێت عێراقــی پاش كۆتایی 
نەخشــە و پرۆگرامەكانــی پــۆڵ برێمــەر و هێزە 
عێراقییــە هاوكارەكانــی وەربگرێتــەوە و بیخاتە 
ســەر نەخشەیەكی نوێ، یاخود بەتەواوی دەستی 
لــە پــرۆژە و خەونێــك بەنــاوی )عێراقــی نوێ( 

هەڵگرتووە؟

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 
بەڕێوەبەری هونەری: حوسێن هیممەتی

ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

hhimati@rudaw.net

